
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 52 
 

ᕿᑎᖅᑰ, ᒫᑦᓯ 6, 2008 
 

ᖁᑉᐱᕐᓂᓖᑦ 3388ᒥᒃ 3460ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 6, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᓇᑦᑎᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 161 - 2(4): ᐊᖏᖃᑎᒌᒍᑦ 2010ᒥ ᐱᓐᖑᐊᕕᔾᔪᐊᕐᓂᐊᖅᑐᓂᑦ ᕚᓐᑰᕙᒥ 

ᑲᑎᒪᔨᓂᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᖃᕆᐊᖅᑐᖅᓯᒪᓪᓗᖓ ᐊᑎᓕᐅᖅᓯᒪᓕᕋᒪ, ᐊᖏᖃᑎᒌᒍᑎᐅᓚᐅᖅᑐ ᐊᑎᓕᐅᓚᐅᕐᕋᒪ 
ᐃᑲᔪᖅᑐᐃᓂᐊᖅᑐᓂᒃ ᓄᓇᕘᒥ.  
 
ᐃᑉᐸᔅᓴᖅ ᒫᑦᓯ 5, ᑖᓐᓇ ᐊᑎᓕᐅᖅᑕᐅᓚᐅᕐᒪᑦ 2008-ᒥ ᑭᒡᒐᑐᖅᖢᒋᑦ ᓄᓇᕗᒻᒥᐅᑦ. ᐃᓄᒃᓱᓐᖑᐊᓕᐅᕐᓂᐊᕐᒪᑕ 
ᕚᓐᑰᕙ 2010-ᒥ ᐱᓐᖑᐊᕕᔾᔪᐊᓕᖅᐸᑕ ᑎᒥᒥᒍᑦ ᐊᔪᕈᑎᖃᑦᑐᑦ ᐊᒻᒪ ᓄᓇᕐᔪᐊᕐᒥ ᐱᓐᖑᐊᖃᑎᒌᓕᖅᐸᑕ.  
 
ᐃᓄᒃᓱᐃᑦ ᑕᐃᑲᓂ ᖃᐅᔨᒪᓕᕐᒪᑕ ᓴᓇᓐᖑᐊᖅᑏᑦ ᑮᓇᐅᔭᓕᐅᕋᓱᓐᓂᐊᕐᒪᑕ ᑐᓐᖓᕕᖃᓪᓗᑎᒃ ᐃᓕᖅᑯᓯᖏᓐᓂᒃ 
ᐃᓄᐃᓪᓗ ᐱᐅᓯᑦᑎᐊᕙᖏᓐᓂᒃ ᐃᓕᖅᑯᓯᖏᓐᓂᒃ. ᐃᓄᒃᓱᒃ ᑖᓐᓇ ᐃᓄᓐᓄᑦ ᐱᒻᒪᕆᐊᓘᒻᒪᑦ ᓇᓂᑎᔅᓯᐅᖃᑦᑕᕐᒪᑦ 
ᐊᐅᓚᖅᓯᒪᑎᓪᓗᒋᑦ ᐃᓄᐃᑦ ᓄᓇᖓᓐᓂ. 
 
2010-ᖑᓕᖅᐸᑦ, ᐃᓚᓐᓈᒃ ᑖᓐᓇᕚᓐᑰᕙᒨᓐᖓᐅᔾᔨᓂᐊᕐᒪᑦ ᐊᖏᖃᑎᒌᒍᑎᐅᔪᖅ ᑕᐃᒃᑯᐊ ᓄᓇᕗᒻᒥ ᓴᓇᐅᒐᓂᒃ 
ᐃᓄᒃᓱᓐᖑᐊᓂᒃ ᑕᐃᑯᓂᖓ ᓂᐅᕐᕈᑎᖃᕐᓂᐊᕐᒪᑕ ᐃᓄᓐᓄᑦ ᓴᓇᐅᒐᓐᓂᒃ.  
 
ᓄᓇᕗᒻᒥ ᑕᒫᓐᓂ ᓇᐹᖅᑐᖃᐅᖏᓇᑦᑕ ᐊᒻᒪ ᑕᒪᒃᑯᓂᖓ ᑲᓇᑕᐅᑉ ᐅᖃᐅᔭᓐᖑᐊᖏᓐᓂᒃ ᐱᖃᖏᓇᒃᑕ. ᑖᒃᑯᐊ 
ᑲᓇᐃᑎᐊᒥᐅᑕᐅᔪᑦ ᐅᕙᑦᑎᓐᓄᑦ ᐋᓪᓚᐅᒻᒪᑕ. ᐃᓚᓐᓈᒃ, ᐊᓯᔾᔨᕐᒪᒍ. ᐃᓚᓐᓈᒃ, ᑐᓐᖓᓱᒃᑎᑦᑎᔪᖅ ᑲᓇᑕᒧᑦ 
ᐃᓄᒃᓱᓐᓂᒃ ᐃᖅᑲᐃᑎᑦᑎᓪᓗᑎᓪᓗ ᐳᓛᕆᐊᖅᑕᐅᓯᒪᓂᖏᓐᓂᒃ ᐃᓄᐃᑦ ᐊᒃᓱᐊᓗᒃ ᐅᐱᒃᑐᑦ.  

ᑖᓐᓇ ᐊᖏᖃᑎᒌᒍᑎᐅᔪᖅ ᓯᕗᒧᑦ ᐊᓪᓗᕈᑎᒋᒐᑦᑎᒍ ᓄᓇᕐᔪᐊᕐᒥ ᐃᓚᐅᓕᕋᑦᑕ ᐱᓇᓱᐊᖅᑕᕗᑦ ᒪᓕᒃᖢᒋᑦ. 
ᐊᖏᖅᓯᒪᒐᑦᑕ ᑮᓇᐅᔭᓕᐅᕈᑎᒋᓇᓱᐊᖅᑕᕗᑦ ᐃᓕᖅᑯᓯᕗᓪᓗ ᑲᔪᖏᖅᓴᖅᑕᐅᖁᓪᓗᒋᑦ.  
 
ᖁᕕᐊᓱᒃᐳᖓ ᑖᓐᓇ ᐊᖏᖃᑎᒌᒍᑎᐅᔪᖅ ᒪᑐᐃᖅᓯᕐᒪᑦ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪ ᑲᒪᓇᕐᓂᖏᓐᓂᒃ 
ᐱᓐᖑᐊᕕᔾᔪᐊᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅᐹᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 162 - 2(4): ᐅᔭᕋᒃᓯᐅᕐᓂᖅ ᐊᒻᒪ ᐅᔭᕋᕐᓂᐊᕐᓂᕐᒧᑦ ᑐᓴᒐᒃᓴᖅ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑐᓴᖅᑎᑦᑎᔪᖓ ᒪᓕᒐᓕᐅᕐᕕᒻᒧᑦ 
ᐅᔭᕋᔅᓴᖅᓯᐅᕐᓂᐅᑉ ᐱᕙᓪᓕᐊᓂᖓᓂᒃ ᓄᓇᕗᑦ ᐃᓗᐊᓂ.  
 
ᑕᖅᑲᒃᑯᐊ ᑐᓴᕈᒪᔪᔅᓴᐅᒻᒪᑕ ᐅᓪᓗᒥ ᓴᖅᑭᑦᑎᓂᐊᕐᕋᒪ ᐊᑦᔨᖏᓐᓂᒃ ᐅᔭᕋᔅᓴᖅᓯᐅᓂᕐᒧᑦ ᐅᔭᕋᓐᓂᐊᓂᕐᒧᓪᓗ ᐊᒻᒪ 
ᓄᓇᓂᒃ ᖃᐅᔨᓴᐃᓂᕐᒧᑦ 2007-ᒥ.  
 
ᐅᖃᖅᑏ, ᑖᓐᓇ ᐱᓕᕆᕕᒋᔭᕋ ᓴᓇᖃᑦᑕᕐᒪᑦ ᖃᓄᐃᓕᖃᑦᑕᕐᒪᖔᓐ ᐊᕐᕌᒍᑕᒫᑦ ᐅᓂᒃᑳᖅᓯᒪᔪᓂᒃ 
ᐱᓕᕆᖃᑎᖃᖅᖢᑎᑐᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖓᓐᓂᒃ, ᐃᓄᓕᕆᔨᑐᖃᒃᑯᓐᓂᑦ ᑲᓇᑕᒥ ᐊᒻᒪ ᑲᓇᑕ 
ᓄᓇᕗᒻᒥ ᓄᓇᓂᒃ ᖃᐅᔨᓴᖅᕕᒻᒧᑦ ᐊᓪᓚᒡᕕᖓᓐᓂᒃ.  
 
ᑖᒃᑯᐊ ᑎᑎᕋᖅᓯᒪᔪᑦ ᐅᓂᒃᑳᖅᓯᒪᑦᑎᐊᖅᑐᑦ ᐅᔭᕋᔅᓴᖅᓯᐅᕐᓂᕐᒧᑦ ᐱᓕᕆᐊᕆᔭᐅᓚᐅᖅᑐᑦ ᓄᓇᕘᒻᒥ ᐊᕐᕌᓂ. 
ᐃᑲᔪᖅᓯᕐᓗᑕᓗ ᑲᔪᖏᖅᓴᐃᓪᓗᑎᒃ ᐅᔭᕋᔅᓴᖅᓯᐅᕐᓂᕐᒧᑦ ᑲᔪᖏᖅᓴᐃᔾᔪᑎᖃᑦᑎᓪᓗᑕ ᓄᓇᕗᒻᒥ 
ᐊᑐᖅᑕᐅᖏᓐᓇᐅᔭᕐᒪᑕ ᐱᓯᓂᔅᖃᑦᑐᓄᑦ ᐱᔨᑦᓯᖅᑐᓄᑦ ᐅᔭᕋᓐᓂᐊᖅᑎᐅᔪᓄᑦ. 
 
ᐅᖃᖅᑏ, ᑕᒫᓂ ᐋᖅᑭᓱᖅᓯᒪᓂᕆᔭᖓ ᐅᓂᒃᑳᖑᑎᓪᓗᒍ ᒥᓂᔅᑕᖓᓪᓗ ᑮᓇᐅᔭᓕᕆᔨᒃᑯᑦ ᑐᓴᖅᑎᑦᑎᕋᑖᓚᐅᕐᒪᑦ 
ᑮᓇᐅᔭᖅᑐᕈᑎᔅᓴᓂᒃ ᐅᖃᐅᓯᖃᑦᑎᓪᓗᒍ 2007-ᒥ, $230 ᒥᓕᐊᓐ ᑮᓇᐅᔭᐃᑦ ᐅᔭᕋᔅᓴᖅᓯᐅᕈᑕᐅᓂᐊᕐᒪᑕ ᓄᓇᕗᑦ 
ᐃᓗᐊᓂ.  
 
ᖄᑲᓐᓂᐊᒍᑦ $261 ᒥᓕᐊᓐ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᐃᑎᓪᓗᒋᑦ ᐅᔭᕋᔅᓴᓂᒃ ᓴᓇᐅᔭᔾᔪᑎᔅᓴᖏᓐᓂᒃ 
ᐊᑭᑐᔪᖅᑐᕈᑎᔅᓴᖏᓐᓂᓪᓗ ᐅᔭᕋᔅᓴᓯᐅᓂᕐᒧᑦ ᐱᓕᕆᔾᔪᑎᐅᔪᑦ, $495 ᒥᓕᐊᓐ ᐊᑐᓚᐅᖅᑐᑦ 2007-ᒥ. 
 
ᐅᖃᖅᑏ, ᐅᔭᕋᓐᓂᐊᕐᓂᖅ ᑖᓐᓇ ᑐᓐᖓᕕᑦᑎᐊᕙᐅᓂᐊᕐᒪᑦ. ᐅᕙᒍᑦ ᓴᓐᖏᔪᒥᒃ ᑮᓇᐅᔭᓕᐅᕆᑎᔅᓴᒥᒃ ᓴᓇᑎᓪᓗᑕ 
ᓄᓇᕗᒻᒥ.  
 
ᐃᖅᑲᓇᐃᔭᕐᓂᐊᖅᐳᒍᑦ ᐅᔭᕋᔅᓴᓯᐅᕐᓂᖅ ᐅᔭᕋᓐᓂᐊᖅᑎᐅᔪᓪᓗ ᓄᓇᕗᒻᒥ ᓴᓐᖏᔫᖁᓪᓗᒋᑦ 
ᓄᖑᑉᐸᓪᓕᐊᖁᖏᑦᖢᒋᑦ ᐊᒻᒪᓗᒃᑕᐅᖅ ᐊᑯᓂᐊᓗᒃ ᐃᑲᔪᖅᑐᐃᔾᔪᑕᐅᓂᐊᕐᒪᑦ ᐃᓄᓐᓄᑦ ᓄᓇᕗᒧᓪᓗ, 
ᓄᓇᓕᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 163 - 2(4): ᑐᓴᒐᒃᓴᖅ ᓄᓇᕘᒥ ᐊᑐᒃᑲᓐᓂᖅᑎᑦᑎᓂᕐᒧᑦ ᐱᒋᐊᖅᑎᑕᒥᒃ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲᓗ ᐅᓐᓄᓴᒃᑯᑦ.  
 
ᐅᖃᖅᑏ, ᐊᕐᕌᓂ ᒥᓂᔅᑕᐃᑦ ᑲᑎᒪᔨᖏᑦ ᐊᕙᑎᓕᕆᔨᒃᑯᓐᓂ ᑎᓕᓯᓚᐅᕐᒪᑕ ᓯᕗᒃᑲᑕᖅᑎᐅᖁᔭᐅᓪᓗᑎᒃ 
ᑕᐃᒃᑯᓂᖓ ᐊᑐᒃᑲᓐᓂᕈᓐᓇᖅᑐᓂᒃ ᐱᓕᕆᐊᖃᖁᓪᓗᒋᑦ ᓄᓇᕗᒻᒥ. ᐃᖅᑲᓇᐃᔭᖅᓯᒪᓕᕋᑦᑕ ᐅᓄᑲᓪᓚᒃᑐᓂᒃ 
ᑕᒪᓐᓇ ᓯᕗᒧᐊᑦᑕᐅᖁᓪᓗᒍ.  
 
ᐊᕐᕌᓂ ᖃᐃᔨᓴᐃᓪᓗᑕ ᐱᓕᕆᐊᖃᖃᑦᑕᓚᐅᖅᑐᒍᑦ ᐃᒥᒐᐅᑎᕕᓂᕐᓂᒃ ᓄᐊᑦᑎᓪᓗᑕ ᐃᖃᓗᓐᓂ, ᑲᖏᕐᖠᓂᕐᒥᓗ. 
ᑕᒪᒃᑯᐊ ᐃᓄᖁᑎᖏᑦ ᐃᓕᓐᓂᐊᖅᕖᓪᓗ ᐱᓕᕆᐊᕐᕆᔭᐅᔪᑦ ᓄᐊᑦᑎᓯᒪᒻᒪᑕ 500,000-ᓂᒃ ᐃᒥᒐᐅᑎᒥᓂᕐᓂᒃ. 
ᑖᒃᑯᐊ ᐃᒥᒐᐅᑎᒥᓃᑦ ᓄᐊᑉᐸᓪᓕᐊᔾᔮᕈᓐᓃᖅᑐᑦ, ᓴᐅᔭᐅᖃᑦᑕᔾᔮᕈᓐᓃᖅᑐᑦ. ᑖᒃᑯᐊ ᓄᐊᑕᐅᖏᓐᓇᓂᐊᖅᑐᑦ ᐊᒻᒪ 
ᐱᖓᔪᖓᓐᓂ ᖃᐅᔨᓴᐃᓂᐊᕐᒥᔪᑦ ᐆᑦᑐᕋᐃᓗᑎᒃ ᕿᑎᕐᒥᐅᓂ ᐅᐱᓐᖔᖅ.  
 
ᐊᒻᒪᓗᒃᑕᐅᖅ ᐃᖅᑲᓇᐃᔭᖃᑎᖃᑦᑐᒍᑦ ᖃᐅᔨᒪᔨᑕᕐᒥᒃ ᓇᓖᕌᕈᑎᔅᓴᓂᒃ ᓴᓇᓂᐊᕐᒪᑦ ᓄᖑᑉᐸᓪᓕᐊᖏᓪᓗᑎᒃ 
ᓄᑖᕈᕆᐊᖅᓯᖃᑦᑕᓂᕐᒧᑦ ᐱᓕᕆᐊᖃᖁᓪᓗᒋᑦ ᓄᓇᕗᒻᒥ. ᑖᒃᑯᐊᓗ ᐊᑐᕐᓂᐊᖅᑐᑦ ᐃᓕᑉᐹᓪᓕᕈᑕᐅᓚᐅᖅᑐᓂᒃ 
ᐊᓯᑦᑎᓐᓂᒃ ᓄᓇᖅᑲᑎᒋᖏᑕᑦᑎᓂᓪᓗ. 
 
ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᑦᑐᒍᑦ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᐱᓕᕆᕝᕕᖓᓐᓂᒃ 
ᓄᓇᓕᕆᔨᒃᑯᓪᓗ ᐱᓕᕆᕕᒋᔭᖓᓂᒃ. ᑕᐃᒃᑯᐊ ᓄᓇᓯᐅᑎᑦ ᐊᑐᖅᑕᐅᔪᓐᓃᖅᑐᑦ ᓅᑕᐅᔪᓐᓇᕐᒪᖔᑕ ᐊᓯᖏᓪᓗ 
ᓴᕕᕋᔭᓐᓂᒃ ᓴᓇᐅᒐᐃᑦ ᓄᓇᕗᒻᒥ ᓯᓚᑖᓅᖅᑕᐅᔪᓐᓇᕐᒪᖔᑕ.  
 
ᐊᒻᒪᓗᑕᐅᖅ ᐅᖃᖅᑏ, ᐅᓄᑲᓪᓚᒃᑐᓂᒃ ᐋᖅᑭᒋᐊᕈᑎᖃᕐᓂᐊᕐᒥᔪᒍᑦ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᑕᒪᒃᑯᐊ ᐱᓪᓗᒋᑦ 
ᑕᖅᑭᓂᒃ ᐊᓂᒍᖅᑐᓂ. 
 
ᑕᒪᒃᑯᐊ ᐃᑲᔪᖅᑐᐃᓂᐊᖅᑐᑦ ᓄᓇᓕᖕᓄᑦ ᒪᓕᒃᖢᒋᑦ ᑕᐃᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐃᑲᔪᖅᑐᐃᔾᔪᑕᐅᓂᐊᕐᒪᑕ 
ᓄᓇᓕᖕᓄᑦ ᐱᔅᓂᓯᐅᔪᓄᑦ ᐊᒻᒪ ᓄᓇᕗᒻᒥ ᐊᑐᒃᑲᓐᓂᕈᓐᓇᖅᑐᓄᑦ ᐅᖃᐅᔾᔨᒋᐊᖅᑏ, ᑲᑎᒪᔨᖏᑦ ᑎᒥᐅᔪᑦ ᐊᒻᒪ 
ᐊᓯᖏᑦ ᐱᖃᑎᒋᓗᒋᑦ.  
 
ᑐᒡᓕᐊᓂᓕ ᐃᖅᑲᓇᐃᔭᖅᑎᖃᑎᖃᕐᓂᐊᖅᑐᒍᑦ ᓄᑖᒥᒃ ᐱᖁᔭᒃᓴᓂᒃ ᓄᓇᕘᑉ ᒐᕙᒪᖏᑕ ᐱᓕᕆᓂᐊᕐᒪᒋᑦ. 
ᑕᒪᒃᑯᐊ ᐊᑐᖅᑕᐅᒃᑲᓐᓂᕈᓐᓇᖅᑐᑦ ᐊᑐᖅᑕᐅᒃᑲᓐᓂᖃᑦᑕᕐᓗᑎᒃ ᐊᒻᒪᓗ ᑕᒪᒃᑯᐊ ᑕᖏᓖᑦ 
ᐊᑐᖅᑕᐅᒃᑲᓐᓂᕈᓐᓇᖅᑐᑦ ᐊᑐᖅᑕᐅᒃᑲᓐᓂᖃᑦᑕᕐᓗᑎᒃ.  
 
ᐱᖓᔪᖓᓐᓂᑦ ᓄᓇᕗᒻᒥ ᐊᓯᖏᓐᓂᑦ ᑕᒪᒃᑯᐊ ᐊᐅᒃᑕᔫᕈᓗᐃᑦ ᐊᖑᓇᓱᒃᖢᑎᒃ ᐊᑐᖅᑕᐅᖃᑦᑕᕐᒪᑕ 
ᓂᐅᕕᖅᑎᓪᓗᒋᑦ ᐴᒃᓴᕆᔭᐅᔪᕕᓃᑦ ᐊᖏᕐᕋᑦᑎᓐᓂᓗ ᐊᖑᓇᓱᒃᖢᑎᒡᓗ ᐊᕙᑎᑦᑎᓐᓄᑦ ᐊᑲᐅᓐᖏᓕᐅᕈᑎᖃᕐᒪᑦ 
ᑖᒃᑯᐊ ᑲᒪᒋᓇᓱᓐᓂᐊᕋᒃᑭᑦ: 
 
• ᐊᑐᓂᑦ ᓄᓇᕗᒻᒥ ᐊᖏᕐᕋᕆᔭᐅᔪᒪᔪᑦ ᑕᓪᓕᒪᓂᒃ ᓂᓐᖑᔪᓂᒃ ᓂᐅᕕᖅᑕᖏᓐᓄᑦ ᐴᒃᓴᖏᓐᓄᑦ 
ᑐᓂᔭᐅᓂᐊᓕᖅᑐᑦ;  

 
• ᖃᐅᔨᓴᐃᔾᔪᑎᖃᕐᓗᑎᓪᓗ ᑕᒪᒃᑯᐊ ᐊᑐᕈᓐᓇᕐᒪᖔᑕ ᐊᐅᒃᑕᔫᑦ ᓯᓚᒥ ᓄᖑᑐᐃᓐᓇᕈᓐᓇᖅᑐᓂᒃ ᑕᒪᒃᑯᐊ 
ᐊᖏᕐᕋᕆᔭᐅᖃᑦᑕᖅᑐᓂᒃ ᐊᑐᖅᑕᐅᔪᓐᓇᖅᓯᑦᑎᐊᕐᓂᐊᕐᒪᑕ, ᐊᒻᒪᓗᑕᐅᖅ; 

• ᐅᖃᐅᓯᖃᖅᐸᓪᓕᐊᔪᑦ ᐃᑲᔪᖅᑐᐃᓪᓗᑎᒃ ᑕᒪᒃᑯᐊ ᖃᓄᖅ ᐊᑐᖅᑕᐅᒃᑲᓐᓂᕈᓐᓇᕐᒪᖔᑕ ᐊᐅᒃᑕᔫᑦ. 
 
ᑭᖑᓪᓕᕐᒥᑦ ᓄᓇᕘᑉ ᒐᕙᒪᖏᑦ ᐱᓕᕆᐊᖏᑦ ᑐᑭᒧᐊᒃᑎᑦᑎᔪᑦ ᐊᒻᒪ ᐱᓕᕆᕕᐅᖃᑎᒌᑦ ᐊᑐᒃᑲᓐᓂᕈᓐᓇᖅᑐᓂᒃ 
ᑲᑎᒪᔨᕋᓛᖁᑎᖃᓕᕐᒥᔪᑦ. 
 
ᐅᖃᖅᑏ, ᐊᕐᓱᕈᓕᕋᑦᑕ ᓄᓇᕗᒻᒥ ᕿᓂᖁᓪᓗᑕ ᑕᒪᒃᑯᐊ ᐊᑐᖅᑕᐅᒃᑲᓐᓂᕈᓐᓇᖅᑐ ᐊᑐᖅᑕᐅᒃᑲᓐᓂᕈᓐᓇᖁᓪᓗᒋᑦ 
ᐊᑭᑭᔾᔫᒥᓗᒋᑦ.  
 
ᐊᒻᒪᓗᑦᑕᐅᖅ ᒪᓕᒐᓕᐅᕐᕕᒻᒥᑦ ᓄᓇᕗᒻᒥᐅᓪᓗ ᑐᓴᐅᒥᑦᑐᒪᓪᓗᒋᑦ ᑕᒪᑐᒧᖓ ᐱᒻᒪᕆᐅᔪᒥᒃ ᑲᒪᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᓪᓚᕆᐊᓗᒃ. (ᑐᓵᔨᑎᒍᑦ) ᖁᔭᓐᓇᒦᒃ, ᓇᓪᓕᐅᓂᖅᓯᐅᖅᑐᖅ ᐅᓪᓗᒥ, ᓇᓪᓕᐅᓂᖅᓯᐅᑦᑎᐊᕆᑦ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 376 - 2(4): ᓯᕗᓕᖅᑎᒥᒃ ᒪᓕᒃᓯᒪᓂᖅ ᐊᑎᓕᐅᖃᑕᐅᓂᐊᖅᑎᓪᓗᒍ 

ᐱᓐᖑᐊᕕᔾᔪᐊᕐᓂᕐᒧᒃ ᑲᑎᒪᔨᓂᑦ ᐊᖏᕈᑎᒥᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓪᓕᐅᑎᕙᒌᖅᐸᒋᑦ ᒥᔅᑕ ᐊᑭᓱᒃ ᐊᒻᒪ ᓄᓕᐊᑦ. ᐅᓪᓗᒥ ᐊᑕᐅᓯᕐᒥᑦ 
ᓇᓪᓕᐅᑎᓲᖑᓐᓂᕋᔅᓯᒃ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐅᑲᖅᑎᑦᑎᔩ, ᐊᒃᓱᐊᓗᒃ ᐅᐱᒍᓱᒃᑐᖓ ᓱᕗᓕᖅᑐᒧᑦ ᖃᐃᖁᔭᐅᓚᐅᕋᒪ ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ ᑲᑎᒪᔨᒋᔭᐅᑎᓪᓗᖓ. ᖃᐃᖁᔭᐅᑎᓪᓗᖓ ᐊᑎᓕᐅᕆᐊᖅᑐᖅᑎᓪᓗᒋᑦ $100,000-ᖏᓃᑦᑐᑦ 
ᑮᓇᐅᔭᐃᑦ ᓄᓇᕗᒻᒨᓐᖓᐅᓂᐊᖅᑐᑦ ᐱᔾᔪᑎᒋᓪᓗᒋᑦ. 
 
ᐊᖏᓂᖅᓴᒥᒃ ᑲᒪᓇᕐᓂᖅᐹᖑᔪᖅᑕᖃᓐᖏᓚᖅ ᓄᓇᖅᔪᐊᒥᒃ ᐱᓐᖑᐊᕐᕕᒡᔪᐊᕐᓂᐅᔪᒥᒃ Olympic-ᓂᒃ, ᐅᖃᖅᑏ, 
ᓄᓇᕗᑦ ᑕᐃᑲᓃᓐᓂᐊᕆᓪᓗᑎᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐋHᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐹᓇᐸᔅ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᓯᕗᓪᓕᖅᐹᑦᑎᐊᒥᑦ ᐃᓄᒃᑕᖃᕆᐅᕐᓂᐊᕐᒪᑦ ᓄᓇᕗᓪᓗ ᑕᐃᑲᓃᓪᓗᑎᒃ. 
ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ.  

ᐅᖃᖅᑏ, ᐅᓄᖅᑐᐊᓗᖕᓂᒃ ᓴᓇᓐᖑᐊᒐᕐᓂᒃ ᐱᔭᕆᐊᖃᕐᓂᐊᕐᒪᑕ Olympic ᑲᑎᒪᔨᕋᓛᖏᑦ, ᐃᓄᐃᑦ ᓴᓇᓗᒋᑦ 
ᐅᐊᑲᓪᓛᓘᓂᐊᖅᑐᖅ, ᑖᒃᑯᐊ ᓴᓇᓐᖑᐊᖅᑏ ᓴᓇᓐᖑᐊᖅᑎᐅᖃᑦᑕᖏᑦᑑᒐᓗᐊᓪᓘᓐᓃᑦ ᓄᓇᕗᒻᒥ 
ᓴᓇᓐᖑᐊᖃᑦᑕᕐᓂᐊᓕᕐᒪᑕ ᐃᓄᒃᓱᓐᖑᐊᓕᐅᕐᓗᑎᒃ. ᑕᐃᒪᓐᓇ ᑭᓐᖒᒪᔭᐅᔪᑦ ᑮᓇᐅᔭᓕᐅᕈᑎᒋᔭᐅᓇᓱᒃᑐᑦ ᐃᓄᐃᑦ  
ᐃᓕᖅᑯᓯᖓᓐᓂᑦ ᐊᑐᕐᓗᑎᒃ ᓄᓇᕗᒻᒥ ᐊᑐᕐᓂᐊᖅᑐᑦ.  
 
ᐃᓚᖏᑦ ᐊᑲᖅᓴᖃᑦᑕᖏᒻᒪᑦ ᑕᐃᒪᓐᓇ ᐊᑎᓕᐅᕆᐊᖅᑐᖁᔨᓚᐅᓐᖏᒃᑲᓗᐊᕐᒪᑕ ᐊᖏᖃᑎᒌᒍᒻᒥ. ᐅᖃᖅᑏ, 
ᐊᐱᕆᓕᖅᐳᖓᓕ ᓇᓕᐊᒃ ᑲᑎᒪᔨᐅᖃᑕᐅᔪᖅ, ᓇᓕᐊᒃ ᓄᓇᕗᒻᒥ ᑭᒡᒐᖅᑐᖅᑎᐅᔪᖅ ᐃᓚᒋᔭᐅᔪᒪᓐᖏᓚᖅ 
ᐊᖏᓂᖅᐹᕌᓗᒻᒥᑦ ᐱᓕᕆᑎᓪᓗᒋᑦ ᐊᑎᓕᐅᕈᑕᐅᓯᒪᑎᓪᓗᒋᑦ ᐃᑲᔪᖅᑐᐃᓂᐊᖅᑐᑦ ᐊᐅᓚᔾᔭᐃᓗᑎᒃ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᑦ ᓄᓇᕘᒥᐅᓂᓪᓗ ᓄᓇᓕᓕᒫᑦᑎᐊᓂᒃ ᓄᓇᕗᒻᒥᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐋHᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐹᓇᐸᔅ (ᑐᓵᔨᑎᒍᑦ): ᑖᓐᓇ ᐊᖏᔪᐋᓘᒻᒪᑦ ᐱᕐᔪᐊᖑᓪᓗᓂ, ᐅᖃᖅᑏ, ᓲᕐᓗ ᓴᓇᓐᖑᐊᖅᑏ ᓘᑎ ᐱᔭᒥᓂᒃᑯᑦ 
ᓂᕈᐊᖅᑕᐅᕝᕕᒋᓯᒪᔭᓐᓂᑦ ᐊᒻᒪ ᖁᑦᑎᒃᑐᒦᑦᑐᑦ ᐊᓯᖏᑦ ᓴᓇᓐᖑᐊᒐᒃᓴᖃᖏᒻᒪᑕ ᐊᒻᒪ ᐃᖅᑲᓇᐃᔮᒃᓴᖃᖏᖦᖢᑎᒃ 
ᐃᖃᓗᒻᒥᐅᑎᑐᑦ. ᑕᒪᓐᓇ ᑕᑯᔭᐅᔪᒪᓪᓚᕆᒻᒪᑦ ᑮᓇᐅᔭᖅᑖᕆᐊᖃᓪᓚᕆᒻᒪᑕ ᑮᓇᐅᔭᓕᐅᕈᑎᒃᓴᖃᕈᑎᓂᒃ.  
 
ᑕᐃᓐᓇ ᒥᔅᑕ ᐲᑯ ᐊᒻᒪ ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕋ ᒎ ᐊᕐᓗᒃᑑᖅ ᐊᒃᓱᕈᑦᑎᐊᖅᖢᑎᒃ 
ᐃᖅᑲᓇᐃᔭᓚᐅᖅᓯᒪᒻᒪᑕ ᓴᓇᓐᖑᐊᒐᒃᓴᐃᑦ ᓴᓇᓐᖑᐊᖅᑕᐅᔪᓪᓗ ᐃᓕᓴᕆᔭᐅᖁᓪᓗᒋᑦ ᑕᒫᓂ ᓄᓇᓕᖕᓂᑦ 
ᐳᐃᒍᖅᑕᐅᑲᐅᑎᒋᓚᐅᓐᖏᒻᒪᑦ. ᑕᑯᓕᖅᐳᒍᑦ ᒎ ᐃᖅᑲᓇᐃᔭᖅᑲᑦᑕᓚᐅᖅᑕᖓ ᓯᕗᒧᐊᓯᔪᖅ.  
 
ᐅᖃᖅᑏ, ᐅᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᒪᓪᓗᓂᐅᒃ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ.  
 
(ᑐᓵᔨᑎᒍᑦ) ᐅᖃᖅᑏ, ᐊᒃᓱᐊᓗᒃ ᐅᐱᒍᓱᓚᐅᖅᑐᖓ ᐅᐸᑦᑎᑕᐅᒐᒪ ᑭᒡᒐᖅᑐᐃᓪᓗᖓ ᓄᓇᖁᑎᒋᔭᕐᓂᑦ ᐊᒻᒪ 
ᓄᓇᕗᒻᒥᐅᑕᓕᒫᑦᑎᐊᓂᑦ ᕚᓐᑰᕙᒦᑎᓪᓗᖓ 2010-ᒥ ᐱᓐᖑᐊᕕᒃᔪᐊᓕᖅᐸᑕ Olympic-ᒥᑦ ᑕᐃᑲᓂ 
ᓂᐅᕕᐊᒃᓴᖃᕐᕕᒃᓴᖃᑦᑎᐊᓛᖅᑐᑦ ᐃᓄᐃᑦ ᑕᐃᒪᓐᖓᓕᒫᖅ ᓂᐅᕐᕈᑎᒃᓴᖃᖃᑦᑕᕐᓂᓕᒫᖏᓐᓂ ᐱᓂᖅᓴᐅᓂᐊᖅᑐᑦ, 
ᖁᔭᓐᓇᒦᕈᒪᔭᕋ ᓯᕗᓕᖅᑎ ᐅᑲᓕᖅ ᖃᐃᖁᔨᓚᐅᕐᒪᑦ.  
 
ᐃᒻᒪᖃ ᑕᖅᑲᒃᑯᐊ ᐊᑲᖅᓴᖅᓵᖏᑦᑑᒐᓗᐊᑦ ᒪᓕᒐᓕᐅᖅᑎᑦ ᐃᓚᖏᑦ ᐊᑲᖅᓴᖅᓵᖏᑦᑐᒃᓴᐅᔫᒐᓗᐊᑦ ᑭᓯᐊᓂ 
ᐅᖃᖅᑏ, ᐅᖃᐅᑎᔪᓐᓇᖅᑕᒋᑦ ᓂᕈᐊᖅᑕᐅᕕᒋᓯᒪᔭᒃᑲ ᓄᓇᓕᖁᑎᒃᑲᓗ ᓄᓇᕗᒻᒥᐅᑕᐃᓪᓗᑦ ᐃᓘᓐᓇᑦᑎᐊᖏᑦ 
ᐃᑲᔪᖅᑕᐅᓂᐊᖅᑐᑦ, ᖁᕕᐊᓱᖃᑎᒌᒋᐊᖃᖅᑐᒍᑦ ᑐᓴᕈᒥᓇᕐᒪᑦ ᑕᒪᓐᓇ. ᐅᖃᖅᑏ, ᓄᓇᕗᒻᒥᐅᑕᐃᑦ 
ᖁᔭᓐᓇᒦᖅᐸᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, 
ᒪᓕᒐᓕᐅᖅᑎ ᒪᑉᓴᓛᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 377 - 2(4): ᒪᓐᑐᕆᐊᒦᓐᖔᖅᑐᓄᑦ ᐅᓇᓕᒃᓴᔭᓐᖑᐊᑦ ᓇᐅᔮᓕᐊᖅᓯᒪᔪᑦ 

(ᒪᑉᓴᓚᒃ) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 30-ᖑᔪᑦ ᑖᒃᑯᐊ 
ᐅᓇᑕᖅᑐᓴᓐᖑᐊᖑᔪᑦ ᒫᓐᑐᕆᐅᒥᑦ ᒫᓐᓇ ᓇᐅᔮᓃᑦᑐᑦ. ᑲᑎᒪᖃᑎᖃᕐᖢᑎᑦ ᐅᓇᑕᖅᑐᓴᓐᖑᐊᓂᑦ 
ᓄᓇᑦᑎᓐᓃᑦᑐᓂᑦ. 
 
ᐅᖃᖅᑏ, ᐅᓇᑕᖅᑐᓴᓐᖑᐊᑦ ᓇᐅᔮᓄᑦ ᑎᑭᓚᐅᕐᒪᑕ ᓈᑦᑎᐅᖑᔭᐅᕋᑖᖅᑐᒥᑦ ᑭᕙᓪᓕᕐᒥᐅᑦ ᓯᓚᖓᓂᑦ 
ᑕᑯᔭᕆᐅᖅᑐᑎᓪᓗ ᐊᒻᒪ ᓄᓇᓕᖁᑎᒐ ᐱᖅᓰᓐᓇᑲᑕᒻᒪᑦ ᑕᐃᒪᓐᖓᑦ ᑎᑭᒻᒪᑕ ᑖᒃᑯᐊ ᐅᓇᑕᖅᑐᓴᓐᖑᐊᑦ ᓯᓚᒥᑦ 
ᐊᓃᑲᑕᒍᓐᓇᐃᓕᐅᖅᑲᓪᖢᑎ. 
 
ᐅᖃᖅᑏ, ᑖᒃᑯᐊ ᐅᓇᑕᖅᑐᓴᓐᖑᐊᑦ ᐅᕙᑦᑎᓃᓐᖔᖅᑐᑦ ᑕᐅᓇᖔᑐᓪᓗ ᐃᖅᑲᓇᐃᔭᖃᑎᒌᑦᑐᑦ 
ᐅᖃᐅᓯᖃᑎᒌᖏᒃᑲᓗᐊᖅᖢᑎᒃ, ᑎᑭᓯᖃᑎᒐᒌᒃᐸᖏᒃᑲᓗᐊᖅᑐᑎᑦ ᑖᒃᑯᐊ ᒫᓐᑐᕆᐅᒦᖔᖅᑐᑦ ᐅᓇᑕᖅᑐᓴᓐᖑᐊᑦ 
ᐅᐃᕖᑎᑑᕐᒪᑕ. ᓇᐅᔮᕐᒥᐅᑕᑦ ᐅᓇᑕᖅᑐᓴᓐᖑᐊᖁᑎᕗᑦ ᐃᓄᑦᑎᑐᑦ ᐅᖃᐅᓯᕐᖓᐅᑎᖃᖅᑐᑎᑦ. ᑭᓯᐊᓂᓕ 
ᐅᖃᐅᓯᖃᑎᒌᖏᒃᑲᓗᐊᕐᖢᑎᒃ, ᓯᓚᓗ ᓂᓪᓚᓱᒃᑲᓗᐊᖅᑎᓪᓗᒍ ᐅᖃᖅᓯᒪᔪᑦ ᑐᓐᖓᓱᑦᑎᑕᐅᑦᑎᐊᕋᒥᒎᖅ 
ᓄᓇᓕᖕᓄᑦ. 
 
ᐅᖃᖅᑏ, ᓯᓚ ᐱᐅᓯᖁᓇᐅᒐᓗᐊᖅ ᓇᐅᔮᓂᑦ ᓯᓚᒥᑦ ᐊᓃᕐᓗᑎᑦ ᐃᖃᓪᓕᐊᕈᓐᓇᓂᐊᕐᒪᑕ 
ᐃᒡᓗᕕᒐᓕᐅᕆᐅᖅᓴᕐᓗᑎᓪᓗ ᐃᓄᐃᓪᓗ ᓂᕿᖏᓐᓂ ᓂᕆᓗᑎᑦ. 
 
ᐅᖃᖅᑏ, ᓴᓐᖏᔪᒥᑦ ᐃᑲᔪᖅᑐᐃᕗᖓ ᐅᓇᑕᖅᑐᓴᓐᖑᐊᓂᑦ ᐱᓕᕆᔾᔪᑕᐅᖃᑦᑕᖅᑐᖅ ᐊᒃᓱᐊᓗᒃ ᒪᒃᑯᑦᑐᓂᑦ 
ᐃᑲᔪᖅᓯᒻᒪᑦ. ᐋᖅᑭᒃᓱᐃᔾᔪᑕᐅᓪᓗᓂ, ᐃᓅᓯᖃᓂᕐᒥᑦ, ᓯᕗᓕᖅᑎᐅᓂᕐᒥᑦ, ᐊᐅᓪᓚᑲᑕᒍᓐᓇᖅᑐᑎᑦ ᐊᓯᕈᓘᔭᖏᓂᓪᓗ 
ᐱᔪᓐᓇᖅᑐᑎᑦ. 
 
ᐅᖃᖅᑏ, ᐊᑏ ᑐᓐᖓᓱᑦᑎᑦᑎᖃᑎᒋᓂᐊᖅᐸᒻᒪ ᒫᓐᑐᕆᐅᒦᖔᖅᑐᑦ ᐅᓇᑕᖅᑐᓴᓐᖑᐊᑦ ᓄᓇᕗᒻᒧᑦ 
ᑐᓐᖓᓱᑦᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 2(4): ᖃᖓᑕᓲᒃᑯᑦ ᕿᓂᖅᑐᑦ ᓴᓂᑭᓗᐊᕐᒥ ᓄᖅᑲᖓᔪᑦ (ᑲᑦᑐᒃ) 
 
ᑲᑦᑐᒃ: ᓇᕐᑯᒦᒃ, ᐅᖃᖅᑎᑦᓯᔩ. ᓂᑯᕕᑉᐳᖓ ᐅᖃᕈᒪᓪᓗᖓ ᐆᒥᖓ ᒪᑐᒥᖓ ᕿᓂᕐᓂᐅᕙᑦᑐᒥᑦ ᖃᐅᔨᒪᒐᒃᓯ 
ᑕᑲᓇᓂ ᓄᓇᒐᓂᑦ ᕿᓂᖅᑐᖃᕐᒪᑦ ᐱᖏᓐᓇᑐᒥᑦ. 
 
ᐅᖃᖅᑎᑦᓯᔩ, ᐅᓪᓗᒥ ᐃᑉᐸᓵᓂ ᐱᖅᓯᓚᐅᖅᑎᓪᓗᒍ ᑕᑲᓇᓂ ᓴᓂᑭᓗᐊᕐᒥᑦ. ᒪᓂᕋᐅᖏᑐᒻᒪᕆᐅᒻᒪᑦ ᓯᑯᖓ 
ᕿᒧᔾᔪᓕᒻᒪᕆᐅᒻᒪᑦ ᐅᓪᓗᒥ, ᑭᓯᐊᓂ ᕿᓂᖅᑏᑦ ᑕᖃᑦᓯᐊᖃᑕᑐᑦ ᓯᑭᑑᖏᑦ ᓱᕋᖃᖅᑕᑐᐃᑦ 
ᒪᓂᕋᐅᓗᐊᖏᓐᓂᖓᓄᑦ. 
 
ᐅᖃᖅᑎᑦᓯᔩ, ᑕᐃᒪᐃᑦᑎᓪᓗᒍ ᐆᒥᖓ ᐃᓱᒫᓘᑎᖃᕋᒪ, ᒪᑯᐊ ᕿᓂᕈᑏᑦ ᑎᒻᒥᔫᑦ ᐊᑐᖅᑕᐅᓗᐊᕈᓐᓇᖏᒻᒪᑕ ᑖᓐᓇ 
ᐅᐱᒋᔭᒃᑲ ᑖᒃᑯᐊ ᒐᕙᒪᒃᑯᑦ ᓯᑕᒪᐃᖅᓴᑐᑎᑦ ᕿᓂᖅᓯᒪᓕᕐᒪᑕ ᑎᒻᒥᔫᒃᑯᑦ.  

ᑭᓯᐊᓂ ᑖᓐᓇ ᐅᓪᓗᒥ ᓯᑕᒪᕕᒃᓯᒪᓕᕐᒪᑕ ᑐᓴᖅᑎᑕᐅᓚᐅᕋᒪ ᑕᐃᒫᒎᖅ ᑎᒻᒥᔫᒃᑯᑦ ᕿᓂᕐᓂᐊᕈᓐᓇᐃᑐᑦ. ᑖᓐᓇ 
ᐱᔾᔪᑎᒋᒃᓱᒍ ᐃᓱᒫᓘᑎᒋᔭᕋ ᑕᑲᓇᓂ ᓴᓂᑭᓗᐊᕐᒥ, ᒪᓂᕋᐅᖏᑐᒻᒪᕆᐅᒻᒪᑦ ᓯᑯᖓ. ᑖᒃᑯᐊ ᒐᕙᒪᒃᑯᑦ 
ᐃᓱᒪᔾᔫᒥᒋᐊᓖᑦ ᐊᒃᓱᕈᖅᑐᑦ ᐃᓱᒪᒋᓗᒋᑦ ᑕᑲᓐᓇ ᐃᑲᔪᖅᑕᐅᒋᐊᓕᒃ ᐅᓪᓗᒥᒧᑦ.  
 
ᑕᐃᒪᐃᒻᒪᑦ ᐊᐱᖅᓱᓇᖅ ᓈᒻᒪᓯᑉᐸᑦ ᑖᒃᓱᒥᖓ ᐊᐱᖅᓲᑎᖃᕐᓂᐊᕋᒪ. ᓇᕐᑯᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 379 - 2(4): ᐊᕐᕌᒍᑕᒫᑦ ᑲᑎᒪᓂᖓᑦ ᐅᔭᕋᒃᓴᓂᐊᖅᑐᑦ ᐊᒻᒪ ᐱᕙᓪᓕᐊᔭᐃᔩᑦ 

ᑲᑐᔾᔨᖃᑎᒌᖓᑦ ᑲᓇᑕᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖃᒪᓂᖅᑐᐊᕐᒥᐅᑦ ᐃᓚᒃᓯᕙᒃᑲ ᖁᕕᐊᓇᕐᐳᖅ ᐅᑎᕐᓯᒪᓕᕐᒥᒐᒪ ᐅᕙᑦᓯᐊ 
ᑎᑭᓵᓚᐅᕋᒪ ᐃᖃᓗᖕᓄᑦ ᒪ’ᓈᕐᐸᕋᓗ ᒪᐃᔭᒋᔭᕐᐳᑦ ᖃᒪᓂᖅᑐᐊᕐᒥ ᒪᐃᕋᒃ ᐊᕐᓇᖅᑭ, ᑐᕌᓐᑐᒧᑦ 
ᐱᖃᑎᒋᔪᒪᓚᐅᕐᒪᖓ.  
 
(ᑐᓵᔨᑎᒍᑦ) ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᑐᓴᖅᑎᑦᑎᔪᒪᓪᓗᖓ ᐱᕙᓪᓕᐊᓂᕆᔭᑦᑎᓐᓂ ᐊᕐᕌᒍᕆᔭᑦᑎᓐᓂ 
ᐅᔭᕋᒃᓴᕐᓯᐅᖅᑏ ᐱᕙᓪᓕᐊᑎᑦᑎᔩᓪᓗ ᑲᓇᑕᒥ ᑲᑎᒪᑎᓪᓗᒋᑦ ᐃᒃᐸᒃᓴᖅ ᑲᑎᒪᓂᖓ ᐱᔭᕇᓚᐅᖅᑐ ᑐᕌᓐᑐᒥ.  
 
ᐅᖃᖅᑎ, ᐊᕐᕌᒍᕆᔭᑦᑎᓐᓂ ᑲᒪᕐᔪᐊᕐᓂ 25,000-ᖏᓐᓃᑦᑐᑦ ᑲᑎᒪᔭᖅᑐᓚᐅᖅᑐᑦ ᓄᓇᖅᑲᑎᒌᙱᑦᑐᑦ ᓄᓇᕐᔪᐊᕐᒥ 
ᑖᓐᓇ ᐊᖏᓂᕐᐹᖑᓚᐅᖅᑐᖅ ᑲᑎᔨᖓᑦ ᓯᕗᒧᐊᑦᑎᐊᕐᓂᕐᐹᖑᓪᓗᓂᓗ.  
 
ᐅᖃᖅᑎ, ᖁᕕᐊᓱᑦᑎᐊᓚᐅᖅᑐᖓ ᑲᑎᒪᖃᑎᖃᕈᓐᓇᓚᐅᕋᒪ ᐃᓱᒪᓕᐅᖅᑎᐅᖃᑦᑕᖅᑐᓂᒃ 
ᐅᔭᕋᕐᓂᐊᖅᑐᓕᕆᔨᒃᑯᓐᓂᒃ, ᑐᓴᖅᑎᖢᒋᓪᓗ ᑖᒃᑯᐊ ᓯᕗᓂᒃᓴᖓᑦ ᓄᓇᕗᒥᑦ ᑕᑯᒥᓇᖅᑑᖕᒪᑦ.  
 
ᐅᖃᖅᑎ, ᖃᐅᔨᒪᔪᒃᓴᐅᒐᕕᑦ ᓯᕗᒧᐊᒃᓯᒪᓂᖅ ᓯᕗᒧᐊᒃᓯᒪᔪᒻᒪᕆᐅᒐᑦᑕ ᖃᒪᓂᖅᑐᐊᕐᒥᒃ, ᐆᒃᑑᑎᒋᓪᓗ 
Meadowbank ᒎᓗᕐᓯᐅᖅᑎᒃᑯᓐᓄ ᐊᖅᑯᓯᐅᕐᓯᒪᓕᕐᒪᑕ ᐊᒻᒪ, ᑲᑐᔾᔨᖃᑎᒌᒃᖢᑎᒃ ᑭᒡᒐᕕᒃ ᐱᓕᕆᐊᕆᔭᐅᑎᓪᓗᒍ 
ᑐᓴᖅᑎᑦᑎᓚᐅᕐᒪᑕ ᐃᓱᒪᓕᐅᓚᐅᕐᒪᑕᒎᖅ ᐊᕐᕌᒎᖕᓄᑦ ᒪᕐᕉᓐᓄᑦ, ᖃᐅᔨᓴᐃᓂᐊᕐᒪᑕ ᑲᔪᓯᔪᓐᓇᕐᒪᖔᑦ ᑕᐃᒃᑯᐊ 
ᓄᖑᔪᐃᑦᑐᓂᒃ ᐅᔭᕋᕐᓴᕐᓯᐅᕈᓐᓇᕐᒪᖔᑦ ᓄᓇᖁᑎᑦᑎᓐᓂ.  
 
ᐅᖃᖅᑎ, PDAC-ᑯᑦ ᑖᒃᑯᐊ ᑕᑯᔭᕆᐊᕐᓴᒃ ᑲᓇᑕᐅ ᒐᕙᒪᒃᑯᖏᓐᓂ ᓄᑖᓂᒃ ᖁᕕᐊᓱᑦᑎᐊᓚᐅᕐᒪᑕ 
ᓄᓇᓕᕆᔾᔪᑕᐅᓂᐊᖅᑐᑦ ᓄᓇᙳᐊᑎᒍᓪᓗ ᐋᖅᑭᒃᓱᖅᑕᐅᓗᑎᒃ, ᑲᓇᑕᐅ ᐅᑭᐅᖅᑕᖅᑐᖏᑦ.  
 
ᒪᓕᒐᓕᐅᖅᑎᐅᓗᖓ ᑕᐅᓄᖓ ᖁᕕᐊᓱᒃᑐᖓ ᐊᐱᕐᓱᖅᑕᐅᖃᑦᑕᓚᐅᕋᒪ ᑐᕌᓐᑐᒥ ᓄᓇᕗᑦ ᐅᔭᕋᕐᓂᐊᕐᓂᒧᑦ 
ᐱᓕᕆᐊᖃᕐᓂᖓᓂ.  
 
ᐅᖃᖅᑏ, ᐅᖃᐅᑎᓚᐅᖅᑖᒃᑲ ᓄᓇᕗᒻᒥ ᐅᔭᕋᖕᓂᐊᕐᓂᖅ ᓯᕗᒧᐊᖁᒐᑦᑎᒍ.  

ᐊᕐᕌᒍ, ᐅᖃᖅᑏ, ᐊᒥᓲᓗᐊᖅᑐᑦ ᓈᓚᓕᕋᒪ ᑕᐃᒃᑯᐊ ᐅᔭᕋᕐᓂᐊᕐᓂᖅ ᐃᑲᔪᖅᑕᐅᙱᓐᓂᕋᖅᑕᐅᓪᓗᑎᒃ ᓄᓇᕗᒥ 
ᐅᖃᐅᔾᔭᐅᖃᑦᑕᕐᓯᒪᓪᓗᖓᓗ ᓄᓇᖅᑲᑎᕗᑦ ᓯᕗᒧᐊᖕᓂᕗᑦ ᖃᑭᔾᔪᑎᓂᒃ ᑕᒪᒃᑯᓂᖓ ᑲᒪᔪᓐᓇᖏᒻᒪᑕᒎᖅ ᐊᒻᒪ 
ᐸᐸᑦᑕᑦᑕᐅᔪᖕᓂᖏᒻᒪᑕ.  
 
ᑭᓯᐊᓂ ᑭᒡᒍᓯᕆᔭᕋ ᐅᖃᐅᓯᕆᔭᐅᔪᑦ ᓱᓕᙱᒻᒪᑕ: ᖃᒪᓂᑦᑐᐊᕐᒧᑦ ᑕᑯᔭᖅᑐᓚᐅᕆᔅᓯ ᓱᓕᔪᒥᒃ ᑕᑯᓂᐊᕋᒃᓯ.  
 
ᐅᖃᖅᑏ, ᓴᙱᔪᐊᓗᖕᒥᒃ ᐅᐱᒋᔭᐅᑦᑎᐊᕐᒪᑦ ᓄᓇᓕᖕᓂ ᓴᙱᔪᒥᒡᓗ ᐃᒃᐱᒍᓱᒃᖢᑎᒃ ᒫᓐᓇ 
ᐊᐅᓚᑦᑎᕙᓪᓕᐊᓕᕐᒪᑕ ᓯᕗᓂᒃᓴᒥᖕᓂᒃ, ᐃᓕᓴᕐᓯᓯᒪᓪᓗᑎᒡᓗ ᑕᐃᒃᑯᐊ ᐃᖅᑲᓇᐃᔭᖅᑎᐊᖅᑎᓪᓗᒋᑦ ᓇᖕᒥᓂᖅ 
ᐱᐅᔪᓂᒃ ᓴᖅᑭᑦᑎᖃᑦᑕᕐᒪᑕ ᐃᑲᔪᕈᑎᓂᒡᓗ ᓄᓇᓕᓕᒫᓄᑦ.  
 
ᐅᖃᖅᑏ, ᑕᐅᓄᖓ ᐃᖃᓗᖕᓄᙵᐅᑎᓪᓗᖓ ᐅᓪᓗᒥ ᐱᓇᓱᐊᕈᓯᕆᔭᑦᑎᓐᓂ ᐅᖃᓕᒫᓚᐅᕋᒪ ᐱᒻᒪᕆᐊᓗᖕᓂ 
ᐊᐱᕐᓱᖅᑕᐅᖃᑦᑕᓕᕐᒪᑦ ᐱᕙᓪᓕᐊᔪᓕᕆᔨᒃᑯᓐᓄ ᒥᓂᔅᑕ ᓯᕗᓂᒃᓴᑦᑎᓐᓂ ᐋᖅᑭᒃᓱᖅᑕᐅᑦᑎᐊᒃᑲᓐᓂᕆᐊᖃᕐᒪᑕ 
ᒪᓕᒐᕋᓛᑦ ᓄᓇᕗᒥ ᐊᒻᒪ ᓄᓇᖅᑲᑎᒋᔭᕗᑦ ᐸᕐᓇᑦᑎᐊᕐᓗᒋᑦ ᐅᔭᕋᕐᓂᐊᖅᑐᓕᕆᓂᕐᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᖄᓂᒋᐊᕈᒪᓐᓇᐅᒐᓗᐊᖅ, ᐅᖃᖅᑏ. ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᒍᒪᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ. ᐊᒑᖅᑐᖃᕐᒪᖔᑦ? ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ ᒪᓕᒐᓕᐅᖅᑎᐅᖃᑏᓪᓗ.  
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᖃᑦᑕᓚᐅᕐᒪᒋᒡᒎ ᑕᒪᒃᑯᐊ ᐊᒻᒪ ᓈᒻᒪᒃᓯᐸᑦ ᐊᐱᖅᑯᑎᒋᓂᐊᕐᒥᔭᒃᑲ.  
 
ᒪᓕᒐᓕᐅᖅᑎᓕᒫᑦ ᖁᔭᓕᖃᑎᒋᔪᒪᔭᒃᑲ ᑕᐃᒃᑯᓂᖓ ᐅᔭᕋᕐᓯᐅᖅᑎᓂᒃ ᐊᒻᒪᓗ ᐅᔭᕋᖕᓂᐊᓂᕐᒧᑦ ᑲᑐᔾᔨᖃᑎᒌ 
ᑲᓇᑕᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑭᒡᒐᑐᖅᑐ ᐃᖃᓗᑦᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 380 - 2(4): ᒎᓗᓯᐅᕋᓱᓐᓂᖅ 2008-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᐊᖅᑐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᕐᓯᕗᖓ ᖁᕕᐊᓲᑎᒋᔪᒻᒪᓪᓗᒋᑦ ᑕᐃᒃᑯᐊ ᐱᙳᐊᖅᑏᑦ 
ᐊᒻᒪᓗ, ᐊᖏᔪᖅᑳᕆᓂᐊᖅᑕᖏᑦ ᓂᕈᐊᕐᕕᖕᓂᙶᖅᑐᑦ ᐃᖃᓗᒃᑑᑦᑎᐊᕐᒥ 2008-ᒥ ᐅᑭᐅᖅᑕᖅᑐᒥ 
ᐱᙳᐊᕕᒡᔪᐊᕐᓂᕐᒧᑦ ᐸᖕᓇᕐᐸᓪᓕᐊᓕᕐᒪᑕ ᑕᒪᑐᒪᓂ ᔭᓗᓇᐃᒥ ᐱᒋᐊᕐᓂᐊᕐᖢᑎ ᓄᙳᐊᓂ.  

ᐅᖃᖅᑏ, ᐊᖓᔪᖅᑳᕆᔭᐅᔪᑦ ᐃᓚᖏᑦ ᐱᖃᑎᐊᓗᖏᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑕᐃᑦ ᐅᐱᑦᑐᑦ, ᖁᕕᐊᓱᒃᑐᓪᓗ 
ᒪᒃᑯᒃᑐ ᑕᒪᒃᑯᐊ ᐊᒻᒪᓗ ᐊᖓᔪᖅᑳᕆᓂᐊᖅᑕᖏᑦ ᓂᕈᐊᖅᑕᐅᓯᒪᖕᒪᑕ ᓄᓇᕗᒻᒥ ᑭᒡᒐᖅᑐᐃᓂᐊᖅᑎᓪᓗᒋᑦ.  
 
ᐊᒃᓱᕈᕐᓱᑎᒃ ᐱᓕᒻᒪᒃᓴᕐᓯᒪᔪᑦ ᐊᔪᙱᓐᓂᕐᐹᒥᑎᒍᑦ ᐃᓚᐅᓂᐊᕐᒪᑕ.  
 
ᐅᑯᐊ ᐱᓐᖑᐊᖅᑎᖁᑎᒋᓚᐅᖅᑕᕗᑦ: 
 
ᐊᕐᓇᐃᑦ ᐹᔅᑭᑦᐹᓪᑏᑦ: ᕌᒃᓵᓐ ᐊᓇᔪᒃ, ᑲᐃᓚ ᐊᕐᓇᕕᒐᖅ, ᑲᐃᑦᓕᓐ ᐲᑕᓴᓐ, ᕆᕕᑲ ᕉᕋᓐ-ᑦᓵᓂ ᐊᒻᒪᓗ ᓇᓕ 
ᕼᐅᒐᓚᒃ.  
 
ᐊᖑᑏᑦ ᐹᔅᑭᑦᐹᓪᑏᑦ: ᐲᑕ ᐅᕼᐅᒃᑲᓐᓄᐊᖅ, ᒫᑎ ᐲᑕᓴᓐ ᐊᒻᒪᓗ ᐋᒃᓱᓪ ᐅᐃᓪᑳᒃᔅ.  
 
ᓱᒃᑲᔪᒃᑯᑦ ᐊᓐᓂᑭᑦᑕᖅᑏᑦ: ᓵᑯᕆ ᑖᒪᔅ ᕌᐳᑦᔅ.  
 
ᐅᕕᒃᑲᐅᓂᕐᓴᐃᑦ ᕼᐋᑭᖅᑏᑦ: ᑖᓯ ᒪᑳᓚᒻ ᐊᒻᒪᓗ ᑳᓕᓐ ᑯᕌᑲᑦ.  
 
ᐊᕐᓇᐃᑦ ᕼᐋᑭᖅᑎ: ᑳᑐᕆᓐ ᐃᑉ.  
 
ᐅᖃᖅᑏ, ᑕᐃᒃᑯᐊ ᐊᖏᔪᖅᑳᕆᔭᐅᔪᑦ ᐊᒻᒪᓗ ᐅᐊᑦᓯᔨᐅᓂᐊᖅᑐ: ᑕᐃᓯ ᐃᔨᒋᑦᑐᖅ, ᒫᒡ ᐃᑉ ᐊᒻᒪᓗ ᕉᑦ 
ᓂᑉᑕᓇᑦᑎᐊᖅ-ᐅᐃᓪᑳᒃᔅ.  
 
ᐅᖃᖅᑏ, ᑖᒃᑯᐊ ᐃᖃᓗᒃᑑᑦᑎᐊᕐᒥᐅᑦ ᐊᒻᒪᓗ ᓄᓇᕗᒻᒥ ᐱᓐᖑᐊᖅᑎᓕᒫᑦ ᐊᒻᒪᓗ ᐊᖏᔪᖅᑳᖏᑦ 
ᖁᕕᐊᓱᖁᕙᑦᑎᒍ ᑕᐃᑲᓂ ᐅᑭᐅᑦᑕᖅᑐᒥ ᐱᓐᖑᐊᕕᔾᔪᐊᑎᓪᓗᒋᑦ.  
 
ᐱᓕᒻᒪᓴᕐᓂᐊᕐᒪᑕ ᐱᖃᑎᐊᓗᒃᑖᕐᓗᑎᓪᓗ ᐊᒻᒪᓗ ᐳᐃᒍᔾᔭᐃᖅᓯᒪᓗᑎᒃ ᖁᕕᐊᓇᖅᑐᓂᒃ ᐊᑐᕐᓂᕐᒥᓂᒃ 
ᐊᑐᓚᐅᕐᕋᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 2(4): ᓵᑕᕐᓂᖅ ᖃᖓᑕᓲᒥᒃ ᕚᓐᑰᕙᒧᑦ ᐊᖏᖃᑎᒌᒍᒻᒥᒃ 

ᐊᑎᓕᐅᕆᐊᖅᑐᕐᓗᑎᑦ ᐱᓐᖑᐊᕕᔾᔪᐊᕐᓂᕐᒧᑦ ᑲᑎᒪᔨᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᖁᕕᐊᓱᒃᑎᐊᖅᑐᖓ ᓇᖏᖅᓯᔪᓐᓇᕋᒪ ᑕᐃᒃᑯᐊ 
ᐃᓄᒃᓱᓐᖑᐊᓕᐅᓂᐊᖅᑐᑦ ᕚᓐᑰᕙᒥ 2010-ᒥ ᐱᓐᖑᐊᕕᔾᔪᐊᓕᖅᐸᑕ ᓄᓇᕐᔪᓕᒫᒥ. ᓄᓇᕗᒻᒥᐅᑕᐃᑦ 
ᓴᓇᑎᑕᐅᓂᐊᕐᒪᑕ. 
 
ᐅᖃᖅᑏ, ᑐᑭᓯᓇᑦᑎᐊᕆᐊᖃᖅᑰᖅᑐᒍᑦ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᐅᐊᑦᑎᐊᖅ. 
ᐊᐃᑦᑕᓪᓛᓗᖔ, ᑕᐃᒪᓐᓇ ᐃᓚᖏᑦ ᒪᓕᒐᓕᐅᖅᑏᑦ ᐊᑎᓕᐅᕆᐊᖁᔨᓚᐅᖅᓯᒪᖏᒻᒪᑕ 
ᐃᓄᒃᓱᓐᖑᐊᓕᐅᕐᓂᐊᖅᑐᓂᒃ ᓄᓇᕗᒻᒥᐅᓂᒃ.  

ᐃᓚᖏᑦ ᑐᓴᖅᓯᒪᓪᓗᖓᓗ ᐃᓚᖏᒡᒎᖅ ᐊᑎᓕᐅᖁᔨᓚᐅᖏᑦᑐᑦ ᐃᒻᒪᖄ ᐃᓱᒫᓘᑎᑖᖅᑐᒍᑦ. 
ᓵᑕᖅᑐᖃᕆᐊᖃᓂᐊᕐᒪᑦ ᒫᓐᖓᑦ ᕚᓐᑰᕙᒧᑦ ᐅᑎᕐᔭᕐᓗᑎᒃ, ᐊᓯᖏᓐᓂᑦᑕᐅᖅ ᕿᒧᕐᕈᓇᒍᓐᓇᕋᔭᕐᒥᔪᒍᑦ.  
 
ᑳᓐᑐᕌᖓ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᓐᖓᑦ ᐊᖓᔪᖅᑳᖓ ᓱᒻᒪᑦ ᑕᐅᕗᓐᖓᐅᖃᑕᐅᓚᐅᓐᖏᓚᖅ? 
ᓯᕗᓕᖅᑎ ᐊᒻᒪᓗ ᐊᓯᐊ. . . ᓱᒻᒪᒃᑭᐊᖅ ᑕᐃᓐᓇ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᖓ 
ᐃᓚᐅᓚᐅᓐᖏᓚᖅ?  
 
ᐄ, ᖁᕕᐊᓱᒃᑐᖓ ᑖᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᒻᒪᑕ ᐊᒻᒪᓗ ᒐᕙᒪᒃᑯᑦ ᑮᓇᐅᔭᖁᑎᖓ ᐊᑐᖅᑕᐅᑎᓪᓗᒋᑦ 
ᑕᒪᓐᓇ ᑲᑕᐅᑎᒋᔭᐅᔭᕆᐊᖃᖏᓚᖅ ᐱᐅᖏᑦᑑᑎᑕᐅᔭᕆᐊᖃᖏᓚᕐᓗ.  
 
ᑕᐃᒃᑯᐊ ᑲᑎᒪᔾᔪᑎᕕᓃᑦ ᖃᐅᑉᐸᑦ ᐅᖃᓕᒫᓐᓂᐊᕋᒃᑭᑦ ᐊᒻᒪᓗ ᕿᒥᕐᕈᓇᓪᓗᒋᑦ ᑕᐃᒃᑯᐊ ᐅᓪᓗᒥ 
ᐅᖃᐅᓯᕆᔭᐅᖅᑲᐅᔪᑦ, ᑭᓯᐊᓂ ᓂᐱᓕᐅᖅᑕᐅᓯᒪᓗᖓ ᐅᖃᕈᒪᔪᖓ ᐅᕙᖓᓕ ᖁᕕᐊᓱᑦᑐᓪᓚᕆᐊᓘᒐᒪ ᑕᐃᒃᑯᐊ 
ᐊᖏᕈᑏᑦ ᐊᑎᓕᐅᖅᑕᐅᓚᐅᕐᒪᑕ. ᐱᕕᖃᑦᑎᑕᐅᔪᖅᔪᐊᕐᒪᕆᐊᓘᒪᑕ ᓄᓇᕗᒻᒥᐅᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ ᓴᖅᑭᑦᑎᖁᓂᐊᖅᑕᕋ ᓈᓴᐅᑎᓂᒃ ᑕᐃᒃᑯᐊᓗ ᑕᐃᒪᐃᑐᓕᕆᔨᐅᒐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑐ ᑐᑐ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 382 - 2(4): ᐱᓇᓱᐊᒐᐃᑦ ᐊᖏᕈᑕᐅᔪᑦ ᐅᑭᐅᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᕐᕌᒎᓄᑦ ᑕᓪᓕᒪᓄᑦ ᐸᕐᓇᐸᑦᑕᕗᑦ ᑮᓇᐅᔭᑦ. ᐋᖅᑭᒃᑕᐅᖃᑦᑕᖅᑐᑦ 
ᒐᕙᒪᒃᑯᓐᓂᑦ ᐊᖏᖅᑕᐅᕙᑦᖢᑎᓪᓗ ᒪᓕᒐᓕᐅᖅᕕᐅᑉ ᐃᓗᐊᓂ. ᓂᕆᐅᒋᔭᐅᓕᖃᑦᑕᕐᒪᑕ ᓄᓇᓕᓐᓂᑦ, 
ᓄᓇᓕᒻᒥᐅᓄᑦ. ᐊᓕᐊᓇᐃᑦ ᐅᑭᐅᑦ ᑕᓪᓕᒪᑦ ᐊᑐᖅᑎᓪᓗᒋᑦ ᐃᒪᐃᑦᑐᖅᑖᓛᖅᑐᒍᑦ.  
 
ᓲᕐᓗ ᐅᖃᐅᔾᔭᐅᓯᒪᒐᑦᑕ ᓯᐊᕐᕆᔮᕕᑦᑖᓛᖅᑐᒍᒡᒎᖅ ᒥᑦᑎᒪᑕᓕᒃᒥ ᐊᑕᐅᖅᑎᒃᑰᓪᓗᑎᒃ ᐱᓐᖑᐊᕕᓪᓗ ᐊᒻᒪᓗ 
Arena. ᐊᒻᒪ ᑐᓴᖃᑦᑕᕆᕗᒍᑦ ᐱᕙᓪᓕᐊᔪᓂᒃ ᓇᑭᑐᐃᓐᓇᖅ ᓲᕐᓗᖃᐃ Building Canada ᓄᓇᕗᑦ 
ᓄᓇᓕᖏᓐᓂ $242 ᒥᓕᐊᓐ ᑖᒃᓱᒪ ᐃᓗᐊᓃᑦᑐᓂᒃ, ᐊᖏᕈᑎᐅᑉ ᐃᓗᐊᓃᑦᑐᓂᒃ ᓴᖅᑭᑦᑐᖃᕐᓂᐊᕐᒪᑦ. ᓲᕐᓗ 
ᐃᖃᓗᐃᑦ ᐃᓚᐅᓪᓗᓂ ᓯᐅᓪᕕᐊ ᒍᕆᓂᐅᓪ $800,000 ᒫᓂ ᖃᓂᒋᔮᓃᓐᓂᐊᖅᖢᓂ. 
 
ᑐᓴᖅᑎᑦᑎᔪᒪᔪᖓᓕ ᐊᖏᖅᑕᐅᓚᐅᖅᓯᒪᔪᒍᑦ ᐅᑭᐅᑦ ᑕᓪᓕᒪᑦ ᐃᓗᐊᓃᓐᓂᐊᑎᓪᓗᒍ ᓯᐊᕐᕆᔮᖅᕕᒃᓴᖅ 
ᒥᑦᑎᒪᑕᓕᒃᒥ. 20 ᐅᑭᐅᑦ ᐅᖓᑖᓂ ᐅᑭᐅᖃᒻᒪᑦ ᐊᒃᓱᖅᔪᐊᕐᕌᓗᓪᓗ ᖃᓄᖅ, ᐳᕙᒻᒧᑦ ᐱᐅᒍᓐᓃᕈᑕᐅᕙᑦᖢᓂ 
ᓂᓪᓚᓱᓗᐊᕐᓂᖓᓄᑦ ᓲᖃᐃᒻᒪ ᓴᕕᕋᔭᑦᑕᐃᓐᓇᐅᒐᒥ. ᐅᓪᓗᒥ ᑕᐃᒃᓱᒪᓐ 20 years ago Hᐋᑭᖃᑦᑕᓚᐅᖅᑐᑦ 
ᒫᓐᓇ ᐳᕙᖏᑦ ᐊᑲᐅᖃᑦᑕᕈᓐᓃᖅᑐᑦ. ᒫᓐᓇ ᐊᑐᖅᑕᐅᓗᐊᕈᓐᓃᖅᑐᖅ ᐅᑭᐅᒃᑯᑦ ᐅᓗᕆᐊᓇᕐᒪᑦ ᒪᒃᑯᑦᑐᓄᑦ. 
 
ᑕᑯᒋᑦ, ᐅᖃᖅᑏ, ᒪᒃᑯᑦᑐᕗᑦ ᓂᕈᐊᕈᓐᓇᓐᖏᑦᑐᑦ, ᒪᒃᑯᑦᑐᖁᑎᕗᑦ ᓂᕈᐊᕈᓐᓇᓐᖏᑦᑐᑦ, ᐃᓚᐅᔪᓐᓇᓐᖏᑦᑐᑦ 
ᑮᓇᐅᔭᓂᒃ ᐸᕐᓇᑎᓪᓗᑕ ᐊᕐᕌᒍᒧᑦ ᐊᑐᕐᓂᐊᖅᑐᓄᑦ, ᐊᕐᕌᒎᓄᑦ ᑕᓪᓕᒪᓄᑦ ᐊᑐᕐᓂᐊᖅᑐᓄᑦ. ᑕᐃᒪᐃᒻᒪᑦ  

ᒐᕙᒪᒃᑯᓐᓄᑦ ᑭᒡᒐᑐᖅᑕᐅᔭᕆᐊᖃᖅᑐᑦ, ᐅᑦᔨᕆᔭᐅᔭᕆᐊᖃᖅᑐᑦ ᐅᑯᐊ ᐱᕈᖅᓴᕐᒪᑕ ᓱᕈᓯᖅᑎᑐᑦ 
ᐱᓐᖑᐊᖃᑕᐅᖃᑦᑕᕆᐊᓖᑦ, ᓲᕐᓗ Hᐋᑭᓐᓂᕐᒥᒃ.  
 
ᐊᒻᒪᓗ ᓱᕈᓯᐅᓂᖏᑦ ᖃᐅᔨᒪᓗᒋᑦ, ᓱᕈᓯᐅᑉ ᐊᑐᖅᐸᑦᑕᖏᓐᓂᒃ ᐊᑐᕈᓐᓇᖅᑎᑕᐅᔭᕆᐊᓖᑦ, 
ᖁᔭᓈᖅᓯᒪᔭᐅᔭᕆᐊᖏᑦᑐᑦ. ᑕᐃᒪᒻᒪᑦ ᑮᓇᐅᔭᖅ ᐱᓕᕆᐊᖑᑎᓪᓗᒍ ᐱᓕᕆᐊᖑᓂᐊᖅᑎᓪᓗᒍ ᐊᑭᑐᔪᖅᓯᐅᑎᑦ 
ᐊᒻᒪᓗ ᐱᓕᕆᐊᓐᖑᓚᐅᓐᖏᑎᓪᓗᒍ ᐅᐊᑦᑎᐊᕈ ᒥᓂᔅᑕ ᐊᐱᖅᓱᕐᓂᐊᕋᒃᑯᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᒫᓐᓇ ᑭᖑᓪᓕᕐᒥᑦ, ᑭᒡᒐᑐᖅᑐᖅ ᑲᖏᖅᓯᓂᐅᑉ ᐅᐊᖕᓇᖓᓄᑦ, 
ᒪᓕᒐᓕᐅᖅᑏᑦ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 383 - 2(4): ᐃᓱᒪᒋᔭᐅᔪᑦ ᓂᕈᐊᕐᓂᒃᑯᑦ ᐊᐅᓚᑕᐅᕝᕕᖃᕐᓂᕐᒥ ᐊᒻᒪ 

ᐊᐃᕙᖃᑦᑕᕐᓂᖅ ᓄᓇᕘᒥ, ᐃᓚᖓ 2 (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ, ᓂᑯᕕᑦᑐᖓᑦᑕᐅᖅ ᐊᒻᒪ congratulate-ᖢᒍ ᓄᓇᕗᑦ ᑕᐃᒃᑯᐊ ᓱᓇᓐᓇ, Olympic 
ᒥᒃᓵᓄᑦ. ᑭᓯᐊᓂᑦᑕᐅᖅ Expo 86 ᐱᐅᒍᕆᐊᖃᓐᖏᑕᕗᑦ apartment-ᕌᓗᖕᒥᑦ renting-ᒪᕆᓚᐅᖅᓯᒪᔪᒍᑦ 
ᐃᓄᐃᑦ ᑐᔪᕐᒥᕝᕕᒋᓂᐊᖅᑕᖏᓐᓂᑦ ᐊᒥᓲᓗᐊᕐᓂᑯᖏᓐᓄᑦ International events.  
 
ᑭᓯᐊᓂᓕ ᐆᒥᖓ, ᐅᖃᖅᑏ, ᐅᖃᐅᓯᖃᒃᑲᓐᓂᕈᑎᒋᔪᒪᔭᕋ, ᓂᑯᕕᔾᔪᑎᒋᔭᕋ ᐃᑉᐸᒃᓵᓂᑦ ᐅᖃᐅᓯᕆᓚᐅᖅᑕᕐᒪ 
ᒥᒃᓵᓂᑦ ᖃᓄᖅ ᑕᒫᓂ ᓂᕈᐊᖅᑕᐅᓯᒪᑎᓪᓗᑕ democracy, ᖃᓄᖅ ᐅᖃᖃᑎᒌᖕᓂᕐᓗ ᐅᕙᓂ ᐃᒡᓗᒥᑦ 
ᐋᖅᑭᒋᐊᑲᓐᓂᕆᐊᖃᕐᒪᖔᑦ. ᓴᓐᖏᒃᑎᒋᐊᖃᖅᐹ, ᓈᒻᒪᒃᐸᓘᕝᕙ?  
 
ᓯᕗᓪᓕᖅᐹᒥᑦ ᓂᓪᓕᕈᑎᒋᔪᒪᔭᕋ ᑖᓐᓇ ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᑲᓇᖕᓇᖓᓄᑦ ᑕᒪᑐᒥᖓ 
ᖁᕕᐊᓱᒃᑑᔮᓕᓚᐅᕐᒪᑦ ᐃᒪᖄ ᓂᕈᐊᖅᖠᓂᖅ ᖃᒡᓕᕙᓪᓕᐊᓕᕐᒪᖅᑲᐃ.  
 
ᓈᓚᓚᐅᖅᖢᒍᓗ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᐃᒪᐃᓕᓚᐅᕐᒪᑦ ᐃᑉᐸᒃᓴᖅ ᐅᖓᑖᓂᓘᕝᕙᐃᓐᓇ. ᐃᓱᒪᔪᖓ 
ᐆᒥᖓ ᐅᓂᐅᖅᓯᔫᔮᓚᐅᕐᒪᑦ ᐅᖃᐅᓯᕆᓚᐅᖅᑕᕋᓂ.  
 
ᑕᒪᒃᑯᐊ ᐸᕐᓇᐅᑎᑦ strategies ᐊᒻᒪ ᐸᕐᓇᒍᑕᐅᔪᑦ ᐱᓪᓚᕇᑦ ᑭᓯᐊᓂᓕ ᒐᕙᒪᓐᑦ ᑐᖓᐅᑎᖃᑦᑕᕐᒪᑦ. ᖃᓄᖅ 
ᑮᓇᐅᔭᖃᕐᓂᐊᖅᐸᑦ ᑕᒪᒃᑯᐊ strategy ᐋᖅᑭᒃᑕᐅᕙᓪᓕᐊᓕᖅᐸᑕ. ᑖᓐᓇ ᐱᑕᖃᕈᓐᓇᖏᒻᒪᑦ.  
 
ᐅᒃᐱᕆᒐᒃᑯ ᐅᓇ ᒐᕙᒪᓐᑦ ᐋᖅᑮᓂᖅᓴᐅᒋᐊᖃᖅᑰᕐᒪᑦ ᐊᔾᔨᓐᖑᐊᕈᓗᑐᐃᓐᓇᓗᐊᖑᖏᑦᑐᓂᒃ, ᐅᖃᖅᑏ, 
ᐃᒪᐃᑦᑐᓂᒃ ᐅᓇᓗ ᒥᓂᔅᑕ ᐊᔾᔨᖓ ᑕᒡᕙᓂ ᑕᐅᑐᕋᓐᓈᕋᔭᕈᓐᓄᒃ ᐱᐅᔪᒻᒪᕆᐋᓘᓪᓗᓂ ᐊᑎᓕᐅᖅᓯᒪᔪᖅ 
ᑕᐃᒪᐃᑦᑐᑐᐃᓐᓇᐅᒋᐊᖃᖅᑰᕈᓐᓃᕐᒪᑕ ᑕᒪᒃᑯᐊ, ᐃᒫᒃ ᖃᓄᖅ ᑮᓇᐅᔭᖅᑕᖃᕐᓂᐊᖅᐹ ᑕᒪᒃᑯᐊ ᑲᔪᓯᓂᐊᖅᐸᑕ. 
 
ᑖᓐᓇ ᐱᔾᔪᑎᒋᓪᓗ, ᐅᖃᖅᑏ, ᓂᓪᓕᕈᑎᒋᔪᒪᔭᕋ. ᐃᒃᐸᒃᓵᓂᑦ ᐅᖃᐅᓯᕆᓚᐅᖅᑕᕋ ᒪᓕᒐᐃᑦ ᐱᔾᔪᑎᒋᓪᓗᒋᑦ 
ᐃᒪᓐᓇᐃᓕᖓᖕᒪᑦ.  
 
ᐅᖃᖅᑏ, ᑐᓂᔭᐅᓯᒪᒐᑦᑕ ᓂᕈᐊᖅᑕᐅᓯᒪᓪᓗᑕ ᐱᔪᓐᓇᕐᓂᕐᓂᑦ ᐱᖁᔭᓂᒃ ᒪᓕᒐᓂᒃ ᖃᐅᔨᓴᑦᑎᐊᖁᔭᐅᓪᓗᑕ. 
ᑕᐃᒃᑯᐊ ᓂᕈᐊᖅᑎᒋᓯᒪᔭᕗᑦ ᐱᔾᔪᑎᒋᓪᓗᒋᑦ.  
 
ᐅᒃᐱᕈᓱᒃᑐᖓᓗ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᐊᒃᓱᕈᓪᓚᕆᖃᑦᑕᕐᒪᑕ ᕿᓂᖅᓴᖅᖢᑎᒃ ᖃᐅᔨᓴᖅᖢᑎᒃ ᒪᓕᒐᐃᑦ 
ᑕᒡᕗᖓ ᑐᓂᔭᐅᔪᑦ ᐃᓕᔭᐅᒑᖓᑕ. ᑭᓯᐊᓂ ᐊᒥᓱᐃᖅᖢᓂ ᑕᒪᒃᑯᐊ  

ᐋᖅᑭᒃᑕᐅᕙᓪᓕᐊᔪᑦ ᒪᓕᒐᓕᐅᖅᑎᐅᔪᓄᑦ ᑲᑎᒪᔨᕋᓛᓄᓪᓗ ᓲᕐᓗ ᐃᓕᔭᐅᖃᑦᑕᖅᑐᑦ ᐱᓇᓱᓐᓂᑦᑎᓐᓂᑦ. 
 
ᐊᖏᖅᑕᐅᔪᒪᒐᓗᐊᖅᑐᖓ ᐱᐊᓂᒍᒪᒐᒃᑭᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕆᑦ, ᒥᔅᑕ ᑰᓕ. 
 
ᑰᓕ: ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ ᒪᓕᒐᒃᓴᐃᑦ ᖃᐃᑕᐅᔪᑦ ᒥᓂᔅᑕᓄᑦ ᐊᓯᓐᖑᖅᑕᐅᖃᑦᑕᖅᑐᑦ ᐅᑯᐊ ᒫᓃᑦᑐᑦ 
ᓂᕈᐊᖅᑕᐅᓯᒪᔪᑦ ᐱᓕᕆᐊᒥᓂᒃ ᐊᒃᓱᕉᑎᖃᓪᓚᕆᖕᓂᖏᓐᓄᑦ.  
 
ᑭᓯᐊᓂᑦᑕᐅᖅ ᑕᒪᒃᑯᐊ ᒪᓕᒐᐃᑦ ᒪᓕᒐᒃᓴᐅᔪᑦ ᖃᐃᑕᐅᒑᖓᑕ ᑖᓐᓇ ᓯᕗᓪᓕᖅᐹᑐᐃᓐᓇᓪᓚᕆᐅᒻᒪᑦ 
ᐱᐊᓂᖕᓂᐅᔭᖏᒻᒪᕆᒃᑐᖅ. ᐱᑕᖃᓕᖃᑦᑕᕐᒥᔪᖅ ᐋᖅᑭᓱᐃᓕᕆᓪᓗᑎᒃ ᖃᐅᔨᓴᖅᑕᐅᓕᕆᓪᓗᑎᒃ ᒥᓂᔅᑐᔅᖑᔪᓄᑦ 
regulations. ᑖᓐᓇ ᐅᐱᒋᒃᑲᓐᓂᐊᕆᐊᖃᖅᑰᖅᑕᕗᑦ ᐅᔾᔨᕆᒃᑲᓐᓂᕆᐊᖃᖅᑕᕗᑦ.  
 
ᒪᓕᒐᓕᐅᖅᑎᐅᔪᑦ ᒫᓃᑦᑐᑦ ᐃᓚᐅᖃᑦᑕᖏᒻᒪᑕ regulations ᐊᖅᑭᒃᓱᖅᑕᐅᓕᕌᖓᑕ.  
 
ᐅᖃᖅᑏ, ᐃᒫᒃ ᓲᕐᓗ ᐅᖃᕈᓐᓇᖅᑐᖓ. 
 
ᒫᓐᓇ ᑕᖅᑭᐅᖅᑲᐅᔪᓂᑦ ᐊᓂᒍᖅᑲᐅᔪᓂᒃ regulations ᐅᑯᐊ ᓴᖅᑭᑕᐅᓯᒪᔪᑦ Public Service Act, Family 
Abuse Prevention Act, ᖃᑕᓐᖑᑎᒌᓄᑦ ᑕᐃᓐᓇ ᒪᓕᒐᖅ ᖃᓄᖅ ᐃᓅᖃᑎᒋᑦᑎᐊᕋᔭᕐᓂᖏᑕ, ᐊᒻᒪ 
ᐆᒪᔪᓕᕆᓂᕐᒧᑦ ᒪᓕᒐᖅ, ᐊᒻᒪ Petroleum Products Act, ᐅᖅᓱᐋᓗᐃᑦ ᑕᒪᒃᑯᐊ ᒪᓕᒐᖏᑦᑕ ᒥᒃᓵᓄᑦ. ᐊᒻᒪᓗ 
ᒫᓐᓇ ᐱᓇᓱᐊᕈᓯᐅᖅᑲᐅᔪᒥᑦ ᐊᐱᖅᓱᓚᐅᖅᑐᖓ ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᒥᓂᔅᑕᒧᑦ ᒐᕙᒪᓕᕆᔨᒃᑯᓐᓄᑦ 
ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ Regulations.  
 
ᐃᒻᒪᖃ ᓄᒃᑎᕋᔭᕈᒪ. (ᑐᓵᔨᑎᒍᑦ) ᐅᖃᖅᑏ, ᑲᓇᑕᒥ ᒪᓕᒐᓕᐅᕐᕕᒡᔪᐊᒥ ᑲᑎᒪᔨᕋᓛᑯᓗᒃᑕᖃᖅᑐᖅ ᒪᓕᒐᓕᐅᕐᕖᐅ 
ᐊᑖᒎᖅᑐᓂᒃ ᐊᒻᒪᓗ, ᐃᑦᑐᐃ ᑲᑎᒪᔨᖏᑦ ᑕᐃᑲᓃᑦᑐᖅ ᕿᒥᕐᕈᓕᖃᑦᑕᕐᓂᐊᕐᒪᑕ ᒪᓕᒐᕐᓂᖅ, ᐱᖁᔭᕐᔪᐊᖅ 
ᐊᑖᒎᖅᑐᓂᒃ ᑕᒪᒃᑯᐊ. ᐃᓱᒪᒃᓴᕐᓯᐅᕈᑎᒋᑦᑎᐊᕆᐊᖃᕐᓇᑕᕗᑦ ᕿᒥᕐᕈᓇᒃᑎᐊᖃᑦᑕᕐᓂᐊᕋᑦᑕ ᒪᓕᒐᓂᒃ 
ᐊᖏᖅᑕᐅᖃᑦᑕᖅᑐᓂᒃ ᒐᕙᒪᒃᑯᓐᓄᑦ. ᐅᖃᖅᑎ, ᐅᒃᐱᕈᓱᒃᑐᖓ ᑕᒪᒃᑯᐊ ᕿᒥᕐᕈᓇᒃᑎᐊᓕᕈᑦᑎᒃᑯᑦ 
ᐃᓚᐃᑎᑦᑎᖃᑦᑕᓂᕐᓴᐅᓕᕋᔭᖅᑐᒍᑦ ᑕᖅᑲᒃᑯᓂᖓ ᖃᓄᖅ ᐃᓱᒪᒋᔭᐅᒻᒪᖔᑦ.  
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᓯᕗᓪᓕᕐᐹᕐᓯᐅᑎᓂ ᒪᓕᒐᓐᓂᒃ ᓴᖅᑭᑦᑎᖃᑦᑕᖅᑐᖅ ᑕᖅᑲᒃᑯᓄᖓᓗ 
ᒪᑐᐃᖅᑕᐅᕙᒃᖢᑎᒃ ᖃᓄᖅ ᐃᓱᒪᒋᔭᐅᒻᒪᖔᑦ ᑐᑭᓯᓇᓱᒃᖢᑎᒃ. ᐆᑦᑑᑎᒋᓗᒍ ᓄᓇᕗᑦᒥᐅᑦ ᖃᖓᑐᐃᓐᓇᖅ ᒫᑦᓯ 
17-ᒧᑦ ᑎᑭᓪᓗᒍ ᑕᒪᑐᒪᓂ ᑕᖅᑭᒥ ᓂᓪᓕᐅᑎᖃᕈᓐᓇᖅᑐᑦ ᐃᓄᓕᕆᔨᑐᖃᒃᑯᑦ ᐊᓯᔾᔨᕐᓯᓇᓱᓐᓂᖏᖕᓂᒃ 
ᒪᓕᒐᖏᓐᓂᒃ ᐊᐅᓚᑦᑎᔾᔪᑎᒋᔭᐅᔪᓂᒃ ᐅᔭᕐᓂᐊᕐᓂᕐᒥᒃ ᓄᓇᕗᒻᒥ.  
 
ᐅᖃᖅᑏ, ᐊᔭᐅᖅᑐᐃᔪᖓ ᒐᕙᒪᒃᑯᓐᓂᒃ ᑕᐃᒫᑐᐃᓐᓇᖅ ᒪᑐᐃᖓᑦᑎᐊᖁᒋᓪᓗᒋᑦ ᒐᕙᒪᒃᑯᓪᓗ 
ᓴᖅᑭᑦᑎᒃᑲᓐᓂᖁᔭᒃᑲ ᓯᕗᓪᓕᕐᐹᕐᓯᐅᑎᓂᒃ ᒪᓕᒐᓂᒃ ᐊᒻᒪᓗ ᓄᓇᕗᒻᒥᐅᑦ ᖃᓄᖅ ᐃᓱᒪᒋᔭᖃᕐᒪᖔᑦ 
ᑐᙵᓱᑦᑎᓪᓗᒋᑦ ᐊᖏᖅᑕᐅᓚᐅᖏᓐᓂᖏᓐᓂ ᒥᓂᔅᑕᐃ ᑲᑎᒪᔨᖏᓐᓄᑦ. ᒐᕙᒪᒃᑯᑦ ᑕᖅᑲᒃᑯᓂᖓ 
ᑕᑎᖃᕈᓐᓇᕆᐊᓖᑦ ᐱᕕᖃᖅᑎᑎᑦᑎᐊᕐᓗᒋᓪᓗ. 
 
ᒪᓕᒐᓕᐅᖅᑎ ᐃᓚᖓᑦ: ᐋᕼᐊᐃᓪᓛᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᖅᑎ ᑰᓕ. ᒪᓕᒐᓕᖅᑎ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑕ 
ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 437 - 2(4): ᑐᓴᒐᒃᓴᖅ Canada Savings Bond ᒥᒃᓵᓄᑦ ᐃᖅᑲᓇᐃᔭᖅᑎᓄᑦ 

(ᑕᐹᖅᔪᒃ) 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔭᐅᓚᐅᕋᒪ ᔭᐃᒥᔅ ᐊᕐᕚᕐᓗᕐᒧᑦ ᑐᓄᓂᕐᒧᑦ 
ᒪᓕᒐᓕᖅᑎ, ᓈᓴᐅᑎᖃᖅᑐᓂ 437 - 2(4) ᑖᒃᑯᐊ ᑲᑎᕐᓱᖅᑕᐅᕙᒃᑐᑦ ᑲᓇᑕ Savings Bond ᒥᒃᓵᓄᖓᔪᒥᒃ.  
 
ᐅᓪᓗᒥ ᓇᖏᕐᓯᔾᔪᑎᒋᔭᕋ ᑖᓐᓇ ᑐᑭᓯᔭᐅᒃᑲᓐᓂᖁᓪᓗᒍ ᑲᓇᑕ Savings Bond ᐃᖅᑲᓇᐃᔭᖅ ᐃᓛ 
ᑮᓇᐅᔾᔭᒃᓵᖑᔪᓂᑦ ᐃᓚᙵᐊᑕᐅᕙᓪᓕᐊᓗᑎᒃ ᑲᑎᕐᓱᖅᑕᐅᕙᓪᓕᐊᔪᑦ ᕕᕝᕗᐊᕆ 28-ᖑᑎᓪᓗᒍ ᐊᕐᕚᕐᓗᒃ 
ᐊᐱᖅᑯᑎᒋᓚᐅᖅᑕᖓ.  
 
ᐅᖃᖅᑎᑦᑎᔩ, ᒫᓐᓇ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓄᖓ ᒫᓐᓇ ᐱᓕᕆᙱᒻᒪᑕ ᓲᕐᓗ, ᑖᒃᑯᓂᖓ 
ᐃᓚᐅᔪᒪᓇᔭᖅᑐᓂ ᕿᓂᙱᒻᒪᑕ.  
 
ᐅᖃᖅᑎᑦᑎᔩ 2008-ᖑᑎᓪᓗᒍ ᐱᔪᖃᒃᑲᓐᓂᖃᖃᑦᑕᕐᒪᑕ ᑲᓇᑕ Savings Bond ᑭᓯᐊᓂ ᑖᓐᓇ ᓄᖑᓚᐅᕐᒪᑦ 
ᕕᕝᕗᐊᕆ 29 2008-ᒥᑦ. ᑭᓯᐊᓂᓕ, ᐅᖃᕈᒪᕗᖓ ᑕᒪᓐᓇ ᐃᓱᒪᒋᔭᐅᓂᐊᖅᑐᖅ ᐅᑭᐊᒃᓵᖅ 2008-ᒥᒃ ᑲᓇᑕ 
Saving Bond-ᒥᑦ ᓂᐅᕕᕐᓇᕐᓯᒪᖕᒥᒃᐸᑦ ᑕᒪᓐᓇᐃᓛ ᐅᑐᐱᕆᒥᐅᖃᑦᑕᕐᒪᑦ.  
 
ᐅᖃᖅᑎᑦᑎᔩ, ᑖᒃᑯᐊ ᑐᓴᖅᑎᑦᑎᔪᒪᓪᓗᒋᑦ ᐃᒡᓗ ᐃᓗᐊᓂ ᓄᓇᕗᒻᒥᐅᑦ, ᑭᓇᑐᐃᓐᓇᑦᓯᐊᖅ ᑕᐃᒪᓐᓇᐃᑦᑐᒥᒃ 
ᓂᐅᕕᕈᓐᓇᕐᒪᑦ ᑲᓇᑕᐅ ᑲᕙᒪᒃᑯᖏᓂᑦ ᒐᕙᒪᒃᑯᑦ ᐃᓛ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑕᐃᓐᓇᐅᙱᑦᑐᖅ, 
ᑭᓯᐊᓂ ᑭᓇᓕᒫᖅ. ᑕᒪᒃᑯᓂᖓ ᓂᐅᕕᕈᓐᓇᕐᒪᑕ ᓲᕐᓗ ᑲᑎᕐᓱᖅᑕᐅᓂᐊᖅᑐᓂᒃ ᑎᖕᓂᔭᐅᕙᓪᓕᐊᓂᐊᖅᑐᓂᒃ 
ᑕᒪᒃᑯᓂᖓ ᐊᐃᐳᕈ 1, 2008 ᑎᑭᓐᓇᓱᐊᖅᑎᓪᓗᒍ ᐊᒻᒪ ᐱᒋᐊᒃᑲᓂᕐᓂᐊᕆᓪᓗᑎᒃ ᐅᑐᐱᕆᒥ ᐱᒋᐊᕐᒥᒃᐸᑦ.  
 
ᖃᐅᔨᒋᐊᕈᒪᔪᐃᑦ ᐅᖄᓚᒍᓐᓇᖅᐳᑦ ᐊᑭᖃᓐᖏᑦᑐᒧᑦ 1-888-773-9999-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᑭᐅᔾᔪᑎᒃ ᐊᐱᖅᑯᑎᒧᑦ 457 - 2(4): ᐅᖅᓱᐊᓗᒻᒧᑦ ᖃᓄᐃᓕᖓᕙᑦ ᒐᕙᒪᒃᑯᑦ ᐊᑭᑐᓕᖅᑎᓪᓗᒍ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓕᕙᐃ ᐹᓇᐸᔅ, ᖁᑦᑎᒃᑐᒧᑦ ᒪᓕᒐᓕᐅᖅᑎ, 
ᐊᐱᕆᓚᐅᕐᒪᑦ ᓈᓴᐅᑎᓕᖕᒥ 457 - 2(4), ᑖᓐᓇ ᐅᖅᓱᐊᓗᐃᑦ ᓲᕐᓗ ᐊᑭᑦᑐᕆᐊᕐᐸᓪᓕᐊᓂᕆᕙᒃᑕᖓᑦᑕ 
ᓇᓪᓕᐅᒃᑯᒫᖓ ᐱᔾᔪᑎᒋᓪᓗᒍ.  

ᐊᐱᕆᔾᔪᑎᖃᓚᐅᕐᒪᑦ ᑖᓐᓇ $1.5 ᒥᓕᐊᓐ ᐃᑲᔫᑕᐅᕙᓚᐅᖅᑐ ᓄᓇᓖᑦ ᒐᕙᒪᒃᑯᖏᓐᓄᑦ ᑕᒪᒃᑯᓄᖓ 
ᐊᑭᑦᑐᕐᐸᓪᓕᐊᓗᐊᖅᑐᑦ ᒪᑯᓄᖓ ᐃᓛ ᐅᕐᓱᐊᓗᖕᓄᓪᓗ ᐊᒻᒪᓗ ᑕᒪᒃᑯᓄᖓ ᐃᑯᒻᒪᖅᑯᑎᒧᑦ ᐊᐱᕆᓚᐅᕐᒪᑦ ᓱᓕ 
ᑕᐃᒪᓐᓇᐃᑦᑐᒥ ᐱᓂᐊᕐᒪᖔᑦᑕ.  
 
ᐅᖃᖅᑎᑦᑎᔩ, ᑖᓐᓇ ᑭᐅᔪᒪᓪᓗᒍ ᒐᕙᒪᒃᑯᑦ ᑕᒪᑐᒥᓂ ᑕᐃᒪᓐᓇᐃᓕᐅᔾᔮᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᙱᑉᐸᑦ, ᑲᑎᒪᔾᔪᑎᔅᓴᑦᑕ 
ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑉᐳᖓ ᐅᕙᓃᑦᑐᖃᕐᖓᑦ 
ᐃᓕᓐᓂᐊᖅᑎᐅᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐊᒥᓱᑲᓪᓚᐅᔪᓄᑦ ᐃᓕᓐᓂᐊᖅᑐᑦ ᑕᕝᕙᓂ ᑕᐃᒃᑯᐊ 
ᐃᓕᓴᐃᔨᒃᓴᐅᓂᕐᒧᑦ, ᐋᓐᓂᐊᓯᐅᖅᑎᐅᓂᕐᒧᑦ ᐊᒻᒪᓗ ᐆᒪᔪᓐᓂᐊᖅᑎᐅᓂᕐᒧᑦ, ᐸᐃᕆᔨᐅᓂᕐᒧᑦ.  
 
ᑖᒃᑯᐊ ᒪᕐᕉᒃ ᑭᒡᒐᑐᖅᑖᒃᑲ ᐅᖃᐅᓯᕆᔪᒪᒐᒃᑭᒃ. ᑕᕝᕙᓃᑦᑐᑦ ᑖᒃᑯᐊᓗ ᐃᓚᖏᑦ ᒪᓕᒐᓕᐅᖅᑎᐅᔪᑦ 
ᐃᓕᓴᖅᓯᔪᓐᓇᓂᐊᕐᒥᔪᑦ ᑖᒃᑯᓂᖓ. 
 
ᐅᖃᖅᑏ, ᑎᓃᔅ ᕉᒥᐊᕉ ᐊᒻᒪᓗ ᑎᓃᔅ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᖅ.  
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ ᖁᕕᐊᑦᑎᐊᖅᐳᖓ ᑕᕝᕙᓃᒻᒪᑦ. ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᕆᔨᐅᔪᑦ 
ᐋᔩᖃᑎᒌᑦᑎᐅᔪᖅ ᐋᖅᑭᒃᓱᐃᔨᐅᔪᖅ ᐊᒻᒪᓗ ᐃᓕᓐᓂᒃ ᐃᓕᓴᐃᔨᐅᔪᖅ ᓂᐅᖁᓐᖒᕐᒥ, ᒥᔅᑕ ᓂᐅᓪ ᓵᑭ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᑭᒡᒐᑐᖅᑐᖅ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔭᐅᖁᒋᓪᓗᖓᑦᑕᐅᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᑖᒃᑯᐊ ᑭᒡᒐᑐᖅᑖᒃᑲ ᒪᕐᕉᒃ. ᐃᒡᓗᓕᒃᒥᐅᑦ ᒪᐃᔭᖓ ᐹᓪ ᑯᐊᓴ ᐊᒻᒪᓗ ᑐᖏᓕᖓ ᓵᒃ ᑯᓄᒃ. ᑕᒪᕐᒥᒃ ᑖᒃᑯᐊ 
ᖃᐅᔨᒪᔭᐅᑎᐊᖅᑰᖅᑑᒃ, ᑕᕝᕗᖓ ᑐᓐᖓᓱᒃᑎᑦᖢᒋᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑭᖑᓪᓕᕐᒥ ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᒪ’ᓇ, ᐅᖃᖅᑏ. ᑐᓐᖓᓱᒃᑎᑕᐅᕕᔾᔪᐊᖁᓪᓗᒍ ᐊᐃᒥ ᑐᑐ, ᖃᒪᓂᖅᑐᐊᕐᒥᐅᑕᐅᖃᑎᓐᓂᒃ ᐃᓚᒋᒻᒫᖅᖢᒍ 
ᓇᒻᒥᓂᖅ. ᑕᒫᓂ ᐃᓕᓐᓂᐊᖃᑕᐅᒻᒪᑦ ᖁᕕᐊᓇᕕᔾᔪᐊᖅᑐᖅ. ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒃᑎᑦᑎᔪᒪᒻᒥᒐᒪ, ᑐᓐᖓᓱᑦᑎᑕᐅᖁᓪᓗᒍᓗᒃᑕᐅᖅ ᑖᓐᓇ 
ᐃᓕᓐᓂᐊᖃᑦᑕᕐᒥᔪᖅ ᓄᓇᑦᑎᓃᖔᖅᓯᔪᖅ ᕚᓗᕆ ᐃᓄᐊᕋᖅ, ᑕᐃᒃᓱᒪ ᖃᐅᔨᒪᔭᐅᒻᒥᔪᖅ ᐊᑖᑕᖓ ᑖᔅᓱᒪ ᑖᒥ 
ᐃᓄᐊᕋᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
ᒪᓕᒐᓕᐅᖅᑎ ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐹᓈᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᒻᒥᒐᒪᑦᑕᐅᖅ ᑖᓐᓇ ᖃᐅᓱᐃᑦᑐᒥᒃ ᐃᑲᔪᖅᑎᒋᓚᐅᖅᑕᕋ ᑕᕝᕙᓂ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖃᑕᐅᔪᖅ ᑭᐊᕆᓐ ᐃᓅᑎᖅ, ᑐᓐᖓᓱᒃᑎᑕᐅᖁᓪᓗᒍ ᑕᕝᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᐃᖃᓗᐃᑦ ᕿᑎᐊᓄᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᑦᑎᑦᑎᒍᒪᒻᒥᔪᖓᑦᑕᐅᖅ ᖃᖏᐊᓐᓂᒃ, ᐅᕝᕙᓘᓐᓃᑦ ᐃᓪᓗᕋᓂᒃ. 
 
>>ᐃᓪᓚᖅᑐᑦ 
 
ᐃᓐᓇᑐᖄᓘᔮᓕᕋᒪ ᑕᐃᒪᓕ ᖃᖏᐊᓚᑐᐃᓐᓇᓕᕋᑖᖅᑯᖓ. ᑖᓐᓇ ᐊᐃᒥ ᑐᓐᖓᓱᑦᑎᓪᓗᒍ. 
 
ᐊᒻᒪᓗᑦᑕᐅᖅ ᐃᓕᓴᕆᔪᒪᒋᓪᓗᒍ ᖃᐅᔨᒪᔭᐃᓐᓇᕆᓕᖅᑕᓯ ᐊᑯᓂᒃ ᐃᖅᑲᓇᐃᔭᓕᖅᑐᖅ ᑲᓇᐃᑎᐊᓐ ᓄᐊᑦᑯᓐᓂ, 
ᐄᕙ ᐋᕆᐊᒃ ᑕᕝᕙᓃᑦᑐᖅ. ᒪᒥᐊᓇᖅ, ᐄᕙ ᐅᓈᓕᐅᔪᖅ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᒪᒥᐊᓇᖅ, ᑰᓕᖃᑎᒋᓚᐅᕋᒃᑯᑦ ᐄᕙᐅᖃᑎᖓ ᐅᓐᓄᒃ.  
 
ᐊᒻᒪᓗ ᓇᓪᓕᐅᑎᑦᑎᐊᖁᔭᕋ ᐊᒫᓐᑕ ᑏᕖᒃᑯᑦ. ᐃᑉᐸᔅᓴᖅ ᓇᓪᓕᐅᑎᓚᐅᕐᒥᒻᒪᑦ, ᐊᒫᓐᑕ ᐃᑲᔪᖅᑎᒐ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᐊᑯᓪᓕᕐᒥ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᓇᐅᔮᕐᒥᐅᑕᕐᒥᒃ ᐃᓕᓐᓂᐊᖃᑕᐅᔪᖅ ᔨᐊᓂᕗ ᑲᔾᔪᒃ, 
ᑕᐅᕙᓂ ᓇᐅᔮᕐᒥᐅᑕᓐᖑᓚᐅᖅᓯᒪᒻᒥᔪᖅ ᖃᒪᓂᑦᑐᐊᕐᒥᐅᑕᖅ, ᒪᒥᐊᓇᕐᒪᕆᐊᓗᒃ ᐊᑏᓐ ᐳᐃᒍᕋᒃᑯ. ᑕᐅᕙᓂ 
ᑕᐃᓐᓇ ᑐᓐᖓᓱᒋᑦ ᑕᒫᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑕᐃᔭᐅᓐᖏᑦᑐᖅᑕᖃᕐᓂᖅᑲᑦ, ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. 
ᐃᓕᓴᓯᔪᒪᔪᖅ ᒫᓐᓇ, ᖁᑦᑎᓂᖅᐹᑦ ᑲᑎᒪᔨᓂᒃ ᑭᒡᒐᑐᖅᑐᖅ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᓴᕆᔭᐃᓐᓇᑦᑎᐊᑯᓗᒃᑲ ᑕᒫᓃᑦᑐᑦ ᑖᓐᓇ 
ᓴᓂᓪᓕᕋ ᑕᑯᖐᓇᕐᓂᕋᑖᕐᖓᑦ ᒪᒥᐊᕕᒃᔪᐊᖅᑐᓂ ᐃᓕᓴᕆᖁᔨᒻᒥᒻᒫᖓ ᑖᓐᓇ ᐃᓪᓗᓕᒻᒥᐅᑕᖅ ᑲᐃᑦ ᑯᑉᓗ 
ᐃᓕᓐᓂᐊᖅᑐᖅ ᐋᓐᓂᐊᓯᐅᖅᑎᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 476 - 2(4): ᒥᑦᑎᒪᑕᓕᒻᒥ ᐊᓐᓂᑭᑦᑐᕕᒃᓴᖅ ᖃᓄᐃᓕᖓᓕᕐᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐅᖃᖅᑲᐅᒐᒪᐃᓛᒃ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ ᒥᓂᔅᑕᐅᔪᒧᑦ. 
 
ᐅᖃᖅᑏ, ᓄᕕᐱᕆ 8 ᐊᕐᕌᓂ, ᑐᓂᓯᓚᐅᕋᒪ ᐊᑎᓕᐅᖅᑕᐅᓯᒪᔪᓂᑦ 130 ᓄᓇᖃᖅᑐᑦ ᒥᑦᑎᒪᑕᓕᒻᒥ 
ᐊᑎᓕᐅᖅᑕᒥᓂᖏᓐᓂᑦ ᓄᑖᒥᑦ ᐱᓐᖑᐊᕕᑦᑖᕆᐊᖃᕐᓂᖏᓐᓂ ᐊᒻᒪ ᐊᓐᓂᑭᑦᑐᕐᕕᐅᔪᒥᑦ. ᓄᓇᑦᑎᓐᓂ ᐊᒃᓱᐊᓗᒃ 
ᖁᕕᐊᓱᓚᐅᖏᑦᑐᑦ ᒐᕙᒪᒃᑯᑦ ᑭᐅᓂᕆᓚᐅᖅᑕᖓᓂᑦ ᓇᓗᓇᐃᖅᓯᓪᓗᑎᑦ ᑮᓇᐅᔭᑎᒍᒡᒎᖅ ᐊᒥᒐᖅᓯᓂᕐᒧᑦ 
ᓴᖅᑭᕈᓐᓇᖏᒻᒪᑦ. 
 
ᐅᖃᖅᑏ, ᖁᕕᐊᓱᓕᓚᐅᕐᒥᔪᖓ ᑮᓇᐅᔭᑦ ᐊᑐᖅᑐᒃᓴᐃᑦ ᓇᓗᓇᐃᖅᓯᓯᒪᓚᐅᕐᒪᑕ ᑲᓇᑕᒥ ᐱᖁᑎᖅᔪᐊᓄᑦ 
ᐃᑲᔪᕈᓐᓇᓂᐊᕐᒪᑕ ᓄᓇᕗᒻᒥ ᒐᕙᒪᒃᑯᓐᓂ ᐋᖅᑎᒃᓱᐃᒋᐊᓂᕐᒧᑦ ᑮᓇᐅᔭᖁᑎᖏᓐᓂ ᐊᑭᑐᔫᑎᓄᑦ ᐸᕐᓇᒍᑎᐅᔪᑦ. 
ᒐᕙᒪᒃᑯᓪᓗ ᒪᓕᒐᓕᐅᖅᑎᓕᒫᓂᖅ ᐊᐱᖅᓱᓛᕐᖓᑕ ᓇᓕᐊ ᓯᕗᓪᓕᐅᔾᔭᐅᖁᔭᐅᒻᒪᖔᑕ. ᒥᓂᔅᑕᐅᔪᖅ ᐅᖃᕈᓐᓇᖅᐹ 
ᑕᐃᓐᓇ ᐊᓐᓂᑭᑦᑐᕕᑦᑕᖃᕆᐊᖃᕐᒪᑦ ᒥᑦᑎᒪᑕᓕᒻᒥ ᑕᕝᕙᓃᖃᑕᐅᓂᐊᖅᑐᓂ ᓯᕗᓪᓕᐅᔾᔭᐅᖃᑕᐅᓗᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑖᔅᓱᒧᖓ ᑭᐅᑎᓐᓂᐊᖅᑕᕋ ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᑭᒡᒐᑐᖅᑐᖅ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᒥᑦᑎᒪᑕᓕᒃᑯᑦ ᐃᓱᒫᓗᒋᔭᖓ 
ᑲᒪᒋᓇᓱᖃᑦᑕᖅᓯᒪᔭᕗᑦ ᐊᑯᓂᑲᓪᓚᒃ. ᒪᒥᐊᓇᖅ ᓱᓕ ᐱᔭᕇᓚᐅᖅᓯᒪᖏᒻᒪᑦ. ᓴᓂᕐᕙᐃᖃᑦᑕᖅᓯᒪᒐᓗᐊᖅᑐᒍᑦ, 
ᑭᖑᕙᕆᐊᖃᑦᑕᖅᓯᒪᓪᓗᓂ ᓇᓗᓇᖏᑦᑐᖅ ᐱᒻᒪᕆᒋᔭᐅᖏᓐᓇᖅᑐᖏᓛᖅ ᒥᑦᑎᒪᑕᓕᒻᒥᐅᑕᓄᑦ, ᑖᒃᑯᐊ 
ᖁᕕᐊᒋᔭᒃᑲ ᑮᓇᐅᔭᐃᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᕐᓂᐊᖅᑕᕗᑦ ᐊᑭᑐᔪᖅᓯᐅᑎᓄᑦ ᑖᓐᓇ 
ᐃᓚᒋᔭᐅᖃᑦᑕᕈᓐᓇᓂᐊᕐᒥᒻᒪᑦ ᐱᓐᖑᐊᕐᕕᓕᕆᓂᖅ, ᑖᓐᓇ ᓇᓗᓇᓐᖏᑦᑐᖅ ᕿᒥᕐᕈᑲᓐᓂᕈᓐᓇᓂᐊᖅᑕᕗᑦ 
 
ᐊᔾᔨᓐᖏᑦᑐᒐᓚᐃᑦ ᕿᒥᕐᕈᒋᐊᖃᕐᓂᐊᕋᑦᑎᒍᑦ ᒐᕙᒪᓕᒫᖑᓗᑕ ᑭᓯᐊᓂ ᑖᓐᓇ ᓇᓗᓇᖏᑦᑐᖅ ᐃᓚᒋᔭᐅᓂᐊᖅᑐᖅ. 
ᐱᓐᖑᐊᕐᕕᖃᖅᑎᓐᓇᒋᑦ ᑕᒪᒃᑯᐊ ᐊᔾᔨᒌᖏᑦᑐᑦ ᐊᓚᒃᑲᓲᖑᒻᒪᑕ ᐊᑲᐅᖏᓕᐅᕈᑏᑦ ᓄᓇᓕᓐᓂ. 
ᖃᐅᔨᒪᖁᑦᑎᐊᖅᑕᕋ ᑖᓐᓇ ᑭᒡᒐᑐᖅᑐᖅ ᒥᑦᑎᒪᑕᓕᒻᒧᑦ ᑲᒪᒋᔭᐅᖃᑕᐅᓂᐊᕐᖓᑦ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑭᐅᒻᒪᖓᓗ. ᑖᓐᓇ ᐊᐱᖅᑯᑎᒋᓂᐊᖅᑲᐅᔭᕋ ᓯᕗᓪᓕᖅᐹᖅ 
ᐃᓚᒋᐊᕈᑦ, ᐊᐃᑉᐸᖓᓅᖔᓂᐊᓕᖅᑯᖓ.  
 
ᐅᖃᖅᑏ, ᕕᕝᕗᐊᕆ 8-ᖑᑎᓪᓗᒍ ᑕᒫᓂ ᑐᓴᓕᓚᐅᕐᒥᒐᑦᑕ ᒐᕙᒪᑐᖃᒃᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ $1.6 ᒥᓕᐊᓐ 
ᓴᓇᓂᐊᕐᓗᑎ ᐃᑳᕈᑎᐅᔪᒥᑦ ᑕᕝᕙᓂ ᐃᖃᓗᓐᓂ ᑰᖓᓂ. ᑐᑭᓯᐅᒪᓪᓗᖓᓗ ᑕᐃᒃᑯᐊ ᐃᓄᓕᕆᔨᑐᖃᒃᑯᑦ 
ᐅᑭᐅᑕᖅᑐᒥᑦ ᐱᕙᓪᓕᐊᔪᓕᕆᓂᕐᒧᑦ ᑕᕝᕙᖔᕐᖓᑕ. ᒥᓂᔅᑕᐅᔪᖅ ᑕᕝᕙᖓᓕᑭᐊᖓᐃ ᖃᓄᖅ ᓄᓇᓖᑦ 
ᓄᓇᕗᒻᒦᑦᑐᑦ ᐃᑲᔪᖅᑕᐅᔪᓐᓇᕆᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐊᑕᐅᓯᐊᖅᑐᓂ ᐱᒋᐊᖅᑕᐅᓚᐅᖅᓯᒪᔪᖅ 
ᒐᕙᒪᑐᖃᒃᑯᓐᓂᑦ, ᐃᒫᓪᓕ ᕿᓂᕋᓱᑉᐸᑦᑐᒍᑦ ᐃᒫᓪᓕ ᐃᑲᔪᕈᑎᒋᔪᓐᓇᕐᓗᒍ.  
 
ᐃᒫᒃ ᐱᓱᒃᕕᐅᔪᓐᓇᕐᓗᓂ, ᐃᑳᕈᑎᑐᐃᓐᓇᕐᒥᑦ ᐃᓱᒪᓚᐅᖅᓯᒪᒐᓗᐊᕐᒪᑕ ᑭᓯᐊᓂ ᑕᒪᒃᑯᐊ ᐊᖑᓇᓱᑉᐸᑐᑦᑕᐅᖅ 
ᐃᑳᖃᑦᑕᕆᐊᖃᕐᒥᒻᒪᑕ ᐊᒻᒪᓗ ᖁᔭᒋᓪᓗᒍ ᒐᕙᒪᑐᖃᒃᑯᑦ ᑕᒪᔅᓱᒥᖓ ᐱᓕᕆᒻᒪᑕ. ᐊᑑᑎᖃᑦᑎᐊᕋᔭᖅᑐᓂ 
ᑭᒃᑯᑐᐃᓐᓇᓕᒫᓄᑦ.  
 
ᓄᓇᕗᒻᒨᖓᓐᖏᑦᑐᒥ ᐊᑕᐅᓯᐊᖅᑐᓂ ᑐᓂᔭᐅᓯᒪᔪᒧᑦ ᑐᓂᔭᐅᓚᐅᖅᓯᒪᔪᖅ. ᐄ, ᑕᒪᒃᑯᓂᖓ ᐱᓇᓱᖃᑦᑕᓂᐊᖅᑯᒍᑦ, 
ᖃᓄᐃᑦᑐᑐᐃᓐᓇᕐᓂᑦ ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑲᑎᒪᖃᑎᖃᕐᓂᓐᖏᒻᒥᒻᒪᑦ ᐅᑐᐱᕆᒥ. 

ᐅᖃᖅᑏ, ᐅᑐᐱᕆ 31-ᖑᑎᓪᓗᒍ ᐊᕐᕌᓂ ᑎᑎᕋᓚᐅᖅᓯᒪᒻᒥᒐᓚ ᒥᓂᔅᑕᐅᔪᒧᑦ ᒥᑦᑎᒪᑕᓕᐅᑉ ᑭᓐᖒᒪᔭᖏᓐᓂᒃ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᖓ ᑭᐅᓛᕐᒪᖔᓐ ᐅᕙᖓ ᑎᑎᕋᓚᐅᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪᐃᒐᓱᖃᑦᑕᖅᓯᒪᒐᓗᐊᖅᑐᒍᑦ 
ᐊᔪᓐᓇᖏᒐᐃᑉᐸᑦ ᓄᓇᓗᓐᓄᑦ ᐃᓱᒫᓗᒍᑎᒋᔭᖏᓐᓄᑦ.  
 
ᑭᓯᐊᓂᑦᑕᐅᖅ ᖁᕕᐊᓱᓚᐅᓐᖏᒻᒥᔪᒍᑦ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᑐᖅᑐᔅᓴᖃᓐᓂᖏ. ᖁᕕᐊᒋᑦᑎᐊᓚᐅᖅᑕᕗᑦ 
ᐸᖕᓂᖅᑑᒥ ᑭᓯᐊᓂᑦᑕᐅᖅ ᐊᓯᖏᑦ ᒥᑦᑎᒪᑕᓕᓪᓗᓂ ᓂᕆᐅᓚᐅᕐᕋᓗᐊᕐᒥᒐᑦᑕ ᓴᖅᑭᑦᑐᖃᕐᓂᐊᕆᐊᖓ 
ᐱᖁᑎᕐᔪᐊᖑᔪᓂᒃ. 
 
ᑭᓯᐊᓂ ᑕᒪᒃᑯᐊ ᑲᒪᒋᓇᓱᖃᑦᑕᖅᓯᒪᔭᕗᑦ ᓴᖅᑭᐸᑦᑐᑦ ᑕᕝᕙᓂ ᓄᓇᓕᓐᓂ ᑕᐃᒃᑯᐊᓗ ᐱᓕᕆᖃᑎᒋᓂᐊᖅᑲᕗᑦ 
ᒐᕙᒪᑐᖃᒃᑯᑦ ᑕᒪᒃᑯᐊ ᑲᒪᒋᓇᓱᓪᓗᒋᑦ. ᑭᓯᐊᓂ ᐅᕙᑦᑎᓐᓄᑦ ᐊᔪᓐᓇᕈᔪᔅᓯᒪᒻᒪᑦ ᑲᒪᒋᑦᑎᐊᕋᓱᑦᑕᕋᓗᐊᕗᑦ 
ᑕᒪᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᐱᖅᑯᑦ 477 - 2(4): ᑐᓴᒐᒃᓴᖅ ᐆᒪᔪᕐᓂᐊᖅᑎᓄᑦ ᓇᒃᓴᖅᑕᐅᖃᑦᑕᕋᔭᖅᑐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᔅᓴᕋ ᑖᒃᓱᒧᖓ ᒐᕙᒪᓕᕆᔨᒃᑯᓐᓄᑦ ᐊᐱᖅᑯᑎᒋᓚᖓᔭᕋ. 
 
ᐅᖃᖅᑎᑦᑎᔩ, ᑕᐃᒪ ᐃᒻᒪᖃ ᐱᖓᓱᑦ ᐊᕐᕌᒎᓕᖅᑐᐃᖃᐃ ᑕᐃᒃᑯᐊ ᓇᓃᒻᒪᖔᑕ ᐊᖑᓇᓱᒃᑏᑦ ᐊᓯᐅᖅᑲᔪᓪᓘᓐᓂᑦ 
ᑕᒻᒪᓕᖅᑐᓘᓐᓃᑦ ᐊᖏᕐᕋᕈᓐᓇᐃᓕᔪᓄᑦ ᐊᑐᖅᑐᔅᓴᒫᖑᓪᓗᑎᒃ, ᐊᒃᓱᐊᓗᒃ ᐱᓕᕆᐊᕆᓚᐅᖅᓯᒪᒐᓗᐊᕋᑦᑎᒍ.  
 
ᐊᒻᒪᓗ ᓇᓂᓯᓪᓗᑕ ᐊᑲᐅᓂᖅᐹᖑᓇᔭᓐᖑᐊᖅᑐᒥᒃ ᑕᐃᒃᑯᐊ ᓇᔅᓴᒐᔅᓴᐅᖃᑦᑕᕋᔭᖅᑐᑦ ᑕᒪᒃᑯᓄᖓ ᐊᖑᓇᓱᒃᑎᓄᑦ, 
ᑕᐃᒃᓱᒪᓂ ᑐᑭᓯᓇᖅᓯᓚᐅᖅᓯᒪᒻᒪᑦ ᒐᕙᒪᑦ ᑖᓐᓇ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ 
ᒥᓂᔅᑕᖓᑦ, ᓲᕐᓗ ᓴᓇᓯᒪᔭᕐᒥᓐᓂᒃ ᓇᓂᓯᓯᒪᓕᕐᓂᕋᖅᖢᑎᒃ. ᐊᒻᒪᓗ ᐆᑦᑐᕋᖃᑦᑕᕐᓂᕋᖅᖢᑎᐅᓚᐅᖅᓯᒪᒻᒪᑦ 
ᑖᒃᓱᒥᖓ ᐱᐅᓂᖅᐹᖑᓚᖓᔪᒥᒃ ᑕᐃᓐᓇ ᓲᕐᓗ ᐅᕝᕙᐅᓇ ᐊᔪᓐᖏᑦᑑᓚᔾᔪᑎᒋᔭᕗᑦ ᓲᕐᓗ ᓴᓂᕐᕙᖅᑕᐅᓪᓗᓂ.  
 
ᖃᓄᐃᓕᖓᓕᖅᐸᒃᑭᐊᖅ ᑕᒪᓐᓇ ᖃᓄᖅ ᑐᓴᓐᓇᒐᓚᔅᓯᒪᖏᑦᑎᐊᓕᕐᖓᑦ ᑕᐃᒪᓐᖓᓂᒃ ᑕᒪᓐᓇ 
ᑲᒪᒋᔭᐅᖏᓐᓇᕐᓂᐊᕐᓚᐅᖅᑎᓪᓗᒍ ᑕᒪᒃᑯᓄᖓ ᐊᖑᓇᓱᒃᑎᓄᑦ ᓇᔅᓴᑲᑦᑕᖅᑕᐅᓂᐊᓚᐅᖅᓯᒪᔪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᓯᔩ. ᑕᐃᒃᑯᐊᖏᓛᖅ Protective Service-ᓕᕆᔩᓐ, 
ᑕᐃᒃᑯᐊ ᕿᓂᖅᑐᓕᕆᔩᑦ ᑕᒪᑐᒥᖓ ᐸᕐᓇᐃᓐᓇᕋᓱᒃᑐᓐ, ᐱᓕᕇᓇᕋᓱᒃᑐᓐ ᐊᒻᒪᓗ ᑕᒪᒃᑯᓂᖓ ᑐᓴᓚᐅᖅᑕᒃᑲ 
ᐱᑕᖃᑦᑎᑦᓯᔪᑦ ᓄᓇᕗᑦ ᐃᓗᐊᓂᓘᒃᑖᖅ. ᐃᓚᖏᑦ ᑎᓴᒪᓂᓪᓘᓐᓃᑦ ᐱᑖᖅᓯᒪᔪᓐ ᑕᐃᔭᐅᔪᓂᒃ ᐃᒃᑯᐊ Personal 
Locator Device-ᖑᓂᕋᖅᑕᐅᔪᓂᒃ. ᐱᑕᖃᓕᕐᓂᕋᖅᑕᐅᔫᒐᓗᐊᖅ ᓄᓇᓕᓐᓂ ᐊᒻᒪ ᑕᐃᑲᓂᒎᖅ ᐳᑭᒃᑕᓕᓐᓂ 
ᑕᐃᑲᓃᑎᑕᐅᒻᒪᑕ. 
 
ᐊᒻᒪ ᐊᑐᖅᑕᐅᔪᒪᑉᐸᑕ ᑕᐃᑲᓐᖓᑦ ᐊᐃᔭᐅᑐᐃᓐᓇᕆᐊᓖᑦ ᐊᑎᓕᐅᖅᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔭᕐᓂᖏᑦᑐᐊᓘᔮᕐᒪᑕᐃᓛ ᑕᐃᒃᑯᐊ ᑐᓴᓐᓇᒐᓚᓚᐅᖅᓯᒪᔫᔭᕋᑎᓪᓗ. ᐃᓛ 
ᐅᕙᓐᓄᓪᓖᓛᒃ ᐅᖃᐅᔾᔭᐅᓯᒪᓐᖏᑦᑎᐊᕐᕋᒪ ᑕᐃᒃᑯᐊ ᐊᑐᐃᓐᓇᐅᓕᕐᒪᖔᑕ ᐊᒻᒪᓗ ᑎᓴᒪᐃᓐᓇᐅᓪᓗᑎᒃ ᑕᒫᓂ 
1,000-ᒐᓚᓐᓂᒃ ᐊᖑᓇᓱᒃᑎᖃᑦᑎᓪᓗᑕᓕ ᐅᕙᒍᐃᓐᓇᑯᓗᒃ. ᑕᐃᒃᑯᐊ ᓱᓇᐅᒐᔭᖅᑑᔭᓐᖏᑦᑎᐊᕐᒪᑕ ᑎᓴᒪᑯᓗᐃᑦ.  
 
ᒥᓂᔅᑕᖃᐃ ᐋᖅᑭᒋᐊᒃᑲᓐᓂᕈᓐᓇᕋᔭᖅᐳᖅ ᖃᓄᑭᐊᖅ ᕿᓂᖅᑎᖏᓪᓘᓐᓃᑦ ᐊᕐᕕᐊᓂᒃ ᐊᖑᓇᓱᒃᑎᖏᓪᓘᓐᓃᑦ 
ᑲᑎᒻᒪᔨᕋᓛᖏᑦ ᖃᐅᑕᒫᑦᑎᐊᖅ ᐅᒃᑯᐃᖔᓲᖑᒻᒪᑕ ᐊᒻᒪᓗ ᑕᐃᒃᑯᐊ ᓴᓂᕐᕙᐃᓯᒪᓲᖑᓪᓗᑎᒃ ᐅᕗᖓ 
ᓯᕙᓂᕋᔭᖅᐳᑎᑦ ᑐᐊᕕᓐᓇᖅᑐᖄᓚᓐᓂᖅᐸᑦ ᐅᓐᓄᐊᖑᒐᓗᐊᖅᐸᑦ ᐅᓪᓘᒐᓗᐊᖅᐸᑦ. ᑕᐃᒃᑯᐊ ᑕᓚᐴᑎᓂᒃ 
ᐊᑐᐃᓐᓇᖃᑦᑎᑕᐅᔪᑦ ᑎᒍᒥᐊᓐᓂᖅᓴᐅᓇᔭᖅᑑᔭᕋᓗᐊᕐᒪᑕ ᑕᒪᒃᑯᓂᖓ ᐊᖑᓇᓱᒃᑐᐃᑦ ᐅᓪᓛᒻᒪᕆᐊᓗᒃᑯᑦ 
ᐊᐅᓚᓲᖑᒻᒪᑕ ᐃᓚᖏᑦ. ᐃᒻᒪᖄ ᑎᒍᒥᐊᕋᔭᖅᑐᑦ ᑕᐃᒪᓐᓇᐃᑦᑐᓂᒃ. ᖃᓄᑭᐊᖅ ᐋᖅᑭᐅᒪᑦᑎᐊᓂᖅᓴᑲᓐᓂᕐᒥᖃᐃ 
ᑕᑯᓇᒍᓐᓇᖅᐱᑦ ᐊᒻᒪᓗ ᐃᓱᒪᓕᖅᑎᑦᑎᔪᓐᓇᖅᐱᑦ ᓴᓇᔪᖁᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄᓪᓛᒃ, ᐱᓕᕆᖃᑎᒌᑦᑎᐊᕐᓗᑕ ᑭᓯᐊᓂ ᑕᒪᒃᑯᐊ 
ᐋᖅᑭᒃᐸᓪᓕᐊᓲᖑᒻᒪᑕ ᐊᒻᒪ ᓱᕗᒧᑦ ᐊᑉᓗᖅᐸᓪᓕᐊᓇᓱᐊᖃᑦᑕᕋᑦᑕ. ᐄ, ᑎᓕᔪᓐᓇᖅᑕᒃᑲ ᐊᒻᒪ ᑕᐃᒃᑯᐊᑦᑕᐅ 
ᐃᓚᐅᒃᑲᓐᓂᕐᓗᑎᒃ ᐊᖑᓇᓱᒃᑏᑦ ᓄᓇᓕᖕᓂᑦ ᑎᑎᕋᕐᕕᐅᔪᑦ ᑕᐃᒃᑯᐊ ᐊᖅᑯᑕᐅᓂᖅᓴᐅᖂᕋᓗᐊᕐᒪᑕ. ᑖᒃᑯᐊ 
ᐅᖃᖅᑕᖅᑎᓐ ᐊᒻᒪ ᑐᓴᖅᑕᒃᑲ ᓴᒡᒐᐃᒋᐊᒃᑲᓐᓂᕐᓂᐊᖅᐳᖓ ᑕᐅᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᕐᓗ ᑕᐅᑦᑐᖃᕐᒪᖔᑦᑕ ᖃᐅᔨᒪᓐᖏᑦᑎᐊᕋᑦ ᐃᓚᐃᑎᒍᑦ 
ᑐᓴᐅᒪᓐᖏᑦᑎᐊᖅᖢᑕᓗ ᖃᓄᖅ ᐱᒡᒍᑎᒋᒻᒪᖔᑕ ᖃᓄᕐᓗ ᑎᒍᒥᐊᖅᑕᐅᔭᕆᐊᖃᕐᒪᖔᑕ ᖃᒧᑎᒃᑯᓪᓘᕝᕙ 
ᑲᓕᑕᐅᔭᕆᐊᖃᖅᐸᑦ. ᐃᒃᐱᐊᕐᔪᒻᒥᐅᑕᐅᔪᓐᓇᖅᐸᓪᓘᕝᕙ ᖃᓄᕐᓗ ᕙᑐᓕᖃᕋᔭᖅᐸ? ᖃᓄᖅ ᑐᖁᒍᐃᑎᒋᔪᓂᒃ 
ᓴᓐᖏᓂᖃᕋᔭᖅᐸ ᐃᒃᑮᕐᓇᖅᑐᕐᔪᐊᒧᓪᓗ ᐃᒻᒫᒃ ᐃᒃᑮᓐᓇᖅᑐᖅᓯᐅᑦ ᐃᒪᓐᓇᐃᓕᖅᑎᓪᓗᒍ ᐆᒪᐃᓐᓇᕈᓐᓇᕋᔭᖅᐸ? 
ᑕᒪᒃᑯᓂᖓᒐᓚᒃ ᓇᐅᒃ ᖃᐅᔨᒪᓐᖏᑦᑎᐊᒻᒪᕆᒃᑲᑕ ᑐᓴᐅᒪᖏᓐᓇᑦᑕ, ᓈᒻᒪᓐᖏᑦᑐᒻᒪᕆᐊᓘᒻᒪᑦ ᑕᒪᓐᓇ.  
 
ᒥᓂᔅᑕᖃᐃ ᐅᕗᖓ ᐃᒡᓗᒧᑦ ᑐᓂᓯᔪᓐᓇᖅᐳᖅ ᑕᐃᒃᑯᓂᖓ ᐊᔾᔨᓐᖑᐊᖏᓐᓂᓪᓗ ᐃᒪᓐᓇᓗ ᐱᒡᒍᑎᒋᔭᖏᓐᓂᒃ 
ᐱᔪᓐᓇᕐᓂᖏᓐᓂᓪᓗ ᐱᔫᒥᓵᕈᑕᐅᔪᓂᒃ. ᑕᐃᒃᑯᐊ ᐊᖑᓇᓱᒃᑎᑦ ᐊᐃᒃᓯᕈᒪᓕᖅᑐᐋᓘᔾᔪᑎᒃᓴᖓᓐᓂᓪᓗ 
ᑕᑯᒃᓴᕈᖅᑎᑦᑎᒋᐊᒃᑲᓐᓂᕐᓗᓯ ᓇᒃᓴᕈᒪᔪᐋᓘᓕᖅᑎᒋᐊᕐᓗᒋᑦ ᑕᐃᒃᑯᐊ ᓲᕐᓗ ᐊᖑᓇᓱᒋᐊᖃᑦᑕᖅᑐᑦ 
ᒪᖃᐃᖃᑦᑕᖅᑐᑦ ᓇᒧᓐᖓᐅᓂᖑᐊᕈᓘᔭᖃᑦᑕᖅᑐᑦ ᐊᓯᐅᓚᕿᕙᒃᑐᑦ. ᕿᓂᕆᐊᖃᓕᖅᖢᑎᒃ 
ᑮᓇᐅᔭᖅᑐᐋᓗᓕᖅᖢᑎᒃ ᐊᖏᔪᒥᒃ ᐃᓱᒫᓗᖕᓇᖅᑐᐊᓗᒻᒪᑦ ᑕᐃᒪᐃᓕᐅᕈᓐᓇᕋᔭᖅᐳᖃᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᓄᓇᓕᓐᓂᑦ ᒐᕙᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐃᓐᓈᖑᒐᓗᐊᕐᓂᖅ ᑕᐃᒃᑯᐊ ᐳᑭᖅᑕᓕᖕᓃᑦᑐᑦ 
ᑕᐃᑲᓂ ᐃᓱᐊᖏᑦᑐᒦᓐᓂᕐᒪᑕ ᐊᒻᒪ ᑐᓴᖅᑲᑦᑕᕐᓗᑕᐅᔭᕆᐊᖃᖃᑦᑕᕐᒪᑦ. ᒪᓂᒻᒥᔨᐅᒐᑦᑕ ᒪᓂᒻᒥᖃᑦᑕᖅᑐᒍᑦ 
ᑕᒪᒃᑯᓂᖓ ᐃᓱᐊᖏᑦᑐᓂᒃ ᐋᖅᑭᒃᓱᐃᔪᒪᓪᓗᑕ.  
 
ᐊᒻᒪ ᑕᐃᒃᑯᐊ ᓴᓇᔨᒃᑲ ᓄᓇᓕᖕᓄᑦ ᐊᐅᓚᕈᓘᔭᖅᓱᑎᒃ ᓴᓇᖃᑎᖃᖃᑦᑕᕐᒪᑕ ᑕᒪᒃᑯᓂᖓ ᕿᓂᖅᑎᑦᑎᔨᓂᒃ ᐊᒻᒪ 
ᐃᓕᓐᓂᐊᖅᑎᑦᑎᖃᑦᑕᖅᓱᑎᒃ, ᑕᐃᒪ ᑕᖅᑭᒥᑦ ᒪᐃᖑᓛᖅᑐᒥᒃ, ᐊᕐᕌᒍᑕᒫᖅ ᐃᓕᓐᓂᐊᕐᓂᐅᖃᑦᑕᕐᒪᑦ. 
ᖃᓄᑐᐃᓐᓇᖅ ᑐᓴᖅᑎᑦᑎᓇᓲᖑᒻᒪᑕ ᑏᕖᒃᑯᑦ ᓈᓚᐅᑎᒃᑯᓪᓘᓐᓃᑦ ᓱᓇᓂᒃ ᓇᒃᓴᒐᒃᓴᕐᒥᓂᑦ ᑖᒃᑯᐊᓗ 72 
ᐃᑲᕐᕋᐃᑦ ᐊᑐᓗᐊᖃᑦᑕᕐᒪᑕ ᓱᓇᖃᕆᐊᓕᓗᒃᑖᖅ ᓲᕐᓗ ᐊᔪᖅᓯᑳᓪᓚᒃᑐᒥᒃ ᐅᒃᑯᐋᖏᖅᐸᓪᓘᓐᓃᑦ ᖃᓄᖅ 
ᐆᒪᓇᓱᐊᕐᓂᐊᖅᐱᑕ? ᐅᕙᑉᑎᓐᓂᑦ ᑕᑯᓇᓱᒃᑕ, ᓱᓇᒥᒃ ᓇᒃᓴᕆᐊᖃᖅᐱᑕ, ᐅᖅᓱᐊᓗᖕᒥᑦ, ᐅᕝᕙᓘᓐᓃᑦ 
ᐃᑭᑦᑕᖅᑐᖃᕆᐊᖃᖅᐳᒍᑦ, naphtha-ᖃᕆᐊᖃᖅᐳᒍ, ᑕᒪᒃᑯᐊᓗᒃᑖᑦ ᓱᓇᑐᐃᓐᓇᐃᑦ ᐸᕐᓇᐅᑏ, ᐸᕐᓇᐅᑎᒃᑯᑦ 
ᓇᓗᓇᐃᖅᓯᒪᓇᓱᖃᑦᑕᖅᑐᑦ. ᐊᒻᒪ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐳᑭᖅᑕᓕᖕᓃᓐᓂᕋᖅᑲᐅᔭᒃᑲ ᑕᐃᒃᑯᐊ ᐳᑭᖅᑕᓖᑦ 
ᐊᔪᖅᑐᐃᔪᒃᓴᒪᐅᑕᐅᓪᓗᑎᒃ ᑕᐃᑲᓃᑎᑕᐅᓇᓱᒃᑲᓗᐊᕐᒪᑕ ᓱᓕ ᐅᖃᖃᑎᒌᖕᓂᐊᕆᕗᕈᑦ. ᐅᖃᖅᑕᖏᑦ 
ᐃᒃᐱᒋᔭᒻᒪᕆᐊᓗᒃᑲ ᐊᒻᒪ ᑕᐃᒃᑯᐊ ᑐᓵᖕᒪᑕ ᓴᓇᔨᒃᑲ ᓇᓗᓇᖏᑦᑐᖅ ᐃᒃᐱᒍᓱᑦᑎᐊᕐᒥᔪᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᖁᖓᓱᖑᒐᒪ, ᐳᑭᖅᑕᓖᑦ ᐱᐊᓂᒃᑐᒧᑦ ᐱᓕᕆᔨᐅᒻᒪᑕ. ᐊᓯᐅᕌᓂᒃᑐᒧᑦ 
ᐃᒻᒪᖄ ᖁᐊᕐᒧᓪᓘᓐᓃᖑᓕᐊᓂᒃᑐᖅ ᐅᔭᖏᑦᑕᕆᐊᖃᓲᖑᒻᒪᑕ ᐳᑭᖅᑕᓖᑦ. ᐊᒻᒪ ᕿᓂᕐᓂᐊᖅᑐᓄᑦ 
ᐊᓯᐅᔪᖃᓕᖅᑎᓪᓗᒍ ᑐᓂᓯᔭᕆᐊᓲᑦ ᑕᒪᒃᑯᓂᖓ. ᖃᐅᔨᒪᓇᑦᑎᐊᖅᑑᔭᕋᓗᐊᕐᒪᑕ ᐱᓂᐊᓕᖅᑐᓂᒃ 
ᑐᓂᐅᖅᑲᐃᔪᓐᓇᖏᒻᒪᑕ ᐱᓂᐊᓕᖅᑐᓂᒃ ᐱᓕᕆᖃᑎᖃᕈᓐᓇᓐᖏᒻᒪᑕ ᐊᓯᐅᕌᓂᒃᑐᓂᒃ. 
 
ᑭᓯᐊᓂ ᑕᐃᒪᓐᓇᐃᑐᓂᒃ ᐸᐸᑦᑎᔨᒃᓴᐅᔫᔭᕆᓐᖏᑦᑎᐊᕋᒃᑭᓪᓕ ᐅᕙᖓ ᐳᑭᖅᑕᓖᑦ. ᑖᒃᑯᓄᖓᓕ 
ᕿᓂᕆᐊᕐᓂᐊᖅᑐᓄᑦ ᐊᑑᑎᒃᓴᐅᑎᑕᐅᓪᓗᑎᒃ ᑕᐃᑲᓃᑎᑕᐅᖕᒪᑕ. ᑕᐃᒪᓐᓇᐃᑦᑐᒥᒡᓕ ᐃᓱᒪᓚᐅᓐᖏᒃᑲᓗᐊᖅᑐᒍᑦ. 
ᓲᖅ ᑕᒪᓐᓇᖃᐃ ᑭᐳᒃᑎᑎᖅᑕᐅᓗᓂ ᐋᖅᑭᒃᓱᖅᑕᐅᑦᑎᐊᕆᐊᖃᒃᑲᓐᓂᕈᓐᓇᕐᓂᐊᖅᐸ ᑕᐃᒪᓐᓇᐃᑦᑐᒧᑦ 
ᓇᒃᓴᒐᒃᓴᓐᖑᖅᑎᑕᐅᓐᓂᖅᐸᑕ ᑕᐃᒃᑯᓄᖓ ᐊᖑᓇᓱᒋᐊᖃᑦᑕᖅᑐᓄᑦ ᒪᖃᐃᖃᑦᑕᖅᑐᓄᑦ ᕿᓂᖅᑎᐅᖏᑦᑐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᓄᓇᓕᓐᓂᑦ ᒐᕙᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᖃᓄᑐᐃᓐᓇᖅ ᑕᒪᒃᑯᓄᖓ ᐋᖅᑭᒃᓱᐃᔨᐅᒐᑦᑕ 
ᐋᖅᑭᒃᓱᐃᔨᓇᓲᒐᓗᐊᕋᑉᑕᐃᓛᒃ. ᑕᒪᒃᑯᐊ ᑐᓴᖅᑕᕗᑦ, ᓲᖃᐃ ᐃᒃᐱᓐᓇᓲᖑᒻᒪᑕ ᐊᒻᒪ 
ᐃᓕᓐᓂᐊᕈᑕᐅᖃᑦᑕᒃᑲᓐᓂᖅᓱᑎᒃ ᐱᒻᒪᑕ. ᑕᐃᒃᑯᐊ ᐅᖃᖃᑎᒋᓂᐊᕆᕙᖅᐳᓐ ᐊᒻᒪ ᐃᓱᐃᑦᑐᒥᒃ ᐋᖅᑭᒃᓯᓐᓂᕈᑕ 
ᐊᓯᔾᔨᕆᐊᕐᓂᐊᕆᕙᖅᐳᓐ ᓄᓇᓖᑦ ᐃᓚᐅᑉᓗᑎᒃ. ᐊᒻᒪ ᑲᑎᒪᔨᑖᓵᓚᐅᕋᓗᕐᒪᑕ ᑕᒫᓂ ᐊᕕᒃᑐᕐᓯᒪᔪᓂ ᑕᐃᒃᑯᐊᓗ 
ᐊᖅᑯᑎᒋᓪᓗᐊᕕᓐᓂᐊᕐᐸᕗᑦ ᐊᒻᒪ ᐃᓱᐊᓂᕐᓴᒥᑦ ᓴᖅᑭᑦᓯᓇᐅᓱᐊᕐᓂᐊᕆᕗᑦ.  
 
ᑖᒃᑯᐊ ᐅᖃᖅᑕᑦᑎᑦ ᐅᖃᖅᑕᐅᔪᓄᓛᒃ ᑲᑎᒪᔨᐅᖃᑎᒪ ᐅᖃᖅᑕᖏᑦ ᐃᒃᐱᒋᔭᖅᐳᑦ ᐊᒻᒪ 
ᐸᕐᓇᐃᓇᓱᒃᑲᓐᓂᕐᓂᐊᕆᕗᕈᑦ ᐃᓱᐊᖅᑐᒥᒃ ᑭᓯᐊᓂᑦᑕᐅ ᑐᓴᖅᑎᑕᐅᖃᑦᑕᕐᒥᓗᑕ ᑭᑐᑐᐃᓐᓇᐃᑦ ᐃᖕᒥᓂᒃ, 
ᐃᖕᒥᓃᓛᒃ ᒥᐊᓂᕆᔭᕆᐊᖃᕋᓗᐊᕐᒪᑕ ᐊᐅᓪᓚᕐᓂᐊᕈᑎᒃ ᓱᓇᑐᐃᓐᓇᕐᓂᑦ ᓇᒃᓴᕆᐊᖃᖅᑕᕐᒥᓂ ᓇᒃᓴᕐᓗᑎᒃ ᐊᒻᒪ 
ᐅᖃᖅᓯᒪᑦᓯᐊᖃᑦᑕᖁᔭᐅᒐᓗᐊᕐᒪᑕ ᐃᖕᓇᑐᖃᕐᓄᖅ ᐊᐅᓪᓚᕐᓂᐊᕈᑎᒃ ᓇᒧᙵᐅᓂᐊᕈᑎᒃ ᐱᖃᑎᖃᖃᑦᑕᕐᓗᑎᒃ 
ᐊᒻᒪᓗ ᓱᓇᓗᒃᑖᖃᑦᓯᐊᕋᓱᒡᓗᑎᒃ. ᑭᓯᐊᓂ ᐊᔪᕐᓇᖅᑐᒧᐊᖃᑦᑕᕐᒥᖕᒪᑕ, ᑕᐃᒪ ᐱᔾᔪᑎᒋᑉᓗᑎᒍ ᓱᓇᑐᐃᓐᓇᐃᑦ 
ᐸᕐᓇᒃᑕᐅᓇᓱᖃᑦᑕᕋᓗᐊᕐᐳᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 478 - 2(4): ᕿᓂᖅᑐᓄᑦ ᑮᓇᐅᔭᖃᖅᐸ ᖃᖓᑕᓲᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒪᓕᒐᓕᐅᖅᑎ ᐅᖃᐅᓯᖏᓐᓂ ᐅᖃᐅᓯᕆᖅᑲᐅᔭᕋ ᐊᑐᕐᓗᒍ ᐊᐱᕆᑲᐃᓐᓇᓂᐊᕋᒃᑯᑦ 
ᑖᓐᓇ ᒐᕙᒪᓕᕆᓂᒃᑯᑦ ᒥᓂᔅᑕᖓ.  
 
ᐃᓛ ᑐᓴᕐᓇᑉᐸᒻᒪᑦ ᖃᐅᔨᒪᓂᕐᒧᑦ ᑖᒃᑯᐊ ᐊᒥᓱᐃᑦ ᐃᓗᐊᖏᔾᔪᑎᒃ ᑎᒻᒥᔫᒃᑯ ᕿᓈᒋᐊᓖᑦ ᑕᒪᓐᓇ ᕿᓂᕐᓂ 
ᐱᖏᒐᑦᑐᓕᕆᓂ ᖃᑦᓯᓂᑭᐊ ᑮᓇᐅᔭᓂ ᐊᑐᕆᐊᖅᑲᖅᐸ ᑕᕝᕗᖓ ᐊᑕᐅᓯᕐᒧ ᕿᓂᕐᓂᒧᑦ ᐅᕝᕙᓘᓐᓃᑦ ᓄᓇᓕᒃ 
ᕿᓂᕐᓈᒋᐊᖃᓕᕐᐸᑦ ᑮᓇᐅᔭᐃᑭᐊ ᖃᑦᓯᑦ ᐊᑐᖅᑕᒋᐊᖃᖅ ᐊᐳᖅᑕᕕᓪᓖ ᖃᑦᓯᒧᑦ? ᓇᑯᕐᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᒡᓕᖃᖅᑰᖏᑦᑐᖅ ᑭᒡᓕᖃᕋᓗᐊᖅᐸᑦ 
ᓱᕙᓕᑭᐊᑐᐃᓐᓇᐅᓇᔭᕐᒪᑦ ᑕᒫᓂ ᐃᓄᐃᑦ ᓄᓇᖓᓂ ᐃᒃᑮᓐᓇᖅᑐᒥ ᓄᓇᓗ ᐊᖏᔪᑲᑉᓛᓘᓪᓗᓂ ᑐᑭᓯᐅᒪᔭᒃᑯᓪᓕ 
ᑭᒡᓕᖃᖏᓐᓂᕋᒥ ᑕᐃᒪ ᑎᒻᒥᓲᑦ ᐊᐅᓪᓚᖅᑕᕋᓗᐊᖅᐳ ᐊᒥᓲᖃᑦᑕᖅᖢᑎᒡᓗ ᖃᖓᑕᔫᑦ ᑕᐃᒃᑯᐊ ᕿᓂᕆᐊᕌᖓᒥᒃ 
ᖃᑉᓰᑲᓪᓚᒃᖢᑎ ᐊᐅᓚᑦᑎᑕᐅᖃᑦᑕᕋᓗᐊᕐᒪᑕ ᐊᑭᑐᔫᓂᕋᖅᑕᐅᓪᓗᑎᒡᓗ. 
 
ᐅᕙᒃᑯᑦ ᑐᑭᓯᐅᒪᔭᒃᑯᑦ ᑭᒡᓕᖃᖅᑰᖏᑦᑐᖅ ᑭᒡᓕᖃᕋᓗᐊᕐᓂᐊᖅᐸᑦ ᑕᐃᓐᓇ ᑐᓴᐅᒪᑉᐸᑦᑕᕋ $5,000-
ᖑᓂᕋᖅᑕᐅᖕᒪᑦ ᓄᓇᓕᖕᓂᑦ ᑭᓯᐊᓂ ᐅᖓᑕᐅᑦᓯᔪᓐᓇᖅᑐᑦ ᐊᐱᕈᔪᓐᓇᒃᑲᓐᓂᖅᑐᑦ ᑮᓇᐅᔭᕐᒥ ᐊᑐᕆᐊᖃᒃᑲᓂᕐᐸᑕ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᐅᓯᕐᓂᐅᕙᖓ ᐅᖃᖅᑲᐅᒐᒪ ᐃᒫᒃ, ᑐᓴᐅᒪᑎᑕᐅᓂᕋ ᐱᓪᓗᒍ 
ᓯᑕᒪᐃᖅᑐᓱᑎᒎᖅ ᑕᑲᓇᓂ ᑎᒻᒥᓲᒃᑯᑦ ᕿᓈᓕᕐᒪᑕ ᐱᑕᖃᓐᓂᐊᖂᒍᓐᓇᐃᑐᕉ ᑭᖑᓂᖓᒍᑦ ᑕᐃᒪᐃᒻᒪᑦ 
ᐃᒃᑯᐊᓕᑭᐊᖅ ᖃᑦᓯᐊᑐᕐᓗᑎᒃ ᑎᒻᒥᔫᒃᑯᑦ ᕿᓂᕆᐊᖃᕐᐸᑭᐊᖅ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᓐᓂᒃᑯᑦ ᑎᖕᒥᓲᑦ ᐊᑐᐃᓐᓇᐅᕌᓂᖃᑦᑕᖏᒻᒪᑕ 
ᐃᓛᓐᓂ ᑐᐊᕕᕐᓇᕌᖓᑦ ᐃᖓᓯᒃᑐᒥᒃ ᑎᑭᓴᐃᓕᖃᑦᑕᕐᒪᑕ ᑎᖕᒥᓲᓂᒃ ᐊᒻᒪ ᑮᓇᐅᔭᐃᑦ ᐊᖏᔪᑦ ᐊᑐᖅᑕᐅᖃᑦᑕᕐᒪᑕ. 
ᐃᒻᒪᖃ ᐋᒪᐃ ᖃᓄᖅ, ᖃᑉᓰᑦᑕᕐᓗᑎ ᐊᑐᕆᐊᖃᕐᒫᖓᑕ ᖃᐅᔨᒪᙱᓚᖓ ᑭᓯᐊᓂ ᑕᐃᒃᑯᐊ ᓴᓇᔨᒃᑲ 
ᖃᐅᔨᒪᔪᑑᕗᑦ ᑕᒪᑐᒥᙵᑦ ᑲᒪᖃᑦᑕᕐᒪᑕ ᐊᐱᔪᓐᓇᕋᓗᐊᕐᓱᕆᑦ ᑕᒪᒃᑯᓂᖓ ᐊᐱᖅᑯᑕᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᑎᒻᒥᓲᒃᑯᑦ ᕿᓂᕈᑏᑦ ᐃᓚᖓᒍᑦ ᐱᐅᔪᐃᓐᓇᐅᙱᒻᒪᑕ, 
ᐊᑲᐅᔪᐃᓐᓇᐅᓐᖏᒻᒪᑦ ᐃᓛᓐᓂᑦ ᑭᓂᓗᐊᖅᓱᑎᒃ. ᑕᐃᒪᐃᓐᓂᖓᓄᑦ ᖁᕕᐊᓇᖅᑑᒐᓗ ᕿᓂᖅᑐᑦ ᑭᓯᐊᓂ ᐅᓇ 
ᐃᓱᒫᓗᖕᓇᕐᒥᖕᒪᑦ ᐃᒃᑯᐊ ᖃᖓᐃᓐᓇ. ᐅᐱᕐᖔᓚᐅᖅᑐᑦ ᐃᓪᓗᓕᒻᒥ ᐱᓂᐊᕐᓂᐅᓚᐅᖅᑐᖅ, ᑕᐃᒃᑯᐊ ᑎᒻᒥᔫᒃᑯᑦ 
ᕿᓂᖅᑏᑦ ᓄᖅᑲᓚᐅᕐᒪᑕ ᑭᓯᐊᓂ ᑕᐃᒃᑯᐊ ᕼᐊᒻᓚᒃᑯᖏᑦ  

ᐃᓪᓗᓕᒻᒥᐅᑦ ᑖᑦᓱᒥᖓ ᓱᓕ ᒪᑐᐃᖅᓯᒋᐊᓪᓚᓚᐅᕐᒪᑕ ᐃᒻᒪᖃ ᑮᓇᐅᔭᒥᒃ ᐊᑐᓚᐅᖅᑐᑦ. 
 
ᕼᐋᒻᓚᒃᑯᑦ ᑖᒃᑯᐊᖃᐃ ᒐᕙᒪᒃᑯᑦ ᑕᐃᒃᑯᓄᖓ ᑮᓇᐅᔭᒥᓐᓂᒃ Hᐋᒻᓚᐃᑦ ᐊᑐᖅᑐᕕᓃᑦ ᐅᑎᖅᑎᑦᓯᕕᐅᒍᓐᓇᖅᐸᖃᐃ 
ᑕᐃᒃᑯᓂᖓ ᑮᓇᐅᔭᓂ ᐊᑐᓚᐅᖅᑕᖏᓐᓂᒃ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᐊᑐᓚᐅᖅᑐᕕᓃᑦ ᑮᓇᐅᔭᓂᒃ ᓄᓇᓕᓐᓂ, 
ᑕᐃᓐᓇ ᐅᖃᐅᑕᐅᔪᖅ ᒥᒃᓵᓄᑦ. ᖃᐅᔨᒪᖏᑦᑐᖓ ᐅᑎᖅᕕᐅᔪᓐᓇᕋᔭᕐᒪᖔᑦᑕ ᑭᓯᐊᓂ ᖃᐅᔨᒪᔪᖓ ᑮᓇᐅᔭᕐᓂᒃ 
ᐊᑐᐃᓐᓇᐅᑎᑦᓯᖃᑦᑕᕐᒪᑕ ᑕᒪᒃᑯᓂᖓ ᐅᖅᓱᐊᓗᒻᒧᓪᓗ ᐊᒻᒪᓗ ᑎᒻᒥᓲᓄᑦ ᐊᑐᕆᐊᖃᑦᑐᓄᑦ. ᑖᓐᓇ 
ᓇᓗᓇᐃᖅᓯᒪᑦᑎᐊᖅᑐᐊᐱᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ ᑖᓐᓇ ᒥᓂᔅᑕ ᐅᖃᕋᑖᕐᒪᑦ ᑮᓇᐅᔭᓂᒃ ᐅᑎᖅᑎᑦᓯᕕᐅᒍᓐᓇᕐᒪᖓ 
ᖃᐅᔨᒪᖏᑦᑐᖅ. ᑖᓐᓇᖃᐃ ᕿᒥᕐᕈᓇᒋᐊᓪᓚᒍᓐᓇᖅᐸᐅᒃ ᐊᒻᒪᓘᓐᓃᒃ ᐋᖅᑭᒋᐊᓪᓚᒍᓐᓇᖅᐸᐅᒃ ᑕᒪᒃᑯᐊ ᑮᓇᐅᔭᓂᒃ 
ᐊᑐᖅᑐᕕᓃᑦ ᐅᑎᖅᕕᐅᒍᓐᓇᖅᓯᖁᓪᓗᒋᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᕿᒥᕐᕈᔪᓐᓇᖅᑐᖓ ᐊᒻᒪᓗ ᑕᐃᒃᑯᐊ ᑮᓇᐅᔭᑦ 
ᐅᖓᑕᐅᔾᔨᔪᕕᓂᐅᑉᐸᑕ ᑖᒃᑯᐊ ᕿᓂᖅᑐᓕᕆᔩᑦ ᐃᓕᑉᓯᓐᓄᐊᓛᕆᐊᖃᒻᒥᔪᖅ ᐅᕙᓂ ᐃᓪᓘᑉ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 479 - 2(4): ᖃᖓᑕᓲᓕᕆᔩᑦ ᓄᓇᕘᒥᑦ ᐊᑕᐅᓯᕐᒥᑦ ᐊᑐᖃᑦᑕᓐᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᐃᖅᑲᐃᖃᑦᑕᕐᒪᑕ ᑭᖑᓂᑦᑎᓐᓂ ᓲᕐᓗ ᐊᑐᓚᐅᖅᓯᒪᔭᒥᓐᓂᒃ. 
ᑕᐃᒪᓐᓇᐃᓕᐅᑲᑕᑦᑐᒻᒪᕆᐊᓘᓕᕐᒥᒐᒪ ᒫᓐᓇᕋᑖᖑᓚᐅᖅᑐᖅ.  
 
ᐅᖃᖅᑏ, ᐃᖅᑲᐅᒪᔪᔅᓴᐅᒐᕕᑦ ᑕᐃᒃᓱᒪᓂᑐᖃᓪᓗᒃ ᓄᕕᐱᕆ 2001-ᖑᑎᓪᓗᒍ ᖃᒪᓂᖅᑐᐊᕐᒥᐅᑕᖅ ᒪᓕᒐᓕᐅᖅᑎ 
ᐊᐱᖅᓱᓚᐅᖅᓯᒪᒻᒪᑦ ᓄᓇᕘᑦ ᒐᕙᒪᒃᑯᖏᑕ ᖃᓄᖅ ᐃᓱᒪᒻᒪᖔᑕ ᐊᑐᖅᑕᐅᔪᒪᓂᖅᓴᐃᑦ ᖃᖓᑕᓲᓕᕆᔩᑦ 
ᓄᓇᕗᒻᒥ. ᑖᓐᓇ ᓴᖅᑭᖃᐅᖓᐅᑕᐅᓚᐅᖅᓯᒪᒻᒪᑦ ᓄᓇᕘᑦ ᒐᕙᒪᒃᑯᖏᑦ ᐱᒋᐊᓕᓵᖅᑎᓪᓗᒋᑦ ᐊᒻᒪ ᓂᐱᖃᖏᖦᖢᓂ 
ᐃᓱᒪᒋᔭᐅᔪᓐᓃᖅᖢᓂ, ᓲᕐᓗ ᑕᒪᓐᓇ ᐅᑎᖅᐸᓪᓕᐊᑐᐃᓐᓇᕆᐊᖃᒻᒪᑦ ᑖᓐᓇ ᐃᓱᒪᒋᔭᐅᒋᐊᖓᓚᐅᖅᑐᖅ ᓲᕐᓗ 
ᐆᒪᒃᑲᓐᓂᕐᓗᓂ. 

ᐅᖃᖅᑏ, ᐊᐱᖅᑯᑎᒋᔪᒪᔭᕋ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᑖᒃᑯᐊ ᓄᓇᕘᑦ ᒐᕙᒪᒃᑯᖏᑦ ᐃᑲᔪᖅᑐᐃᖏᒻᒪᑖ 
ᓴᖅᑭᑦᑎᔭᕆᐊᔅᓴᖅ ᖃᖓᑕᓲᓕᕆᔨᒥᒃ ᐊᑕᐅᓯᕐᒥᒃ ᐊᑐᖃᑦᑕᓂᕐᒥᒃ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒍᓯᕋ ᐋᒡᒐ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᖃᓚᐅᕐᒪᑦ ᐊᐱᖅᓱᖅᑕᐅᑎᓪᓗᒍ ᓄᑖᖅ ᒐᕙᒪᒃᑯᑦ ᐃᖏᕐᕋᔾᔪᑎᓕᕆᓂᕐᒧᑦ 
ᐅᐸᓗᖓᐃᔭᐅᑎ ᓇᒧᓐᖓᕐᒪᖔᓐ ᐅᖃᐅᔾᔭᐅᓚᐅᕐᕋᑦᑕ ᐅᑕᖅᑭᓂᐊᓕᖅᐳᒍᒡᒎᖅ ᓴᖅᑭᑕᐅᓇᓱᓐᓂᖓᓂ.  
 
ᐅᖃᖅᑏ, ᒥᓂᔅᑕᖃᐃ ᐋᖅᑭᒃᓱᐃᖃᑕᐅᕙᐃ ᐱᒻᒪᕆᐊᓗᒻᒥᒃ ᐊᑐᐊᒐᕐᒥᒃ ᐅᐸᓗᖓᐃᔭᐅᑎᒧᑦ ᐊᑐᖅᑕᐅᓂᐊᖅᑐᒥᒃ - 
ᐅᖃᐅᔾᔨᔪᓐᓇᖅᐹ ᐅᕙᑦᑎᓐᓄᑦ ᒐᕙᒪᒃᑯᑦ ᑐᕌᒑᔅᓴᖃᑉᐹ ᐊᑭᓴᖅᑐᐃᖃᑎᒌᓪᓗᑎᒃ ᐱᓕᕆᖃᑎᒌᖃᑦᑕᓂᐊᖅᐸᑦ 
ᐅᕝᕙᓘᓐᓃᑦ ᐱᓕᕆᖃᑎᒌᑦᑎᑕᐅᔾᔮᖏᓚᑦ ᖃᖓᑕᓲᓕᕆᔩᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᒃᑲᑦᑕ ᐊᑭᓴᖅᑐᖃᑎᒌᖃᑦᑕᖅᐸᑕ 
ᐊᑭᑦᑐᕋᐅᑎᖃᖃᑦᑕᖅᐸᑕ ᑮᓇᐅᔭᓂᒃ ᐊᑭᑭᓐᓂᖅᓴᐅᔪᓂᒃ ᐊᑐᕈᓐᓇᕋᔭᕋᑦᑕ. ᑕᐃᒪᓐᓇ ᐊᑭᑦᑐᕋᐅᑎᖃᖃᑦᑕᕐᓂᖅ 
ᐱᐅᓇᓱᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑐᓴᕋᒪ ᑕᐃᒪᓐᓇ ᐊᓕᐊᓇᐃᑦ. ᐅᖃᖅᑏ, ᑕᐃᔅᓱᒪᓂ 
ᐊᔭᐅᖅᑎᐅᖃᑦᑕᓚᐅᖅᓯᒪᒻᒪᑕ ᐃᑲᔪᖅᑐᐃᓪᓗᑎᒃ ᐊᑕᐅᓯᒥᒃ ᖃᖓᑕᓲᓕᕆᔨᒥᒃ ᐊᑐᕈᓐᓇᕐᒪᖔᑕ 
ᐊᐃᕙᓚᐅᖅᓯᒪᒐᑦᑕ ᒐᕙᒪᒃᑯᑦ ᐊᑕᐅᓯᕐᒥᒃ ᖃᖓᑕᓲᓕᕆᔨᕐᒧᑦ ᐊᑭᑭᓐᓂᖅᓴᐅᓕᕈᓐᓇᖅᑰᒻᒪᑕ 
ᐊᖏᖃᑎᒌᒐᓱᐊᕐᓗᑎᒃ. 
 
ᑭᓯᐊᓂ ᖃᐅᔨᒪᔪᐃᓐᓇᐅᔪᒍᑦ ᓄᓇᖅᔪᐊᕐᒥ ᑕᒪᒃᑯᐊ ᐊᑐᖅᑕᐅᓂᖅᐹᑦ ᑮᓇᐅᔭᓂᒃ ᐊᑐᕐᓂᖅᐹᑦ 
ᑕᐃᒪᓐᓇᐃᓕᐊᖃᑦᑕᕐᒪᑕ ᑮᓇᐅᔭᓕᐅᕈᑎᖃᕋᓱᐊᖅᑎᐅᔪᓂᒃ ᓄᓇᕗᒻᒥ. ᐊᑭᑦᑐᕋᐅᑎᑎᓪᓗᒋᑦ ᐱᔨᑦᑎᕋᐅᑎᑦ 
ᐱᐅᓂᖅᓴᐅᓕᖃᑦᑕᕐᒪᑕ ᐊᑭᓴᖅᑐᖃᑎᒌᖃᑦᑕᑎᓪᓗᒋᑦ ᓇᒻᒥᓂᖃᑦᑏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᓇᓗᓇᐃᖅᓯᔪᓐᓇᖅᐹ ᓄᓇᕘᑦ ᒐᕙᒪᒃᑯᖏᑕ ᐊᑐᐊᒐᖓᓐ ᑭᓲᒻᒪᖔᓐ ᐊᑭᑦᑐᕋᐅᑎᖃᑎᒌᓐᓂᕐᒧᑦ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᖃᓄᐃᓕᖓᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3411 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊ ᐅᖃᖅᑲᐅᒐᒪᐃᓛᒃ. ᑭᐅᑎᓪᓗᖓ 
ᐊᑭᑦᑐᕋᐅᑎᖃᖁᔭᕗᑦ ᖃᖓᑕᓲᓕᕆᔨᒃᑯᑦ ᓇᓕᐊᑐᐃᓐᓇᕐᒥ ᐃᑲᔪᖅᑐᐃᓂᕐᓴᐅᖏᑦᑐᒍᑦ 
ᐊᑭᑦᑐᕋᐅᑎᖃᕐᓂᕐᓴᐅᖁᔨᔪᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐸᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᔪᖅ ᖃᐅᔨᒪᒐᓗᐊᖅᑐᖓ ᐊᑭᑦᑐᕋᐅᑎᔪᓂᒃ 
ᑕᑯᔪᒪᓂᕐᓴᐅᓪᓗᓂ ᐅᐸᓗᖓᐃᔭᐅᑎᓕᐊᖏᓐᓂ ᑕᐃᒃᑯᐊ ᐅᑕᖅᑭᔭᕗᑦ ᓴᖅᑭᑕᐅᓂᐊᕐᓂᖏᓐᓂᒃ ᒪᓕᒐᓕᐅᕐᕕᐅ 
ᐃᓗᐊᓂ ᐊᑐᐊᒐᖅᑕᖃᕐᐸ ᐱᓕᕆᕕᔅᓯ ᐃᓗᐊᓂ ᐱᔾᔪᑎᖃᖅᑐᓂᒃ ᐊᑭᑐᕋᐅᑎᓂᕐᓴᐅᖁᔨᓪᓗᑎᒃ ᓄᓇᕗᑦ ᐃᓗᐊᓂ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᑖᓐᓇ ᒫᓐᓇ 
ᓄᑖᕈᕆᐊᕐᓯᕙᓪᓕᐊᓕᖅᑐᖅ ᓄᓇᕗᑦ ᐃᖏᕐᕋᔾᔪᑎᓕᕆᓂᕐᒧᑦ ᐅᐸᓗᖓᐃᔭᐅᑎ ᑖᓐᓇ ᓴᖅᑭᑐᒫᖅᑕᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᖅᑎ ᑭᒡᒐᑐᖅᑐᖅ 
ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ.  
 
ᐊᐱᖅᑯᑦ 480 - 2(4): ᐃᓕᓴᐃᔨᒃᓴᓂᑦ ᐃᓕᓴᕆᔭᐅᔾᔪᑎᑖᕈᑎᑦ ᑭᖑᕙᕆᐊᖅᑕᐅᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐅᖃᖅᑎ, ᕿᑎᕐᒥᐅᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖓᑦ ᐃᓕᓴᐃᔨᓂᒃ ᐅᓄᑲᓪᓚᒃᑐᓂᒃ 
ᐊᒃᓱᕉᓴᐅᑎᖃᓕᕐᒪᑕ ᓄᓇᕗᒥ ᐃᓕᓴᐃᔨᐅᓂᐊᖅᑐᓂᒃ. ᐊᒃᓱᕉᓴᐅᑎᓕᐊᓘᖃᑦᑕᕋᑦᑕ ᓄᓇᕗᒥ ᐃᓕᓴᐃᔨᐅᔪᑦ. 
 
ᐊᕐᕌᓂ ᓯᕗᓪᓕᕐᐹᖅ ᑕᐃᓐᓇ ᐊᒃᓱᕉᓴᐅᑎᒋᔭᐅᓚᐅᖅᑕᖓ ᐃᓕᓴᐃᔨᙳᕋᓱᑦᑐᑦ ᑕᐃᒃᑯᐊ 
ᐃᓕᓴᕆᔭᐅᔾᔪᑎᒋᖃᑦᑕᖅᑕᖏᑦ ᓴᐃᐸᓪᓗᑭᐊ 8-ᓗᑭᐊ ᐃᓕᓴᐃᔨᐅᓚᐅᖅᑐᑦ ᑭᖑᕙᕆᐊᖅᑕᐅᖃᑦᑕᓚᐅᕐᒪᑕ 
ᐃᓕᓴᕆᔭᐅᔾᔪᑎᒃᓴᖅᑖᖏᑦ ᐊᒻᒪᓗ ᑮᓇᐅᔾᔭᒃᓵᖏᑦ ᑭᖑᕙᕆᐊᖅᑕᐅᓪᓗᑎᒃ. ᐃᓕᓴᐃᔩᓪᓗ ᐊᔪᕐᓴᖃᑦᑕᕐᖢᑎᒃ 
ᓇᖕᒥᓂᕐᓗ ᐃᒡᓗᖃᐅᕐᖢᑎᒃ ᓂᕿᑖᕆᐊᖃᕐᐸᒃᖢᑎᒡᓗ ᑎᓯᐱᕆᒥ ᑎᑭᖢᒍ ᓄᓇᕗᒥ ᐃᓕᓴᐃᔩᑦ 
ᐃᓕᓴᕆᔭᐅᔾᔪᑎᖏᑦ ᐊᑲᐅᙱᓕᐅᕈᑎᖓ ᐱᔾᔪᑎᒋᓪᓗᒍ. 
 
ᒥᓂᔅᑕᒧᑦ ᐊᐱᖅᓲᑎᒋᔭᕋ: ᖃᓄᐃᒻᒪᑦ ᑭᖑᕙᕆᐊᖅᑕᐅᓯᒪᖃᑦᑕᕐᐸᑦ ᐃᓕᓴᐃᔩᑦ ᐃᓕᓴᕆᔭᐅᔾᔪᑎᑖᕐᓂᐊᖅᑎᓪᓗᒋᑦ 
ᑕᐃᒃᑯᐊᓕ ᑮᓇᐅᔾᔭᒃᓵᕆᔭᖏᑦ ᐊᑭᑦᑐᕆᐊᖅᑕᐅᕙᙱᖦᖢᑎᒃ ᑭᓯᐊᓂ ᐱᒍᑦᑎᒋᑦ ᑕᐃᒃᑯᐊ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᐱᓕᕆᐊᓕᒃ ᐃᓕᓐᓂᐊᖅᑐᓕᕆᓂᕐᒧᑦ, ᒪᓕᒐᓕᐅᖅᑎ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᓇᓗᓇᐃᒃᑎᐊᒃᑲᓐᓂᕈᒪᑐᐃᓐᓇᕐᖢᖓ 
ᑖᒃᓱᖓ ᓄᓇᕗᒥ ᐃᓕᓴᐃᔩᑦ. ᐊᒃᓱᕉᓴᐅᑕᐅᖅᑰᖏᑦᑐᑦ ᓄᓇᕗᒥ ᐃᓕᓴᐃᓂᕐᒧᑦ, ᑭᓯᐊᓂᓕ ᐅᖓᓯᒃᑕᖕᒪᕆᐊᓗᖕᒥ 
ᖃᓪᓗᓈᑦ ᓄᓇᖓᓂᑦ ᓄᓇᖃᕋᑦᑕ.  

ᐃᓚᖏᑦ ᐃᓕᓐᓂᐊᕐᕕᖁᑎᕗᑦ ᐱᐅᓂᕐᐹᖑᓪᓗᑎᒃ ᓄᓇᕐᔪᐊᕐᒥ.  
 
ᐅᖃᖅᑏ, ᒪᓕᒐᓕᐅᖅᑎᒃᓯᔪᖅ ᑕᐃᒃᑯᐊ ᐃᓕᓴᕆᔭᐅᔾᔪᑎᒃᓴᖏᑦ ᐃᓕᓴᐃᔨᕈᖅᑐᖅ ᐱᔾᔪᑎᖃᐅᓚᐅᕐᒥᖕᒪᑕ ᑕᐃᒃᑯᐊ 
ᐃᓕᓴᐃᔨᑖᕆᔭᐅᔭᕌᖓᒥᒃ ᐃᓕᓐᓂᐊᕐᕕᖕᒧᑦ ᐃᓕᔭᐅᓪᓗᑎᒃ ᐃᓕᔭᐅᖦᖤᕐᐳᑦ ᐊᑭᕐᓱᖅᑕᐅᔾᔪᑎᖏᑕ ᓯᒃᑭᑖᑦ 
ᓇᓗᓇᐃᑯᑦᑎᖅᑕᐅᕐᓯᒪᓪᓗᑎᒃ ᓇᓕᐊᖕᓄᑦ ᐊᑭᓕᕐᓱᖅᑕᐅᓂᐊᕐᒪᖔᑦ ᓇᓗᓇᐃᖅᑕᐅᓪᓗᑎᒃ.  
 
ᓲᕐᓗ ᑎᑎᕋᐅᓯᐊᕐᓗᑕ ᐃᓕᓴᐃᔩᑦ ᐸᐃᐹᖅᑖᖅᓯᒪᖕᒪᖔᑦ ᐃᓕᓴᐃᔪᓐᓇᕐᓂᕋᖅᑕᐅᓗᓂ ᐃᓕᓴᕆᔭᐅᔾᔪᑎᒃᓴᓂ 
ᐃᓕᓐᓂᐊᕐᓂᕐᒥᓂᒃ. ᑕᐃᒃᑯᐊ ᐊᔾᔨᖓᓂᒃ ᑎᑎᕋᖅᑎᐅᓪᓗᑕ ᑕᐃᒃᑯᐊ ᖃᓄᖅ ᐊᑭᓕᖅᑕᐅᑦᑎᒋᓂᐊᕐᒪᖔᑦ 
ᓇᓗᓇᐃᖅᑕᐅᓇᓱᖕᓂᖓᓂ ᑕᐃᒃᑯᐊ ᓇᒦᒻᒪᖔᑕ ᓇᓗᓇᐃᖅᑕᐅᓚᐅᕐᓗᑎᒃ ᑐᓴᒐᒃᓴᐃᑦ ᐱᒐᑦᑎᒍ 
ᓯᕗᒧᐊᒃᑲᓐᓂᓕᕐᓗᑎᒃ ᖃᔅᓯᑖᓚᓂᒃ ᐊᑭᓕᕐᓱᖅᑕᐅᖃᑦᑕᕐᓂᐊᕐᒪᖔᑕ ᐊᑐᕐᓯᒪᔭᖏᑦ ᒪᓕᒡᓗᒋᑦ ᑭᖑᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇᐃᖃᑦᑕᕐᓯᒪᖕᒥᖕᒪᑦ ᐃᓕᓐᓂᐊᖅᑐᑦ ᐃᓛ ᐃᓕᓴᐃᔩᑦ ᓄᓇᕗᒥ 
ᐊᐅᓪᓚᐅᑎᒃᓴᖏᑦ ᐋᖅᑭᒃᓱᖅᑕᐅᖃᑦᑕᕐᓯᒪᖕᒥᖕᒪᑕ ᑕᖅᑭᓄᑦ ᐱᖓᓱᓄᑦ ᑎᓴᒪᓄᓪᓘᓐᓃᑦ ᐸᕐᓇᐅᒃᑕᐅᓲᖑᖕᒪᑕ 
ᐅᑎᖅᑎᑕᐅᓇᓱᒃᖢᑎᒃ ᑮᓇᐅᔭᐃᑦ ᐊᑐᖅᑕᕕᓂᒃ ᐊᐅᓪᓚᕐᓯᒪᑎᓪᓗᒋᑦ ᐱᔭᕐᓂᖏᑦᑐᒃᑰᖃᑦᑕᕐᒪᑕ. ᐃᓱᒪᓕᐅᓯᒪᖕᒪᑕ 
ᓄᓇᕗᒥ ᐃᓕᓐᓂᐊᖅᑎᑦᑎᔪᒪᓪᓚᑎᒃ ᐋᒐᓯ ᓰᑏᕝᕙ ᐊᕐᕌᓂ ᐱᔾᔪᑎᒋᓪᓗᒍ. 
 
ᒥᓂᔅᑕᒧᑦ ᐊᐱᖅᑯᑎᒋᔭᕋ: ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᒃ ᖃᐅᔨᒪᓐᓇᕐᒪᖔᖅ ᐊᑲᐅᙱᓕᐅᕈᑎᑕᖃᕐᒪᖔᑦ? 
ᐊᑲᐅᙱᓕᐅᕈᑎᖃᕐᓂᐊᖅᑐᖅ ᖃᐅᔨᒪᑎᓪᓗᒋᑦ ᖃᓄᐃᒻᒪᑦ ᐱᓕᕆᕕᐅᔪᖅ ᑖᒃᑯᐊ ᐱᓕᕆᑦᓴᐅᑎᒋᓚᐅᙱᓚᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ, ᐄ, ᓴᖅᑭᑦᑎᓚᐅᖅᓯᒪᒻᒪᑦ 
ᓂᕈᐊᖅᑕᐅᕕᒋᓯᒪᔭᖓᓂᑦ ᑐᓴᓚᐅᖅᓯᒪᒻᒥᒐᑦᑕ ᐊᓪᓚᕕᒻᒪ ᐃᓗᐊᓂ ᐃᓱᒫᓘᑎᖃᖅᖢᑎᒃ ᐃᓕᓴᐃᔩᑦ. 
ᐊᑭᓕᖅᑕᐅᔾᔪᑎᖏᑦ ᑕᒻᒪᖅᓯᒪᓇᓱᒋᔭᐅᓐᓂᖅᖢᑎᒃ. ᖃᐅᔨᒪᓚᐅᖅᓯᒪᓐᖏᓇᑦᑕ ᓯᕗᓐᖓᑐᖃᖓᒍᑦ.  
 
ᑭᓯᐊᓂ ᐅᖃᕈᓐᓇᖅᑐᒍ ᐆᑦᑑᑎᖃᑐᐃᓐᓇᕐᓗᖓ, ᐅᖃᖅᑏ, 120-ᓂ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 
ᕿᒥᕈᓇᖅᑕᐅᑎᓪᓗᒋᑦ ᐱᔭᕇᖅᑕᐅᓚᐅᕐᒪᑕ 89-ᖑᔪᑦ, 129-ᖑᔪᓂᑦ ᑐᓴᒐᒃᓴᑲᓐᓂᕐᓂᑦ ᐱᔭᕆᐊᖃᒪᐅᕐᒪᑕ 
ᑕᐃᒪᓐᓇᐃᓕᓚᐅᕐᒪᑕ ᐊᑯᓂᑲᓪᓚᒃ ᐃᓛᓐᓂᒃᑯᑦ ᑐᓴᒐᒃᓴᐃᑦ ᐱᓇᓱᖃᑦᑕᕋᑦᑎᒍᑦ ᐃᓕᓴᐃᔩᑦ ᑐᓴᒐᒃᓴᖁᑎᖏᓐᓂ 
ᐱᓪᓗᒋᑦ.  
 
ᐊᒻᒪᓗᑦᑕᐅᖅ ᐱᔾᔪᑎᖃᓚᐅᕐᒥᒐᑦᑕ ᐊᑎᓕᐅᖅᑕᐅᕕᒋᓯᒪᔭᖏᑦ ᑕᐃᒃᑯᐊ ᐃᓕᓴᕆᔭᐅᔾᔪᑎᒋᔭᖏᑕ 
ᐃᖅᑲᓇᐃᔭᖅᑎᖃᕈᓐᓃᑲᐃᓐᓇᓚᐅᕐᒪᑕᒎᖅ ᑕᐃᓐᓇ ᐃᓐᓄᑦᑕᐅᓇᓱᒃᓲᔭᓚᐅᕐᒪᑦ ᑕᐃᒃᑯᐊ ᑕᕝᕙ 
ᐊᑲᐅᖏᓕᐅᕈᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑖᒃᓱᒧᖓ ᐄ, 
ᐊᑲᐅᓐᖏᓕᐅᕈᑎᑕᖃᓚᐅᖅᓯᒪᔪᖅ ᑕᐃᒃᑯᐊ ᐊᑎᓕᐅᖅᑕᐅᑎᓪᓗᒋᑦ ᐃᓕᓴᐃᔩᑦ ᐅᖄᓚᕈᓘᔭᖃᑦᑕᓚᐅᖅᑐᑦ  
ᐅᖃᓪᓚᖃᑦᑕᖅᖢᑎᒃ, ᓂᐱᓕᐅᕐᐸᒃᖢᑎᒃ ᖃᕋᓴᐅᔭᒃᑯᓪᓗ ᐅᖄᓚᖃᑦᑕᖅᖢᑎᑦ ᑎᑎᕋᖃᑦᑕᖅᖢᑎᒡᓗ. ᐊᒃᓱᐊᓗᒃ 
ᓂᓐᖓᕈᓘᔭᖃᑦᑕᓚᐅᖅᑐᑦ ᑐᓴᒐᒃᓴᓂᑦ ᑐᓂᓯᓇᓱᒃᑲᓗᐊᖅᑎᓪᓗᑕ. 
 
ᐊᐱᖅᑯᑎ ᒥᓂᔅᑕᒧᑦ: ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᑕᐃᒪᓐᖓᑦ ᖃᓄᐃᓕᓚᐅᖅᓯᒪᒻᒪᖔᑕ ᐃᓕᓴᐃᔩᑦ 
ᐃᓕᓴᕆᔭᐅᔾᔪᑎᑖᑦᑎᐊᖃᑦᑕᕐᓗᑎᒃ ᑮᓇᐅᔭᒃᓵᖏᓪᓗ ᕿᒥᕈᔭᐅᑦᑎᐊᖃᑦᑕᕐᓗᑎᒃ 2008 ᐊᓂᒍᖅᑎᓪᓗᒍ 
ᐃᓕᓴᐃᔨᓐᖑᐊᖅᑐᓪᓗ ᓯᕗᓂᒃᓴᑎᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓄᒃᓯᒪᓚᐅᖏᒻᒪᑦ ᑕᐃᓐᓇ ᐃᖅᑲᓇᐃᔮᒃᓴᖅ 
ᐊᑎᓕᐅᖅᑕᐅᕕᒻᒥ ᑎᑎᕋᖅᑕᐅᖃᑦᑕᖅᑐᑦ ᐃᓕᓴᐃᔩᑦ ᐊᕐᕕᐊᒃᑯᑦ ᐊᖅᑯᓵᖃᑦᑕᕐᒪᑕ ᑎᑎᕋᖅᑕᐅᓪᓗᑎᑦ. ᑕᐃᓐᓇ 
ᐃᓐᓄᑦᑕᐅᓚᐅᖅᑑᒐᓗᐊᖅ ᓇᓗᓇᐃᖅᓯᖅᑲᐅᓂᕋ ᒪᓕᓪᓗᒍ.  
 
ᐅᖃᖅᑲᐅᒐᒪᐃᓛᒃ, ᒫᓐᓇ ᐃᓕᓴᕆᔭᐅᔾᔪᑎᓕᕆᓂᖅ ᑖᓐᓇ ᐊᐅᓚᑦᑎᐊᖅᑐᖅ ᐃᓱᒫᓘᑎᒋᔭᐅᔪᓪᓗ ᐅᑭᐊᒃᓵᖅ 
ᐋᖅᑭᒃᓯᒪᓕᖅᖢᑎᒃ ᑐᑭᓯᒪᓕᖅᖢᖓᓗ. ᐅᖃᖅᑏ, ᐃᓕᓐᓂᐊᓯᓐᓈᑦ ᑲᑎᒪᑎᑦᑎᖃᑦᑕᖅᓯᒪᔪᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᓃᖔᖅᑐᖅ ᑕᒪᓐᓇ ᐃᓕᓴᕆᔭᐅᔾᔪᑎᑖᖅᐸᓪᓕᐊᓂᕐᒧᑦ ᐃᖏᕐᕋᓂᖓ 
ᖃᐅᔨᒪᔭᐅᑦᑎᐊᖁᓪᓗᒍ.  
 
ᐊᐱᖅᓱᕈᓘᔭᖃᑦᑕᒪᐅᕐᒥᔫᒐᓗᐊᑦ ᑕᐃᒃᑯᐊ ᓄᓇᕗᒥ ᐃᓕᓴᐃᔨᒃᑯᑦ ᑲᑐᔾᔨᖃᑎᒌᖏᑦ ᑭᓯᐊᓂ ᑭᐅᔭᐅᓚᐅᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒥᓂᔅᑕ. ᑕᒪᓐᓇ ᓯᕗᒧᐊᑦᑎᐊᖁᓇᖅᑑᒐᓗᐊᖅ 
ᐊᓕᐊᓇᐃᒍᓐᓃᖅᑐᐊᓘᓚᐅᖅᓯᒪᒻᒪᑦ ᐃᓕᓴᐃᔨᒃᑯᓐᓂ ᐅᖄᓚᕕᐅᖃᑦᑕᖅᖢᖓ ᐊᑭᓕᖅᓱᐃᔪᑦ ᐃᒡᓗᒥᑦ 
ᓇᒻᒥᓂᖅᑖᕋᓱᒃᑕᒥᓐᓂ. 
 
ᒥᓂᔅᑕ ᐅᖃᖅᑲᐅᒥᒻᒪᑦ ᐊᑲᐅᖏᓕᐅᕈᑎᑕᖃᓚᐅᕐᒥᒪᒡᒎᖅ ᑐᓴᒐᒃᓴᐃᑦ ᐱᔾᔪᑎᒋᓪᓗᒋᑦ ᒥᓂᔅᑕᖃᐃ ᐅᖃᕈᓐᓇᖅᐸ 
ᒪᓕᒐᓕᐅᕐᕕᒻᒥ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᕐᒪᖔᑦ ᑲᓇᑕᒥ ᓄᓇᖅᑲᑎᒋᖏᑕᑦᑎᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᓄᓇᕗᒻᒥᓗ ᐃᓕᓴᕆᔭᐅᔾᔪᑎᑖᕆᖃᑦᑕᖅᑕᖏᓐᓂ 
ᐃᓕᓴᐃᔩᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐱᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ ᖃᐅᔨᒪᔪᖓ ᐋᖅᑭᒃᓯᖃᑦᑕᒥᒻᒪᑕ ᑕᒪᒃᑯᓂᖓ 
ᐃᓕᓴᐃᔩᑦ ᐃᓕᓴᕆᔭᐅᔾᔪᑎᑖᕆᖃᑦᑕᖅᑕᖏᓐᓂ ᐱᔾᔪᑎᒋᓪᓗᒋᑦ. ᐅᖃᖅᓯᒪᖃᑦᑕᕐᒥᔫᒐᓗᐊᑦ ᓲᕐᓗ ᐱᓕᕆᔾᔪᑎᐅᔪᑦ 
ᐊᔾᔨᒌᖏᑦᑐᑦ rent scale-ᖑᓂᕋᖅᑕᐅᖃᑦᑕᖅᑐᑦ. ᓄᓇᕗᒻᒥᐅᑕᐃᑦ ᐳᕆᑎᔅ ᑲᓚᒻᐱᐊᒥ ᐃᓕᓴᕆᔭᐅᔪᓐᓇᖁᓪᓗᒋᑦ.  
 
ᑕᒪᒃᑯᐊᕈᓘᔭᐃᑦ ᐋᖅᑭᒃᓱᖅᑕᐅᔭᕆᐊᖃᕐᒪᑕ. ᐅᖃᖅᑏ, ᖃᐅᔨᓴᖅᑕᐅᓗᑎᓪᓗ ᐱᕋᔭᒃᓯᒪᖏᒃᑲᓗᐊᕐᒪᖔᑕ 
ᐊᒻᒪᓗᑦᑕᐅᖅ ᑕᐃᒃᑯᐊ ᐃᓕᓐᓂᐊᖅᑎᓪᓗᒋᑦ ᓈᓴᐅᑎᑖᕆᖃᑦᑕᖅᑕᕕᓂᖏᑦ ᐃᓕᓴᕆᔭᐅᔾᔪᑎᖏᓪᓗ ᐊᒻᒪ 
ᖁᕙᓯᓐᓂᓴᒃᑯᑦ ᐃᓕᓴᕈᑎᕕᓂᖏᑦ ᕿᒥᕈᓇᑦᑕᐅᓗᑎᑦ. 6-ᓂ 8-ᓄᑦ ᐱᓇᓱᐊᕈᓯᕐᓂᑦ ᑲᒪᒋᔭᐅᖃᑦᑕᕐᒪᑕ ᓄᓇᓕᓐᓂ 
ᐃᖅᑲᓇᐃᔭᖅᑎᑖᖑᑎᓪᓗᒋᑦ. ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓴᒐᒃᓴᐃᑦ ᑐᓂᔭᐅᓚᐅᖏᑎᓪᓗᒋᑦ Level 4 
Step 1-ᒧᑦ ᐊᑭᓕᖅᓱᖅᑕᐅᔾᔪᑎᓄᑦ ᐃᓕᔭᐅᖃᑦᑕᖅᑐᑦ ᑕᐃᒃᑯᓇᓂ ᐃᓕᓴᐃᔨᒃᑯᑦ ᐋᖅᑭᓱᖅᓯᒪᓂᕆᔭᖏᓐᓂ.  
 
ᑕᐃᒪᓕ ᑐᓴᒐᒃᓴᐃᑦ ᐱᔭᐅᑉᐸᑕ ᑕᕝᕙᓂ ᐱᔭᐅᓚᐅᖏᓐᓂᖏᓐᓂ ᑐᓴᒐᒃᓴᐃᑦ ᐊᑭᑭᓐᓂᖅᓴᒥᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ ᖁᕝᕙᓯᓐᓂᖅᓴᒧᑦ ᐃᓕᔭᐅᕙᑦᑐᑦ ᑐᓴᕋᒃᓴᐃᑦ ᐱᔭᐅᔭᕌᖓᑕ. ᑕᐃᒪᓐᓇ ᐃᑲᔪᖅᑕᐅᓪᓗᑎ.  
 
ᓄᕕᐱᕆᒥ ᐊᑲᐅᓐᖏᓕᐅᕈᑎᒋᓚᐅᖅᑕᕗᑦ, ᐅᖃᖅᑏ, ᐊᒡᓚᕕᒻᒥ ᑕᐃᓐᓇ ᐃᓐᓄᒃᑕᐅᓯᒪᓚᐅᖏᒻᒪᑦ ᐱᓕᕆᔨᐅᔪᖅ, 
ᒫᓐᓇ ᑕᐃᒪᐃᓕᖓᔪᖅ. ᓱᒃᑲᓂᖅᓴᐅᓂᐊᖅᑐᒃᓴᐅᓕᕐᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 481 - 2(4): ᒐᕙᒪᑐᖃᒃᑯᑦ ᑎᒃᑯᐊᖅᓯᒪᔭᖓ ᐋᔩᕐᓂᕐᒧᑦ ᖃᓄᐃᓕᖓᓕᕐᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᔪᖓ ᓯᕗᓕᖅᑎᒧᑦ. ᑕᐃᓐᓇ ᑎᑎᖅᑲᕐᒥᑦ ᑕᑯᓚᐅᖅᖢᑕᓗ 
ᐊᖓᔪᖅᑳᕐᔪᐊᕐᒦᓐᖔᖅᑐᒥᒃ ᑕᒪᑐᒪ ᒥᒃᓵᓄᑦ. ᐊᐱᕆᔪᒪᔭᕋ ᓯᕗᓕᖅᑎ ᓯᕗᓪᓕᖅᐹᓂᑦ. 
 
ᑎᓱᐱᕆ 28-ᖑᑎᓪᓗᒍ, 2005, ᑖᓐᓇ ᒐᕙᒪᕗᑦ ᐅᖃᓚᐅᖅᓯᒪᒻᒪᑕ ᑕᒪᐅᖓ ᑎᓕᓯᒪᖕᒪᑕᒎᖅ ᔫᑳᓐ NDP 
ᓯᕗᓕᖅᑎᐅᓚᐅᖅᓯᒪᔪᒥᒃ, ᑑᓂ ᐱᓂᑭᑦ, ᑖᓐᓇ negotiator-ᖑᓪᓚᕆᖁᔭᐅᓪᓗᓂ, ᑕᒪᒃᑯᐊ ᐋᑐᕚ 
ᐱᔪᓐᓇᕐᓂᕆᔭᖏᑦ ᑕᒪᐅᖓ ᓄᒃᑎᕋᔭᕐᒪᖔᑕ, ᐃᓛᒃ ᒐᕙᒪᑐᖃᒃᑯᓐᓂᑦ.  
 
ᓯᕗᓕᖅᑎᖃᐃ ᓇᓗᓇᐃᕈᓐᓇᖅᐳᖅ ᑕᒡᕗᖓ ᐃᒡᓗᒧᑦ ᑖᓐᓇ ᑎᓕᓯᒪᔭᖓ negotiator-ᖑᖁᓪᓗᒍ 
ᐊᖏᖃᑎᒌᒐᓱᐊᕐᓂᖅ ᒥᒃᓵᓄᑦ? ᐊᒻᒪ ᐅᖃᕈᓐᓇᖅᐳᖃᐃ ᒐᕙᒪᑐᖃᒃᑯᑦ ᑭᓇᒥᒃ ᓇᓕᐊᖕᓂᑦ ᑎᓕᓯᓯᒪᖕᒪᖔᑕ 
ᑕᐃᓐᓇ ᐃᒃᓯᕙᖃᑎᒋᒐᔭᖅᑕᖓ ᐋᑐᕚᒥᑦ, ᑭᓇᐅᕚ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓐᓂᖅᐹᒧᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔭᒃᑯ ᑖᓐᓇ ᑎᒃᑯᐊᖅᑕᐅᓚᐅᖅᓯᒪᔪᖅ 
ᖃᐅᔨᓴᖁᔭᐅᓪᓗᓂ ᖃᓄᖅ ᐱᐅᓯᖃᕐᓂᐊᕐᒪᖔᑕ ᐹᓪ ᒪᐃᔪ. ᑖᓐᓇ ᓱᓕ ᐃᓕᔭᐅᓯᒪᔪᖅ ᐊᒻᒪ 
ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᖓ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᓚᐃᑎᒍᑦ ᑲᔪᓯᓇᓱᒋᓐᓈᑦᑎᐊᖏᑦᑐᕈᓘᒐᑦᑕ negotiation-ᑕᖃᕋᓗᐊᕐᒪᖔᑦ 
ᐅᖃᐅᑕᐅᖃᑦᑕᖅᑑᒐᓗᐊᖅ ᑕᒪᓐᓇᒎᖅ negotiation ᐱᔪᓐᓇᕐᓂᖅ ᐊᖏᖃᑎᒌᒐᓱᐊᕐᓂᖅ ᑲᔪᓯᔪᖅ. ᑭᓯᐊᓂ 
ᑕᐃᒃᑯᐊ ᑎᑎᖅᑲᑦ ᐅᖃᓕᒫᖅᖢᒋᑦ ᑎᓕᓯᔫᔮᖏᒻᒪᑦ ᐊᖓᔪᖅᑳᕐᔪᐊᖅ ᐱᔪᓐᓇᕐᓂᕐᒥᑦ ᑐᓂᕙᕋ negotiator-ᕗᑦ 
ᑕᒪᓐᓇ ᐊᖏᖃᑎᒌᒋᐊᕐᓂᐊᕋᓯᓛᒐᓂᓗ. ᖃᓄᑭᐊᖅ ᑕᐃᓐᓇ ᓯᕗᓕᖅᑎ ᐅᓂᒃᑳᒃᑲᓐᓂᕈᓐᓇᖅᐸᐅᖅᑲᐃ ᑕᒡᕗᖓ 
ᓄᓇᕗᒻᒥᐅᓄᑦ ᖃᓄᐃᑦᑐᒥᓪᓚᑦᑖᖅ negotiator-ᕗᑦ ᑎᓕᓯᒪᕕᐅᒃ ᑕᒪᒃᑯᐊ sea bed ᒥᒃᓵᓄᓪᓗ ᑕᐃᒃᑯᐊ 
ᐅᖃᐅᑎᒋᔭᖏᑦ ᐊᖓᔪᖅᑳᕐᔪᐊᖅ, ᖃᓄᓪᓚᑦᑖᖅ ᓱᓇᒥᒃ ᐱᔪᒪᒐᓗᐊᖅᑭᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓐᓂᖅᐹᒧᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᐊᔭᐅᕆᖃᑦᑕᖅᓯᒪᑦᑎᐊᖅᑐᖅ ᐅᕙᒍᑦ 
ᐱᓇᓱᒃᑕᖏᓐᓂᑦ. ᐱᔪᓐᓇᐅᑎᓂᒃ ᑎᒍᓯᓇᓱᒃᑲᑦᑕ. ᐊᒻᒪᓗ ᖃᓄᖅ ᐃᑲᔫᑎᒃᓴᓂᑦ ᐅᕙᑦᑎᓐᓄᑦ 
ᐊᐅᓚᔾᔪᑎᔅᓴᕆᓂᐊᖅᑕᖏᓐᓄᑦ ᐱᓇᓱᒃᓯᒪᔪᒍᑦ. ᑕᒪᓐᓇ ᐱᒋᐊᓪᓚᕆᓚᐅᓐᖏᑦᑐᖅᓱᓕ ᑎᑎᕋᖅᓯᒪᕝᕕᒋᔭᕋ 
ᐊᖓᔪᖅᑳᕐᔪᐊᖅ ᖁᔭᒋᓪᓗᒍ ᓅᑉᐹᓪᓕᕐᒪᑕ ᑕᒪᑐᒪᐅᑉ ᒥᒃᓵᓄᑦ.  
 
ᑭᓯᐊᓂ ᐱᒋᐊᓪᓚᕆᖁᓕᖅᑐᒋᑦ ᐊᐃᕙᓂᖅ ᓱᓕ ᐱᒋᐊᕐᓇᓵᓗᐊᓕᕐᖓᑕ ᐱᒋᐊᓵᖁᑐᐃᓐᓇᓕᖅᑐᑎᒍᑦ ᑕᐃᒫᒃ 
ᐱᔪᓐᓇᐅᑎᒥᒃ ᑐᓂᓯᕙᓪᓕᐅᓗᑎᒃ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ ᓄᓇᕗᒻᒥᐅᑦ ᐊᒻᒪᓗ ᐅᕙᓂ ᑲᑎᒪᔨᑎᒍᑦ ᑐᑭᓯᕕᑖ 
ᒫᓐᓇᒧᑦ ᑎᑭᖦᖢᒍ ᐊᖏᖃᑎᒌᒐᓱᐊᕐᓂᖅ ᑲᔪᓯᓐᖏᑦᑐᖅ. Negotiation-ᑕᖃᓐᖏᑦᑐᖅ, negotiation-
ᑕᖃᕐᓂᐊᕐᓂᖅᐸᑦ ᓯᕗᓕᖅᑎᖃᐃ ᐅᖃᕈᓐᓇᖅᐸ ᖃᖓ ᐱᒋᐊᓛᕐᒪᖔᑕ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓐᓂᖅᐹᒧᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓇᐅᒃᑯᑦ ᑭᒡᓕᖃᕐᓂᐊᕐᒪᖔᑦ 
ᐅᖃᐅᓯᕆᓗᐊᖅᓯᒪᔭᕗᑦ. ᐃᒫᖕ ᓇᑮᓗᐊᖅᑐᒥᒃ ᑐᕌᕈᑎᔅᓴᖃᕈᒪᓚᐅᓐᖏᑦᑎᐊᕋᑦᑕ ᑕᒪᑐᒥᖓ ᑲᒪᓇᓱᑦᑎᓪᓗᑕ. 
ᐃᒪᖅ ᐱᒻᒪᕆᒋᒐᑦᑎᒍᑦ ᑕᐃᒫᒃ ᐃᓚᒋᔭᐅᖁᐃᓐᓇᓚᐅᕋᑦᑎᒍᑦ ᑖᓐᓇ ᐊᖓᔪᖅᑳᕐᔪᐊᖅ ᑭᐅᔾᔪᑎᒋᓚᐅᖅᑕᖓ ᐄ, 
ᕿᒥᕐᕈᔪᓐᓇᓛᕋᑦᑎᒍᑦ ᑭᒡᓕᖃᔾᔮᖏᒻᒪᑦ ᑕᒪᐅᓇ ᒫᓐᓇᒃᑯᑦ ᑕᐃᒫᒃ ᐱᒋᐊᕈᑎᓪᓚᕆᐅᒻᒪᓪᓕ ᑕᕝᕙ 
ᑎᓕᑐᐃᓐᓇᓕᖅᑲᒃᑲ ᒐᕙᒪᑐᖃᒃᑯᑦ ᑕᐃᒫᒃ ᐊᐃᕙᖃᑎᒋᔪᒪᓪᓗᑎᒍ ᓅᑉᐸᓕᐊᖔᓗᑕ ᑕᒪᑐᒥᖓ ᐊᑯᓂᐅᓗᐊᖅᑐᖅ 
ᐊᔪᖅᓯᐅᖃᑲᐃᓐᓇᓚᐅᖅᓯᒪᒐᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᑭᐅᑦᑎᐊᖏᕋᑖᕐᒪᑦ ᑕᐃᒃᑯᐊ ᐱᔪᒪᔭᕗᑦ ᐊᒥᓲᒐᓗᐊᑦ 
ᒐᕙᒪᑐᖃᒃᑯᓐᓃᖔᖅᑐᑦ. ᑭᓯᐊᓂ ᐊᐱᕆᖅᑲᐅᒐᒪ negotiations ᐊᖏᖃᑎᒌᒐᓱᐊᕐᓂᖅ ᐱᒋᐊᖅᓯᒪᓕᖅᐹ? 
ᓄᖅᑲᖓᕚ? ᓄᖅᑲᖓᑉᐸᑦ ᐅᕝᕙᓗᐅᕝᕙ ᖃᖓ ᐱᒋᐊᓛᕐᒪᖔᑦ ᓇᓕᐊᖑᕙᑭᐊᖅ ᑖᒃᑯᓇᓐᖓᑦ ᐅᕙᒃᑯᓪᓕ 
ᓄᖅᑲᖓᔫᔮᕐᒪᑦ ᐱᒋᐊᓚᐅᓐᖏᑐᖅ ᓱᓕ ᒐᕙᒪᑐᖃᒃᑯᑦ ᐊᖏᖃᑎᒌᒐᓱᐊᕈᒪᓂᖏᑦ ᑕᒪᑐᒧᖓ ᐱᔪᓐᓇᕐᓂᖏᓐᓄᑦ.  
 
ᓯᕗᓕᖅᑎ ᓇᓗᓇᐃᑦᑎᐊᕋᔭᖅᐳᖃᐃ ᑕᕝᕗᖓ ᓄᓇᕗᑦᒥᐅᓄᑦ? (ᑐᓵᔨᑎᒍᑦ) ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐱᒋᐊᓪᓚᕆᓚᐅᖏᑦᑐᖅ ᑭᓯᐊᓂ ᑕᕝᕙ 
ᐊᔭᐅᕕᔾᔪᐊᖅᓯᒪᓚᐅᕋᑦᑎᒍ ᐃᒫᒃ ᓴᓐᖏᓇᓱᐊᖅᑐᑕ ᑕᕆᐅᖅ ᐃᓚᒋᔭᐅᒋᐊᖃᕐᓂᐊᕐᖓᑦ. ᑕᒪᓐᓇ ᐅᓪᓗᒥᒧᑦ 
ᐊᔪᓐᓇᖅᓯᒪᓪᓚᕆᓚᐅᕐᒪᑦ. ᑕᕝᕙ ᓅᑉᐹᓪᓕᑕᐃᓐᓇᕐᖓᑕ ᖁᕕᐊᓇᕕᔾᔪᐊᖅᐳᖅ ᓄᓇᕗᒻᒥᐅᑕᐅᓪᓗᓂ. ᑖᓐᓇ 
ᐊᓂᒍᖅᔫᒥᒻᒪᑦ ᓇᓗᓇᓐᖏᑦᑐᖅ ᑕᐃᑯᖓ ᐊᐃᕙᓂᕐᒧᑦ ᓅᑉᐸᓪᓕᐊᓂᐊᓕᖅᑐᖅ. ᐊᓯᐊᓅᖅᕕᖃᓗᐊᕈᓐᓂᕐᖓᑕ. 
ᖃᐅᔨᑐᐊᕈᑦᑕ ᖃᖓ ᐱᖏᓛᕐᒪᖔᑕ, ᐄ, ᑕᕝᕗᖓ ᐅᓂᒃᑳᕆᐊᖅᑐᑲᓐᓂᖃᑦᑕᓛᕐᒥᔪᖓ ᖃᓄᐃᓕᖓᓕᕐᒪᖔᑕ.  
ᑕᕝᕙ ᓅᔾᔪᑎᒋᓚᐅᖅᑕᖓ ᖃᐅᔨᑐᐊᕋᑦᑎᒍ ᑕᕝᕗᖓ ᑲᑎᒪᕕᑦᑎᓐᓄᑦ ᐃᓕᓵᕋᓱᓚᐅᖅᑲᕋ ᖃᐅᔨᒪᖁᑦᑎᐊᕐᕋᑦᓯ 
ᓄᓇᕗᒻᒥᐅᑕᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᑦᑐᐊᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 482 - 2(4): ᐃᑲᔪᕐᓂᖅ ᐅᔭᕋᕐᓂᐊᕐᓂᕐᒥ ᐱᕙᓪᓕᐊᔭᐃᓂᕐᒥ ᓄᓇᕘᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᐊᐱᕆᔪᒪᓪᓗᒍ. ᐃᒻᒪᖃ 
ᖃᓪᓗᓈᑐᑦ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐅᓪᓗᒥ ᐅᖃᐅᓯᕆᖅᑲᐅᔭᒃᑯᑦ ᑕᐃᒃᑯᐊ ᐱᕕᖃᑦᑎᑕᐅᑦᑎᐊᖁᒐᑦᑎᒃᑯ ᓄᓇᕗᒻᒥᐅᑕᐃᑦ 
ᐅᔭᕋᓐᓂᐊᕐᓂᓕᕆᓂᐅᑉ ᒥᒃᓵᓄᑦ. 
 
ᐊᒻᒪᓗ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ ᑕᒪᑐᒪᓂᒎᑦ ᓯᕗᓪᓕᐅᔾᔨᓯᒪᒻᒪᑕ ᐃᑲᔪᖅᓱᕈᒪᓪᓗᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᓐᓂᐊᖅᕕᓕᐅᕈᒪᑎᓪᓗᒋᑦ ᓄᓇᕗᑦ ᐃᓗᐊᓄ ᐅᔭᕋᓐᓂᐊᕐᓂᓕᕆᓂᕐᒥᒃ 
ᐃᓕᓐᓂᐊᑎᑦᑎᕕᐅᒐᔭᖅᑐᒥᒃ.  
 
ᑖᓐᓇ ᓇᓃᓐᓂᐊᖅᐸ ᐊᒻᒪᓗ ᖃᖓ ᒪᑐᐃᓛᖅᐸ ᓄᓇᕗᒻᒥᐅᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᔭᕗᑦ 
ᐅᔭᕋᓐᓂᐊᕐᓕᕆᓂᕐᒧᑦ ᐃᓕᓐᓂᐊᖅᕕᐅᓇᔭᖅᑐᖅ ᐱᑦᔪᑎᒋᓪᓗᑎᒃᑯᓐ. ᐃᒻᒪᖄ ᑖᓐᓇ ᐊᐱᕆᖔᕐᓗᒍ 
ᐱᐅᓂᖅᓴᐅᒐᔭᖅᑐᖅ ᓇᓃᓐᓂᐊᕐᒪᖔᖓ ᑖᓐᓇ ᐃᓕᓐᓂᐊᖅᕕᐅᓇᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑐᓐᖓᕕᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ 
ᓄᖑᔪᐃᑦᑐᒥᒎᖅ ᐅᔭᕋᓐᓂᐊᓂᐊᕐᒪᑕ ᓄᓇᕗᑦᒥ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᓕᕐᒪᖔᑦ 
ᑕᐃᓐᓇ ᓄᖑᔪᐃᑦᑐᒥᒃ ᐱᕙᓪᓕᐊᑎᑦᑎᓂᐊᖅᑐᖅ ᐊᒻᒪᓗ ᐅᔭᕋᓐᓂᐊᕐᓂᐅᑉ ᐊᐅᓚᑕᐅᔾᔪᑖᑦᑕ ᐸᕐᓇᐅᑎᔅᓴᖏᑦ.  
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᖑᔪᐃᑦᑐᒥᒃ ᐅᔭᕋᓐᓂᐊᕐᓂᐊᕐᓗᓂ ᐊᑦᑕᓇᕐᒪᑦ 
ᐊᒻᒪᓗ ᑖᓐᓇ ᐊᑦᔨᐅᖏᑦᖢᓂ ᐅᔭᕋᓐᓂᐊᖅᕕᓂᐅᖃᑦᑕᖅᑐᓕᒫ ᑕᑯᓐᓇᕐᓗᒋᑦ ᑭᓯᐊᓂ ᐊᑕᓇᔾᔭᐃᖅᓯᒪᓪᓗᓂ 
ᐊᐅᓚᑕᐅᔪᖅ ᑕᐃᑲᓂ ᓵᔅᑳᑦᓯᐅᐋᓐ ᐅᐊᓐᓇᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᐄ, ᐊᐱᖅᑯᓯᖃᓗᐊᕋᓗᐊᖅᑐᖓ, ᐅᖃᖅᑏ, ᑖᒃᑯᐊ ᒐᕙᒪᒃᑯᓄᑦ ᐋᖅᑮᓯᒪᓕᕐᒪᖔᑕ ᑖᒃᓱᒥᖓ Uranium 
Development Management Plan.  
 
ᑭᓯᐊᓂ ᐅᖃᖅᑏ, (ᑐᓵᔨᑎᒍᑦ) ᑕᐃᒃᑯᐊ ᑲᑐᔾᔨᖃᑎᒌᑦ ᑲᑎᒪᑎᓪᓗᒋᑦ ᐅᔭᕋᓐᓂᐊᖅᑏᑦ ᐃᓱᒫᓘᑎᒋᔭᐅᔪᓂᒃ 
ᑐᓴᓚᐅᖅᓯᒪᔪᒍᑦ. ᑕᒪᓐᓇ ᐃᓱᒪᓕᐅᑦᑎᐊᕈᑎᒋᔭᓂᐊᖏᑉᐸᑦ ᐊᑦᑕᕆᔭᐅᓪᓗᓂ. ᑖᓐᓇ ᒥᓂᔅᑕᕆᔭᐅᔪᖅ ᐅᕙᓐᓄᑦ 
ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐊᐅᓚᑦᔭᐃᔾᔪᑎᓂᒃ ᐱᒋᐊᖅᑎᑦᑎᓂᐊᕐᒪᖔᑦ ᑕᖅᑭᓂᒃ ᐊᒡᒋᖅᑐᓂ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓂᕈᓘᔮᖅᑰᔨᒐᑦᑕ ᑖᓐᓇ ᐱᑦᔪᑎᒋᓪᓗᒍ 
ᐅᓪᓗᒥ. ᐊᐱᖅᑯᑏᓪᓗ. 
 
ᒫᓐᓇ ᐃᒻᒥᒃᑰᖅᑐᓂᒃ ᕿᒥᕐᕈᓇᑦᑐᒍᑦ ᒪᑯᓂᖓ ᒪᓕᒐᓕᒫᑦ ᒥᒃᓴᓄᑦ ᐅᔭᕋᓐᓂᐊᕐᓂᐅᑉ ᒥᒃᓵᓅᖓᔪᓕᒫᓂᒃ ᐊᒻᒪᓗ 
ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑕᖅᑲᐅᙵ ᓴᖅᑭᑕᐅᓂᐊᖅᑐᑦ ᐅᔭᕋᕐᓂᐊᕐᓂᓕᕆᓂᕐᒧᑦ ᑲᑎᒪᕕᔾᔪᐊᕐᓂᖃᓕᖅᐸᑕ 
ᐃᖃᓗᖕᓂ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑭᖑᓪᓕᖅᐹᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐄ, ᖁᕕᐊᓇᖅᐳᖅ ᑕᐃᒃᑯᐊ ᓴᖅᑭᑕᐅᓂᐊᕐᒪᑕ. 
 
ᐊᒻᒪᓗ ᒪᓕᒐᓕᐅᖅᑎ ᐅᖃᐅᓯᖏᑦᑎᒍᑦ ᓇᓗᓇᐃᖅᓯᖅᑲᐅᒐᒪ ᐅᔭᕋᕐᓂᐊᕐᓂᓕᕆᓂᕐᒧᑦ ᑲᑎᒪᕕᔾᔪᐊᕐᓂᖅ 
ᐱᕐᔪᐊᖑᓂᖅᐹᖑᓲᖑᖕᒪᑕ ᐅᔭᕋᕐᓂᐊᕐᓂᓕᕆᔨᐅᔪᓄᑦ ᐊᒻᒪᓗ, ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖃᑎᖃᑦᑎᐊᕆᐊᖃᖅᖢᑎᒃ ᑖᒃᑯᓂᖓ ᑲᑐᔾᔨᖃᑎᒌᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ? ᖃᖓ ᑖᒃᑯᐊ 
ᑲᑐᔾᔨᖃᑎᒌ ᓯᕗᒃᑲᑦᑕᖅᑎᖏᓐᓂ ᑲᑎᒪᖃᑎᖃᓛᕐᒪᖔᑦ ᑕᐅᖅᓰᖃᑎᒌᔪᓐᓇᕐᓂᐊᕐᒪᑕ ᐃᓱᒻᒥᐅᑎᒃᓴᓂᖅ, ᖃᓄᕐᓗ 
ᐃᑲᔪᕐᓱᖅᑕᐅᔪᓐᓇᕐᒪᖔᖅ ᐅᔭᕋᕐᓂᐊᕐᓂᓕᕆᓂᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᔭᕋᕐᓂᐊᕐᓂᓕᕆᓂᕐᒧᑦ ᑐᑭᒧᐊᕈᑎᓂᒃ 
ᐱᑕᖃᓕᖅᑐᖅ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐅᔭᕋᕐᓂᐊᕐᓂᓕᕆᓂᕐᒧᑦ ᑖᒃᑯᐊ ᑲᑐᔾᔨᖃᑎᒌᑦ ᐊᖅᑯᑎᒋᓗᒋ 
ᓈᒻᒪᒃᓯᒃᐸᑦ ᑕᐃᒪᐃᑦᑐᓂᒃ ᓴᖅᑭᑦᑎᓛᖅᑐᖓ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, ᒪᓕᒐᓕᖅᑎ ᐲᑕᓴᓐ. 
 
ᐊᐱᖅᑯᑦ 483 - 2(4): ᓯᒡᒐᓕᐅᖅᑐᕆᖃᖏᓐᓂᖅ ᓄᓇᓯᐅᑎᓂᑦ ᐋᓐᑎᐊᕈᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋᐅᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᐃᒃᐸᒃᓴᖅ ᐱᕙᓪᓕᐊᔪᓂᒃ ᐅᖃᓕᒫᓚᐅᕋᒪ ᖃᕆᓴᐅᔭᒃᑯᑦ, ᐋᓐᑎᐅᕆᐆ ᓄᖅᑲᖅᑎᑦᑎᕗᖅ 
ᓯᒡᒐᓕᐊᖅᑐᕆᐊᖃᑎᑦᑎᔪᓐᓃᖅᐳᑦ ᓄᓇᓯᐅᑎ ᐃᓗᐊᓂ.  
 
ᑖᒃᑯᐊ ᐱᖁᔭᕐᔪᐊ ᓴᖅᑭᑕᐅᓛᖅᑐᑦ ᐅᐱᕐᖔᖅ ᓱᕈᓯᖅᑕᖃᕐᐸᑦ ᓄᓇᓯᐅᑎᐅ ᐃᓗᐊᓂ ᓱᕈᓯᑯᓗᒃ ᑖᓐᓇ 
ᓂᐅᖅᑲᐃᖃᑦᑕᕐᒪᑦ ᓯᒡᒐᓕᐊ ᐃᓯᐊᕿᕐᓗᖏᓐᓂᖏᑦ ᓲᕐᓗ ᐃᓗᐃᑦᑐᒥᒃ ᓄᖒᑦᑎᔪᖅ ᐅᓪᓗᐃᓐᓇᖅ.  
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᓄᓇᕗᑦ ᒐᕙᒪᒃᑯᖏᑦ ᑕᐃᒪᐃᑦᑐᓂᒃ ᐱᖁᔭᕐᔪᐊᓕᐅᕐᓂᐊᕐᒪᖔᑦ ᓄᓇᕗᑦ 
ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᕋ ᑖᓐᓇ ᓴᖅᑭᒻᒪᒍ 
ᒪᓕᒐᓕᐅᖅᑎᐅᑉ. ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕗᑦ ᐊᒻᒪᓗ ᑲᑎᒪᖃᑎᒋᓚᐅᖅᓯᒪᓪᓗᑎᒃᑯᑦ ᐳᕙᓕᕆᔩᑦ 
ᑲᑐᔾᔨᖃᑎᒌᖏᑦ ᖃᓄᖅᑑᕈᑎᒋᔭᐅᔪᓪᓗ ᑕᒪᒃᑯᐊ ᐅᖃᓪᓚᐅᑎᔪᕈᓘᔭᖅᖢᑎᒃᑯᑦ ᓯᒡᒐᓕᐊᓕᕈᔪᒃᑐᑦ 
ᑕᕝᕚᑭᓕᕆᕈᔪᒃᑐᑦ. 
 
ᐊᒻᒪᓗ ᑖᓐᓇᓴᐃᓐᓇ ᐊᐱᖅᑯᑎᒌᓵᖅᑕᐃᑦ ᕿᒥᕐᕈᓇᒃᑕᐅᖁᓚᐅᖅᑕᕋ ᐃᖅᑲᓇᐃᔭᖅᑎᓐᓄᑦ. ᑕᐃᒪᐃᑦᑐᓂᒃ 
ᐱᖁᔭᕐᔪᐊᓂᒃ ᓴᒡᕙᐃᔪᒪᓪᓗᑕ ᑕᒡᕙᓂ. ᒫᓐᓇ ᓇᓂᑐᐃᓐᓇᖅ ᐃᓐᓄᒃᑕᖅᑐᓂ ᑕᕝᕚᑭᓄᑦ ᐱᖁᔭᕐᔪᐊᖅ ᐃᓗᐊᒍᑦ 
ᓯᒡᒐᓕᐊᖅᑐᕆᐊᖃᖃᑦᑕᕈᓐᓃᕐᒪᑕ ᐃᓚᓕᐅᓪᓗᒋᑦ ᑖᒃᓰ ᐃᓗᐊᓂ ᐊᒻᒪᓗ ᐊᓯᖏᓐᓂ. ᓴᖅᑭᑦᑎᔪᒪᒍᑦᑕ ᒪᑯᓄᖓ 
ᐃᒻᒥᒃᑰᕐᑐᓂᒃ ᓄᓇᓯᐅᑎᓂᒃ ᓇᖕᒥᓂᕆᔭᐅᔪᓂ ᓯᒡᒐᓕᐊᖅᑎᑦᑎᖃᑦᑕᕆᐊᖃᙱᓐᓂᖅ ᑕᒪᓐᓇ ᑕᑯᔪᒪᓗᐊᓚᐅᕋᒃᑯ, 
ᑕᐃᒃᑯᐊᓗ ᕿᒥᕐᕈᓇᒃᓯᒪᔭᒃᑲ ᐋᖅᑭᒋᐊᖅᑕᐅᓗᑎᒃ ᐃᓱᒪᒃᓴᖅᓯᐅᕈᑎᒋᔭᕋ.  
 
ᑕᒪᓐᓇᓗ ᐅᔾᔨᕆᑦᑎᐊᖅᖢᒍ ᑖᓐᓇᓗ ᐊᐱᕆᓵᖅᑐᖅ ᖃᓄᖅᑑᕈᑎᒋᔪᒪᓂᐊᖅᑕᕗᑦ ᐅᓄᓗᐊᖅᑐᐃᓗᐃᑦ ᓯᒡᒐᓕᐊᒥᒃ 
ᐱᔾᔪᑎᖃᖅᖢᑎᒃ ᐋᓐᓂᐊᑖᖃᑦᑕᕐᒪᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ ᑖᓐᓇ. ᐊᒃᓱᐊᓗᒃ ᐅᓄᖅᑐᓂ 
ᓴᖅᑭᒃᑎᖕᒪᑦ ᓱᕈᓰᑦ ᓂᐅᖅᑲᖅᑐᑦ ᐃᓯᐊᕿᕐᓗᕐᓂᒃ ᓯᐅᓯᕆᔪᓐᓇᖅᖢᑎᒃ  

ᐊᓂᕐᓵᖅᑐᕈᑎᖏᑦ ᑕᒪᒃᑯᐊ ᐱᐅᔪᓐᓃᖅᖢᑎᒃ ᓯᓂᒃᖢᑎᒡᓗ ᐃᓅᔪᓐᓃᕈᓐᓇᖅᖢᑎᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓂᒃ ᑐᓴᖅᑎᑦᑎᔪᓐᓇᖅᐳᖅ ᓱᕈᓯᖅᐳᑦ ᓂᐅᖅᑲᕐᓂᕐᒧᑦ 
ᐋᓐᓂᐊᑖᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᕐᓇᐅᑏ ᑭᓪᓕᓯᓂᐊᕐᓂᒃᑯᐃᓪᓗ 
ᑕᑯᓪᓗᒋᑦ ᐅᓄᖅᑐᑦ ᐃᓅᔪᓐᓃᖅᐹᒃᑐᑦ ᓄᑕᕋᓛᑦ ᓇᔾᔨᑎᓪᓗᒋᑦ ᓯᒡᒐᓕᐊᖅᑐᖃᑦᑕᖅᑎᓪᓗᒋᑦ ᐊᒻᒪᓗ 
ᓂᐅᖅᑲᕐᓂᒃᑯᑦ. ᐄ, ᑕᒪᓐᓇ ᐃᓱᒫᓘᑎᒋᔭᕗᑦ ᐊᒻᒪᓗ ᐋᓐᓂᐊᑖᖅᑕᐃᓕᒪᓂᕐᒧᑦ ᑖᒃᑯᐊ 
ᐃᓕᓐᓂᐊᖅᑎᓐᓇᓱᖃᑦᑕᖅᑕᕗᑦ ᓇᔾᔨᔪᑦ, ᕿᑐᕐᖓᓛᓖᓪᓗ ᖃᓄᖅ ᓯᒡᒐᓕᐊᖅᑐᖃᑦᑕᕐᓗᓂ ᐃᒡᓘ ᐃᓗᐊᓂ 
ᐊᒃᑐᐃᓂᖃᖃᑦᑕᕐᒪᖔᑦ ᓱᕈᓯᕐᓂᒃ.  
 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᖕᒥᔭᕗᑦ ᐊᓯᖏᓐᓄᑦ ᓲᕐᓗ ᐊᒫᖅᑐᓐ ᓯᒡᒐᓕᐊᖅᑐᖅᖢᓂ ᑖᓐᓇ ᐊᒫᖅᑕᑯᓗᐊ 
ᓂᐅᖅᑕᓲᖑᒻᒥᒻᒪᑦ ᑕᒪᑐᒥᖓ ᐳᔪᕐᒥᒃ.  
 
ᑕᖅᑲᒃᑯᐊ ᐃᓕᓐᓂᐊᑎᒃᑲᓐᓂᕆᐊᖃᑦᑕᕗᑦ ᓯᒡᒐᓕᐊᖅᑐᖅᖢᓂ ᓱᕈᓰᑦ ᐊᑯᓐᓈᓂ ᐱᐅᖏᑦᑐᖅ ᐅᓄᓗᐊᖅᑐᓪᓗ 
ᑕᐃᒪ ᑕᐃᒪᐃᓕᐅᖃᑦᑕᖅᖢᑎᒃ ᑕᒫᓂ ᐅᑭᐅᖅᑕᖅᑐᒥ. ᐅᖁᒪᐃᓐᓂᓂᐊᖅᕕᒃᑯᑦ ᑖᒃᑯᐊ ᓴᖅᑭᔮᖅᑎᑲᓐᓂᕋᓱᒃᑕᕗᑦ 
ᐊᒻᒪᓗ ᓇᔾᔨᔪᑦ ᑲᑎᑕᐅᖃᑦᑕᕐᓂᖏᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᖑ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑖᓐᓇ ᒥᓂᔅᑕ 
ᐅᖃᖅᑲᐅᒻᒪᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓇᔾᔨᔪᑦ ᐊᒻᒪᓗ ᕿᑐᓐᖓᓛᓖ ᓯᒡᒐᓕᐊᖅᑐᖃᑦᑕᕆᐊᖃᓐᖏᓐᓂᐅᑉ 
ᒥᒃᓵᓄᑦ ᓱᕈᓰ ᐊᑯᓐᓂᖓᓂᒃ ᐃᓅᔪᓐᓃᕈᑎᒋᔭᐅᖃᑦᑕᕐᒪᑦ ᓄᑕᕋᓛᓄᒃ ᓂᐅᖅᑲᑐᓪᓗᒪᑯᐊ ᐃᓅᔪᓐᓃᐸᑦᑐᓪᓗᒻᒪᑯᐊ 
ᐱᔾᔪᑎᒋᓪᓗᒋᑦ.  
 
ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐳᖅ ᓱᒻᒪᑦ ᕿᑐᓐᖓᓛᓖᑦ ᕿᑐᓐᖓᓖᓪᓘᓐᓃᑦ ᓯᒡᒐᓕᐊᖅᑐᖃᑦᑕᕐᒪᖔᓐ 
ᕿᑐᓐᖓᖏᑦᑕ ᐊᑯᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᔭᕆᐊᔅᓴᖅ ᐱᔭᕆᐊᑐᔪᖅ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑦᑎᓯᒪᔪᑦ ᓯᒡᒐᓕᐊᑉ ᒥᒃᓵᓄᑦ. 
ᐃᓅᔪᓐᓃᕐᓂᕆᔭᐅᖃᑦᑕᖅᑐᑦ ᐅᓄᖅᑐᑦ ᑳᓐᓱᒧᑦ ᐃᓅᔪᓐᓃᖃᑦᑕᕐᒪᑕ ᐊᒻᒪᓗ ᐅᓄᖅᑐᑦ ᐳᕙᒃᑯᑦ ᑳᓐᓱᑖᓲᖑᓪᓗᑎᒃ. 
ᓲᓖᓛᒃ ᐅᓪᓗᒥ ᓯᒡᒐᓕᐊᖅᑐᖅᐳᑦ. ᖃᓄᖅᑕᐃᒪ ᑕᖅᑲᒃᑯᓂᖓ ᐃᓕᓐᓂᐊᑎᑦᑎᓇᓱᓐᓂᐊᖅᐱᑕ ᖃᓄᑎᒋ 
ᐅᓗᕆᐊᓇᕐᓂᖃᒻᒪᖓᑦ ᓯᒡᒐᓕᐊᑦ?  
 
ᑕᐃᒪᐃᑦᑑᒻᒪᑦ ᒪᒃᑯᑦᑐᑦ ᑐᕌᒐᕆᔭᕗᑦ ᐃᓕᓐᓂᐊᕐᑎᑦᑐᓐᓇᕋᓱᒃᖢᑎᒃᑯ ᓯᒡᒐᓕᐊᕆᐊᖃᑦᑕᖏᓪᓗᑎᒃ 
ᓯᒡᒐᓕᐊᖅᑐᖃᑦᑕᕈᑎᓪᓘᓐᓃᑦ ᓄᖅᑲᓪᓗᑎᒃ.  
 
ᐅᖁᒪᐃᓐᓂᓂᐊᕐᕕᒃᑯᑦ ᐊᖅᑯᑎᖃᖃᑦᑕᕐᒥᔪᒍᑦ ᑕᖅᑲᒃᑯᐊ ᐃᓕᓐᓂᐊᖅᑎᑕᐅᔪᓐᓇᓂᐊᕐᒪᑕ ᓯᒡᒐᓕᐊᑉ ᒥᒃᓵᓄᑦ 
ᐊᒻᒪᓗ ᓂᐅᖅᑲᕐᓂᐅᑉ ᐃᓯᐊᕿᕈᔪᕐᓂᖅ ᐳᔪᕈᔪᓐᓂᒃ, ᑕᕝᕚᑮᓐ ᐅᓗᕆᐊᓇᕐᒪᑕ. ᐄ, ᑕᒪᓐᓇ 
ᐅᖃᐅᓯᕆᓇᓱᐃᓐᓇᖅᑕᕗᑦ ᓄᓇᕗᑦ ᐃᓗᐊᓂ.  
 
ᑭᓯᐊᓂ ᒪᒃᑯᑦᑐᑦ ᐱᖓᓱᑦ, ᑕᓪᓕᒪᓪᓘᓐᓃᑦ ᐊᕐᕌᒎᓂ ᐃᑲᔫᑎᔅᓴᓪᓚᕆᐊᓗᓐᓂᒃ ᓴᖅᑭᑦᑎᓯᒪᓕᖅᑐᒍᑦ ᒪᒃᑯᑦᑐᓄᑦ 
ᑐᕌᖓᔪᓂᒃ ᐊᒻᒪᓗ 12-ᐳᓴᓐᑎᖏᓐᓃᑐᖃᐃ ᐱᖓᓱᑦ ᐊᕐᕌᒍᑦ ᓈᓇᓱᓐᓂᖏᓐᓂ ᓄᖅᑲᖅᓯᒪᓕᖅᖢᑎᒃ. ᑕᐃᒪ 
ᑕᒪᒃᑯᐊ ᐱᐅᔪᓂᒃ ᓴᖅᑭᑦᑎᕙᓪᓕᐊᕗᑦ ᑕᐃᒃᑯᐊ ᐱᒋᐊᖅᑎᔅᓯᒪᔭᕗᑦ. ᐱᓗᐊᕐᓗᒋᑦ ᑕᒪᒃᑯᐊ ᓇᔾᔨᔪᑦ ᐅᕝᕙᓘᓐᓃᑦ 
ᕿᑐᓐᖓᓛᓖᑦ. ᐊᒃᓱᕉᑎᒋᓗᑎᒃᑯ ᑲᒪᒋᓇᓱᓐᓂᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑕᒪᒃᑯᐊ ᓯᒡᒐᓕᐊᒧᓂᓛᒃ 
ᐊᑦᑕᓇᕐᓂᖏᓐᓂᒃ 2007-08 ᐅᓪᓗᒥᒧᑦ ᖃᑦᑎᐅᔪᑦ ᑲᒪᒋᔭᐅᖃᑦᑕᖅᓯᒪᕙᑦ ᓯᐅᓯᕆᓂᕐᒧᑦ, ᐊᓂᕐᓂᖓᓄᑦ 
ᐊᑲᐅᖏᓐᓂᖓᓄᑦ, ᖃᑦᑎᓪᓗ ᑐᖁᓐᓂᖅᑲᑦ ᓄᑕᕋᐅᓪᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᖃᐅᔨᒐᓱᐊᕈᓐᓇᑕᒃᑲ ᑖᓐᓇ 
ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂ.  
 
ᑕᐃᒪᑦᑕᐅᖅ ᑕᒫᓂ ᑕᒪᒃᑯᓄᖓ ᐃᓄᒋᐊᓗᐊᖃᑦᑕᕐᓂᖏᓐᓄᑦ ᐊᖏᕐᕋᕆᔭᐅᔪᓂ ᑖᓐᓇ ᓇᓗᓇᐃᖅᑕᐅᓯᒪᒻᒥᔪᖅ 
ᑕᒫᓂ ᓄᓇᕗᒻᒥ.  
 
ᑖᒃᓱᒧᖓᓕ ᐊᐱᖅᑯᑎᒋᔭᖓᓄᑦ ᑖᒃᑯᐊ ᓇᐃᓴᐅᑎᖏᑦ ᑐᓂᒐᓱᐊᓛᖅᑲᒃᑲ ᐅᓪᓗᑦ ᐊᒥᓲᖏᑦᑐᑦ ᖄᖏᖅᑎᓪᓗᒋᑦ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐊᐱᖅᑯᑦ 484 - 2(4): ᓄᓇᕗᑦ ᒐᕙᒪᒃᑯᑦ ᐸᕐᓇᒃᓯᒪ.ᔭᖏᑦ ᓴᐳᒻᒥᔭᐅᖁᓪᓗᒋᑦ ᐆᒪᔪᑦ ᓄᓘᔮᓐᓂᑦ 

ᓴᕕᕋᔭᒃᓴᓕᕆᔨᒃᑯᑦ ᐱᓕᕆᓂᕐᒧᑦ ᐃᓂᒃᓴᓕᐊᕆᔭᐅᔪᒪᔪᒃᑯᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐅᑭᐅᖅ ᑖᒃᑯᐊ ᐅᔭᕋᔅᓯᐅᓂᕐᒧᑦ ᑕᐃᑲᓂ ᓄᓘᔮᓐᓂ ᓇᒻᒥᓂᖃᑦᑎᐅᔪᑦ BaffinLand-ᑯᑦ, ᑕᒫᓂ 
ᐃᓄᓕᒫᖅᑎᑦᑎᖃᑦᑕᓚᐅᕐᒪᑕ ᑕᕝᕙᓂ ᖃᓂᒋᔮᓃᑦᑐᓂᒃ ᒥᑦᑎᒪᑕᓕᖕᒥ ᐃᒃᐱᐊᕐᔪᒥ ᐊᒻᒪᓗ ᐃᒡᓗᓕᖕᒥ.  
ᕿᓯᐊᓂ ᐅᖃᖅᑎᑦᑎᔩ, ᑕᒪᓐᓇ ᖁᕕᐊᓇᖅᑑᒐᓗᐊᖅ ᑖᒃᑯᐊ BaffinLand-ᑯᑦ ᐃᖅᑲᓇᐃᔭᖅᑎᑎᒻᒪᑕ ᑖᒃᑯᓂᖓ 
ᑭᒡᒐᖅᑐᕐᕕᒋᔭᕐᓂᓪᓗ ᑕᒫᓐᖓᑦ.  
 
ᑭᓯᐊᓂ ᐅᖃᖅᑎᑦᑎᔩ, ᑖᒃᑯᐊ ᓂᕐᔪᑏᑦ ᐊᒃᑐᖅᑕᐅᓂᖃᓪᓚᕆᓐᓂᐊᕐᒪᑕ ᓲᕐᓗ ᑐᑦᑐᐃᓪᓗ ᐊᖅᑯᑎᒋᓂᐊᖅᑕᖓ 
ᐊᖅᑯᑎᓪᓚᕆᐊᑕᒪᓐᓇ ᓴᐱᔭᐅᓕᒑᓪᓗᓂ ᐊᒻᒪᓗ ᑕᐅᕙᒃᑯᐊ ᐃᒡᓗᓕᖕᒥᐅᑦ ᐊᐃᕝᕕᐊᖅᕕᒋᖃᑦᑕᖅᑕᖓ ᑕᒪᓐᓇ 
ᐊᑦᑯᑎᒋᔭᐅᓂᐊᕆᓪᓗᓂ ᐅᒥᐅᐊᖅᔪᐊᒃᑯᓪᓗ ᐊᒻᒪᓗ ᑕᐃᓐᓇ ᐸᕐᓇᑦᑕᐅᓯᒪᔪᖅ ᑲᓕᑯᑖᓕᒃ Train ᑕᐃᓐᓇ 
ᐊᑐᕐᓂᖃᓂᐊᖅᖢᓂ ᑕᕝᕘᓇ. 
 
ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ: ᒐᕙᒪᒃᑰᑦ ᑖᒃᓱᒧᖓ ᐸᕐᓇᐸᓪᓕᐊᓯᒪᕙᑦ ᑕᒪᓐᓇ 
ᐊᑦᑐᐃᓂᖃᓂᐊᑎᓪᓗᒍ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, (ᑐᓵᔨᑎᒍᑦ) ᐅᓪᓗᒥ ᓇᓪᓕᐅᑎᔪᖅ, 
ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᐹᒥᑦᑕᐅᖅ ᓄᓕᐊᕋ ᓇᓪᓕᐅᓂᖅᓯᐅᑦᑎᐊᕈᕙᕋ 
ᑕᐅᑐᒐᔭᓂᖅᐸᑦ.  
 
ᑖᒃᑯᐊ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᕗᑦ ᐅᖃᐅᓯᕆᓚᐅᖅᑕᒃᑲ ᒥᓂᔅᑕ ᐅᖃᐅᓯᒃᓴᖏᓐᓂ ᑖᒃᑯᐊ ᑐᑦᑐᓕᕆᓂᖅ 
ᐱᓕᕆᐊᒃᓴᕆᕙᓪᓕᐊᓂᐊᕋᑦᑎᒍᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᓗᑎᒍᑦ BaffinLand-ᑯᑦ ᑮᓇᐅᔭᓂᓪᓗ ᐅᕙᑦᑎᓐᓄᑦ 
ᑐᓂᓯᓯᒪᒃᓱᑎᑦ ᑕᒪᓐᓇ ᖃᓄᖅ ᐊᑦᑐᐃᓂᖃᕋᔭᕐᒪᖔᑦ ᐊᒻᒪ ᑐᑦᑐᐃᑦ ᓇᐅᒃᑰᖃᑦᑕᕐᒪᖔᑕ ᑕᑉᐹᓂ ᕿᑭᖅᑖᓗ ᐃᓛᒃ 
ᐹᓂᐅᓂᖅᓴᖅ. 
 
ᑕᒪᓐᓇ ᐱᓕᕆᐊᕆᑦᑎᐊᓇᓱᐊᓂᐊᖅᑕᕗᑦ ᑕᐃᒃᑯᐊᓗ ᖃᓄᖅ ᐊᑦᑐᖅᑕᐅᓂᖃᕋᔭᕐᒪᖔᑕ ᐆᒪᔪᐃᑦ ᑕᒪᓐᓇ 
ᐱᓕᕆᐊᕆᔭᐅᖏᓐᓇᑎᓪᓗᒍ ᐱᓕᕆᖃᑎᒋᒍᒪᑦᑎᐊᕐᓂᐊᕆᓪᓗᑎᒍᑦ ᓄᓇᓖᑦ ᐊᑦᑐᖅᑕᐅᓂᖃᕋᔭᖅᑐᐃᑦ ᑕᒪᓐᓇ 
ᐅᔭᕋᓐᓂᐊᕐᓂᖅ ᑕᑉᐹᓂ ᐱᒋᐊᕋᔭᓂᕐᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒪ ᒥᓂᔅᑕ ᐊᖏᕋᖓᑕ ᑕᒪᓐᓇ ᑭᓐᖓᐃᑦᑕᐅᖅ ᑕᒪᓐᓇ 
ᐊᑦᑐᖅᑕᐅᓂᖃᓂᐊᕐᒪᑦ ᐅᒥᐊᕐᔪᐊᒃᑰᖃᑦᑕᓂᐊᖅᑐᖅ ᑕᐃᓐᓇ ᑎᓴᓚᐃᖅᑎᕐᓗᓂ ᑕᑉᐸᐅᖓᖅᑕᐅᒍᒪᓯᒪᒻᒪᑦ ᑕᖅᑭ 
ᐊᑕᐅᓯᐅᖅᑰᖅᑐᖏᓐᓇ ᐃᖅᑲᐅᒪᓐᓂᕈᒃᑯ. ᑭᓯᐊᓂ ᑕᒪᒃᑯᐊ ᐊᐃᕖᓪᓗ ᐃᓛ ᐃᒪᕐᒥᐅᑕᐃ ᑕᕝᕘᓇ 
ᐊᑦᑐᖅᑕᐅᓂᖃᓕᒑᒻᒪᑕ ᖃᓄᑭᐊᖅ ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ ᐱᓕᕆᓕᒑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᑐᖃᒃᑯᖅᑲᐃ ᐅᖃᖃᑎᒋᒋᐊᖃᕋᔭᖅᑕᕗᑦ 
ᑕᒪᒃᑯᐊ ᐃᒪᕐᒥᐅᑕᐃᑦ ᐊᑦᑐᖅᑕᐅᓂᖃᕋᔭᓂᕐᐸᑕ ᑕᒫᓂ ᓄᓇᕗᒻᒥ ᐊᒻᒪᓗ ᑖᒃᑯᐊ ᓄᓇᓖᑦ 
ᐊᑦᑐᖅᑕᐅᓂᖃᕋᔭᖅᑑᔪᐃᑦ ᐅᖃᖃᑎᒋᒍᒥᓇᓪᓚᕆᒐᔭᕐᒥᔪᐃᑦ. ᑖᒃᑯᐊ ᐆᒪᔪᐃᑦ ᖃᐅᔨᒪᔭᐅᖃᑦᑕᕐᒪᑕ ᑕᒪᒃᑯᓄᖓ 
ᓄᓇᓕᓐᓄᑦ ᖃᖓᒃᑯᑦ ᑕᒪᐅᓇ ᐊᖅᑯᓵᓕᕋᐃᒻᒪᑕ ᓄᓇᓕᑦᑎᒍᑦ ᖃᐅᔨᒪᑦᑎᐊᐸᒻᒪᑕ ᓂᕆᐅᓯᕙᒃᓱᑎᓪᓗ ᑕᒪᒃᑯᐊ 
ᓄᓇᓖᑦ ᑕᒪᐅᓈᕐᓂᕆᓂᐊᓕᖅᑕᖏᓐᓂ ᐆᒪᔪᐃᑦ ᑕᒪᒃᑯᐊ ᐃᒪᕐᒥᐅᑕᐃᑦ. 
 
ᑕᒪᓐᓇ ᖃᓄᖅ ᐊᑦᑐᐃᓂᖃᕋᔭᕐᒪᖔᑦ ᕿᒥᕈᔭᐅᑦᑎᐊᕆᐊᖃᕋᔭᖅᑐᖅ ᓇᓗᓇᖏᑦᑐᖅ ᓯᕗᓂᒃᓴᑎᓐᓂ ᑖᒃᑯᐊ 
ᐅᒥᐊᕐᔪᐊᑦ ᑕᐅᕘᓇ ᐅᔭᕋᓐᓂᑦ ᐊᐃᒃᓯᖃᑦᑕᓂᐊᕐᓂᖅᐸᑕ ᖃᐅᔨᓴᖅᑕᐅᖃᓯᐅᑎᔭᐅᖁᓗᒍ ᑖᒃᑯᐊ ᒐᕙᒪᑐᖃᒃᑯᑦ 
ᐅᖃᖃᑎᒋᒐᔭᖅᐸᕗᑦ ᑖᒃᑯᐊ ᐃᒪᕐᒥᐅᑕᓂᑦ ᑲᒪᓂᖅᓴᐅᑎᓪᓗᒋᑦ ᐊᒻᒪᓗ ᓄᓇᓖᑦ ᑐᑭᓯᐅᒪᑎᑕᐅᑦᑎᐊᖁᓇᕆᕗᑦ 
ᖃᖓᒃᑯᑦ ᐅᒥᐊᕐᔪᐃᑦ ᑕᐅᕘᓇ ᐃᖏᕋᖃᑦᑕᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓱᓕ ᒥᓂᔅᑕ ᐊᐱᕆᔪᒪᔭᕋ, ᓯᕗᓂᖔᑦᑎᓐᓂ ᐊᑐᖅᓯᒪᔪᓂᑦ ᓲᕐᓗ 
ᑎᑎᕋᖅᓯᒪᔪᖅᑕᖃᕐᐸ ᖃᓪᓗᓈᑎᑑᕋᔭᕈᒃᑯ Historical Events ᑕᒪᒃᑯᓂᖓ ᓲᕐᓗ ᓂᕐᔪᑎᑦ 
ᐃᖏᕋᓂᕆᖃᑦᑕᖅᑕᖓ ᒥᒃᓵᓄᑦ migration-ᓂᕆᖃᑦᑕᖅᑕᖏᑕ ᑕᒪᐅᖓ ᓄᓇᑦᑎᓐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᑎᑎᕋᖅᓯᒪᔪᒥᑦ ᑕᑯᓚᐅᖅᓯᒪᔫᔮᖏᒃᑲᓗᐊᖅᑐᖓ 
ᑭᓯᐊᓂ ᑕᐃᒃᑯᐊ ᒐᕙᒪᑐᖃᒃᑯᑦ ᐃᒪᕐᒥᐅᑕᓂᑦ ᑎᑎᕋᖅᓯᒪᒻᒪᖔᑕ ᓇᐅᒃᑰᖃᑦᑕᖅᓯᒪᒻᒪᖔᑕ ᑕᒪᒃᑯᐊ ᐆᒪᔪᐃᑦ 
ᑐᑭᓯᒋᐊᕋᔭᕐᓱᒋᑦ. 
 
ᐅᖃᕆᐊᕈᒪᒋᓪᓗᖓᓗ ᐅᖃᖅᑲᐅᒐᒪ ᑖᒃᑯᐊ ᓄᓇᓖᑦ ᖃᐅᔨᒪᑦᓯᐊᕐᒪᑕ ᖃᖓᒃᑯᑦ ᑎᑭᑕᐅᓯᓲᖑᒻᒪᖔᑕ ᑕᒪᒃᑯᓄᖓ 
ᐆᒪᔪᕐᓄᑦ ᐊᖅᑯᓵᕐᓂᐊᖅᑐᓄᑦ ᑕᐅᓄᙵᓕᕈᑎᓪᓗᓐᓃᑦ, ᐅᕝᕙ, ᐅᑎᓕᕈᑎᓪᓘᓐᓃᑦ. ᖃᐅᔨᒪᔭᖃᐅᑦᓯᐊᑎᓪᓗᒋᑦ 
ᑖᒃᑯᐊ ᓄᓇᓖᑦ ᐃᑲᔪᖅᑎᕆᓪᓚᕆᒋᐊᖃᕐᓂᐊᖅᑕᕗᑦ ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ ᐅᒥᐊᕐᔪᐊᑦ ᑕᒪᒃᑯᐊ 
ᑕᒪᐅᓈᖃᑦᑕᑎᓪᓗᒋᑦ ᐊᑦᑐᐃᓗᐊᖁᙱᓪᓗᑎᒍᑦ ᑕᒪᒃᑯᓂᖓ ᐆᒪᔪᕐᓂᒃ ᐱᒐᓱᐊᖅᐸᑕᑦᑎᓐᓂᒃ ᐊᖅᑯᓵᓕᕋᐃᒻᒪᑕ 
ᑕᐅᒪᓇ ᓄᓇᓖᑦ ᓴᓂᐊᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᐅᖅᑎᑦᑎᔩ. ᐃᓛ ᑕᒪᒃᑯᐊ ᐆᒪᔪᕐᓂᐊᖅᑏᑦ ᐃᓄᓕᒫᖅᑎᑦᑎᕙᓪᓕᐊᖃᑦᑕᖅᑎᓪᓗᒋᑦ 
Baffinland-ᒃᑯᑦ ᐃᓚᖏᑦ ᐅᖃᖃᑦᑕᓚᐅᕐᒪᑕ ᑕᒪᓐᓇ ᓲᕐᓗ ᒫᓐᓇ ᑐᒃᑐᖃᑦᑎᐊᖏᑦᑐᒻᒪᕆᐅᖕᒪᑦ ᑕᑉᐸᖕᓇ 
ᓄᓇᒋᔭᕗᑦ, ᓇᓗᓇᙱᑦᑎᐊᖅᖢᓂᓗ, ᑐᒃᑐᖃᑦᑎᐊᖏᓪᓚᑦᑖᕐᒪᑦ. ᑕᐃᒪᓕ ᑕᐃᒪᓐᓇᐃᖏᓐᓇᕐᓂᐊᖅᐸᑦ, ᑖᓐᓇ 
ᐊᖅᑯᑎᐊᓗᒃ ᓴᐱᔭᐅᓕᒑᖕᒪᑦ. ᑖᒃᑯᐊ ᒐᕙᒪᒃᑯᖅᑲᐃ ᐸᕐᓇᒃᓯᒪᓂᐊᖅᐸ? ᓲᕐᓗ ᐊᕐᕌᒍᑦ ᑕᔭᑦ ᑕᐅᕙᓂ 
ᓯᕗᓂᖔᑦᑎᓐᓂ ᑕᐃᒪᓐᓇ ᑐᒃᑐᖃᖐᓐᓇᕐᐸᑦ ᑕᒪᒃᑯᐊ ᓄᓇᓖᑦ ᐃᑲᔪᖅᑕᐅᔪᓐᓇᕐᓂᐊᕐᒪᖔᑕ ᐊᒻᒪᓗ, 
ᓴᖅᑭᑦᑎᔪᓐᓇᕐᓂᐊᕐᐹ ᑕᐃᒃᑯᓂᖓ ᑎᑎᕋᓂᒃ ᑕᒡᕗᖓ ᐃᒡᓗᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᕐᕌᒍᓄᑦ 
ᐱᖓᓱᓄᑦ ᑕᐃᒃᑯᐊ ᖃᐅᔨᓴᕐᓂᐊᕐᓂᕋᖅᑲᐅᒐᒃᑭ ᑐᑦᑐᓂᒃ ᑕᑉᐹᓂ Baffinland ᐅᔭᕋᕐᓂᐊᕐᕕᐅ ᓴᓂᐊᓃᑦᑐᓂᒃ 
ᖃᓄᐃᓕᐅᖃᑦᑕᕐᒪᖔᑕ. ᑖᒃᑯᐊᓗ ᐊᕐᕌᒍᑕᒫᑦ ᓇᓗᓇᙱᑦᑐᖅ ᑎᑎᕋᖅᓯᒪᔪᓂᒃ ᐅᕙᑦᑎᓐᓅᕆᖃᑦᑕᓂᐊᕐᒪᑕ ᑖᒃᑯᐊ 
ᐊᑦᑕᖅᑕᐅᓂᖃᕐᓂᐊᖅᑐᐃᑦ ᓄᓇᓖᑦ ᑐᑭᓯᐅᒪᑏᓐᓇᕈᒪᓂᐊᕆᓪᓗᒋᑦ ᐊᒻᒪᓗ ᑖᒃᑯᐊ ᐆᒪᔪᕐᓂᐊᖅᑏᑦ 
ᐃᖅᑲᓇᐃᔭᖃᑕᐅᓂᐊᕐᓂᒥᒻᒪᑕ ᑐᓴᐅᒪᑎᑦᑎᑦᓯᐊᕐᓂᐊᖅᑐᑦ ᑕᒪᓐᓇ ᖃᓄᐃᓕᐅᖅᐸᓪᓕᐊᖃᑦᑕᕐᒫᖓᑕ ᑐᑦᑐᐃᑦ 
ᑕᑉᐹᓂ.  

ᑭᓯᐊᓂ ᑕᒪᓐᓇ ᕿᒥᕐᕈᔭᐅᓯᒪᑦᓯᐊᖁᓇᕐᓂᐊᒥᒻᒪᑦ ᑕᒪᓐᓇ ᐊᑦᑐᐃᓗᐊᕐᓂᖃᕐᓂᐊᖏᒃᑲᓗᐊᕐᒪᖔᖅ ᑕᒪᒃᑯᓇᙵᑦ 
ᓂᕐᔪᑎᓂ ᑕᑉᐹᓂᑦᑐᓂᒃ ᖃᓄᖅ ᓄᖑᑉᐸᓪᓕᐊᓂᖏᓐᓂᒃ ᐅᕝᕙ ᕿᒫᑎᑦᓯᓗᐊᓕᕐᒪᖔᑕ ᑕᒪᓐᓇ 
ᐃᓱᒫᓗᓐᓇᓂᐊᕐᒥᒪᑦ ᕿᒥᕐᕈᑦᓯᐊᕆᐊᖃᕐᓂᐊᖅᑲᕗ ᑕᒪᒃᑯᐊ ᐱᓕᕆᕙᓪᓕᐊᑎᓪᓗᒋᑦ ᐅᔭᕋᕐᓂᐊᖅᑏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᖅᑏᑦ, ᓇᓗᓇᐃᖅᓯᕕᒋᔪᒪᓪᓗᓯ ᑖᓐᓇ ᓯᕿᓐᖑᔭᖓ ᐊᐱᖅᓱᕐᓇᐅᑉ 
ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᔅᓴᑎᓐᓄᑦ ᓅᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ.  
ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓂᑦ 
ᐱᖁᔭᔅᓴᐃᑦ. ᒪᓕᒐᓕᐅᖅᑎ ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 009 - 2(4): ᒪᓕᒐᒃᓴᖅ 22 ᕿᒥᕐᕈᔭᐅᓯᒪᓕᖅᑐᖅ 

ᑎᑎᕋᖅᑕᐅᒃᑲᓂᕈᓐᓇᖅᓯᔪᖅ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ. ᐅᖃᖅᑏ. ᐅᖃᕈᒪᕗᖓ ᐱᖁᔭᔅᓴ 22, ᓴᓇᔨᐅᔪᓄᑦ ᓴᓇᔭᐅᓂᐊᖅᑐᓄᑦ ᐋᖅᑭᔅᓱᐃᔨᓄ 
ᐊᒻᒪᓗ ᓄᓇᓕᕆᔨᐅᓂᕐᒧᑦ ᐱᖁᔭᕐᔪᐊᖅ, ᕿᒥᕐᕈᔭᐅᓯᒪᓕᕐᖓᑦ ᐊᔭᐅᖅᑎᒃᑯᓐᓂᑦ ᑖᓐᓇᓗ ᐱᖁᔭᔅᓴᐅᔪᖅ 
ᐋᖅᑭᒋᐊᖅᑕᐅᓯᒪᓪᓗᓂ ᑎᑎᕋᖅᑕᐅᒃᑲᓐᓂᕈᓐᓇᖅᓯᔪᖅ ᐃᓱᒪᒋᔭᐅᒋᐊᕈᓐᓇᓕᖅᑐᓂ ᑲᑎᒪᑐᐃᓐᓇᖅᑎᓪᓗᒋᑦ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᐱᖁᔭᒃᓴᖅ 22 ᑕᕝᕗᖓ ᐃᓕᔭᐅᓂᐊᖅᑯ ᑲᑎᒪᔾᔪᑎᔅᓴᓄᑦ 
ᑖᕝᕙᖓᑦ ᐱᒋᐊᕐᓗᒍ ᒫᑦᓯ 10.  
 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓂᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 198 - 2(4): ᑲᑎᒪᔨᕋᓛᓂᑦ ᑎᑎᖅᑲᐅᓯᐊᖅ ᒪᓕᒐᒃᓴᖅ 20 ᒥᒃᓵᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓗ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᑉᐸᔅᓴᖅ ᒪᓕᒐᓕᖅᑏᑦ ᐱᖁᔨᕗᖔᓚᐅᕐᖓᑕ 
ᐅᖓᕙᕆᐊᖅᑕᐅᓂᖓᓄᑦ ᐱᖁᔭᔅᓴ 20 ᐊᒻᒪᓗ ᑕᕝᕙᓂ ᑲᑎᒪᔨᕋᓛᖑᔪᑦ ᐃᑲᔪᖅᑐᐃᒻᒪᑕ ᑖᔅᓱᒥᖓ ᐊᒻᒪᓗ 
ᑐᓴᖃᑦᑕᕈᒪᓂᐊᖅᑯᑦ ᑎᑎᖅᑲᐅᔪᓂᒃ ᑕᖅᑲᒃᑯᓇᙵᑦ ᓴᖅᑭᑕᐅᓯᒪᓕᖅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᑎᑎᖅᑲᐃᑦ ᒪᐅᙵᖅᑕᐅᓂᐊᕐᖓᑦ. 
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
ᒪᒥᐊᑉᐳᖓ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 199 - 2(4): 2007-ᒥ ᓄᓇᕘᒥᑦ ᐅᔭᕋᓐᓂᐊᕐᓂᕐᒧᑦ ᐅᓂᒃᑳᑦ (ᓇᑦᑎᖅ) 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᐆᒥᖓ ᓴᖅᑮᒋᐊᔅᓴᖅ ᓄᓇᕗᒻᒥ 
ᕿᒥᕐᕈᓂᖓ 2007 ᐅᔭᕋᓐᓂᐊᕐᓂᕐᒧᑦ ᕿᓂᕐᓂᕐᒧᑦ ᐅᓂᒃᑳᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑎᑎᖅᑲᖏᑦ ᒪᐅᖓᖅᑕᐅᓂᐊᕐᖓᑕ.  
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 200 - 2(4): ᑲᑎᑦᑐᖅᓯᒪᓐᖏᑦᑐᑦ (ᓱᓕᔪᕐᓂᐊᖅᑕᐅᓯᒪᓐᖏᑦᑐᑦ) ᑮᓇᐅᔭᐃᑦ 

ᐊᑐᖅᑕᐅᓂᖏᓐᓄᑦ ᐅᓂᒃᑳᑦ ᐊᒻᒪᓗ ᑲᑎᑦᑐᖅᓯᒪᔪᑦ ᑮᓇᐅᔭᐃᑦ ᐊᑐᖅᑕᐅᓂᖏᓐᓄᑦ ᐅᓂᒃᑳᑦ ᒫᑦᓯ 31, 
2006 (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ 2005-06 Public Accounts. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ ᑲᔪᓯᕕᒋᓚᐅᓐᖏᓂᑦᑎᓐᓂ, ᑲᑎᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 201 - 2(4): ᓄᓇᕘᒥᑦ ᐸᐃᕆᕕᓕᕆᓂᕐᒧᑦ ᐅᓂᒃᑳᖏᑦ 2004-2007 

ᐊᑯᓐᓂᖓᓂ ᐊᒻᒪᓗ ᐃᓕᓐᓂᐊᓕᓐᖏᑦᑐᓂᑦ ᓱᕈᓯᓛᓕᕆᓂᕐᒧᑦ ᐅᓂᒃᑳᖅ 2004-2007 ᐊᑯᓐᓂᖓᓄᑦ 
(ᐲᑯ) 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᓄᓇᕗᒻᒥ 
ᐸᐃᕆᕕᓕᕆᓂᕐᒧᑦ ᐅᓂᒃᑳᖑᔪᑦ 2004-07 ᐊᒻᒪᓗ ᓱᕈᓰᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐸᐃᕆᕕᒻᒦᖃᑦᑕᕐᓂᖏᓐᓄᑦ 
2004-07. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᑎᑎᖅᑲᐃᑦ ᑕᑉᐸᐅᖓᑦᑕᐅᓚᐅᕐᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᑲᑦ, 
ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᔅᓴᕗᑦ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ 
ᓯᕗᓪᓕᖅᐹᒥᒃ ᐅᖃᓕᒫᑕᐅᓂᖏᑦ ᐱᖁᔭᔅᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 26 - ᑐᖅᑯᖅᑕᐅᓯᒪᔪᓄᑦ ᑮᓇᐅᔭᓐᖑᕆᒍᓐᓇᖅᑐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ, ᒫᑦᓯ 
10-ᒥ, 2008, ᐱᖁᔭᔅᓴᖅ 26, ᑮᓇᐅᔭᓐᖑᖅᑎᑕᐅᒍᓐᓇᖅᑐᓄᑦ ᐱᖁᔭᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᕐᖓᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, 
ᒪᓕᒐᓕᐅᖅᑎ ᐊᓚᕋᓚᒃ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 
ᐱᒋᐊᖅᑎᑕᖅ 029 - 2(4): ᐅᖓᕝᕙᕆᐊᕆᓂᖅ ᒪᓕᒐᒃᓴᖅ 21 ᕿᒥᕐᕈᔭᐅᓂᒃᓴᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᒪᓕᒐᒃᓴᖅ 21, ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᐅᔪᖅ, ᓄᕕᐱᕆ 6-ᒥ, ᐊᐃᑉᐸᖓᓂ ᐅᖃᓕᒫᖅᑕᐅᓚᐅᖅᓯᒪᒻᒪᑦ;  
 
ᐊᒻᒪᓗ ᐃᒪᐃᒻᒪᑦ ᐱᖁᔭᔅᓴᖅ 21, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ, ᐊᐃᑉᐹᓂᒃ ᐅᖃᓕᒫᖅᑕᐅᓚᐅᕐᒪᑦ ᓄᕕᐱᕆ 
6, 2007-ᖑᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᐱᖁᔭᔅᓴᖅ 21 ᑐᓂᔭᐅᓯᒪᒻᒪᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᐊᕐᓗᓂ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᔅᓴᖅ 68(1), ᑖᒃᑯᐊ ᑲᑎᒪᔨᕋᓛᓄᑦ ᑲᔪᓯᔾᔮᖏᒻᒪᑦ ᑭᓯᐊᓂ ᒪᓕᒐᓕᐅᖅᑎᐅᔪᑦ ᐅᓂᒃᑳᓂ 
ᐱᓯᒪᓕᖅᑲᑕ 120 ᐅᓪᓗᐃᑦ ᖄᖏᖅᓯᒪᓕᖅᑎᓪᓗᒋᑦ ᐊᐅᑉᐸᖓᓂ ᐅᖃᓕᒫᖅᑕᐅᓚᐅᖅᑎᓪᓗᒍ ᑭᖑᓂᐊᒍᑦ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᖑᔪᑦ ᑐᓴᖅᑎᑕᐅᖃᑦᑕᖅᓯᒪᒻᒪᑕ ᑖᔅᓱᒧᖓ ᒪᓕᒐᔅᓴᐅᔪᒧᑦ ᐱᒻᒪᕆᐅᔪᒧᑦ;  
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᖑᔪᑦ ᐊᖏᖅᓯᒪᒻᒪᑕ ᑲᒪᓂᐊᕐᖓᑕ ᕿᒥᕐᕈᓗᑎᒃ ᕿᒥᕐᕈᑎᐊᕐᓗᑎᒃ ᐱᖁᔭᔅᓴᒥᒃ.  
 
ᑕᐃᒪᓕ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ, ᐊᑐᖅᑎᓐᖏᓪᓗᒍ 68(1), 
ᐊᑯᓂᐅᓂᕆᔭᖏᑦ ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᒧᓪᓗ ᑖᓐᓇ ᕿᒥᕐᕈᔭᐅᓗᓂ 
ᐱᖁᔭᔅᓴᖅ 21, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᐅᖓᕙᕆᐊᖅᑕᐅᑲᓐᓂᕐᓗᓂ ᐅᓪᓗᓂᒃ 120-ᑲᓐᓂᕐᒥᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ, 
ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᑲᔪᖅᑐᓪᓚᕆᑦᑕᕋ ᑭᖑᕙᕆᐊᖅᑎᓪᓗᒍ ᑐᓴᖅᓯᒪᓪᓗᖓ ᐊᒻᒪ 
ᖃᐃᖁᔭᐅᓯᒪᓪᓗᑎᓪᓗ ᑕᒪᒃᑯᐊ ᒪᓕᒐᓕᐅᖅᑏᑦ ᐃᓚᖏᑦ ᐊᔪᕐᓂᐊᖅᑑᒐᓗᐊᑦ ᓇᓗᓇᓐᖏᑦᑐᖅ, ᕿᑎᖅᑰᒥ 
ᐅᓐᓄᓴᒥᒎᖅ DEA-ᑯᑦ ᑕᐃᒃᑯᐊ ᐊᖏᔪᖅᑳᖏᑦ ᑕᒫᓃᓐᓂᐊᕐᓂᕐᒪᑕ. ᑭᓯᐊᓂ ᖃᐅᔨᒪᓇᖅᑐᖅ ᕿᑎᖅᑰᖑᓕᖅᐸᑦ 
ᑕᕝᕙᓂ ᓂᕈᐊᖅᖠᕐᓂᐅᔭᖅᖢᑕ ᒥᓂᔅᑐᔅᓴᒥᒃ.  
 
ᑕᐃᒪᐃᓐᓂᖓᓄᑦ ᑖᓐᓇ ᑭᖑᕙᕆᐊᕐᓂᖓ ᐃᑲᔪᖅᑐᕈᑎᒋᔭᕋ ᒥᓂᔅᑐ ᑐᓵᓚᐅᖅᖢᒋᑦ ᐃᑉᐸᔅᓵᓂ ᑲᑎᒪᔨᕋᓛᓂ 
ᑕᐃᒃᑯᐊ ᓴᓐᖏᓃᑦ ᐅᖃᐅᑕᐅᓯᒪᔪᑦ ᒥᓂᔅᑐᐃᓐᓇᒧᑦᑎᐊᕐᒪᕆᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕋᒥᒃ ᑐᓂᔭᐅᓯᒪᒻᒪᑦ 
ᓴᓐᖏᓂᖅ.  
 
ᓴᓐᖏᓂᐅᔪᑦ ᑐᓂᔭᐅᓯᒪᓐᖏᖦᖢᑎᒃ ᑕᒪᒃᑯᓄᖓ ᓄᓇᓕᓐᓂ ᐊᐅᓚᑦᑎᔨᐅᔪᓄᑦ, ᑖᓐᓇ ᐃᒻᒪᖃ ᕿᒥᕐᕈᔭᐅᓕᕐᐸ 
Committee-ᒧᑦ, ᐃᓱᒪᒋᔭᐅᒃᑲᓐᓂᕈᓐᓇᕐᓂᐊᕐᒪᑕ ᐱᔪᓐᓇᕐᓂᖃᕈᒪᓪᓚᕆᖕᒪᑕ ᑕᐃᒃᑯᐊ ᐃᓕᓐᓂᐊᖅᑎᑦᑎᓂᖅ 
ᐃᖏᕐᕋᑦᑎᐊᕐᓂᐊᖅᐸᑦ.  

ᑕᒪᕐᒥᓗᒃᑖᓂ ᐃᑲᔪᖅᑐᖅᑕᐅᖁᔭᕋ ᑖᓐᓇ ᑕᐃᒃᑯᐊᓗ ᓴᖅᑭᖃᑦᑕᕐᓂᐊᖅᑐᑦ ᐊᒥᓲᖕᒪᑕᒎᖅ ᑎᑎᕋᕐᓯᒪᔪᑦ 
ᐱᐊᓂᒃᓯᒪᑦᑎᐊᓕᕐᓗᓂ ᑲᒪᒋᔪᒫᕋᑦᑎᒍ ᑖᓐᓇ ᓂᕝᓕᐅᑎᒋᔪᒪᑐᐃᓐᓇᕋᑖᖅᑕᕋ ᑕᒡᕗᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓅᑦᑎᔨᐅᑎᓪᓗᖓ ᐱᖁᔨᕗᖔᕈᑎᒥᒃ ᑲᑎᒪᔨᕋᓛᓄᓪᓗ 
ᐃᒃᓯᕙᐅᑕᐅᑎᓪᓗᖓ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᓯᖃᕈᒪᔪᖓ.  
 
ᑖᓐᓇ ᐱᖁᔭᒃᓴ 21, ᑐᒃᓯᕋᐅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧ ᐱᖁᔭᒃᓴᑦ, ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑖᓐᓇ ᑐᒡᓕᐊᓄ ᐅᖃᓕᒫᖅᑕᐅᓗᓂ ᐱᖁᔭᒃᓴᖅ ᓄᕕᐱᕆ 6, 2007-ᒥ ᑖᓐᓇ ᑭᖑᕙᕆᐊᖅᑕᐅᓗᓂ ᑖᒃᑯᐊ 
ᑲᑎᒪᔨᕋᓛᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᐃᓕᓐᓂᖅᑐᓕᕆᓂ ᐅᖃᐅᓯᖅᑕᐅᓗᓂ.  
 
ᐅᖃᖅᑏ, ᑲᑎᒪᔨᕋᓛᑦ ᖃᐅᔨᓴᐃᖕᒪᑕ ᑖᑦᓱᒥᖓ ᐱᖁᔭᒃᓴᒥᑦ ᐃᒃᐱᒋᑦᑎᐊᕐᖢᒍ ᐅᐱᒋᑦᑎᐊᕐᖢᒍ ᑖᒃᑯᐊ 
ᑲᑎᒪᔨᕋᓛᑦ ᐃᓕᓯᓯᒪᖕᒪᑕ ᑕᒪᒃᑯᐊ ᐊᒥᓲᔪᑦ ᐊᒥᓱᓪᓗ ᑎᒥᐅᔪᑦ ᐊᑐᓃᖅᑐᓪᓗ ᐊᒥᓱᐃᑦ ᐃᓱᒫᓘᑎᖃᕐᒪᑕ 
ᑕᒪᑦᓱᒥᖓ ᐱᔾᔪᑕᐅᔪᒥᒃ ᑲᑎᒪᔨᕋᓛᑦ ᖃᐅᔨᒪᔪᑦ ᐊᒥᓱᐃᑦ ᑕᒪᑦᓱᒧᖓ ᐊᒃᑐᐊᔪᑦ ᐊᖏᕈᑕᐅᙱᒻᒪᑕ ᑎᒥᐅᔪᓄᑦ.  
 
ᐅᖃᖅᑏ, ᑖᓐᓇ ᑕᐅᑐᒃᑕᖓ ᑲᑎᒪᔨᕋᓛᑦ ᐊᒥᓲᖕᒪᑕ ᐱᔾᔪᑕᐅᔪᑦ ᐃᓱᒪᒃᓴᕐᓯᐅᒃᑲᓐᓂᕈᑕᐅᔭᕆᐊᓖᑦ ᓯᕗᓂᐊᓂ 
ᑖᓐᓇ ᐱᓪᓗᒍ ᐱᖁᔭᒃᓴᖅ 21. 
 
ᐅᖃᖅᑏ, ᐅᒃᐱᕈᓱᒃᑐᖓ ᑖᒃᑯᐊ ᒪᓕᒐᓕᐅᖅᑎ ᐊᖏᖃᑎᒌᓐᓂᐊᕐᒪᑕ ᑖᒪᓐᓇ ᒪᓕᒐᓕᐅᕐᕕᖕᒥ ᑲᔪᓯᓂᐅᔪᑦ 
ᐃᓕᖓᖕᒪᑦ ᐃᒪᓐᓇ ᐅᕙᒍᑦ ᐱᕕᖃᕈᓐᓇᖅᑎᑕᐅᓗᑕ ᐃᓱᒪᒋᔭᐅᔪᓄᑦ ᑭᐳᖃᑎᒌᒍᓐᓇᖁᓪᓗᑕ ᑕᐅᑐᖕᓂᒃᑎᓐᓂᒃ 
ᐊᒻᒪᓗ ᑕᒪᓐᓇ ᑐᑭᒋᔭᖓ ᓇᓗᓇᐃᕐᓯᒪᓗᓂ ᒪᓕᒐᐃᑦ ᑕᒪᒃᑯᐊ ᖄᖏᖅᑕᐅᓂᐊᖅᑎᓪᓗᒋ ᒪᓕᒐᓕ ᑕᒡᕙᓃᑦᑎᓪᓗᒍ 
ᓄᓇᕗᒥᐅᓄᑦ. 
 
ᐊᒻᒪᓗ, ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᖃᐃᖁᔨᓂᐊᕐᒪᑕ ᑎᒥᐅᔪᓂᒃ ᐊᒻᒪᓗ ᐊᑐᓃᖅᑐᓂ ᓵᖓᓂᑦ ᓴᖅᑭᓐᓂᐊᖅᑐᑦ 
ᑲᑎᒪᔨᕋᓛᑦ ᑕᖅᑭᐅᓂᐊᕐᑐᒥ ᐅᖃᐅᓯᕆᓗᒋᑦ ᑕᒪᒃᑯᐊ ᐃᓱᒫᓘᑎᖏᓐᓄᑦ ᓴᖅᑭᓯᒪᔭᖏᑦ. ᑲᑎᒪᔨᕋᓛᑦ ᓂᕆᐅᒃᑐᑦ 
ᑖᓐᓇ ᖃᐃᖁᔭᐅᓂᐊᕐᒪᑦ ᒥᓂᔅᑕ ᓵᖓᓄᑦ ᑲᑎᒪᔨᕋᓛᑦ ᑖᒃᑯᐊ ᑭᖑᓂᒃᑲᓐᓂᖓᓂ ᓇᓗᓇᐃᔭᐃᓗᑎ ᐱᔾᔪᑕᐅᔪᓂ 
ᐃᓱᒪᓕᐅᕈᑎᓂ ᐋᖅᑭᒋᐊᕐᓗᒍ ᐱᖁᔭᒃᓴᖅ 21. 
 
ᐃᒃᓯᕙᐅᑕᐅᑎᓪᓗᖓ ᑲᑎᒪᔨᕋᓛᓄᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᓅᑦᑎᓯᒪᒐᒪ 
ᐱᖁᔨᕗᖔᕐᓯᒪᒐᒪ ᑖᑦᓱᒥᖓ ᐅᑦᓗᒥ ᒪᓕᒐᓕᐅᕐᕕᐅ ᐃᓗᐊᓂ ᑖᓐᓇ ᓈᒻᒪᑦᓯᐊᖁᓪᓗᒍ ᐱᕕᕗᑦ ᐱᖁᔭᒃᓴᖅ 21 
ᐱᓯᒪᔭᕗᑦ ᖃᐅᔨᓴᑦᑎᐊᒻᒪᕆᒡᓗᒍ ᑕᐃᒪᓐᓇ ᐱᔭᐅᔭᕆᐊᖃᕐᓂᖓᓄᑦ.  
 
ᑖᓐᓇ ᐱᓪᓗᒍ, ᐅᖃᖅᑏ, ᐱᐊᓂᒃᐸᑦ ᐅᖃᐅᓯᒃᓴᒃᑲ ᑖᓐᓇᓗ ᒪᓕᒐᓕᖅᑎᒃᑲ ᐃᑲᔪᖅᑐᐃᖁᕙᒃᑲ ᐱᖁᔨᕗᖔᕈᒻᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᓂᕈᐊᕈᒪᓕᕐᖓᑕ. ᑕᐃᒃᑯᐊ 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓚᐅᕐᒥᓕᑦ. ᖁᔭᓐᓇᒦᒃ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ, ᐊᒻᒪᓗ ᐱᖃᑦᑎᖅᑕᐅᓪᓗᓐᓂ ᑖᓐᓇ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᐅᐊᓐᓇᖓᓄᑦ, ᑖᓐᓇ ᒪᓕᒐᒃᓴᖅ 26, ᐋᖅᑭᒋᐊᕐᓯᔾᔪᑎ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ, 
ᓇᒻᒪ 3, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᓇᓗᓇᐃᕐᓗᒍ, ᒥᓂᔅᑕ, ᑐᑭᓯᓇᖅᑎᑦᑎᓚᐅᕈᒃ ᑖᓐᓇ ᐱᖁᔭᒃᓴᖅ ᓈᓴᐅᑎᖓ ᓇᓗᓇᐃᑦᑎᐊᕐᓗᒍ, ᑖᓐᓇ 
28-ᓚᓯᒪᖕᒪᑦ ᐅᕙᓂ ᓇᓗᓇᐃᖅᓯᒪᔭᑦᑎᓐᓂ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᐱᖁᔭᒃᓴᖅ 28 ᑖᓐᓇ ᐋᖅᑭᒋᐊᖅᑕᐅᓂᐊᕐᓗᓂ ᓈᓴᐅᑎᓕᒃ 3-ᒥᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓂᕈᐊᕈᒪᓕᖅᑐᑎᓪᓗ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᒪᒥᐊᓇᖅ. ᐱᖁᔭᒃᓴᖅ 28 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ 
ᐊᒻᒪ ᐊᓯᖏᑦ. ᐱᖁᔭᔅᓴᖅ 23, 24, ᐊᒻᒪ 25. ᒫᓐᓇ ᑲᔪᓯᓚᐅᓐᖏᑦᑎᓐᓂᑦ ᒥᔅᑕ ᐃᕝᔭᕈᑕᐃᓚᒃ 
ᐃᒃᓯᕙᐅᑕᐅᓂᐊᕐᓗᓂ, ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:30ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:01ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑖᒃᑯᐊ ᑲᑎᒪᒋᐊᓐᓂᐊᕐᓕᕐᒥᒐᑦᑕ, ᑲᔪᓯᓗᑕ ᑲᑎᒪᑐᐃᓐᓇᑎᓪᓗᑕ. ᐅᑯᐊ 
ᐱᓕᕆᐊᕆᓂᐊᖅᑕᕗᑦ: ᐱᖁᔭᔅᓴᖅ 23, 24 ᐊᒻᒪ 25. ᖃᓄᐃᓕᐅᕈᒪᕙᑦ ᑲᑎᒪᑐᐃᓐᓇᖅᑐᑦ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᔪᒪᔭᕗᑦ ᑖᓐᓇ ᐱᖁᔭᔅᓴᖅ 23, ᐱᒋᐊᕐᓗᒋᑦ ᖃᐅᔨᓴᖅᑕᐅᓗᑎᒃ 
ᐊᑐᕈᒫᓐᓂᐊᖅᑐᖅ, ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒐᕙᒪᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᒃᑯᐊ ᐱᓕᕆᐊᕆᓂᐊᕋᑦᑎᒍ ᐊᑐᕈᒫᓐᓂᐊᖅᑐᖅ 
ᐃᓕᓐᓂᐊᖅᑐᓕᕆᔨᒃᑯᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕ ᐲᑯ, ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐅᒃᑯᐃᕈᑎᒥᓂᒃ 
ᐅᖃᐅᓯᒃᓴᖃᒻᒪᖔᑦ. ᑲᔪᓯᒋᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑖᒃᑯᐊ ᑲᑎᒪᔨᑐᐃᓐᓇᕐᓄᑦ 
ᑲᑎᒪᑐᐃᓐᓇᖅᑐᓄᑦ ᑖᒃᑯᐊ ᐅᖃᐅᓯᕆᓂᐊᕐᕋᑦᑎᒍ 2008-09-ᒥ ᐊᑐᕈᒫᓐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᔪᑦ ᐱᓕᕆᐊᖃᕐᓂᐊᖅᖢᑎᒃ ᐊᑐᖅᑕᐅᕙᓪᓕᐊᓂᐊᖅᑐᓂᒃ ᓴᖑᑎᑕᐅᓂᖏᓐᓂᒃ 
ᑲᔪᓯᑎᑕᐅᔪᑦ ᐱᓕᕆᐊᕐᕆᔭᐅᓂᐊᖅᑐᑦ ᐊᒻᒪᓗ ᐃᑲᔫᑕᐅᓂᐊᖅᑐᑦ ᑎᑭᐅᑎᓇᓱᐊᕐᓗᒋᑦ ᑐᕌᖅᑕᐅᔪᑦ ᐃᓕᖓᔪᑦ 
ᐱᓇᓱᐊᖅᑕᕗᓂ. ᑕᒪᓐᓇ ᓴᖑᑎᑕᐅᓂᖅ ᐃᓚᖃᑦᑐᖅ ᑕᒪᐃᓐᓂᒃ ᐊᖏᔪᑦ, ᑕᑭᔪᑦ ᐃᓗᐃᒃᑲᐃᑦ ᐱᔭᒃᓴᐅᔪᑦ 
ᐃᓕᓐᓂᐊᕐᓕᓵᖅᑐᓂᒃ ᐊᖏᓂᖃᑦᑐᑦ ᐃᓕᓐᓂᐊᕐᕈᑎᖓᓂᒃ 12-ᒧᑦ ᐊᒻᒪ ᐃᓐᓇᐃᑦ ᐃᓕᓐᓂᐊᕐᕈᑎᖏᓐᓄᑦ 
ᐃᑲᔫᓯᐊᑦ ᐃᓄᓕᕆᔨᒃᑯᓐᓂᒃ ᐊᒻᒪᓗ ᐃᓕᓐᓂᐊᕐᓕᓵᖅᑐᓄᑦ ᓄᑕᖅᑲᓂᒃ ᐃᓕᓐᓂᐊᕐᑎᑦᑎᓂᖅ ᐱᓕᕆᐊᔅᓴᓂᒃ 
ᐃᓕᓐᓂᐊᕐᑎᑦᑎᓂᖅ ᑲᔪᓯᑎᑕᐅᓗᑎᒃ ᐃᖅᑲᓇᐃᔮᒃᓴᓂᒃ. 
 
ᐃᒃᓯᕙᐃᑖᖅ, ᐱᒋᐊᖏᓂᕋᓂ ᑖᒃᑯᐊ ᐱᒋᐊᖅᓯᒪᔭᕗᑦ ᐸᕐᓇᐅᑏᑦ ᐅᑭᐅᒻᒥ ᐱᓕᕆᕕᑦᑎᓐᓄᑦ ᐅᓄᖅᓯᕙᓪᓕᐊᒻᒪᑕ: 
 
• ᐃᓐᓇᑐᖃᓄᑦ ᐃᑲᔫᓯᐊᖑᖃᑦᑕᖅᑐᑦ ᐃᓚᒋᐊᕈᑏᑦ, 135-ᒥᑦ 175-ᒧᑦ ᑕᖅᑭᑕᒫᑦ ᐱᓂᐊᓕᖅᑐᑦ. ᓄᓇᕗᒻᒥ 
ᐃᓐᓇᑐᖃᐃᑦ ᑕᑯᓂᐊᖅᑐᑦ ᑕᒪᓐᓇ ᐊᑐᓕᕆᐊᖅᑎᓪᓗᒍ ᕕᕝᕗᐊᕆ ᓯᒃᑭᖏᓐᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ.  

 
• ᑖᓐᓇ ᐃᓕᓐᓂᐊᓪᓚᑦᑖᖃᑦᑕᖅᑐᑦ ᓯᕗᓪᓕᖅᐹᒥᒃ ᐱᓕᕆᐊᕐᖑᓂᐊᖅᑐᖅ ᐊᑐᐃᓐᓇᐅᓂᐊᖅᑐᖅ ᓄᓇᕗᒻᒥ 
ᑕᒪᓐᓇ ᐊᖏᔪᒻᒪᕆᐊᓘᒻᒪᑦ ᑲᔪᓯᓂᐊ. 25-ᓂᒃ ᐃᓚᐅᔪᑦ ᑖᒃᑯᐊ ᓄᓇᕗᒻᒥ ᐊᒻᒪᓗ ᐊᐅᓪᓗᔾᔨᓗᑎᒃ 
ᐱᕙᓪᓕᐊᓂᕐᒧᑦ ᐃᓕᓐᓂᐊᕐᓂᕐᒧᑦ ᓯᕗᓕᖅᑎᐅᓂᕐᒧᑦ. ᑕᒪᓐᓇ ᐱᓕᕆᐊᖅ ᑲᔪᓯᓂᐊᖅᑐᖅ ᓄᕕᐱᕆ ᐊᒻᒪᓗ 
ᐃᓄᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕙᓪᓕᐊᔪᑦ.  

 
• ᑖᒃᑯᐊ 16 ᐃᓕᓐᓂᐊᕐᓚᐅᖅᑐᑦ ᐃᖅᑲᓇᐃᔮᒃᓴᓂᒃ ᐃᓕᓐᓂᐊᖅᖢᑎᒃ ᓄᓇᕗᒻᒥ ᐃᖏᕐᕋᔭᒃᖢᑎᒃ ᓵᔅᑲᑑᓐᒧᑦ 
ᐱᔫᒥᓵᖃᑕᐅᓪᓗᑎᒃ ᑖᒃᑯᐊ ᖃᐅᔨᒪᓂᒃᑯᑦ ᐊᔪᓐᖏᓐᓂᖏᑎᒍᑦ. ᐊᕐᕌᓂ ᑕᒪᓐᓇ ᑲᑐᔾᔨᓪᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᓂᐅᔪᑦ ᑲᓇᑕᒥ ᓄᓇᕗᒻᒧᑦ ᐱᕈᖅᐸᓪᓕᐊᔪᑦ ᐊᕐᕌᓂᓗ ᐊᒥᓲᓚᐅᖅᑐᖅ 
ᓄᓇᕗᒻᒥ ᐊᖏᓂᖅᐹᖑᖃᑕᐅᓪᓗᑎᒃ ᐊᐅᓚᖅᑎᑕᐅᓚᐅᖅᑐᑦ ᐃᓕᓐᓂᐊᖅᑏᑦ ᐃᖅᑲᓇᐃᔮᒃᓴᓂᓪᓗ 
ᐃᓕᓐᓂᐊᖅᑐᑦ ᑕᒫᓂ ᓄᓇᕗᒻᒥ. ᑖᒃᑯᐊᓗ ᐱᔫᒥᓵᖃᑕᐅᔪᑦ ᓵᓚᔅᓴᖅᖢᑎᒃ ᐱᖓᓱᑦ Silver-ᓂᒃ ᐊᒻᒪᓗ ᒪᕐᕉᒃ 
ᑖᒃᑯᐊ ᐃᓚᐅᓪᓗᑎᒃ. ᑖᒃᑯᐊ ᑐᒡᓕᐊᓂ ᐃᓕᓐᓂᐊᕐᓂᕐᒧᑦ ᓄᔭᓕᕆᓂᕐᒧᑦ ᐊᒻᒪᓗ ᑕᕐᕆᔭᐅᓯᐅᕆᓂᕐᒧᑦ.  

 
• ᑖᒃᑯᐊ ᐱᓕᕆᕕᐅᑉ ᑲᔪᓯᔪᑦ ᐋᖅᑭᒃᓱᐃᕙᓪᓕᐊᓂᕐᒧᑦ ᐃᓄᐃᑦ ᐱᖅᑯᓯᖏᑎᒍᑦ ᐅᖃᐅᓯᖏᑎᒍᑦ 
ᐃᓕᓐᓂᐊᕐᓂᕐᒥᒃ ᐱᓕᕆᐊᖅ ᑖᒃᑯᐊ ᑲᔪᓯᕙᓪᓕᐊᔪᒻᒪᕆᐊᓗᐃᑦ. ᐱᓕᕆᐊᕐᕆᔭᐅᑎᓪᓗᒋᑦ ᐃᑲᔫᑕᐅᓂᐊᖅᑐᑦ. 
ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᓂᕈᐊᖅᑕᐅᓯᒪᔪᑦ ᑕᒪᑦᓱᒧᖓ ᐃᓕᓴᐃᖃᑦᑕᓂᐊᖅᑐᓄᑦ.  

 
• ᑖᓐᓇ ᐱᖁᔭᔅᓴᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᔅᓴᖅ ᒫᓐᓇ ᓴᖅᑭᑎᑕᐅᓚᐅᖅᑐᖅ 
ᒪᓕᒐᓕᐅᖅᕕᐅᑉ ᐃᓗᐊᓂ. ᐱᓕᕆᕕᕗᑦ ᐊᒃᓱᕈᖅᓯᒪᔪᑦ ᑕᒪᓐᓇ ᓄᓇᕗᑦ ᑐᓐᖓᕕᒃᑯᓪᓗ ᐃᒃᓯᕙᐅᑕᖓᓐ 
ᑲᑎᒪᔨᕋᓛᓄᑦ ᐋᖅᑭᒃᓱᐃᔨᐅᔪᑦ ᑕᒪᑦᓱᒧᖓ ᑲᑐᔾᔨᓪᓗᑎᒃ ᑕᐅᑐᖅᑰᖅᑕᐅᔪᒧᑦ ᑕᒪᓐᓇᓗ ᓇᓗᓇᐃᖅᑕᐅᓪᓗᓂ 
ᒪᓕᒐᓕᐅᖅᕕᒻᒧᑦ. ᐃᓕᓐᓂᐊᖅᑐᓕᕆᓂᕐᒧᑦ ᐃᓕᖓᔪᖅ ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᒫᓂ 
ᐊᖏᔪᖅᑳᖑᔪᓪᓗ ᐃᓕᓐᓂᐊᕐᕕᒻᒧᑦ ᑲᑐᔾᔨᓪᓗᑎᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐱᖁᔭᔅᓴᖅ  



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3429 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᑕᒪᓐᓇ $14 ᒥᓕᐊᖑᓂᐊᖅᑐᑦ ᑖᓐᓇ 
ᐃᖏᕐᕋᓯᒋᐊᖅᑎᑕᐅᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ.  

 
ᑕᐃᒪᓐᓇ ᐃᓕᓯᓂᐊᕈᑦᑕ ᐸᕐᓇᐅᑎᑦᑎᓐᓂᒃ ᐃᖏᕐᕋᓯᑎᑎᓪᓗᒋᑦ ᐊᒻᒪᓗ ᑕᒪᓐᓇ ᓯᕗᒧᓪᓗᒍ ᑮᓇᐅᔭᐃᑦ $197 
ᒥᓕᐊᓐ 2008-09-ᒥ ᐅᑭᐅᖏᓐᓂ. ᑖᓐᓇ $8.3 ᒥᓕᐊᓐ ᐅᓄᖅᓯᒋᐊᕐᓂᐊᖅᑐᖅ ᐅᑭᐅᖑᓂᐊᖅᑐᒧᑦ 
ᑮᓇᐅᔭᕆᓂᐊᖅᑕᓐᓂ. 
 
ᐃᒃᓯᕙᐅᑖᖅ, ᐱᒋᐊᕈᒪᔭᒃᑲ ᓇᓗᓇᐃᕐᓗᒋᑦ ᑕᒪᒃᑯᐊ ᐱᒋᐊᖅᓯᒪᓂᐊᖅᑕᕗᑦ ᑲᑎᒪᑐᐃᓐᓇᖅᑐᓂ:  
 

• ᑖᒃᑯᐊ ᑲᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. ᐃᓕᓗᒋᑦ ᐊᑕᐅᓯᕐᒧᑦ ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐃᒻᒪᑕ ᑕᒪᓐᓇ ᐊᖏᓪᓕᒋᐊᖅᑕᐅᓗᓂ 
ᓄᑖᓐᖑᖅᑎᑕᐅᓗᓂᓗ ᓄᓇᕗᒻᒥ ᐃᓕᓴᐃᓂᖅ ᐃᓕᓴᐃᔨᒃᓴᓄᑦ ᐃᓕᓐᓂᐊᑎᑦᑎᔾᔪᑏᑦ. ᑕᒪᓐᓇ ᐱᓚᐅᕐᒪᑕ 
ᐃᒪᓐᓇ $2.13 ᒥᓕᐊᓐᓂᒃ. ᑖᓐᓇ ᐊᖏᓪᓕᒋᐊᖅᑕᐅᓗᓂ ᖄᖓᒍᑦ ᓄᓇᓕᓐᓂ ᐃᓂᓪᓚᒃᑕᐅᓂᐊᖅᑐᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂ ᐱᖅᑯᓯᖏᑎᒍᑦ ᓇᓗᓇᐃᒃᑯᑕᖅᑖᖃᑦᑕᖅᑐᑦ ᐱᓕᕆᐊᖑᔪᑦ ᑕᒪᓐᓇ 
ᐋᖅᑭᒋᐊᕐᓗᒍ.  

 
• ᐊᒥᓱᐃᑦ ᐃᓚᐅᓚᐅᖅᑐᑦ ᐃᖅᑲᓇᐃᔮᒃᓴᓄᑦ ᐃᓕᓐᓂᐊᖅᑐᑦ ᑕᒫᓂ ᐊᖏᓪᓕᒋᐊᖅᓯᒪᒻᒪᑦ ᐊᒻᒪᓗ 40-ᐳᓴᓐ 
ᑖᓐᓇ ᐊᖏᓪᓕᒋᐊᕈᑎᒋᓪᓗᒍ ᓇᓗᓇᐃᖅᓯᒪᔪᑦ ᐃᖅᑲᓇᐃᔮᒃᓴᓂᒃ ᐃᓕᓐᓂᐊᕐᓂᐊᖅᑐᑦ ᐅᑭᐅᓐᓄᑦ 
ᒪᕐᕉᓐᓄᑦ. ᐱᓕᕆᕕᐅᑉ ᑲᔪᓯᔪᒍᑦ ᑕᒪᓐᓇ ᑲᖏᖅᖠᓂᕐᒥᓗ ᑖᒃᑯᐊ ᐃᓕᓐᓂᐊᕐᕕᒃᓴᐅᓂᐊᖅᑐᑦ 
ᐃᖅᑲᓇᐃᔮᒃᓴᓄᑦ ᐅᑭᐅᖅ ᑖᒃᑯᐊ $17.1 ᒥᓕᐊᓂᑦ ᑮᓇᐅᔭᖃᑦᑎᑕᐅᓂᐊᖅᑐᑦ ᐃᓕᑦᑎᔾᔪᑕᐅᓗᑎᓪᓗ 
ᐊᑐᖅᑕᐅᑎᐊᒻᒪᕆᓐᓂᐊᖅᑐᑦ ᐃᓕᓐᓂᐊᖅᑐᓄᑦ ᐱᕕᖃᑦᑎᑕᐅᓗᑎᒃ ᐃᒪᓐᓇ ᓴᖅᑭᑎᑕᐅᓗᒍ ᑕᒪᓐᓇ 
ᐃᓕᓐᓂᐊᕐᓕᓵᖅᑐᓄᑦ ᒍᕋᐃᑦ 12-ᒧᑦ ᑖᒃᑯᐊ ᑐᒡᓕᐊᓂᓗ ᐃᓕᓐᓂᐊᖃᑦᑕᖅᑐᑦ ᓄᓇᕗᒻᒥ. ᑕᒪᓐᓇ 
ᑲᑎᑦᖢᒍ ᑖᓐᓇ ᓴᓇᔭᐅᕙᓪᓕᐊᓂᐊᖅᑐᖅ ᑖᓐᓇ $1 ᒥᓕᐊᓐᓂᒃ ᐃᓕᓐᓂᐊᖅᑐᓄᑦ ᑮᓇᐅᔭᕆᔭᐅᓂᐊᖅᑐᖅ 
ᓴᖅᑭᑕᐅᓂᐊᖅᑐᖅ ᐃᖅᑲᓇᐃᔮᒃᓴᓄᑦ ᐃᓕᓐᓂᐊᕐᓂᖅ ᓴᓇᔭᐅᕙᓪᓕᐊᔪᖅ ᒫᓐᓇ ᐊᐅᔭᐅᓂᐊᖅᑐᖅ.  

 
• ᑖᒃᑯᐊᓗ ᐃᑲᔫᓯᐊᖃᑦᑕᖅᑐᑦ ᑮᓇᐅᔭᖏᑦ ᑕᒪᓐᓇ ᐅᓄᖅᓯᒋᐊᖅᑐᖅ $3,440,000. ᑖᓐᓇ ᐃᓚᒋᐊᕈᑕᐅᔪᖅ 
ᑮᓇᐅᔭᑦ ᑕᒪᓐᓇ ᐱᔪᒪᔭᐅᓪᓚᕆᒃᓯᒪᑎᓪᓗᒍ ᐱᓕᕆᕕᑦᑎᓐᓂ.  

 
• ᑖᓐᓇ ᐅᑭᐅᖅ ᐊᖏᓪᓕᒋᐊᖅᑐᖅ ᑖᒃᑯᐊ $1.1ᒥᓕᐊᓐᓂᒃ ᐃᑲᔫᑕᐅᖃᑦᑕᖅᑐᑦ ᑲᔪᓯᓗᓂ 
ᐃᓕᓐᓂᐊᕐᓕᓵᖅᑐᓄᑦ ᒍᕋᐃᑦ 12-ᒧᑦ ᐃᓕᓐᓂᐊᕐᕈᑏᑦ. ᑕᒪᓐᓇ ᐃᑲᔪᖅᓯᔪᖅ ᐊᑦᑐᐊᕈᑕᐅᔪᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐱᔭᔅᓴᖏᓐᓄᑦ ᐅᓄᖅᓯᒋᐊᕈᑕᐅᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐅᑎᖅᑎᑕᐅᔪᖅ ᐊᒻᒪᓗ ᐃᑲᔫᓯᐊᑦ.  

 
• ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᑦᑐᑦ ᑖᒃᑯᓂᖓ ᐱᖅᑯᓯᓕᕆᔨᒃᑯᓐᓂᑦ ᐅᖃᐅᓯᓕᕆᓂᕐᒧᑦ ᐃᓐᓇᕐᓄᑦ 
ᒪᒃᑯᑦᑐᓄᑦ. ᑕᒪᓐᓇ ᐱᕙᓪᓕᐊᓪᓗᒍ ᐱᖅᑯᓯᓕᕆᕝᕕᒃ ᐃᓄᐃᑦ ᐱᖅᑯᓯᖏᑎᒍᑦ ᐃᓕᓐᓂᐊᕐᕕᒃᓴᖅ ᑕᒪᓐᓇ 
ᓄᑦᑎᖅᑕᐅᓯᒪᔪᖅ $200,000 ᑖᒃᑯᓄᖓ ᐱᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᒃᑯᓐᓂᑦ ᐃᓐᓇᕐᓄᑦ ᐊᒻᒪᓗ 
ᒪᒃᑯᑦᑐᓄᑦ ᑕᒪᓐᓇ ᐃᑲᔫᑕᐅᓂᐊᖅᑐᓂ. ᑖᒃᑯᐊ ᑮᓇᐅᔭᑦ ᐃᑲᔫᑕᐅᓂᐊᖅᑐᑦ ᐱᓕᕆᐊᖑᔪᓄᑦ 
ᑎᒥᐅᔪᓄᓪᓗ ᐊᒻᒪᓗ ᐊᐅᓚᑦᑎᓂᕐᒧᑦ ᐱᒋᐊᕈᑕᐃᑦ ᐱᖅᑯᓯᓕᕆᔨᒃᑯᓐᓄᑦ. 

 
ᐊᒻᒪᓗ ᑲᔪᓯᑎᑦᑎᐊᖅᑐᖅ ᑕᒪᓐᓇ ᓄᓇᓕᓐᓂ ᖃᐅᔨᒪᓂᕐᒧᑦ ᐃᓕᖓᔪᑦ ᐊᒻᒪᓗ ᑕᒪᓐᓇ ᐃᖅᑲᓇᐃᔭᕐᓂᕐᒧᑦ 
ᐃᓕᓐᓂᐊᕐᑎᑦᑎᓂᕐᒧᑦ ᐃᓕᖓᔪᑦ ᐊᒻᒪᓗ ᖃᐅᔨᒪᓂᕐᒧᑦ ᑕᒪᒃᑯᐊ ᐊᑦᔨᒌᓕᖅᑎᓐᓇᓱᐊᖅᖢᒋᑦ ᐃᖅᑲᓇᐃᔭᖅᑐᖅ. 
ᐃᖅᑲᓇᐃᔭᓕᖅᑎᑦᑎᔩ ᐊᒻᒪᓗ ᐃᖅᑲᓇᐃᔭᖅᑐᑦ ᓄᕕᐱᕆᒥ. ᑕᒪᓐᓇ ᐃᓕᖓᓂᐊ ᑲᑎᑦᑎᓯᒪᔪᑦ ᑐᓴᕈᑎᔅᓴᓂᒃ 
ᖃᐅᔨᒪᓂᐅᔪᓂᒃ ᐊᒻᒪᓗ ᐊᑐᐃᓐᓇᕈᐃᓗᑎᒃ ᐃᖅᑲᓇᐃᔮᒃᓴᓂᒃ. ᑕᒪᓐᓇ ᓄᓇᕗᒻᒥᐅᓄᑦ. ᑕᒪᓐᓇ ᐃᓄᒃᑎᑐᑦ 
ᐃᖏᕐᕋᑦᑎᐊᖁᓪᓗᒍ ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ, ᐅᐃᕖᑎᑐᑦ. ᑕᒪᓐᓇ  

ᖁᕕᐊᓇᖅᑐᖅ ᐱᓕᕆᐊᕐᔭᐅᔪᖅ ᑕᒪᓐᓇ ᐱᓚᐅᖅᑐᖅ ᑖᒃᑯᐊ 2007-ᒥ Silver-ᒥ ᐱᔫᒥᓵᕈᑎᒃᑯᑦ 
ᐱᑖᖅᑎᑕᐅᓚᐅᖅᑐᑦ ᑖᒃᑯᐊ ᐱᒋᐊᖅᑎᑕᐅᔪᑦ ᐊᐅᓚᑦᑎᑐᐃᓐᓇᕐᒧᑦ ᐊᒻᒪᓗ ᑖᒃᑯᐊ ᐊᐅᓚᑦᑎᓂᕐᒧᑦ ᑲᓇᑕᒥ. 
 
ᐃᒃᓯᕙᐅᑖᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, ᕿᑎᕐᒥᐅᓪᓗ ᐱᕙᓪᓕᐊᔪᓕᕆᔨᒃᑯᑦ ᒥᐅᕋᒫ, Hope Bay-ᒦᑦᑐᑦ 
ᓄᓇᕗᒻᒥ ᓯᓚᑦᑐᖅᓴᕐᕕᐅᔪᑦ ᓄᓇᕗᒻᒥᓗ ᐃᓕᓐᓂᐊᖅᑐᓕᕆᔨᒻᒪᕆᐅᔪᑦ ᑖᒃᑯᐊ ᑐᑭᓯᒪᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᓕᐅᓚᐅᖅᑐᑦ. ᑖᒃᑯᐊᓗ ᐱᓕᕆᔾᔪᑎᐅᖃᑦᑕᖅᑐᑦ ᐃᓕᓐᓂᐊᕈᑎᔅᓴᐅᖃᑦᑕᖅᑐᑦ 
ᓱᖏᐅᔅᓴᔾᔪᑎᐅᖃᑦᑕᑐᓪᓗ, ᐱᓕᕆᐊᕐᓗ ᓲᕐᓗ ᐃᖅᑲᓇᐃᔮᒃᓴᓂᕐᒧᑦ ᐱᔭᕆᐅᔅᓴᓂᕐᒧᑦ ᐊᒻᒪ 
ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐊᑎᓕᐅᕈᑎᐅᖃᑦᑕᖅᑐᖅ. ᑕᒪᒃᑯᐊ ᑭᓪᓕᖃᖏᓪᓗᑎᒃ ᐱᒋᐊᕐᓗᒋᑦ Kindergarten 
ᒍᕋᐃᑦ 12-ᒧᓐᖓᕋᓱᓐᓂᖓᓂ.  
 
ᒫᓐᓇᐅᔪᖅ ᑖᒃᑯᓂᖓ ᐃᓕᓐᓂᐊᑎᑦᑏᓐᓇᕐᓂᐊᕋᑦᑕ ᑕᒪᒃᑯᓂᖓ ᐅᖁᒪᐃᑦᑐᓕᕆᓂᕐᒧᑦ, 
ᐃᓕᓐᓂᐊᕈᑎᐅᖃᑦᑕᓂᐊᖅᑐᓂᒃ. ᐊᒻᒪᓗᒃᑕᐅᖅ ᑮᓇᐅᔭᖃᑦᑎᑕᐅᓂᐊᕐᒥᔪᑦ ᑕᐃᒃᑯᓇᓐᖓᑦ 
ᓂᖃᐃᓲᑎᒋᔭᐅᖃᑦᑕᖅᑐᓂᒃ. ᐊᒻᒪᓗᑦᑕᐅᖅ ᐃᒃᓯᕙᐅᑖᖅ, 130 ᐅᖓᑖᓃᓯᒪᓕᖅᑐᑦ ᓄᓇᕗᒻᒥ ᐃᓕᓐᓂᐊᕐᓂᕐᒥᓐᓂ 
ᐱᔭᕇᕐᓯᓯᒪᓕᖅᑐᑦ ᒫᓐᓇᒧ ᐊᒻᒪᓗᑕᐅ, 36-ᖑᔪᑦ ᐃᒃᓯᕙᐅᑕᐃᑦ ᐃᒃᓯᕙᐅᑕᖃᖅᑎᑕᐅᓂᐊᖅᑐᑦ 
ᐃᓕᓐᓂᐊᕈᑎᒃᓴᐅᓗᑎ ᐃᓱᐊᓂ ᒫᑦᓯ 2008. ᑖᒃᑯᐊ ᐱᔪᒪᔪᑦ ᐅᓄᖅᑐᒻᒪᕆᐅᓂᐅᕐᖤᐅᓕᕐᒪᑦ ᐃᓕᓐᓂᐊᕐᓂᐊᖅᑐᑦ 
ᐃᒃᓯᕙᐅᑕᒃᓴᓄᑦ ᐅᓄᙱᓐᓂᕐᓴᐅᕙᒃᖢᑎᒃ ᐱᓕᕆᕕ ᐊᖏᓪᓕᕙᓪᓕᐊᑎᓪᓗᒍ. ᐃᓱᒪᒃᓴᕐᓯᐅᕐᒥᔪᒍᑦ ᖃᓄᖅ ᑕᒪᓐᓇ 
ᐊᖏᓪᓕᕙᓪᓕᐊᑎᑕᐅᔪᓐᓇᕐᒪᖔᖅ ᐱᓕᕆᔾᔪᑕᐅᔪᖅ.  
 
ᐃᒃᓯᕙᐅᑖᖅ, ᑕᒻᒪᖅᓯᒪᔪᖅᓯᐅᖅᑎ ᐱᓕᕆᕕᑦᑎᓐᓄᑦ ᐊᓯᔾᔨᕐᓯᓯᓚᐅᕐᒪᑦ ᐃᓕᓐᓂᐊᖅᑎᐅᔪᑦ ᓯᓚᑦᑐᓴᕐᕕᖕᒥ 
ᑮᓇᐅᔭᖅᑖᕆᖃᑦᑕᖅᑕᖓ ᐊᕐᕌᓅᓚᐅᖅᑐᓪᓗ ᑕᒪᒃᑯᐊ ᑭᐅᔪᓐᓇᑦᑎᐊᖁᔭᐅᓪᓗᑎᒃ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᓯᕗᒧᑦ ᑕᐅᑐᑦᑎᐊᕐᐳᑦ ᐊᒃᓱᕈᕐᓇᕐᓂᐊᓂᖓᓂᒃ ᐊᒻᒪ ᓯᕗᒧᐊᒃᑐᑦ 
ᑲᔪᓯᑦᑎᐊᕐᓂᐊᕐᓂᖓᓂᒃ. ᑕᒪᓐᓇ ᐃᓱᒫᒐᔪᒃᑑᓗᑕ ᐃᓕᓐᓂᐊᖅᑐᓕᕆᓂᕐᒥ ᐱᓕᕆᔪᓐᓇᕋᑦᑕ ᓄᓇᕗᒥ. 
ᐃᒃᓯᕙᐅᑖᖅ, ᐊᒃᓱᐊᓗᒃ ᐊᒃᓱᕈᕐᖢᑎᒃ ᑲᑎᒪᔨᕋᓛᓂᒃ ᐃᖅᑲᓇᐃᔭᖃᑎᖃᕈᒪᔪᑦ ᓄᓇᓕᖕᓂᓗ ᑲᔪᓯᑎᑕᐅᓂᐊᕐᒪᑕ 
ᐊᔪᕈᓃᕐᓴᓂᖅ ᐃᓕᓐᓂᐊᖅᑎᑦᑎᓂᕐᓗ ᐃᓅᓯᓕᒫᕐᓗ ᐃᓕᓐᓂᐊᖅᑎᑦᑎᓂᖅ ᓄᓇᕗᒥ.  
 
ᑕᕗᖓ ᐃᓱᓕᒃᖢᒍ ᑕᒡᕙ ᑭᒡᒍᓯᒋᓇᓱᖃᑦᑕᕐᓂᐊᖅ ᑭᐅᓇᓱᖃᑦᑕᕐᓂᐊᕆᕗᖓ ᐊᐱᖅᑯᑎᒃᓴᖅᑕᖃᓕᕐᐸᑦ ᑖᒃᑯᓇᙵ 
ᑲᑎᒪᔨᓂᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᑲᑎᒪᔨᕋᓛᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐅᖃᐅᓯᒃᓴᖃᖅᐹ ᒪᑐᐃᕆᐊᕈᑎᖏᓐᓂᒃ? ᒥᔅᑕ 
ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᖁᕕᐊᓱᒃᑐᖓ ᒪᑐᐃᕐᓯᒋᐊᕈᑎᓂᒃ ᐅᖃᐅᓯᖃᕆᐊᒃᓴᖅ 
ᑲᑎᒪᔾᔪᑎᒋᓕᖅᑎᓪᓗᑎᒍ ᐊᑐᕈᒫᖅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᓴᖅᑭᑦᑎᔪᒪᔪᑦ 2008-09-ᒥ ᐊᐅᓚᔾᔪᑎᒃᓴᖏᓐᓂ ᐋᖅᑭᐅᒪᔾᔪᑎᖏᓪᓗ 
ᑮᓇᐅᔭᖅᑐᕈᑎᒋᓂᐊᖅᑕᕋ $197 ᒥᓕᐊᓐ ᐅᖓᑖᓂ ᑖᒃᑯᐊ ᐊᖏᓪᓕᒋᐊᕐᓯᒪᔪᑦ $8 ᒥᓕᐊᓐᓂᒃ 2007-08 
ᐊᑐᕈᒫᖅᑕᖏᓐᓂ. ᑲᑎᒪᔨᕋᓛᑦ ᐅᔾᔨᕈᓱᒃᑐ ᐊᖏᒡᓕᒌᖅᑐ ᐱᔾᔪᑎᒋᓪᓗᒍ ᐋᖅᑭᒃᑕᐅᒋᐊᕐᒪᑕ ᑮᓇᐅᔾᔭᒃᓵᑦ 
ᐃᑲᔪᕈᑎᐅᖃᑦᑕᖅᑐᓪᓗ ᑕᐃᒃᑯᐊ ᓴᖅᑭᑕᐅᓯᒪᔪᑦ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᐅᔪᑦ  



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᑮᓇᐅᔭᓂᒃ ᐊᑐᕐᒪᑕ ᖁᕝᕙᓯᖕᓂᕐᓴᒃᑯᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᐃᓕᓴᐃᔨᐅᔪᑦ ᐊᒻᒪᓗ, 
ᓄᓇᕗᒥ ᓯᓚᑦᑐᓴᕐᕕᖕᒥ ᐃᓕᓐᓂᐊᕈᑎᐅᔪᑦ ᐃᓐᓇᕐᓄᑦ ᐃᓕᓐᓂᐊᖅᑎᐅᔪᑦ ᑎᑎᕋᕆᐅᕐᓴᓂᕐᒧᑦ.  
 
ᑲᑎᒪᔨᐅᖃᑕᐅᔪᑦ ᐃᓱᒫᓘᑎᖃᖅᑐᑦ ᐊᑐᕈᒫᖅᑕᐅᔪᑦ ᑖᒃᑯᐊ ᐊᖏᓂᕐᐹᖑᖕᒪᑕ ᐊᑐᕈᒫᖅᑐᑦ ᓂᖃᐃᓱᓐᓂᕐᒧᑦ 
ᐊᒥᒐᓗᐊᕐᓂᐊᖅᑐᒃᓴᐅᔪᑦ ᐅᓄᖅᑐᓄᑦ ᐊᑐᖅᑕᐅᔪᒪᖃᑦᑕᕐᒪᑕ. ᐃᖅᑲᐅᒪᔪᒃᓴᐅᒐᕕᑦ ᒪᐃ 2007-ᖑᑎᓪᓗᒍ ᑕᕙᓂ 
ᒪᓕᒐᓕᐅᕐᕕᖕᒥ ᐊᖏᕐᓯᓚᐅᕋᑦᑕ ᐊᑐᕈᒫᖅᑐᑦ ᐃᓚᒋᐊᕈᑎᒃᓴᖏᓐᓂ $3.5 ᒥᓕᐊᓐ ᖄᒃᑲᓐᓂᐊᒍᑦ 
ᑮᓇᐅᔭᖅᑐᕈᑎᒋᔭᐅᓂᐊᖅᑐᑦ ᓂᖃᐃᓱᓐᓂᕐᒧᑦ. ᑲᑎᒪᔨᕌᓛᖑᔪᑦ ᖁᔭᓕᔪᑦ ᑐᓴᕈᑎᒃ ᒥᓂᔅᑕᒥᒃ ᖃᓄᐃᑦᑐᓂᒃ 
ᐋᖅᑭᒋᐊᕈᑎᓂᒃ ᐃᓕᓯᓯᒪᓕᕐᒪᖔᑦ ᑖᒃᑯᐊ ᓴᖅᑭᑕᐅᔪᒪᔪᑦ ᐊᑐᕈᒫᖅᑐᑦ 2008-09 ᐅᖓᑕᐅᔾᔨᔾᔮᙱᒻᒪᑕ.  
 
ᑲᑎᒪᔨᕋᓛᑦ ᐃᓕᓴᖅᓯᔪᖅ ᐱᓕᕆᕖᑦ ᐃᓕᓴᖅᓯᖁᓪᓗᒋᑦ ᓄᓇᕗᒥ ᓴᓇᐅᒐᕐᓂ ᐃᓕᓐᓂᐊᕈᑎᒃᓴᓂ ᓴᓇᖁᓪᓗᒋ 
ᐱᖃᓯᐅᔾᔨᓯᒪᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑲᑎᒪᔨᐅᖃᑕᐅᔪᑦ ᕿᒥᕐᕈᓇᑦᑎᐊᕈᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐃᓕᓐᓂᐊᕐᕕᖕᒥᓗ ᐃᓕᓐᓂᐊᖅᑕᐅᖃᑦᑕᕆᐊᕈᒪᔪᑦ 
ᐱᔭᕇᕐᓯᓂᐊᕐᒪᑕ ᐃᓕᓐᓂᐊᖅᑎᐅᔪᑦ. ᑲᑎᒪᔨᐅᔪᑦ ᐃᑲᔪᖅᑐᐃᔪᑦ ᒪᓕᒐᓕᖏᓐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒡᓗ 
ᖃᐅᔨᓴᕈᑕᐅᖃᑦᑕᕐᓂᐊᖅᑐᓂᒃ ᓄᓇᕗᒥ ᐃᓕᓐᓂᐊᖅᑎᓄᑦ ᐊᒻᒪ, ᑕᒪᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ ᓄᓇᕗᒻᒥ 
ᐊᔾᔨᒌᑦᑎᐊᕐᓗᑎᒃ ᐱᓕᕆᔭᐅᖃᑦᑕᖅᑐᑦ ᖃᐅᔨᒪᑎᑕᐅᓗᑎᒡᓗ ᐊᖓᔪᖅᑳᕆᔭᐅᔪᑦ ᓄᓇᓖᓪᓗ. 
ᐃᓕᓐᓂᐊᕐᓂᓕᕆᓂᕐᒧᑦ ᓯᕗᒧᐊᑦᑎᐊᕐᐸᑕ ᓄᓇᕗᒥ ᐃᓕᓐᓂᐊᖅᑎᐅᔪᑦ ᓯᕗᓂᒃᓴᑦᑎᓐᓄᑦ ᐱᖕᒪᕆᐅᖕᒪᑕ.  
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᐱᓕᕆᕖᑦ ᐱᒋᐊᕐᓯᒪᔭᖏᑦ ᐅᓄᕐᓯᒋᐊᖅᑕᐅᖁᓪᓗᒋᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᒐᒃᓴᖏᑦ ᓇᓖᕌᕈᑏᓄᑦ ᐅᐸᓗᖓᐃᔭᐅᑏᑦ ᒪᒃᑯᒃᑐᑦ ᐊᖏᔪᖅᑳᖑᓕᖅᑑᒐᓗᐊ ᕿᑐᕐᖓᖃᐅᖅᑑᒐᓗᐊᑦ 
ᐃᓕᓐᓂᐊᖏᓐᓇᖁᓪᓗᒋᑦ ᐊᒻᒪᓗᑦᑕᐅᖅ, ᓇᓖᕌᕈᑏᑦ ᑖᒃᑯᐊ ᓄᓇᓕᖕᓄᑦ ᑐᕌᖓᓂᕐᓴᐅᖁᓪᓗᒋᑦ 
ᑲᔪᖏᕐᓴᖅᑕᐅᓂᐊᕐᒪᑕ ᐊᔪᕈᓐᓃᕐᓴᕐᓗᒋᑦ ᐊᒻᒪᓗᑦᑕᐅ ᐃᓕᓐᓂᐊᕐᕕᖕᒦᖏᓐᓇᖁᓪᓗᒋᑦ ᓇᓖᕌᕈᑎᖃᖅᑎᓪᓗᒋᑦᑕᐅ 
ᐃᓕᓐᓂᐊᕈᑎᒃᓴᖏᑦ ᐸᐃᑉᐹᓕᕆᔨᐅᓂᕐᒧ. ᑭᓯᐊᓂᓪᓕ ᐱᓕᕆᕕᐅᔪᖅ ᑮᓇᐅᔭᖃᖅᑎᑕᐅᑦᑎᐊᕆᐊᖃᕐᒪᑦ ᑕᒪᒃᑯᐊ 
ᐱᓕᕆᐊᒃᓴᐃᑦ ᓯᕗᒧᐊᑦᑎᐊᖁᓪᓗᒋᑦ. 
 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂ ᐃᓕᓐᓂᐊᖅᑐᓕᕆᔩᑦᑕᐅᖅ ᐃᓱᒫᓘᑎᒋᔭᐅᖃᑦᑕᕐᓯᒪᓕᕐᒪᑦ 
ᑕᒪᓐᓇ. ᓄᓇᓕᖕᓂ ᐃᓚᐅᑎᑕᐅᓪᓗᑎᒃ ᐊᖓᔪᖅᑳᕆᔭᐅᔪᑦ ᐊᒻᒪ ᓂᕈᐊᖅᑕᐅᓯᒪᔪᑦ ᐱᖕᒪᕆᐊᖕᒪᑕ ᓄᓇᕘᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᓂᖓᓄᑦ ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᒃ ᐊᖏᒡᓕᒋᐊᖅᑎᑦᑎᓯᒪᓕᕐᒪᑦ 
ᑮᓇᐅᔭᓕᕆᔨᐅᔪᓂᒃ ᐃᑲᔪᖃᑦᑕᕐᓂᐊᕐᒪᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑮᓇᐅᔭᖅᑐᕈᑎᒃᓴᖏᑦ ᒪᓕᒃᓯᒪᖃᑦᑕᕐᒪᑕ ᐃᓕᓐᓂᐊᕆᐊᖅᑐᑦ 
ᐅᓄᕐᓂᕆᔭᖏᓐᓄᑦ. ᑲᑎᒪᔨᐅᔪᓪᓗ ᓂᕆᐅᒃᑐᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ 
ᐋᖅᑭᒋᐊᖅᑕᐅᓗᑎᒃ ᓄᑖᒥᒃ ᑕᕝᕙᓂ. ᐊᒻᒪᓗᑦᑕᐅᖅ ᑖᒃᑯᐊ ᖃᐅᔨᒋᐊᖅᑎᓪᓗᒋᑦ ᓄᓇᓕᖕᓄᑦ ᐅᖃᐅᓯᕆᔭᖏᓐᓂᒃ 
ᐅᖃᐅᓯᕐᓂᒃ ᐊᑐᕐᓂᐊᖅᑕᖏᓐᓂᒃ ᐃᓕᓴᐃᓗᑎᒃ. ᑲᑎᒪᔨᐅᖃᑕᐅᔪᑦ ᑐᒃᓯᕋᖅᓯᒪᓕᖅᑐᑦ ᑕᑯᓛᕐᓂᐊᕐᓂᕐᒥᓂᒃ ᓄᑖᒥᒃ 
ᑐᓴᖅᑎᑕᐅᓗᑎᒃ ᓇᓕᐊᖕᓂᒃ ᓄᓇᓕᖕᓂ ᐃᓕᓐᓂᐊᖁᑎᒃᓴᓂᒃ ᐊᑐᕐᓂᐊᕐᒪᖔᑕ.  
 
ᐃᒃᓯᕙᐅᑖᖅ, ᑕᒪᒃᑯᐊ ᓯᕗᒧᐊᑦᑎᐊᖅᑎᑕᐅᒃᐸᑕ ᐃᓕᓐᓂᐊᓕᓵᖅᑐᓄᑦ ᒍᕋᐃᑦ 12-ᒥ ᐊᒃᑐᐊᓯᒪᓂᖃᕐᒥᖕᒪᑕ 
ᐊᓯᖏᓐᓄᑦ ᐱᓕᕆᕝᕕᖕᒥ ᐱᔨᑦᑎᕈᑕᐅᔪᓄᑦ. ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᓲᕐᓗ ᐃᓕᓐᓂᐊᕐᕕᐊᓗᖕᒥ 
ᐃᓕᓴᔭᐅᔾᔪᑎᒃᓴᐃᑦ ᐱᔭᕇᖅᑕᐅᓯᒪᔭᕆᐊᖃᑦᑎᐊᕐᒪᑕ ᐃᓯᕈᓐᓇᖁᓪᓗᒋᑦ ᓴᓇᔨᐅᓂᕐᒧᑦ ᐃᓕᓐᓂᐊᕆᐊᕐᓂᕐᒧᑦ ᐊᒻᒪ 
ᐃᓕᓐᓂᐊᓯᓐᓈᑦ ᓴᓇᑎᓪᓗᒋᑦ. ᐊᒻᒪᓗᑦᑕᐅᖅ ᓴᓇᔨᒻᒪᕈᕋᓱᖁᓪᓗᒋᑦ ᓄᓇᕗᒥ ᓴᓇᔨᒻᒪᕆᖑᖅᑐᑦ ᐱᔭᐅᔭᕆᐊᖃᕐᒪᑕ 
ᑭᙳᒪᔭᐅᖕᒪᑕ ᓄᓇᕗᒥ ᐃᓕᓴᐃᔩᑦ, ᐋᓐᓂᐊᓯᐅᑏᑦ, ᓘᒃᑖᑦ, ᑮᓇᐅᔭᓕᕆᔩᑦ, ᐋᖅᑭᒃᓱᐃᔩᑦ ᑕᒪᒃᑯᐊ 
ᐆᒃᑑᑎᑐᐃᓐᓇᐅᕗᑦ ᓄᓇᕗᒥᐅᑦ ᐃᓕᓐᓂᐊᖅᑎᑕᐅᖄᕆᐊᖃᕐᒪᑕ ᐃᓕᓐᓂᐊᕐᕕᐊᓗᖕᒥ ᑲᑎᒪᔨᕋᓛᓪᓗ 
ᓇᐅᑦᑎᖅᓱᐃᓂᐊᖅᑐᑦ ᐱᓕᕆᕕᐅᑉ ᑕᒪᑐᒥᖓ ᐱᕙᓪᓕᐊᑎᑕᖏᓐᓂᒃ ᓄᓇᕗᒥ ᐃᓄᖕᓂᒃ 
ᐃᓕᓐᓂᐊᖅᑎᑦᑎᓂᖅᓴᐅᓗᑎᒃ ᐃᓕᓴᐃᔨᐅᖃᑕᕐᓂᐊᖅᑐᓂᒃ ᖁᕝᕙᓯᖕᓂᖅᓴᒥ. 

ᓱᓕᒃᑲᓐᓂᖅ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ ᐃᖅᑲᓇᐃᔭᖃᑎᖃᖁᓪᓗᒋᑦ ᒥᓂᔅᑕᖏᓐᓂᒃ ᖄᒃᑲᓐᓂᐊᒍᑦ 
ᑮᓇᐅᔭᓂᒃ ᐱᓇᓱᖁᓪᓗᒋᑦ ᐃᑲᔪᕈᑕᐅᓂᐊᖅᑐᓂᒃ ᐃᓕᓐᓂᐊᖅᑎᐅᔪᓄᑦ ᑕᐃᒃᑯᓄᖓ ᖁᕝᕙᓯᖕᓂᖅᓴᓄᑦ 
ᐃᓕᓐᓂᐊᖃᑦᑕᕐᓂᐊᖅᑎᓪᓗᒋᑦ ᓄᓇᕗᒥ ᓲᕐᓗ ᐃᓕᓴᐃᔨᒃᓴᕈᕋᓱᖕᓂᕐᒧᑦ ᐃᓕᓐᓂᐊᕐᕕᐅᔪᑦ ᐊᒻᒪ 
ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ. 
 
ᑲᑎᒪᔨᕋᓛᑦ ᐅᔾᔨᕈᓱᒃᓯᒪᔪᑦ ᐱᓕᕆᕕᑦ ᐊᓯᔾᔨᖅᓯᓯᒪᓕᕐᒪᑕ ᐅᓄᑲᓪᓚᒃᑐᓂᒃ ᐋᖅᑭᒋᐊᖅᓯᒪᓪᓗᑎᒃᓗ 
ᐱᔨᑦᓯᖅᑕᐅᔾᔪᑎᒋᔭᖏᑦ ᐃᓕᓐᓂᐊᖅᑐᑦ ᐃᓐᓇᕐᓄᑦ ᑮᓇᐅᔭᖏᓐᓄᑦ ᐃᑲᔪᕈᑎᒃᓴᐅᖃᑦᑕᕐᓂᐊᖅᑐᑦ ᓄᓇᕗᒥ. 
ᑲᑎᒪᔨᐅᔪᓄᑦ ᑕᒪᓐᓇ ᓇᐅᑦᑎᖅᓱᐊᕆᔭᐅᓂᐊᖅᑐᖅ ᓯᕗᒧᐊᒃᐸᓪᓕᐊᓂᕆᔭᖓ. 
 
ᑲᑎᒪᔨᐅᖃᑕᐅᔪᓪᓗ ᑕᑯᔪᒪᑦᑎᐊᖅᑐᑦ ᓄᓇᕗᒥ ᓴᓇᔭᕆᐅᖅᓴᕐᒧᑦ ᐃᓕᓐᓂᐊᕐᕕᒃ ᒪᒃᐱᖅᑎᓪᓗᒍ ᑲᖏᕐᖠᓂᕐᒥ ᐊᒻᒪ 
ᐃᖃᓗᖕᓂ ᐃᖃᓗᒃᑑᑦᑎᐊᕐᒥᓗ. ᑭᓯᐊᓂᓗ ᒫᓐᓇ ᐃᓕᓐᓂᐊᕈᑎᒃᓴᐃᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᑐᐊᕕᕐᓇᕐᒪᑕ 
ᑭᙳᒪᔭᐅᓪᓗᑎᒃᓗ ᓄᓇᕗᒥᐅᑦ ᑕᒪᒃᑯᓂᖓ ᐊᑐᖃᑦᑕᕐᓂᐊᕐᐸᑕ ᐱᕝᕕᒃᓴᐅᔪᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᒫᓐᓇ. 
ᑲᑎᒪᔨᕋᓛᖑᔪᑦ ᖁᔭᓕᑦᑎᐊᖅᑐᖅ ᒥᓂᔅᑕᐅᑉ ᐱᓕᕆᓇᓱᒃᑕᖏᓐᓂᒃ ᐃᓕᓐᓂᐊᖅᑎᑦᑎᓇᓱᖃᑦᑕᕐᓗᑎᒃ ᓄᓇᓕᖕᓂ 
ᓲᕐᓗ ᒥᑦᑎᒪᑕᓕᖕᒥ.  
 
ᑲᑎᒪᔨᕋᓛᑦ ᖁᔭᓕᔪᑦ ᐊᑯᓚᐃᑦᑐᒃᑯᑦ ᑐᓴᖅᑎᑕᐅᖃᑦᑕᕈᑎᒃ ᐅᔭᕋᖕᓂᐊᖅᑎᒃᑯᑎᒍᑦ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᓂᒃ ᑕᐃᒃᑯᐊ ᓲᕐᓗ ᐅᖃᐅᑕᐅᓯᕆᔭᐅᓚᐅᖅᑐᑦ Baffinland-ᒥᐅᓂᒃ, ᑖᓐᓇ 
Newmont ᐊᒻᒪ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ. ᑲᑎᒪᔨᐅᔪᑦ ᖁᔭᓕᒐᔭᖅᑐᑦ ᑐᓴᖅᑎᑕᐅᒃᐸᑕ ᒥᓂᔅᑕ 
ᖃᓄᖅ ᐃᖅᑲᓇᐃᔭᖃᑎᖃᕐᓂᐊᕐᒪᖔᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᓄᒃᑕᐅᓯᕆᔨᒃᑯᓪᓗ ᐱᓕᕆᕕᒋᔭᖓᓂᒃ 
ᓴᖅᑭᑕᐅᓇᓱᒃᑐᒥᒃ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᑮᓇᐅᔭᐃᑦ 2008-09 
ᑮᓇᐅᔭᐃᑦ ᐊᑐᕈᒫᖅᑐᓂ.  
 
ᑲᑎᒪᔨᕋᓛᖑᔪᑦ ᑐᓴᖅᑎᑕᐅᔪᒪᓪᓗᑎᒃ ᐱᓕᕆᕕᐅᑉ ᐱᕙᓪᓕᐊᓂᕆᔭᖓᓂᒃ ᓴᓇᔨᕈᕆᐅᖅᓴᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᒋᔭᖏᑦ ᓄᓇᕗᒻᒥ ᐃᓪᓗᒃᓴᓄᑦ ᐸᐸᑕᐅᔪᖅ ᖃᓄᖅ ᐱᔨᔅᓯᖅᑕᐅᓂᐊᕐᒪᖔᑕ 
ᐅᐸᓗᖓᐃᔭᐅᑎᖏᓐᓄᑦ. ᑲᑎᒪᔨᐅᔪᓪᓗ ᑖᔅᓱᒥᖓ ᑐᓴᒐᒃᓴᓂ ᐱᔪᒪᓂᐊᖅᑐᑦ. 
 
ᐃᒃᓯᕙᐅᑖᖅ, ᐅᖃᕇᖅᑲᐅᒐᒪᐃᓛᒃ, ᐊᒃᓱᐊᓗᒃ ᐅᖁᒪᐃᒃᓴᓕᕐᒪᑕ ᑕᐃᒃᑯᐊ ᓂᖃᐃᓱᕐᓂᕐᒧᑦ ᐃᓱᒫᓗᑎᖃᓕᕐᒪᑕ 
ᑲᑎᒪᔨᕋᓛᑦ ᐊᒻᒪ ᐅᓄᑲᓪᓚᒃᑐᓂ ᐊᑐᓕᖁᔭᓕᐅᖅᓯᒪᓪᓗᑎᒃ ᐱᓕᕆᕕᒃ ᕿᒥᕐᕈᓇᖁᓪᓗᒋᑦ ᐃᑲᔪᕈᑎᐅᖃᑦᑕᖅᑐᓂᒃ 
ᓂᖃᐃᓱᖅᐸᒃᑐᓂᒃ ᐊᖑᒻᒪᑎᑕᐅᑦᑎᐊᓕᕋᓗᐊᕐᒪᖔᑕ ᑭᓐᖑᒪᒃᖠᖅᑐᑦ ᓄᓇᕗᒻᒥᐅᑦ ᑕᒪᒃᑯᐊ ᐅᑭᐅᖅᑕᖅᑐᒥ 
ᐃᓅᔾᔪᑏᑦ ᐃᓱᒪᒋᖃᓯᐅᑎᓗᒋᑦ. ᑲᑎᒪᔨᐅᔪᑦ ᑖᒃᑯᐊ ᐅᔾᔨᕈᓱᖕᒪᑕ ᒥᓂᔅᑕᐅᑉ ᒥᓂᔅᑕᐅᖃᑎᖓ ᓄᓇᑦᓯᐊᕐᒥ 
ᕿᒥᕐᕈᓇᖕᓂᖃᓚᐅᕐᒪᑕ ᓂᖃᐃᓲᑕᐅᖃᑦᑕᖅᑐᓂ ᓄᓇᔅᐊᒥᑦ ᐊᒻᒪᓗᑦᑕᐅᖅ ᐊᑐᓕᖅᑎᑦᑎᓯᒪᓪᓗᑎᒃ ᐅᓄᑲᓪᓚᒃᑐᓂᒃ 
ᐊᓯᔾᔨᕆᐊᕈᑎᓂᒃ ᕿᒥᕐᕈᓇᓚᐅᖅᑎᓪᓗᒋᑦ. 

ᑲᑎᒪᔨᕋᓛᑦ ᐃᓱᒪᕗᑦ ᒫᓐᓇᐅᔪᖅ ᐊᓯᔾᔨᖅᐸᓪᓕᐊᓂᕆᔭᖏᑦ ᓂᖃᐃᓱᕈᑎᐅᖃᑦᑕᖅᑐᑦ ᐊᒃᓱᐊᓗᒃ 
ᐊᑦᑕᕐᓇᓕᕐᓂᐊᕐᒪᑕ ᓄᖑᑉᐸᓪᓕᐊᑎᑦᑎᓗᑎᒃᓗ ᐊᑐᒐᒃᓴᓂ. ᑲᑎᒪᔨᐅᔪᑦ ᐊᑐᓕᖁᔭᓕᐅᖅᑐᑦ ᒥᓂᔅᑕᒥ 
ᐃᖅᑲᓇᐃᔭᖃᑎᖃᖁᓪᓗᒍ ᒥᓂᔅᑕᐅᖃᑎᖏᓐᓂᒃ ᕿᒥᕐᕈᓇᖕᓂᐊᕐᒪᑕ ᐋᖅᑭᒃᑕᐅᒋᐊᕐᓗᒋᑦ ᓂᖃᐃᓱᕈᑎᐅᖃᑦᑕᖅᑐᑦ 
ᓄᓇᕗᒥ. 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᑲ. ᐊᑐᓂᓗ ᒪᓕᒐᓕᐅᖅᑎᐅᖃᑕᐅᔪᑦ ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᔪᑦ 
ᑲᑎᒪᔾᔪᑎᒋᓕᖅᑎᓪᓗᑎᒍᑦ ᑖᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒥᒻᒪᕆᐊᓗᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᐱᕆᓚᐅᖄᖅᑎᓐᓇᒋᑦ ᑲᑎᒪᔨᐅᔪᑦ ᑖᒃᑯᐊ 
ᐃᑲᔪᖅᑎᑦᑎᑦ ᑕᒪᐅᖓᕐᓂᐊᕐᒪᖔᑕ ᐊᐱᖅᓱᖅᑕᐅᕝᕕᖕᒧᑦ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᓯᖅᑎᓚᐅᒃᑭᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᖅᓱᒃᑏ. (ᑐᓵᔨᑎᒍᑦ) ᒥᓂᔅᑕ ᐲᑯ, ᑎᑎᕋᖅᑕᐅᓯᒪᓂᐊᕐᒪᑦ ᑭᒃᑰᒪᖔᑕ 
ᐃᖅᑲᓇᐃᔭᖅᑎᑎᑦ ᑕᐃᓚᐅᒃᑭᑦ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑎᐊᖅᑐᖓ ᑖᒃᑯᐊ ᐱᖃᑎᒋᔪᓐᓇᕋᒃᑭᑦ 
ᑲᑎᒪᑐᐃᓐᓇᑎᓪᓗᑕ ᑕᓕᖅᐱᓐᓂ ᑮᓇᐅᔭᓕᕆᔨ ᐊᖓᔪᖅᑳᒃᑯᕕᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᓱᓴᓐ 
ᓂᑯᓪᔅ ᐊᒻᒪ ᑕᓕᖅᐱᑦᑎᐊᓐᓂ ᑖᓐᓇ ᖃᐅᔨᒪᔭᐅᑦᑎᐊᖅᑐᑦ ᑐᖏᓕᖓ ᒥᓂᔅᑕᐅᑉ ᐃᓕᓐᓂᐊᖅᑐᓕᕆᓂᕐᒧᑦ, ᑳᑎ 
ᐅᒃᐱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎᒃ. ᒥᓂᔅᑖᑦᑕᐅᖅ ᑐᓐᖓᓱᖃᑕᐅᓗᑎᑦ. ᐱᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᔪᒪᔪᖓ ᑲᑎᒪᔨᐅᖃᑕᐅᔪᓂᑦ ᐅᑯᓂᖓ: ᒪᓕᒃᖢᒋᑦ ᒪᓕᒐᖅ 77(1), 10-ᒥᓂᑦᓯᒥᑦ 
ᐅᖃᓪᓚᒍᓐᓇᓂᐊᖅᑐᓯ, ᐊᒻᒪᓗᑦᑕᐅᖅ ᒪᓕᒐᖅ 77(2), ᒪᓕᓪᓗᒋᑦ ᐃᓱᒪᖅᓱᕐᓂᕆᔭᖓ ᐃᒃᓯᕙᐅᑕᐅᑉ, 
ᑲᑎᒪᔨᐅᖃᑕᐅᔪᑦ ᐅᖃᓪᓚᒍᓐᓇᖅᑐᑦ ᐊᑕᐅᓯᐊᓐᖏᓪᓗᑎᑦ ᑖᔅᓱᒧᖓ ᑲᑎᒪᔾᔪᑕᐅᔪᒧᑦ ᑭᓯᐊᓂᓕ ᐃᓘᓐᓇᖏᑦ 
ᑲᑎᒪᔨᐅᖃᑕᐅᔪᑦ ᐅᖃᓪᓚᓚᐅᖅᑎᓪᓗᒋᑦ ᐅᖃᓪᓚᑲᓐᓂᕈᓐᓇᖅᑐᑦ.  
 
ᑕᐃᒪᓕ ᐃᒪᓐᓇᐃᖁᔨᒐᔭᖅᐳᖓ ᑲᑎᒪᔨᓄᑦ ᐊᔪᕐᓇᖏᑦᑕᕌᖓᑦ ᐊᐱᖅᓱᓕᕌᖓᔅᓯ ᐃᓘᓕᑯᓘᔭᖃᑦᑕᖅᑐᓂᑦ 
ᒪᒃᐱᒐᖏᑦ ᓈᓴᐅᑎᖏᑦ ᑕᐃᖃᑦᑕᓂᐊᖅᐸᓯᐅᒃ ᕿᒥᕐᕈᓇᒃᑕᕗᑦ. ᑕᐃᒪᓕ ᑲᑎᒪᔩᑦ ᑭᓱᑐᐃᓐᓇᕐᓂᑦ ᑐᕌᖓᔪᓂᑦ 
ᐅᖃᐅᓯᔅᓴᖃᕐᐹᑦ? ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓚᐅᓐᖏᓂᓐᓂ, ᖃᓄᖅ ᐊᑯᓂᐅᑎᒋᔪᖅ ᒪᑐᐃᕆᐊᕈᑎᒃᑲ 
ᐅᖃᐅᓯᕆᔪᓐᓇᐸᒃᑲ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ, ᐅᖃᖅᑲᐅᔪᖓ 10-ᒥᓂᑦᓯᖃᖅᑐᑎᑦ, ᐃᓘᓐᓇᖏᑦ ᑖᒃᑯᐊ ᑲᑎᒪᔨᐅᖃᑕᐅᔪᑦ 
10-ᒥᓂᑦᓯᖃᖅᑐᑦ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐃᖅᑲᐃᑎᑕᐅᒐᑦᑕ. ᑖᓐᓇ ᒥᓂᔅᑕᕆᔭᐅᔪᖅ 
ᐊᒃᓱᕉᑎᖃᑦᑎᐊᕐᒪᑦ ᖁᕕᐊᓲᑎᒋᕙᕋ ᐊᒻᒪᓗ ᑐᓐᖓᓱᑎᑦᑎᐊᕆᓪᓗᒍ ᑐᖏᓕᐊ ᐊᒻᒪᓗ ᐃᖅᑲᓇᐃᔭᖅᑎᖓ. ᐃᓄᐃᑦ 
ᓄᓇᕗᒻᒥᐅᑕᐃᑦ ᐊᒃᓱᕉᑎᖃᑦᑎᐊᒥᒻᒪᑕ ᐃᓚᐅᓂᖃᕈᒪᑦᑎᐊᖅᖢᑎᒡᓗ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ.  
 
ᓱᕈᓯᑯᓘᑎᓪᓗᖓ ᐃᖅᑲᐅᒪᔪᖓ ᕿᓚᒥᕈᓘᖅᑰᓚᐅᖅᓯᒪᔪᖅ ᑐᑭᓯᓚᐅᖅᓯᒪᔪᒍᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᖅ 
ᑐᑭᓯᑦᑎᐊᕆᐊᖃᕐᑕᐃᑦ ᑭᓱᒧᓪᓗ ᒪᑭᒪᐅᑎᖃᕐᒪᖔᑦ ᑭᓱᓂᑦ ᐃᓕᓐᓂᐊᕐᒪᖔᑦᑕ ᖃᐅᔨᑦᑎᐊᓚᐅᖅᓯᒪᔪᒍᑦ ᐃᓄᐃᓪᓗ 
ᐅᖃᐅᓯᖏᑦᑕ ᐊᓯᖏᓐᓂ ᐊᑐᕆᐊᖃᓕᓚᐅᖅᓯᒪᓪᓗᑕ ᕿᓚᒧᕈᓗᒃ ᐊᓈᓇᒃᑯᓐᓄᑦ ᑕᒪᓐᓇ ᑐᑭᓯᔭᐅᓚᐅᖅᓯᒪᔪᖅ.  
ᑖᓐᓇ ᑐᑭᓯᑦᑎᐊᓚᐅᖅᓯᒪᒐᑦᑎᒃᑯ ᐅᖃᓕᒫᒐᖅᑕᖃᓐᖏᒃᖢᓂᓪᓗ ᐃᓄᑦᑎᑐᑦ ᐅᐊᑲᓪᓚᖔᖑᓚᐅᖅᓯᒪᕗᖅ. 



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3434 

ᓄᓇᕗᒻᒥᐅᑕᐃᑦ ᐅᖃᐅᓯᖃᓕᕌᖓᑕ ᐊᐅᓚᑦᑎᖃᑕᐅᓂᖅᓴᐅᔪᒪᓪᓗᑎᑦ ᐄ, ᐊᒃᓱᕉᑎᖃᑦᑎᐊᕐᒥᔪᑦ. ᒥᓂᔅᑕᓗ 
ᐱᔪᓐᓇᕐᓂᓂᑦ ᒫᓐᓇ ᑎᑯᒥᐊᖅᑕᒥᓐᓂᑦ ᓴᒃᑯᐃᖁᔨᒐᓗᐊᖅᑐᑦ ᑕᖅᑲᒃᑯᓄᖓ ᑎᒍᒥᐊᖅᑕᐅᓂᖅᓴᐅᓂᐊᕐᒪᑕ 
ᒪᓕᒐᒃᓴᖅ 21, ᐃᓕᓐᓂᐊᕐᓂᓕᕆᓂᐅᑉ ᐱᖁᔭᕐᔪᐊᑉ, ᐃᓗᐊᓂ ᑕᐃᒃᑯᐊ ᐅᒃᐱᕆᔭᐅᔪᑦ. ᓄᓇᕗᒻᒥᐅᑕᐃᑦ 
ᓄᓇᓖᓪᓗ ᐊᐅᓚᑦᑎᓂᖅᓴᐅᒋᐊᓖᑦ. ᑕᐃᒪ ᑕᐃᒪᐃᓕᖓᒻᒪᑦ ᓇᓗᓇᐃᖅᓯᒪᑦᑎᐊᖅᑐᒍᑦ ᐱᔪᓐᓇᕐᓂᑖᖅᑎᑕᐅᒋᐊᓖᑦ 
ᐃᓕᓐᓂᐊᕐᓂᓕᕆᓂᐅᑉ ᐃᓗᐊᒍᑦ.  
 
ᑖᓐᓇ ᒥᓂᔅᑕᕆᔭᐅᔪᑦ ᐊᕕᑦᑐᖅᓯᒪᔪᓂᑦ ᑲᑎᒪᔨᓂᑦ ᓴᖅᑭᑎᔭᕆᐊᖃᓐᖏᑦᑐᖅ. ᐊᕕᑦᑐᖅᓯᒪᔪᑦ ᑲᑎᒪᔨᖏᑦ ᑖᒃᑯᐊ 
ᐋᖅᑭᒃᓯᔾᔮᓐᖏᒻᒪᑕ ᑖᓐᓇ ᓵᓐᖓᔭᕆᐊᖃᓐᖏᑕᕗᑦ ᐃᓱᒻᒥᐅᑎᔅᓴᓄᑦ ᑕᒪᒃᑯᓄᖓ ᒪᑐᐃᖓᑦᑎᐊᕆᐊᓖᑦ 
ᐱᔪᓐᓇᕐᓃᑦ ᑕᒪᒃᑯᐊ ᑐᓐᓂᖅᑯᑕᐅᓂᖅᓴᐅᓂᐊᕐᒪᑕ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓄᑦ ᓄᓇᓕᓐᓂ. 
ᖁᓕᓂᖑᓇ ᓇᓖᕌᕈᑎᓂᑦ ᓴᖅᑭᖅᑎᒍᓐᓇᖅᑰᖅᑐᖅ ᑖᓐᓇ ᐅᕙᓂ ᑎᑎᕋᖅᓯᒪᔭᖏᓐᓂ ᒪᓕᒐᒃᓴᖅ 21 ᐃᓗᐊᓃᑦᑐᑦ 
ᐊᓯᖏᓐᓂ.  
 
ᑖᓐᓇ ᐅᖃᓕᒫᓚᐅᖅᖢᒍ ᐅᑯᐊ ᑕᑯᔭᔅᓴᕆᓐᓂᖅᐸᖏᑦ ᐅᓂᒃᑳᓕᐊᕆᔭᐅᓯᒪᔪᑦ “ᓴᖅᑭᖅᐳᑦ” ᓄᓇᕗᑦ 
ᑐᓐᖓᕕᒃᑯᓃᓐᖔᖅᑐᑦ. ᐃᓚᖏᓐᓂ ᐅᖃᓕᒫᒐᓛᑲᐃᓐᓇᕈᒪᒐᒪ ᒥᔅᓵᓄᑦ ᓯᕗᓪᓕᖅᐹᖅ ᐱᔾᔪᑎᓕ 
ᐃᓕᓐᓂᐊᕐᓂᓕᕆᓂᕐᒧᑦ ᐃᒪᐃᓕᖓᔪᖅ. “ᐃᓕᓐᓂᐊᕐᓂᓕᕆᓂᖅ ᓅᑕᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦᑕ 
ᐅᑭᐅᖅᑕᖅᑐᒥᐅᒃ ᒐᕙᒪᖏᓐᓄᑦ 1970-ᖏᓐᓂ ᐅᑭᐅᖅᑕᖅᑐᒥᐅᒃ ᒐᕙᒪᖏᑦ ᖃᓪᓗᓈᖑᓐᖏᑦᑐᑦ 
ᐃᓕᓐᓂᐊᕐᓂᓕᕆᓂᕐᒥᑦ ᓴᖅᑭᑦᑎᕙᓪᓕᐊᓕᓚᐅᖅᓯᒪᔪᑦ ᓄᓇᓖᓪᓗ ᐊᐅᓚᑦᑎᓂᖅᓴᐅᓕᖅᖢᑎᑦ 1983.” 
ᐅᐊᑲᓪᓚᖔ. ᑕᐃᑲᓂ 1983-ᖑᓕᖅᑎᓪᓗᒍ ᓴᓐᖏᓃᑦ ᑐᓂᖅᑯᑕᐅᓂᓪᓚᕆᖏᑦ ᑐᑭᓯᓇᖅᓯᓚᐅᖅᓯᒪᕗᑦ 
ᓄᓇᓕᓐᓅᖅᑕᐅᒐᒥ ᐊᒻᒪᓗ ᐊᕕᑦᑐᖅᓯᒪᔪᓄᑦ. ᐃᓕᓐᓂᐊᕐᓂᓕᕆᓂᐅᑉ ᐱᖁᔭᕐᔪᐊᖏᑎᒍᑦ 
ᑕᐃᒪᐃᑎᑦᑎᓚᐅᖅᓯᒪᔪᑦ. ᐅᓇ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᓴᓐᖏᓂᕐᒥᑦ ᑐᓂᖅᑯᑕᐅᓚᐅᖅᓯᒪᔫᒐᓗᐊᕐᓂᑦ 
ᓴᑐᖅᓯᓕᖅᑐᖅ.  
 
ᓂᐱᓕᐅᖅᑕᐅᓯᒪᓂᐊᕐᒪᑦ ᐅᖃᓪᓚᑲᓐᓂᕈᒪᔪᖓ. ᐅᓇ ᒪᒃᐱᒐᖅ 5, 6 ᐃᓗᐊᓃᑦᑐᑦ ᑖᒃᑯᐊ ᐅᓂᑳᑦ ᐊᒻᒪᓗ 
ᐃᒪᐃᓕᖓᔪᖅ. “ᐃᓕᓐᓂᐊᖅᑐᓕᕆᔨᕐᔪᐊᑦ ᓄᖑᑎᑕᐅᒻᒪᑕ ᑖᓐᓇ ᖁᕕᐊᒋᓪᓗᓂᐅᒃ ᑕᐃᒪᐃᑎᑦᑎᓚᐅᖅᓯᒪᒐᒥ 
ᑕᐃᒪ ᒐᕙᒪᒃᑯᓐᓄᑦ ᐊᐅᓚᑕᐅᓂᖅᓴᐅᓕᖅᐳᖅ ᐊᒻᒪᓗ ᐃᒻᒥᒃᑰᓚᐅᖅᓯᒪᔫᒐᓗᐊᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᑦ 
ᓄᖑᑎᑕᐅᕗᑦ ᐊᔭᐅᖅᑐᐃᔨᐅᖃᑦᑕᓚᐅᖅᓯᒪᒻᒪᑕ ᐃᓕᓴᖅᑐᖁᑎᓕᓐᓄᑦ ᑭᒡᒐᖅᑐᐃᔨᒋᔭᐅᓪᓗᑎᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ.  
 
ᐊᒻᒪᓗ ᐊᐱᖅᑯᑎᔅᓴᖅᑕᖃᐅᕐᒥᔪᖅ ᓴᖅᑭᑎᓪᓚᕆᑦᑐᓂᑦ ᐃᓚᖓ ᐅᕙᓂ ᑎᑎᕋᖅᓯᒪᔪᖅ, “ᓱᒻᒪᑦ ᒐᕙᒪᒃᑯᑦ 
ᐃᓕᓐᓂᐊᕐᓂᓕᕆᓂᕐᒥᑦ ᑎᒍᒥᐊᕆᐊᖃᓐᖏᓐᓂᖏᑦ.” ᑖᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᐃᓄᐃᑦ ᐱᖅᑯᓯᖏᓐᓂ 
ᓴᖅᑭᑎᓯᒪᑎᓪᓗᒋᑦ ᐃᓕᓐᓂᐊᕐᓂᓕᕆᓂᐅᑉ ᐊᐅᓚᑕᐅᓂᖓ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔭᕆᐊᖃᓐᖏᑦᑐᖅ ᑖᓐᓇ 
ᒥᓂᔅᑕᕆᐅᔭᔪᖅ ᑖᔅᓱᒥᖓ ᐊᑲᐅᓐᖏᓕᐅᕈᑎᖃᔾᔮᖅᑰᖏᒻᒪᑦ ᑐᓐᓂᖅᑯᑎᖃᖅᐸᓪᓕᐊᓕᕈᓂ ᑕᒪᒃᑯᓂᖓ 
ᓴᓐᖏᓂᕐᓂᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᒪᓐᓇ ᐊᐱᖅᑯᑎᒋᖃᑦᑕᓂᐊᖅᑕᕋ.  
 
ᐃᒃᓯᕙᐅᑖᖅ, ᐅᖃᓕᒫᕈᒪᒻᒥᔪᖓ ᓄᓇᕗᑦ ᑐᓐᖓᕕᒃᑯᑦ ᑎᑎᕋᐅᓯᕆᔭᕕᓂᖏᓐᓂ ᐅᖃᓕᒫᒃᑲᓂᕐᓗᒋᑦ ᑖᒃᑯᐊ 
ᑎᑎᕋᖅᑕᐅᓯᒪᓂᖏᑦ ᓱᒻᒪᓪᓗ ᒐᕙᒪᒃᑯᑦ ᑎᒍᒥᐊᕆᐊᖃᓐᖏᓐᓂᖏᓐᓂ ᑕᒻᒪᓲᖑᒻᒪᑕᓗ ᒐᕙᒪᒃᑯᑦ ᐊᒻᒪᓗ 
ᐃᒪᐃᓕᖓᔪᖅ ᒐᕙᒪᐃᑦ ᐃᓱᒪᖅᓱᓂᕐᒥᑦ ᐊᖅᓵᖅᓯᕗᑦ ᓴᓐᖏᓂᕐᒥᑦ ᑎᒍᓯᓪᓗᑎᑦ ᐋᖅᑭᐅᒪᔾᔪᑎᓂᓪᓗ 
ᐃᓕᓯᓯᒪᓪᓗᑎᑦ ᑕᐃᒪᐃᑦᑑᒻᒪᑦ ᐅᖓᓯᒃᓯᕗᑦ ᐃᓄᓐᓂᑦ ᑭᒡᒐᑐᓪᓗᐊᖅᑕᒥᓐᓂᒃ ᒐᕙᒪᒃᑯᓐᓄᑦ ᐃᓚᐅᔪᓐᓃᖅᖢᑎᑦ 
ᓴᓂᕌᓂᑐᐃᓐᓇᓕᖅᖢᑎᑦ. ᑖᓐᓇ ᒥᓂᔅᑕᕆᔭᐅᔪᖅ ᓂᕆᐅᒃᐳᖓ ᖃᓄᖅ ᑖᓐᓇ ᐃᓱᒪᒋᒻᒪᖔᒃᑯ ᒥᓂᔅᑕᕆᐅᔭᔫᑉ. 

ᐊᒻᒪᓗ ᐅᖃᓕᒫᒋᐊᒃᑲᓂᖅᖢᒍ ᒪᒃᐱᒐᖅ 29. ᓄᓇᕗᒻᒥ ᐃᓕᓐᓂᐊᕐᓂᓕᕆᓂᖅ ᑲᑕᒃᓯᒪᔪᖅ ᐋᖅᑭᒋᐊᕐᓗᒍ 
ᓱᕐᕋᔾᔮᖏᑦᑐᖅ ᐅᖃᐅᓯᖃᕐᑎᓪᓗᒋᑦ ᐃᓄᐃᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕈᓯᖏᓐᓂ. ᐊᕕᑎᑦᑎᑐᐃᓐᓇᕐᒪᑦ 
ᒪᑭᒪᑎᑦᑎᔭᕆᐊᖃᕐᑐᒍᑦ ᑐᑭᒧᐊᕈᑎᓂᑦ ᑕᖅᑲᒃᑯᓄᖓ ᐱᐅᒋᔭᐅᓕᕐᓂᐊᕐᒪᑦ ᐊᒻᒪᓗ ᓴᓐᖏᓃᑦ ᐊᖓᔪᖅᑲᐅᑎᓄᑦ 
ᒐᕙᒪᐃᑦ ᐃᓗᐊᓃᑦᑐᓄᑦ ᑎᒍᒥᐊᖅᑕᐅᑐᐃᓐᓇᕐᓗᓂ ᒪᑯᐊᓗ ᑲᓐᖑᓇᖅᑑᑎᒋᔭᐅᓗᑎᑦ ᐃᓱᒪᓕᐅᕈᑎᒋᖅᑲᐅᔪᑦ 
ᑕᐃᒪ ᐊᑑᑎᖃᕈᓐᓃᕋᔭᖅᐳᑦ. ᑕᖅᑲᐅᖓ ᐊᓯᔾᔨᖅᑐᖃᓪᓚᕆᔾᔮᖏᑦᖢᓂᓗ ᓄᓇᕗᑦ ᐊᓯᔾᔨᕐᓂᕐᒧᑦ 
ᓴᖅᑭᑦᑎᕕᐅᔭᕆᐊᖃᓪᓚᕆᒻᒪᑦ. ᓱᓖᓛᒃ ᐱᔭᒃᓴᕗᑦ ᐊᕙᓂᐊᓘᑉᐳᑦ ᐅᓄᖅᑐᐊᓘᕗᑦ. ᑖᒃᑯᐊᓗ ᒪᓕᒐᒃᓴᖅ 21-
ᓕᐊᕆᔪᒪᔭᖓ ᐱᑦᔪᑎᒋᓪᓗᒍ ᐊᒃᓱᕉᑎᒋᔭᐅᓗᑎᒃ ᓱᓕᕆᓕᕈᓐᓇᖅᑕᕗᑦ ᑭᓯᐊᓂ ᐊᔭᐅᖅᑐᖅᑕᐅᖏᓐᓇᕈᑦᑕ. 
 
ᓄᓇᕘᒻᒥ ᓄᓇᑖᓂᕐᒧᑦ ᐊᖏᕈᑏᑦ ᐊᒃᑐᐃᓂᖃᓪᓚᕆᒻᒪᑕ ᑖᒃᑯᓂᖓ ᐱᖁᔭᔅᓴᓂᒃ ᓄᓇᕗᑦ ᑐᓐᖓᕕᒃᑯᑦ 
ᐅᖃᖅᑕᖏᑦ ᒪᓕᒃᖢᒋᑦ, 14 ᐊᕐᕌᒍᓂᒃ ᐊᑎᓕᐅᖅᓯᒪᓕᖅᑎᓪᓗᒋᑦ ᐊᒻᒪᓗ 8 ᑕᖅᑭᓂᒃ, 8 ᐊᕐᕌᒍᓂᒃ 
ᓄᓇᕗᑕᖃᓕᖅᑎᓪᓗᒍ, ᐃᓕᓐᓂᐊᕐᓂᓕᕆᓂᖅ ᓱᕐᕋᓪᓗᐊᖅᓯᒪᖏᑦᑐᑦ ᓄᓇᑦᑎᐊᕐᒥᐅᑦ ᓴᓇᓚᐅᖅᓯᒪᔭᖓᑐᑦ ᓱᓕ 
ᐋᖅᑭᐅᒪᒻᒪᑦ. ᑭᖑᑉᐱᐊᐸᓪᓕᐊᑐᐃᓐᓇᖅᑰᔨᕗᒍᑦ ᓄᓇᕗᑦ ᒐᕙᒪᒃᑯᑦ ᐲᖅᓯᓚᐅᕐᒪᑕ ᓄᓇᑦᓯᐊᑉ 
ᐋᖅᑭᒃᓱᓚᐅᖅᓯᒪᔭᖏᓐᓂᒃ. ᓄᓇᓖᑦ ᐊᐅᓚᑦᑎᓂᖅᓴᐅᓪᓗᑎᒃ. 75-ᐳᓴᓐᑎᖏᓐᓃᑦᑐᑦ ᐃᓕᓴᐃᔩᑦ ᖃᓪᓗᓈᑦ ᐊᒻᒪᓗ 
ᐊᖏᔪᖅᑲᐅᑏᑦ, ᐊᑯᓐᓂᓱᖅᑎᓪᓗ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓃᑦᑐᑦ ᓴᓐᖏᓂᕐᒥᑦ ᑎᒍᒥᐊᖅᐳᑦ 
ᐊᓯᔾᔨᖅᓯᔪᓐᓇᖅᖢᑎᓪᓗ. ᐅᓇ ᑎᑎᕋᐅᔭᖅᓯᒪᔪᖅ 91-ᒥ ᓈᓴᐅᑎᓕᒃ ᒪᓕᓪᓗᒍ. ᑕᐃᒪᐃᑦᑑᒻᒪ ᐊᒻᒪᓗ ᑖᒃᑯᐊ 
ᐅᑉᐱᕆᒐᒃᑭᓐ ᐃᓛᒃ ᓱᓕᔪᕆᒐᒃᑭᓐ ᐃᑲᔪᖅᑕᐅᔭᕆᐊᖃᕐᓂᐊᖅᑐᑎᒃ ᓄᓇᓕᓐᓄᑦ.  
 
ᑐᑦᑕᖅᕕᖃᑐᐊᕈᓂ ᐊᑕᐅᓯᕐᒥᒃ ᓄᓇᕗᒻᒥᐅᓂᒃ ᐱᔨᑦᑎᓐᖏᓚᖅ ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᑕᖅᑲᒃᑯᓄᖓ 
ᓇᓗᓇᐃᖅᓯᔭᕆᐊᖃᓂᐊᖅᑐᖅ ᒫᓐᓇᕈᓗᒃ ᓱᒻᒪᑦ ᐊᑕᐅᓯᕐᒧᑦ ᑐᑦᑕᖅᕕᖃᑦᑎᑕᐅᔭᕆᐊᕋᓱᒋᒻᒪᖔᒍ ᑖᒃᓱᒪ 
ᒥᓂᔅᑕᕆᔭᐅᔫᑉ ᐃᓕᓐᓂᐊᕐᓂᕆᓂᖅ. ᑕᒪᔾᔭ ᐃᓱᒪᒋᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑰᓕ ᐊᖏᖃᑎᒋᑦᑎᐊᖅᐸᕋ ᑖᒃᑯᓂᖓ ᐅᖃᐅᓯᑦᑎᐊᕙᓐᓂᒃ. ᑭᓯᐊᓂᓕ 
ᐅᖃᐅᓯᑐᐃᓐᓇᕐᒥᒃ ᐅᖃᐅᓯᒃᓴᖃᖏᑦᑐᖓ ᑖᒃᑯᓂᖓᓕ ᒪᑐᐃᖅᓯᒋᐊᕐᖓᐅᑏᑦ ᒥᒃᓵᓄᑦ ᐊᐱᕆᔪᒪᔪᖓ 
ᐊᔪᓐᖏᑎᒃᑯᕕᓐᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᐹᓇᐸᔅ. ᐅᖃᓪᓚᑎᓪᓗᖓ ᑕᐃᒪᓕᓵᕋᕕᑦ. ᐅᕙᓂ ᐅᖃᐅᓯᒃᓴᓃᑦᑐᒍᑦ 
ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᖃᐅᔨᒪᓂᐊᖅᐳᑎᑦ. ᐊᑏ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑐᐃᖅᓯᒋᐊᕐᖓᐅᑎᖏᓐᓂ ᒪᑉᐱᒐᖅ 4-ᒥ, ᑖᓐᓇ ᐊᐱᖅᑯᑎᒋᔪᒪᓪᓗᒍ. 
ᐃᒻᒪᖃ (ᑐᓵᔨᑎᒍᑦ) ᐅᑕᖅᑭᓂᐊᖅᐳᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᒥᔅᑕ 
ᐹᓇᐸᔅ. (ᑐᓵᔨᑎᒍᑦ) ᒥᔅᑕ ᑲᑦᑐᒃ, ᑭᓱᑐᐃᓐᓇᕐᓄᑦ ᐅᖃᐅᓯᒃᓴᓄᑦ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓛᒃ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᕋᓂ ᐅᖃᑐᐃᓐᓇᓚᖓᔪᖓ ᐱᕕᖃᑎᒍᕕᓐᖓ 
ᐃᒃᓯᕙᐅᑖᖅ. ᐃᓛᒃ ᑖᓐᓇ ᒥᓂᔅᑕ ᖃᐅᔨᒪᔪᖅ ᐊᑯᓂᒃ ᐊᒥᓱᐊᖅᑎᓚᐅᖅᑐᓂ ᐅᒃᑯᐊᓯᒪᖃᑦᑕᓚᐅᕐᒪᑦ  

ᐃᓕᓴᖅᕕᕗᑦ, ᐃᓕᓴᕆᐊᖃᕋᓗᐊᖅᑎᓪᓗᒋᑦ ᑎᐸᖓ ᐱᑦᔪᑕᐅᑎᓪᓗᒍ. ᑭᓯᐊᓂ ᓱᓇᓪᓚᕆᒻᒧᑦ ᑕᐃᒪᐃᒻᒪᖔᑦ 
ᐅᓪᓗᒥᒧᑦ ᖃᐅᔨᔭᐅᓯᒪᒻᒪᖔᓐ ᖃᐅᔨᒪᓐᖏᑦᑐᖓ, ᑭᓯᐊᓂ ᐅᒃᑯᐊᖃᑦᑕᕐᒪᑦ ᐅᓪᓗᒥᒧᑦ, ᐊᑯᓂᒃ ᑐᓴᕈᓐᓇᐃᑕᕋ. 
ᑕᐃᒪᐃᑎᓪᓗᒍ ᐃᓱᒫᓗᓇᖅᑎᓪᓗᒍ ᑖᒃᑯᐊ ᐊᖏᓪᓕᓴᕐᓂᓕᕆᓂᒃᑯᑦ ᐊᑯᓂᐊᓗ ᖃᐅᔨᓚᐅᖏᒻᒪᑕ ᑖᓐᓇ 
ᐊᒃᓱᕈᓐᓇᓚᐅᕈᑦ ᑭᓯᐊᓂ ᐅᓪᓗᒥ ᐅᒃᑯᐊᓯᒪᓕᕐᒥᔪᖅ ᒐᓗᐊᕐᒪᖔᑦ ᑐᓴᐅᒪᖃᑦᑕᖏᒻᒪᑕ ᑖᓐᓇ ᐅᐱᓐᓇᖅᑐᖅ.  
 
ᐊᒻᒪᓗ ᑕᐃᓐᓇ ᐃᓕᓴᖅᕕᕗᑦ ᑕᑕᑦᑐᖅ ᐃᓚᖏᑦ ᐃᒻᒪᖄ ᑕᒫᓂ Hallway-ᒥ ᐃᓕᓴᖃᑦᑕᑐᐃᓐᓇᕆᐊᖃᓕᖅᑐᑦ 
ᐊᒻᒪ ᑕᐃᒃᑯᐊ ᐃᒐᕕᖏᑦ, ᓂᕿᓕᐅᖅᕕᖏᑦ ᐃᓕᓴᖅᕕᒋᔭᐅᔪᑦ ᒥᑭᓗᐊᓕᕐᒪᑦ ᑕᑲᓐᓇ. ᑕᐅᕙᓂ 1984-ᒥᖃᐃ 
ᓴᓇᔭᐅᓚᐅᖅᓯᒪᔪᖅ. ᑭᓯᐊᓂ 20 ᐊᕐᕌᒍᑦ ᐅᖓᑖᓂ ᐅᑭᐅᖃᓕᕐᒪᑦ ᓄᑖᖑᒋᐊᖃᓕᖅᑐᖅ ᐅᓪᓗᒥᒧᑦ. ᑭᓯᐊᓂ 
ᐅᓪᓗᒥ ᐱᑕᖃᙱᑐᖅ.  
 
ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᓐᓂ ᐊᒻᒪ ᑮᓇᐅᔭᓕᕆᔨᐅᑉ ᐅᖃᐅᓯᖏᓐᓂ ᑐᓴᕐᓂᒍᓱᖃᑦᑕᖅᑐᖓ ᑕᑲᓐᓇ ᓴᓂᑭᓗᐊ 
ᐃᓕᓴᕐᕕᓴᖓ ᓄᑖ ᐃᓱᒪᒋᔭᐅᓂᐊᓕᕐᒪᑦ ᑭᓯᐊᓂ, ᐊᐅᔭᖅ ᐅᑭᐊᑦᓵᓘᓐᓃᑦ ᓴᓇᔭᐅᒋᐊᕈᓐᓇᐸᑦ ᐅᐱᒍᓱᓚᖓᔪᒍᑦ 
ᓴᓂᑭᓗᐊᕐᒥᐅᑎᒍᑦ. ᑖᓐᓇ ᐅᒃᑯᐊᓯᒪᖃᑦᑕᓂᖓ ᐃᓕᓴᕐᕕᑕ ᐅᓪᓗᒥᒧᑦ ᖃᓄᐃᓕᔭᐅᒋᐊᕐᒪᖔᖅ 
ᑐᓴᖅᑎᑕᐅᓚᐅᙱᑦᑐᖓ ᑕᕝᕙᓂ ᐃᓪᓗᒥ ᐊᐱᕆᐅᑎᒋᕙᒃᑲᓗᐊᖅᖢᒍ. ᑭᓯᐊᓂ, ᖃᐅᔨᒪᕙᓪᓚᐃᐳᖓᖃᐃ 
ᐅᐱᕐᖔᖑᓂᐊᖅᑐ ᐃᒻᒪᖃ ᓴᓇᔭᐅᓕᑐᐃᓐᓇᕆᐊᖃᓚᖓᔪᖅ ᑕᐃᓐᓇ ᑎᐸᖓᑕ ᓈᒻᒪᖏᑑᓂᕆᕙᑦᑕ.  
 
ᑖᓐᓇ ᐅᖃᕈᒪᔭᕋ ᐃᒃᑯᐊ ᓂᕿᑖᕈᑏᑦ ᐃᑲᔪᖅᑕᐅᒍᑏᑦ Income Support ᑐᑭᓯᒪᓗᐊᙱᓇᒃᑭ ᑭᓯᐊᓂ ᐆᒥᖓ 
ᐅᖃᕈᒪᔪᖓ, ᑕᐃᒃᑯᐊ ᕿᑐᕐᖓᓖᑦ ᐆᑦᑑᑎᖃᕐᓗᖓ ᐃᒻᒪᖃ ᐊᑕᐅᓯᕐᒥᒃ ᕿᑐᕐᖓᓕᒃ ᐅᒥᖓ $245 ᑕᖅᑭ 
ᐊᑕᐅᓯᖅ ᑖᓐᓇ ᑐᑭᓯᒪᓪᓗᐊᖏᑕᕋ ᓱᒻᒧᑦ ᕿᑐᕐᖓᖃᕐᓱᓂ $245. ᑖᓐᓇᖃᐃ ᓈᒻᒪᑲᓗᐊᖅᐸ? ᐅᕝᕙᓘᓇ ᒫᙵ 
ᓂᐊᖁᕐᒥᓂᒃ ᐃᓱᒪᒥᓂᒃ ᑖᓐᓇ ᓇᒻᕙ ᐱᑦᓱᒍ ᐃᒻᒪᖃ ᓯᒃᑭᓕᐅᑐᐃᓐᓇᖏᑦᑑᒐᓗᐊᓂᒃᑯᐊ ᑖᓐᓇ ᐃᓱᒪᓇᓕᕐᒪᑦ. 
ᕿᑐᕐᖓᖓᑦ ᓇᖏᕿᒋᐊᓕᒃ ᐊᓐᓄᕌᖃᕆᐊᓕᒃ ᐊᒻᒪᓗ, ᐊᓈᓇᖓ ᑖᓐᓇ ᓂᕆᒋᐊᓕᒃ ᑖᒃᑯᐊ ᕿᑐᕐᖓᕇᒃ ᑕᒪᕐᒥ 
ᓂᕆᒋᐊᓖᒃ ᑭᓯᐊᓂ $245 ᑕᖅᑭᒥ ᑖᓐᓇ ᒥᑭᓗᐊᖅᑐᒪᕆᐊᓘᒻᒪᑦ ᕿᒥᕐᕈᑕᐅᑦᓯᐊᕆᐊᓕᒃ. 
 
ᑕᐃᒪᐃᒻᒪᑦ ᑕᒪᒃᑯᐊ ᐃᓱᒫᓘᑎᒋᒐᒃᑭ. ᐃᒃᓯᕙᐅᑕᓖᒃ, ᑖᑦᓱᒧᖓ ᐅᖃᕈᒪᑲᐃᓐᓇᖁᖓ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᐊᓚᕋᓚᒃ, 
ᐃᓵᒃᓯᒪᕋᑖᖅᑮᑦ? ᐊᒡᒐ, (ᑐᓵᔨᑎᒎᕈᓐᓃᖅᑐᖅ) ᐅᑲᐃ, ᒪᒥᐊᓇᖅ. (ᑐᓵᔨᑎᒍᑦ) ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ 
ᑭᓱᑐᐃᓐᓇᕐᓄᑦ ᐅᖃᐅᓯᒃᓴᓂᒃ. ᐋᒡᒐᓕᐊᓯᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔮᐃᓐᓄᒋᒐᕕᖓ ᐊᕙᖓ ᐊᕐᕚᕐᓗᒃᑕᖃᓗᐊᙱᒻᒪᑦ.  
 
ᐃᒃᓯᕙᐅᑖᖅ, ᑖᓐᓇ ᑕᒑᖅ ᑰᓕ ᐅᖃᐅᓯᕆᐱᓪᓚᕋᑖᖅᑕᖓ, ᐅᖃᖅᓯᒪᖕᒪᑦ ᒥᓂᔅᑕᐃ ᐅᑯᐊ 
ᓈᓴᐅᓯᖅᓱᖅᓯᒪᙱᒻᒪᒋᑦ ᐅᖃᓪᓚᖅᑲᐅᔭᓂ ᒪᒃᐱᖓᓂ ᐱᖓᔪᐸᓗᐊᓂᐅᖅᑰᖅᑐᖅ ᐅᖃᖅᑲᐅᖕᒪᑦ ᒪᓕᒐᒃᓴᖅ 21 
ᓄᓇᕗᑦ ᒪᓕᒐᒃᓴᖓ ᑖᓐᓇ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᖅᑲᓇᐃᔭᖃᑎᖃᓚᐅᕐᒪᑕᒎᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᑐᙵᕕᒃᑯᓐᓂ. ᐃᒃᓯᕙᐅᑖᖅ, ᓲᒻᒪ ᒪᕐᕉᓐᓂᒃ ᐃᒃᓯᕙᐅᑕᖃᓲᖑᒻᒪᑎ 
ᐃᓛᓐᓂᒃᑯᑦ ᒪᕐᕈᐃ ᐊᔾᔨᒌᙱᑦᑐᑦ ᑲᑎᒪᒋᐊᕌᖓᒥᒃ, ᐃᒃᓯᕙᐅᑕᐅᖃᑕᐅᓪᓗᑎᒃ ᑖᒃᑯᐊ ᐱᓕᕆᕕᒃ.  
 
ᐃᓚᖏᑦ ᐃᒃᓯᕙᐅᑕᐅᖃᑕᐅᑎᓪᓗᒋᑦ ᑖᒃᑯᐊ ᐱᓕᕆᕕᓪᓗ ᓄᓇᕗᑦ ᑐᓐᖓᕕᒃᑯᓪᓗ ᑲᑐᑎᓪᓗᑎᒃ ᑲᑐᓪᓗᑎᔾᔪᒎᖅ 
ᓴᖅᑭᑎᑕᖏᑦ ᓴᖅᑭᑉᐳ ᒥᔅᑕ ᑰᓕ ᐅᖃᐅᓯᕆᐱᓪᓚᖅᑲᐅᔭᖏᑦ ᑖᔅᓱᒪ ᒥᓂᔅᑕᐅ ᒪᑐᐃᕈᑎᖓᑕ 
ᐊᔾᔨᒋᙱᑕᕐᔪᐊᒻᒪᕆᐊᓗᒋᖕᒪᒋᑦ. ᖃᓄᐃᒻᒪᑦ ᐊᔾᔨᒌᙱᒻᒪᖔᑎᒃ ᑐᑭᓯᑦᑎᐊᖏᓐᓇᒪ ᐅᖃᖅᓯᒪᒻᒪᑦ ᑖᓐᓇᒎ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐋᖅᑭᒃᓱᐃᑦᑎᐊᕐᓂᐊᖅᑐᒻᒪᕆᓘᖕᒪᑦ ᐱᓕᕆᖃᑎᖃᕐᓗᓂ ᐃᓕᓐᓂᐊᕐᕕᖕᓂ, 
ᐊᖓᔪᖄᓂᒃ, DEA-ᑯᓐᓂᒃ ᐊᒻᒪ ᐃᓄᖕᓂ ᖃᐅᔨᒪᔪᓂ  

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐅᕙᓂ ᓴᖅᑭᖅᐴᓚᓯᒪᔪᓂ ᒥᔅᑕ ᑰᓕ ᐅᖃᐅᓯᕆᐱᓪᓚᖃᐅᔭᖏᑦ ᓲᖅ ᒐᕙᒪᒃᑯᑦ 
ᐃᓚᐅᔪᒃᓴᐅᖏᒻᒪᖔᑕ ᐃᓕᓐᓂᐊᖅᑐᓕᕆᓂᐅᑉ ᐊᐅᓚᑕᐅᓂᖓᓂᒃ. ᐅᖃᖏᑦᑐᖅ ᑮᓐᓇᐅᔾᔨᖅᓱᓯᔭᕆᐊᖃᖏᓐᓂᕐᒥ, 
ᑭᓯᐊᓂ ᖃᓄᐃᒻᒪᑦ ᐊᖓᔪᖄᒻᒪᕆᐅᔭᕆᐊᖃᓐᖏᒻᒪᖔᑕ to run ᑖᓐᓇ ᐊᐅᓚᓐᓂᐊᕐᓗᒍ ᐃᓕᓐᓂᐊᕐᓂᖅ.  
 
ᐅᐊᑦᑎᐊᕈ ᐊᐱᖅᓱᕐᓇᖅᓯᒃᐸᖃᐃ ᐊᐱᖅᓱᕈᓐᓇᖅᓯᑎᒃᑯᕕᙵ ᑖᓐᓇ ᐊᐱᖅᓱᕈᒪᓂᐊᕋᓗᐊᕋᒃᑯ ᖃᓄᐃᒻᒪᑦ 
ᐃᓚᐅᓪᓗᓯ ᐃᓕᔅᓯ ᐱᓕᕆᕕᐅᔪᓯ ᐃᒃᓯᕙᐅᑕᐅᖃᑕᐅᓪᓗᓯ ᐊᒻᒪᓗ ᑐᙵᕕᒃᑯᑦ ᐃᒃᓯᕙᐅᑕᐅᖃᑕᐅᒋᓪᓗᑎᒃᑕᐅᖅ 
ᐊᖏᖃᑎᒋᔪᓐᓇᖅᑕᔅᓯᓐᓂᒃ ᓱᓕ ᓴᖅᑭᑦᑎᖏᓚᓯ, ᐅᕝᕙᓘᓐᓃᑦ ᑖᓐᓇ ᐊᖏᖅᐱᓯᐅᒃ ᐅᓂᒃᑳᖅ 
ᐃᒃᓯᕙᐅᑕᐅᖃᑕᐅᓪᓗᓯ ᓴᖅᑭᑦᑐᕕᓂᖅ, ᑕᕝᕘᓇ ᐅᖃᖅᓯᒪᖅᑲᐅᓐᖏᓐᓇᕕᑦ.  
 
ᐊᒻᒪ ᑕᕝᕙᓂ ᒪᓕᒐᒃᓴᖅ 21-ᒥ ᐅᖃᐅᓯᖃᖅᑎᓪᓗᑎᑦ ᐅᖃᓪᓚᖃᐅᖕᒥᒐᕕᑦ ᐅᓇ 
ᐃᑲᔪᖅᐹᓪᓕᕈᑕᐅᓂᐊᖅᑐᒻᒪᕆᐊᓗᒃ ᒪᓕᒐᒃᓴᖅ 21. ᑖᒃᑯᐊ ᐅᕙᒍᑦ ᑲᑎᒪᔨᕋᓛᖑᓪᓗᑕ ᑐᓴᕐᕕᒋᖃᑦᑕᓚᐅᖅᑕᕗᑦ 
ᓈᒻᒪᒃᓴᖏᑦᑐᑦ ᓱᓕ DEA-ᑯᑦ coalition. ᑕᒫᓂ ᑲᑎᒪᓪᓗᑎᒃ ᑎᑎᕋᓚᐅᕐᒥᖕᒪᑕ ᐅᓂᒃᑳᓕᐅᓚᐅᕐᒥᖕᒪᑕᑦᑕᐅᖅ 
ᐅᖃᖅᓯᒪᔪᒥᒃ ᓲᖅ ᓇᕐᕈᓂᑯᐃᓐᓇᕐᓂᒃ ᐊᐅᓚᑦᑎᔪᓐᓇᖅᑎᑕᐅᓂᐊᕐᒪᖔᑕ. ᑕᒪᒃᑯᐊ ᐅᐱᓐᓇᖅᑐᑦ ᒐᕙᒪᒃᑯᓐᓄᑦ 
ᐊᐅᓚᑕᐅᓗᑎᒃ. ᑕᐃᒪᓐᓇ ᐅᖃᖅᓯᒪᖕᒪᑕ ᐊᒻᒪ ᐅᖃᖅᓯᒪᒐᓗᐊᕆᓪᓗᑎᒃ ᐊᓯᖏᓐᓂᒃ.  
 
ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᓈᒻᒪᒃᓴᓐᖏᒻᒪᑕ ᓱᓕ ᑖᔅᓱᒥᖓ ᒪᓕᒐᒃᓴᖅ 21-ᒥᒃ, ᓲᖅ ᑕᕝᕙᓂ ᐅᓂᒃᑳᕋᑖᖏᓚᐃᑦ 
ᒪᑐᐃᖅᓯᕙᓪᓕᐊᑎᓪᓗᑎᑦ? ᐅᑯᓂᖓ ᓱᓕ ᐊᖏᖃᑎᒌᒃᓯᒪᖏᑦᑐᕈᓘᒐᑦᑕ ᐃᒪᓐᓇᐃᑦᑑᖕᒪᑦ ᑐᓴᖅᑎᑕᐅᒍᑦᑕᓘᓐᓃᑦ. 
ᑖᒃᑯᐊ ᐊᐱᖅᓲᑎᒋᓂᐊᕋᒃᑭᑦ ᐅᐊᑦᑎᐊᕈ ᒫᓐᓇ ᓄᖃᑲᓚᐅᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐅᖃᐅᓯᒃᓴᑐᐃᓐᓇᐃᑦ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ 
ᐅᖃᐅᓯᔅᓴᑐᐃᓐᓇᕐᓄᑦ. ᑕᐃᒪ ᑲᔪᓯᒋᐊᕐᓂᐊᕋᑦᑕ ᒪᑉᐱᒐᖏᑎᒍᑦ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ. ᒪᑉᐱᒐᕐᒥ 
ᐱᒋᐊᕐᓗᑕ G-4. ᐊᐅᓚᑦᑎᕕᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔾᔪᑎᒋᖃᐅᔭᕋ ᑖᓐᓇ ᒪᑐᐃᕈᑎᒋᔭᖏᓐᓂ ᒪᑉᐱᒐᖅ 4-ᒦᑦᑐᖅ ᑖᓐᓇ, 
ᒥᔅᑕ ᐊᕐᕚᕐᓘᑉ ᐅᖃᐅᓯᕆᒐᓛᖃᐅᔭᖓ. ᖃᓪᓗᓈᑎᑑᕐᓗᒍᖃᐃ. (ᑐᓵᔨᑎᒍᑦ) ᒥᓂᔅᑕ ᐅᖃᐅᓯᖃᓚᐅᕐᖓᑦ 
ᐱᖁᔭᔅᓴᖅ 21 ᐅᖃᖅᑐᓂᓗ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ $14 ᒥᓕᐊᓐᑲᓐᓂᕐᓂᒃ ᓴᖅᑮᓂᐊᕐᖓᑦ 
ᐊᖏᖅᑕᐅᑉᐸᑦ, ᑕᒫᓂ 2008-ᒥ, ᑖᒃᑯᐊ $14 ᒥᓕᐊᓐ 2008-09-ᒥ ᐱᖃᓯᐅᑎᓯᒪᕙ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑮᓇᐅᔭᓄᑦ ᐊᑐᖅᑐᔅᓴᐅᔪᓂ? ᑕᕝᕙᓂᓗ ᓇᒥ ᓇᓗᓇᐃᖅᓯᒪᕙ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᖏᖅᑕᐅᓯᒪᖏᒻᒪᑦ ᓱᓕ ᒪᓕᒐᓕᐅᕐᕕᒻᒥ 
ᐊᖏᖅᑕᐅᓚᐅᖅᑎᓐᓇᒍ, ᐋᒡᒐᐃ. 
 
ᐃᒪᐃᓕᐅᖅᑐᒍᓪᓕ, ᐅᖃᐅᓯᕐᖓᐅᑎᒋᖃᐅᔭᓐᓂ, $14 ᒥᓕᐊᓐ ᑕᕝᕗᖓᖅᑕᐅᑎᓪᓗᒍ, ᑕᕝᕙᓂᓗ ᐃᓗᐊᓃᑦᑐᖅ 
ᐊᑯᓂᑲᓪᓚᐅᓪᓗᓂ, ᐊᑯᓂᑲᓪᓚᖏᓛᒃ ᐊᑐᖅᑕᐅᖓᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖃᓄᖅ ᓯᕗᓂᖔᖓᓂ ᐊᖏᖅᑕᐅᓇᓱᒃᐱᑖ ᒪᓕᒐᓕᐅᖅᑎᐅᔪᑎᒍᑦ $14 
ᒥᓕᐊᓐ ᑕᓚᔅ ᑖᔅᓱᒪ ᐃᓗᐊᓃᑦᑐᒥᒃ? ᐸᕐᓇᐅᓯᒪᖏᑎᓪᓗᒍ, ᐃᓛᒃ ᓇᓂᔭᒃᓴᐅᖏᒻᒪᑦ ᐅᕙᓂ ᐸᕐᓇᒃᓯᒪᔪᓂ 
ᑮᓇᐅᔭᐃᑦ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᑦ budget-ᒋᓂᐊᖅᑕᖓᓂ ᓇᓃᒻᒪᑦ, ᐅᓇ ᐊᐱᕆᓇᓱᑐᐃᓐᓇᖅᑕᕋᓗᐊᕋ, 
ᓇᒦᑉᐸ ᑕᕝᕙᓂ ᐅᕙᓃᑦᑐᓂᒃ? ᑕᕝᕙᓂ ᒪᒃᐱᒐᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᐅᖃᒃᑲᓐᓂᕐᓗᖓ, ᐅᖃᖅᓯᒪᕗᒍᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥ ᐊᑭᖃᕐᓂᐊᕐᒪᑦ $14 ᒥᓕᐊᓐᓂᑦ ᓄᑖᓂᑦ ᑮᓇᐅᔭᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᐊᕐᓂᐊᖅᑐᓂᑦ ᐊᑐᖅᑕᐅᖁᔭᐅᔪᑦ ᐃᓕᖅᑯᓰᑦ ᒪᓕᒐᒃᓴᒦᓐᖔᖅᑐᑦ ᑲᔪᓯᑎᑕᐅᖁᓪᓗᒋᑦ. 
 
ᐊᖏᕋᓱᓐᖏᑦᑐᒍᑦ $14 ᒥᓕᐊᓐᓂᒃ ᐊᖏᓚᐅᓐᖏᓇᑦᑎᒍ ᓱᓕ ᑖᓐᓇ ᐱᖁᔭᖅ. ᐊᖏᖅᑕᐅᓯᒪᓕᖅᑲᑦ 
ᐅᐱᓐᖓᓵᓪᓘᓐᓃᑦ ᑕᐃᒃᑯᐊ ᑮᓇᐅᔭᑦ ᐃᐳᕈ 1-ᒥᑦ 2008-ᒥ, ᒫᑦᓯ 31, 2009 ᑕᕝᕗᖓ ᐃᓚᓕᐅᑎᓯᒪᒐᔭᖅᐳᖅ 
ᐃᓚᒋᐊᕈᑎᑎᒍᑦ ᒪᓕᒐᓕᐅᖅᕕᒻᒥ ᐊᒻᒪᓗ ᓯᕗᓂᐊᒍᑦ, $14 ᒥᓕᐊᖑᒐᔭᖅᑐᑦ ᑕᐅᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᑉᐱᒐᖅ G-4. ᐊᐅᓚᑦᑎᔩᑦ.  ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᕆᐊᓖᑦ. $1,326,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᑕᐃᒪ ᐅᖃᖅᑲᐅᒐᒪ ᐊᐱᖅᓱᕐᓂᐊᕐᓂᕋᖅᖢᖓ ᐊᐅᓚᑦᑎᕕᒻᒦᖅᑰᕐᒪᑦ 
ᐊᐱᕆᔾᔪᑎᒋᔪᒪᓂᐊᖅᑕᕋ ᑖᒃᑯᐊ ᐃᒃᓯᕙᐅᑕᐅᖃᑕᐅᒻᒪᑕ ᐱᓕᕆᕕᒃ, ᐃᒃᓯᕙᐅᑕᖃᑎᖃᖅᖢᑎᒃ ᑐᓐᖓᕕᒃᑯᓐᓂᑦ, 
ᓄᓇᕗᑦ ᑐᓐᖓᕕᒃ, ᑖᓐᓇ ᓴᖅᑭᖅᐳᖅ ᐅᓂᒃᑳᖅ ᑎᑎᕋᖅᓯᒪᓂᖓ ᐊᒻᒪᓗ ᒥᓂᔅᑕ ᐅᖃᖅᓯᒪᓂᖓ ᒪᓕᒐᒃᓴᖅ 21 
ᒥᒃᓵᓄᑦ. ᖃᓄᐃᒻᒪᑦ ᐊᔾᔨᒌᖏᒻᒪᖔᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᒋᔭᕋ 
ᓇᓗᓇᐃᑦᑎᐊᕐᓂᐊᕐᕋᒃᑯ ᑲᑎᒪᔨᕋᓛᖑᔪᑦ ᒐᕙᒪᒃᑯᓐᓂ ᐊᓯᖏᓐᓂᓪᓗ ᑎᒥᐅᖃᑕᐅᔪᓂ ᐊᑎᓕᐅᖅᑕᐅᓚᐅᖅᓯᒪᒻᒪᑕ 
ᐊᖏᖅᑐᑎᒃ, ᐊᑕᐅᓯᖅ ᐊᖏᕈᑕᐅᖏᑦᑐᖅ ᐊᑯᓂᐅᓂᕆᓂᐊᖅᑕᖓ, ᐊᐃᑉᐸᖓᓗ ᑕᐃᒃᑯᐊ ᐅᑎᖅᑎᑕᐅᓂᖏᑦ 
ᑲᑎᒪᔨᕐᔪᐊᖑᖃᑦᑕᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ.  
 
ᐱᖁᔭᔅᓴᖅ 21-ᒥ ᐱᔪᑦ; ᐅᖃᐅᓯᖃᓐᖏᑦᑐᖓ ᐊᓯᖏᓐᓂᒃ ᐅᓂᒃᑳᖑᓯᒪᔪᓂᒃ ᓄᑖᒥᒃ ᑕᐃᒃᑯᐊ ᒪᕐᕉᒃ 
ᐋᖅᑭᒌᖅᓯᒪᖏᑦᑑᒃ ᐊᑕᐅᓯᖅ ᑲᑎᒪᔨᕐᔪᐊᖑᔪᑦ ᐊᒻᒪᓗ ᐅᖃᐅᓯᕐᒥᒃ ᐃᓕᓐᓂᐊᖅᑎᑕᐅᓂᖓᓄᑦ ᑖᒃᑯᐊ ᑕᕝᕙ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓱᒻᒪᓪᓕ ᑕᐃᒪ ᐃᒃᓯᕙᐅᑖᖅ, ᐅᕙᓂ ᐅᖃᐅᓯᓐᖓᐅᑎᖏᓐᓂ ᒪᑐᐃᖅᓯᔾᔪᑎᖏᓐᓂ ᓱᒻᒪᑦ 
ᐅᖃᖅᓯᒪᖅᑲᐅᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ  
ᐅᖃᐅᓯᖃᕋᑦᑕ ᑕᕝᕙᓂᓗ ᓴᖅᑭᓯᒪᓇᑎᒃ ᐅᖃᐅᓯᕆᓂᐊᖅᑲᐅᖏᓐᓇᒃᑯ ᑕᕝᕗᖓ ᓄᓇᕗᒻᒥ ᑮᓇᐅᔭᖁᑎᔅᓴᖏᓐᓄᑦ 
ᐊᒃᑐᐊᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᑕᐃᒃᑯᐊ ᑲᑐᔾᔨᖃᑎᒌᖏᑦ ᐃᒃᓯᕙᐅᑕᐅᔪᑦ ᐅᖃᐅᓯᕆᔭᐅᖃᐅᖏᒻᒥᒻᒪᑕ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 
ᐱᓕᕆᓂᐊᕐᒪᖔᑕ ᑕᐃᒃᑯᐊᓗ ᐃᒃᓯᕙᐅᑕᕆᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᒋᔭᖏᑦ 
ᐋᖅᑭᒃᓯᓇᓱᓪᓗᑎᒃ.  
 
ᐊᐱᖅᑯᑎᒋᓚᕿᔭᕋ: ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑭᒡᒐᑐᐃᒻᒪᑕ ᐊᖏᔪᖅᑳᕆᔭᐅᔪᓂᑦ ᐃᓕᓐᓂᐊᖅᑎᓂᓪᓗ. 
ᐊᒻᒪᓗ ᐱᓕᕆᐊᔅᓴᖃᕐᖓᑕ ᐊᖏᕐᕋᒥᓂ ᑎᒍᒥᐊᖅᑎᐅᒻᒪᑕ ᖃᓄᖅ ᐃᓕᓐᓂᐊᖅᑎᑕᐅᓂᐊᕐᒪᖔᑕ ᓱᕈᓰᑦ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᓪᓗ ᑕᒪᒃᑯᐊ ᐊᑐᐊᒐᐅᔪᑦ. ᓴᖅᑭᖃᑦᑕᓂᐊᖅᑐᖅ ᖃᖁᑎᒃᑯᑦ. ᓱᒻᒪᓄᑯᐊ 
ᐅᖃᐅᓯᓪᖓᐅᑎᖏᓐᓂᒃ ᐱᖃᓯᐅᑎᓯᒪᖅᑲᐅᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖃᐅᔨᒪᒻᒪᑦ ᑕᐃᒃᑯᐊ 
ᑲᑐᔾᔨᖃᑎᒌᖑᔪᑦ ᓴᖅᑭᑕᐅᓯᒪᔪᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ ᐊᕐᕌᖑ ᐊᑕᐅᓯᐅᓪᓗᐊᒐᓛᓕᖅᑐᖅ. 
ᑮᓇᐅᔭᖃᕐᑎᐸᑦᑕᕗᑦ ᐱᖁᔭᒃᓴᖅ ᑖᓐᓇ ᐊᓂᒍᖅᐸᑦ ᐊᖏᖅᑕᐅᑉᐸᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᒫᒃ ᐃᖅᑲᓇᐃᔭᖅᑎᖃᕈᓐᓇᕋᔭᖅᑐᑦ ᐃᖅᑲᓇᐃᔭᖅᑎᒋᒐᔭᖅᑕᒥᓂᑦ.  
 
ᑖᒃᑯᐊ ᐱᕋᑖᕐᓂᑯᒋᒐᑦᑎᒍ ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖏᓐᓂ ᑲᑐᔾᔨᖃᑎᒌᖏᑦ ᐱᓇᓱᐊᕈᓯᐅᓛᖅᑐᒥᑦ 
ᑖᒃᑯᐊᓗ ᐃᑲᔪᖅᑐᐃᒻᒪᑕ ᐊᒥᓱᓂᑦ ᑕᕝᕙᓃᑦᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖅᔪᐊᖓᓂ ᑕᐃᒃᑯᐊ 
ᑲᑎᒪᖃᑎᒋᓛᖅᑲᒃᑲ ᐱᓇᓱᐊᕈᓯᐅᓛᖅᑐᒥ. 
 
ᓇᓗᓇᐃᖅᑕᔅᓴᕆᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᑐᐃᓐᓇᐅᓪᓗᖓᓕ ᑖᒃᑯᐊ 
ᐱᓕᕆᖃᑎᒋᒍᒪᑦᑎᐊᖅᑕᕋᓗᐊᒃᑲ ᐃᓛ ᒐᕙᒪᒃᑯᓕᒫᑦ ᑕᑯᑐᐃᓐᓇᖃᑦᑕᕈᑦᑕ ᒪᑐᐃᖅᓯᔾᔪᑎᖏᓐᓂ 
ᐅᓂᒃᑳᖏᓐᓂᓘᓐᓃᑦ ᖁᕕᐊᓱᕝᕕᓯᐅᖅᑐᑯᓘᔮᕋᓗᐊᖅᑐᒍᑦ ᐅᖃᖅᓯᒪᓂᖏᓐᓄᑦ ᑭᓯᐊᓂᓕ ᐊᔪᕐᓇᕈᔪᒻᒪᑦ 
ᑕᐅᑐᓐᖑᐊᑕᐃᓐᓈᓗᒋᒋᐊᖓ ᐊᑕᖏᕐᓗᒍ ᓇᓕᐊᒃᑰᕋᓱᒻᒪᖔᑦᑕ.  
 



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3440 

ᐊᔪᕐᓇᓗᐊᕋᔭᕐᓂᖏᑦᑐᖃᐃ ᐅᖃᕐᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐃᒃᓯᕙᐅᑕᖃᑎᒌᓐᓂᐊᕐᒪᑎ ᑭᓯᐊᓂᓕ ᐊᔾᔨᒌᓐᖏᑦᑐᓂᑦ ᐃᓱᒪᖃᕐᕕᒋᔭᕗᑦ ᑕᐃᒫᔅᓴᐃᓐᓇᑦᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓱᓕ ᑕᕝᕙᓐᖓᑦ ᐱᓯᒪᓪᓗᑎᑦ ᐱᓕᕆᐊᕆᔪᒪᔭᕗᑦ ᒪᓕᒐᒃᓴᖅ 21 
ᐊᖏᖅᑕᐅᔪᓐᓇᓂᐊᕐᒪᑦ.  
 
ᑕᖅᑳᓐᖓᑦ ᐊᒃᓱᕈᖅᑎᑕᐅᒐᑦᑕ ᐃᓛᒃ, ᒪᓕᒐᓕᐅᖅᑎᐅᓪᓗᑕ ᐱᓗᐊᖅᑐᒥᒃ, ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ, 
ᓂᕈᐊᕈᓐᓇᕋᑦᑕ ᓂᕈᐊᖃᑎᖃᕈᓐᓇᕋᑦᑕ ᑕᖅᑲᒃᑯᓇᓐᖓᑦ, ᑖᓐᓇ ᑲᑎᒪᔾᔪᑎᔅᓴᓂᑦ ᐲᑐᐃᓐᓇᕆᐊᓕᒃ. 
ᐊᑲᐅᓂᖅᓴᐅᒐᔭᖅᑐᖃᐃ ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᖅᑎᐅᔪᓄᓪᓗ ᓱᓕ ᐱᓕᕆᐊᕆᒐᑦᑎᒍ ᑖᓐᓇ ᐱᖁᔭᒃᓴᖅ 
ᓱᓕᔪᖅᓴᑦᑎᐊᖅᑐᖓ ᐅᒃᐱᕈᓱᑦᑎᐊᕋᓗᐊᖅᑐᑕ ᐊᑕᖏᖅᑐᑕ ᐅᕙᒍᓪᓗ ᒪᓕᒐᓕᐅᖅᑎᑐᐃᓐᓇᐅᔪᒍᑦ. 
ᑎᓕᐅᒃᑲᓐᓂᕈᒪᔭᒃᑲ ᒥᓂᔅᑕᐅᔪᖅ ᐱᓕᕆᒋᐊᓪᓚᖁᓕᖅᑐᒍ ᑕᖅᑲᒃᑯᓂᖓ ᑲᒪᖃᑦᑕᖅᑐᓂᑦ ᐋᖅᑭᔅᓱᐃᕙᓪᓕᐊᓗᑎᑦ 
ᑕᕝᕙᓂ ᒪᓕᒐᒃᓴᖅ 21 ᑕᐃᓐᓇ ᐊᖏᕈᓐᓇᓛᕋᑦᑎᒍ.  
 
ᓂᕆᐅᖅᑲᐅᒐᓗᐊᕋᒪ ᑐᑭᓯᒋᐊᕈᑎᔅᓴᑲᓐᓂᐅᔪᓂᑦ ᐅᖃᐅᓯᕆᖅᑲᐅᔭᖏᓐᓂ ᑕᑯᓂᐊᖅᑐᒋᖅᑲᐅᒐᒪ. 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ, ᐅᖃᐅᓯᔅᓴᑐᐃᓐᓇᐅᕋᑖᕐᖓᑦ. 
ᐊᐅᓚᑦᑎᔨᖏᓐᓂ. G-4 ᒪᒃᐱᒐᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᕆᐊᓕᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓪᓗᓈᑎᑐᑦ ᐅᖃᕐᕕᒋᓂᐊᕋᒃᑭᑦ ᑐᑭᓯᑦᑎᐊᕐᓂᐊᕋᕕᓐᖓ ᑖᒃᑯᐊ 
ᐃᓱᒫᓗᒍᑎᒋᔭᖏᑦ ᐅᖃᐅᓯᖃᕐᑎᓪᓗᖓ ᑭᒡᒐᑐᖅᑕᒃᑲ ᐃᓐᓄᑦᑎᑐᑦ ᑐᑭᓯᐊᓐᖏᓂᖅᓴᕈᓘᒐᕕᑦ ᐅᕙᓐᓂᑦ.  
 
ᒥᓂᔅᑕ ᐅᖃᖅᑲᐅᒻᒪᑦ ᐱᖁᔭᒃᓴᖅ 21 ᐊᒃᓱᕈᕐᓇᓂᖅᐹᖅ ᐱᔭᕆᐊᑐᓛᖑᓂᕋᖅᓯᒪᒐᕕᐅᒃ ᓇᓗᓇᕋᓂᓗ 
ᓇᓗᓇᐃᖅᓯᓯᒪᓕᕋᑦᑕ ᐱᖁᔭᔅᓴᐅᔪᖅ ᒪᕐᕈᐃᓕᖓᔫᓐᓂᒃ ᐃᖅᑲᓇᐃᔭᖅᑐᓂ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᐊᔪᖅᓴᖏᓐᓂᖅᓴᐃᑦ ᐅᑯᐊᓗ ᐊᒃᓱᕈᕐᓂᖅᓴᐃᑦ ᐊᒃᓱᕈᖏᓂᖅᓴᐃᓪᓗ ᓲᕐᓗ ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᖃᐅᔨᒪᔪᔅᓴᐅᖏᑦᑐᑦ ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᐃᒃᑯᓄᖓ, ᑖᒃᑯᐊᓕ ᐅᖃᐅᓯᐅᔪᑦ 
ᑲᑎᒪᔨᐅᔪᑦ ᐃᓅᓯᓕᕆᔨᐅᔪᑦ ᑖᒃᑯᐊ ᑕᕝᕙᓂ ᐃᓚᒋᔭᐅᖃᑕᐅᙱᒻᒪᑕ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᒪᕐᕈᐃᓕᖅᑲᖓᔪᓂᒃ ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ ᐃᓚᖏᑦ 
ᓄᓇᕗᒻᒥᐅᑦ? ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᕈᕕᑦ ᑕᕝᕙᓂ ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ 
ᓄᖅᑲᑐᕐᓯᐅᑎᑖᕈᓐᓇᖅᑐᑎ ᑕᒪᒃᑯᓄᖓ ᐊᑲᕐᕆᔾᔪᑕᐅᕙᑦᑐᓄᑦ ᐱᖃᑕᐅᔪᓐᓇᖅᑐᑎᒃ, ᑭᓯᐊᓂᓕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᕈᕕᑦ ᑕᕝᕙᓅᙱᒻᒪᑦ. ᓱᒻᒪᑦ ᑕᐃᒫ ᑲᔪᓯᒍᒪᕕᑦ, ᒥᓂᔅᑕ, 
ᑕᐃᒪᐃᓕᖓᔪᒥᑦ? ᖁᔭᓪᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᕋᑖᖅᑕᖓᓄᑦ ᒥᔅᑕ ᐊᕐᕚᕐᓗ ᑖᓐᓇ 
ᐃᓕᓐᓂᐊᕐᓂᓕᕆᓂᕐᒧᑦ ᐃᑉᐱᒍᓱᑦᑎᐊᕐᖓᑦ. 

ᐱᓇᓱᐊᕈᓯᐅᓛᖅᑐᒥ ᑕᕙᓂ ᐅᓂᒃᑳᕐᕕᒋᓚᐅᕋᒃᑭ ᒪᓕᒐᒃᓴ 21 ᒥᔅᓵᓄᑦ. ᑕᐃᒃᑯᐊᓗ ᐃᓚᖏᑦ ᑲᑐᔾᔨᖃᑎᒌᖑᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᕗᑦ ᑐᓐᖓᕕᒃᑯᓐᓂᓗ ᐱᓗᐊᖅᑐᒥᒃ.  
 
ᒥᔅᑕ ᑰᓕᐅᑉ ᐊᐱᖅᑯᑎᒋᔭᖓᓄᑦ ᐃᖅᑲᓇᐃᔭᖅᑎᐅᔪᓄᑦ ᑕᕙᓂ ᐃᓕᓐᓂᐊᕐᕕᐅᔪᓂ ᑖᒃᑯᐊ ᐊᒥᓲᓂᖅᓴᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓄᑦᑎᓚᐅᖅᑕᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ  
ᑮᓇᐅᔭᓂᒃ ᐊᑐᖅᑐᒃᓴᓕᕆᒥᑎᓪᓗᑕ ᑕᐃᒃᑯᐊ ᑎᑎᕋᖅᑎᐅᔪᑦ ᐊᓪᓚᑦᑎᐅᔪᑦ ᑕᕗᖓ ᐃᓚᒋᔭᐅᓕᕐᓗᑎᒃ 
ᑲᑐᔾᔨᖃᑎᒌᓄᑦ.  
 
ᒥᔅᑕ ᑰᓕᓕ ᐅᖃᕐᖓᑦ ᓄᓇᓕᓐᓂ ᑲᑎᒪᔨᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓇᓱᐊᕈᓯᓄᑦ 6-ᓄᑦ 
ᐃᖅᑲᓇᐃᔭᖅᑎᑦᑎᑲᐃᓐᓇᖅᑲᑕ ᐅᕝᕙᓘᓐᓃᑦ ᑭᖑᕝᕕᐅᑎᓗᑎ ᑕᖅᑭᓄᑦ ᐱᖓᓱᓂᑦ ᐃᖅᑲᓇᐃᔭᖅᑎᐅᒐᔭᖅᑯᓪᓕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑖᒃᑯᐊ ᐃᖅᑲᓇᐃᔭᖅᑎᑦᑎᒐᔭᕐᖓᑕ; ᐃᓚᒋᔭᐅᙱᒃᑲᓗᐊᕐᓗᑎᖅᑲᐃ 
ᑲᑐᔾᔨᖃᑎᒌᓄᑦ ᐊᑭᓖᖃᑦᑕᓐᖏᑦᑐᑦ ᑲᑐᔾᔨᖃᑎᒌᓄᑦ ᑕᒪᒃᑯᓄᖓ ᑖᓐᓇ ᑐᑭᓯᒋᐊᕈᑎᐅᔪᖅ ᑖᔅᓱᒧᖓ.  
 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᖃᑦᑕᕈᒪᒻᒪᑕᒎ ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕈᒪᓪᓗᑎᒃ ᐊᒻᒪᓗ, 
ᐃᑲᔪᖅᑐᐃᓗᑎ ᓄᓇᓕᓐᓂ ᐃᓕᓐᓂᐊᕈᑕᐅᓂᐊᖅᑐᓂ ᑕᐃᒪᐃᖃᑦᑕᖅᑐᑦ. ᐱᓇᓱᐊᕈᓯᕐᓂᒃ ᐱᖓᓱᓂᑦ 
ᐃᓕᓴᐃᑎᓐᓂᐊᖅᑐᒥᑦ ᐊᐅᓪᓚᕈᔾᔨᖃᑦᑕᓂᐊᖅᑐᒥᒃ ᒐᕙᒪᒃᑯᓐᓄ ᐃᖅᑲᓇᐃᔭᐃᓐᓇᖅᑐᓃᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᐅᒐᒪ ᐄ, ᑕᒪᓐᓇ ᐱᐅᔪᒻᒪᕆᐊᓘᔪᔅᓴᐅᔪᔅᓴᐅᔫᒐᓗᐊ ᒐᕙᒪᒃᑯᑦ, 
ᒐᕙᒪᒃᑯᓐᓄᓪᓗ ᐃᒫ ᐊᐅᓚᑦᑎᓂᕆᔭ ᓄᓇᓕᓐᓂ ᐃᓱᒋᔭᐅᔪᓂ ᐊᔾᔨᒋᙱᑦᑎᐊᖃᑦᑕᕐᖓᒋᑦ.  
 
ᓈᒻᒪᓐᖏᒻᒪᑦ ᐃᖅᑲᓇᐃᔮᖅᑕᖃᕐᓗᓂ ᐊᑲᐅᓂᕐᓴᐅᔪᑦ ᑕᐃᒃᑯᐊ ᐊᑲᕐᕆᓂᕐᓴᐅᔪᑦ ᐊᑭᓕᕐᓱᑕᐅᑦᑎᐊᓂᕐᓴᐅᔪᑦ 
ᒥᓂᔅᑕᐅᔪ ᑲᒪᒋᔭᖏᑦ ᐃᓕᓐᓂᐊᕐᕕᐅᔪᑦ ᐊᖓᔪᖅᑳᖏᑦ ᑲᒪᔨᖏᑦ ᐊᕕᑦᑐᖅᓯᒪᔪᓂᑦ ᑕᐃᒃᑯᐊ ᐃᓚᒋᔭᐅᔪᑦ 
ᐃᖅᑲᓇᐃᔭᖅᑎᓄᑦ ᑲᓇᑕᒥ ᑕᐃᒃᑯᐊ.  
 
ᓴᐳᔾᔨᕙᓪᓕᐊᒻᒪᑦ ᓄᓇᓕᓐᓂ ᐊᐅᓚᑕᐅᓂᕋᐃᔫᒐᓗᐊ ᑭᓯᐊᓂᓕ, ᐃᒫᒃ ᐃᓕᓴᐃᔾᔪᑎᒥ ᐊᔪᙱᔾᔪᑎᖃᙱᑦᑐᓄᑦ 
ᑖᒃᑯᓄᖓᖃᐃ ᐃᓚᒋᔭᐅᔭᕆᐊᖃᖅᑑᑎᒋᒻᒪᒋᑦ. ᑖᓐᓇ ᑕᒻᒪᕐᖓᑦ ᑭᓇᑐᐃᓐᓇᖅ ᒥᓂᔅᑕᐅᔪᑦ ᐃᑲᔪᖅᑐᐃᔪᖅ 
ᑕᒪᒃᑯᓂᖓ ᐃᖅᑲᓇᐃᔮᖃᕆᐊᖃᙱᑦᑐᑦ.  
 
ᑕᐃᒪᓕ ᓲᒻᒪᑦ ᓴᐳᔾᔨᓯᒪᓇᓱᑉᐱᑦ ᐊᑲᐅᓂᖅᐸᐅᓱᒋᕕᐅᒃ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ? 
ᑎᑎᕋᖅᑎᖏᓐᓂ ᐅᖃᙱᑦᑐᖓ; ᑕᒪᒃᑯᓄᖓᓕ ᐃᖅᑲᓇᐃᔭᕐᐸᑦᑐᓂ ᐃᓕᓴᐃᔨᐅᕙᑦᑐᓂ ᐃᓕᖅᑯᓯᓕᕆᓂᕐᒥᓪᓗ. 
ᐅᖃᕈᓐᓇᓐᖏᒃᑯᕕᑦ ᑭᓱᒥᒃ ᐱᔾᔪᑎᖃᕐᒪᖔᖅᐱᑦ, ᐱᔾᔪᑎᖃᖅᑐᔅᓴᐅᓪᓗᑎ ᑕᐃᒪᐃᓕᐅᖅᑯᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᑐᐃᓐᓇᖅᑐᖓ ᖃᓄᖅ 
ᐅᖃᕐᒪᖔᑦ. ᐅᓂᒃᑳᑦᑎᐊᕈᒃᑯ. 
 
ᑖᒃᑯᐊ ᒐᕙᒪᓕᕆᓂᕐᒧᑦ ᑕᐅᑐᑦᑕᐅᔪᑦ ᐅᖃᐅᓯᕆᔭᖓ ᑖᒃᓱᒪ ᒪᓕᒐᓕᐅᖅᑎᐅᑉ ᐱᓪᓗᒍ ᐃᓚᐅᖃᑦᑕᓐᖏᒻᒪᑕ  
ᐃᖅᑲᓇᐃᔭᖅᑎᑖᕋᓱᐊᓂᕐᒥᑦ ᓄᓇᓕᖕᓂᑦ ᓲᕐᓗ ᑎᑭᕋᖅᔪᐊᖅ.ᑕᐃᓐᓇ ᑲᑎᒪᔨᐅᖃᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᓕᓴᐃᔨᓗ ᒥᔅᑕ ᑰᓕ ᐅᖃᐅᓯᕆᖅᑲᐅᔭᖓ ᑖᓐᓇ ᐊᑐᖅᑕᐅᓂᐊᖅᐸᑦ ᓄᓇᕗᒥ ᑲᑐᔾᔨᖃᑎᒌᖏᓐᓄᑦ ᐃᓚᐅᑉᐸᑦ 
ᐃᓂᒃ, ᐃᖅᑲᓇᐃᔮᖅ ᓄᓇᓕᓐᓂ ᐃᓕᓴᐃᔨᐅᓗᓂ ᐃᓚᐅᔭᕆᐊᓕᒃ ᒐᕙᒪᒃᑯᓐᓄᑦ ᐃᓚᐅᓗᓂ. 
 
ᑕᐃᒫᒃ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᒧᑦ ᐊᐅᓪᓚᑎᑦᑎᖃᑦᑕᓂᐊᖅᑐᒥᑦ ᐱᓕᕆᔨᒃᓴᒥᑦ, ᑖᒃᑯᐊ 
ᑲᑐᔾᔨᖃᑎᒌᓄᑦ ᐃᓕᖓᓐᖏᒻᒪᑦ. ᑖᓐᓇ ᐱᓕᕆᐊᒃᓴᖅ ᐊᑕᓐᖏᑦᑐᖅ ᑕᐃᒃᑯᓄᖓ ᑕᐃᒫᒃ ᐊᑭᓖᖃᑦᑕᕋᔭᓐᖏᑦᑐᑦ 
ᑕᒪᒃᑯᓄᖓ ᑲᑐᔾᔨᖃᑎᒌᓄᑦ ᐲᔭᕈᑎᓂᑦ ᑮᓇᐅᔭᓕᐊᖏᓐᓂ ᐊᐅᓪᓚᖅᑎᑦᑎᖃᑦᑕᕐᓗᓂᓗ. ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔩᑦ ᐃᖅᑲᓇᐃᔭᖅᑎᐅᓕᖃᑦᑕᕐᒪᑕ ᐱᓕᕆᔨᖏᓐᓂ ᐃᖅᑲᓇᐃᔭᖅᑎᖏᓐᓂ.  
 
ᐃᒪᓐᓇᐃᒋᐊᖃᕋᔭᓐᖏᑦᑐᑦ, ᒥᔅᑕ ᑰᓕ ᐃᖅᑲᓇᐃᔭᕋᔭᖅᐸᑦ $35 ᐃᑲᕐᕋᑕᒫᑦ ᐊᐅᓪᓚᑎᑦᑎᖃᑦᑕᕐᓗᓂ, $50-ᒥᓪᓗ 
ᐱᔪᓐᓇᖅᑐᑦ. ᑕᐃᒪᓐᓇ ᓄᓇᓖᑦ ᐃᓱᒪᖅᓲᑎᖃᕐᒪᑕ? ᓯᕗᓪᓕᖅᐹᒥᑦ ᓄᑖᖅ ᐱᖁᔭᒃᓴᖅ ᐃᓕᓐᓂᐊᖅᑐᓕᕆᓂᕐᒧᑦ. 
ᑕᐃᒪ ᐃᓐᓇᖅ ᐃᓕᓐᓂᐊᖅᑎᑦᑎᔭᖅᑐᖅᐸᑦ ᐃᓕᓐᓂᐊᕐᕕᐅᑉ ᐃᓗᐊᓄ. ᐃᓐᓇᐃᑦ ᖃᐅᔨᒪᔪᒻᒪᕆᐅᒻᒪᑕ ᐃᓅᓯᓕᒫᒥᑦ 
ᐃᓕᓐᓂᐊᖅᓯᒪᓪᓗᑎᑦ ᐱᖅᑯᓯᖏᑦᑎᒍᑦ ᑕᐃᒫᒃ ᐊᑭᓕᕈᓐᓇᖅᑕᕗᑦ. 
 
ᒪᓕᒐᖅ ᑐᑭᓯᓇᑦᑎᐊᓐᖏᑦᑑᒻᒪᑕ ᒪᕐᕉᓐᓂᒃ ᐃᓕᖓᔫᓐᓂ ᐋᖅᑭᒃᓯᓯᒪᖏᒻᒪᑦ ᑭᓯᐊᓂ ᓵᑕᐅᔪᓐᓇᖅᑐᑦ. 
ᓇᓪᓕᐊᑐᐃᓐᓇᖅ ᒐᕙᒪᒃᑯᑦ ᓴᖅᑭᑎᑦᑎᔪᓐᓇᖏᒻᒪᑦ ᖃᐅᔨᒪᓗᑎᑦ ᐃᖅᑲᖅᑐᐃᕕᒃᑯᓪᓗ ᐱᒋᐊᖅᑕᐅᔪᓐᓇᖅᖢᑎᒃ 
ᑕᐃᒪᓐᓇ ᐱᔪᓐᓇᖅᑐᑦ ᑖᓐᓇ ᑐᑭᓯᓇᖅᓯᑎᒐᓱᑦᑕᕋ ᑕᕝᕙ ᑕᐃᑲᓃᑦᑐᖅ ᓇᓗᓇᐃᖅᓯᒪᓪᓗᓂ ᐱᓪᓗᒍ.  
 
ᑕᒪᓐᓇ ᐃᑲᔫᑕᐅᔪᒃᓴᖅ ᑐᑭᓯᓇᕐᓗᓂ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᑐᖅ, ᐄ. ᐊᑕᐅᓯᕐᒥᑦ ᑖᒃᑯᐊ ᐊᑐᓃᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐱᔪᓐᓇᕐᒪᑕ ᐃᖅᑲᓇᐃᔭᖅᑎᑦᑎᓗᑎᑦ ᐃᓱᒪᒋᔭᐅᓂᐊᖅᑐᑦ ᑭᒃᑯᓕᒫᓄᑦ ᐱᓕᕆᔨᐅᓂᖏᓐᓂᑦ ᒐᕙᒪᒃᑯᓐᓄᑦ. ᑖᓐᓇ 
ᑐᑭᓯᔭᕋ ᑐᓴᕈᑎ, ᐅᖃᖅᑕᐃᑦ ᑐᓴᑦᑎᐊᖅᑕᕋ. ᑕᐃᒪᐃᓕ ᒪᕐᕈᐃᓕᖓᓂᐊᕐᒪᑎᒃ ᑖᒃᑯᐊ ᓄᓇᕗᒻᒥᐅᓄᑦ ᐊᒻᒪ 
ᓂᕆᐅᓐᓇᖅᑐᖅ ᑕᒪᓐᓇ ᐅᐱᒋᓂᖅᓴᐅᓂᐊᖅᑕᒃᓴᕆᕙᕗᑦ ᑖᓐᓇ ᐅᐱᒍᓱᓗᐊᖅᑰᔨᓐᖏᓂᖅᓴᐅᒻᒪᑦ ᒥᓂᔅᑕ, 
ᑐᓂᓐᖏᒻᒪᒋᑦ ᐱᔪᓐᓇᐅᑎᖏᑦ.  
 
ᐊᒻᒪ ᐊᐱᖅᑯᑎᒐᑦᑕᐅᖅ ᐅᓇ ᒥᓂᔅᑕᒧᑦ ᐱᓪᓗᒋᑦ ᓄᓇᓕᓐᓂ ᑎᒍᒻᒥᓂᕆᔭᖏᑦ ᐱᔪᓐᓇᐅᑎᒃᑯᑦ. ᒥᓂᔅᑕ ᐱᓕᕆᒻᒪᑦ 
ᓇᒡᓕᐊᓐᓂ ᒪᓕᒐᐅᑉ ᐊᑖᓂ? ᑖᓐᓇᓴᐃᓐᓈᖅ ᓄᑦᑎᖅᑕᐅᓚᐅᖅᑐᖅ ᓄᓇᑦᓯᐊᑉ ᒐᕙᒪᒃᑯᖏᓐᓂ ᐱᖁᔭᖅ, ᑕᐃᒫᒃ 
ᒪᓕᑉᐱᓯᐅᒃ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᓇᓗᓇᐃᖅᓯᔪᒪᔪᖓ ᐅᖃᕐᒪᑦ ᓱᓕᖏᒻᒪᑦ 
ᑐᓴᕈᑎᒥᑦ. 
 
ᑕᐃᒃᑯᐊ ᓄᓇᓕᓐᓂ ᑲᑎᒪᔩᑦ ᐃᓱᒪᖅᓱᕈᓐᓇᖅᑎᑕᐅᔪᒪᒻᒪᑕ ᐃᖅᑲᓇᐃᔭᖅᑎᑖᓂᕐᒥᑦ. ᐱᖓᔪᐊᓂᑦ 
ᑮᓇᐅᔭᖃᖅᑎᑕᐅᓂᕐᒥᑦ ᐊᖏᕈᓐᓇᖅᑐᑦ. ᑮᓇᐅᔭᖅᑖᖅᑎᑕᐅᓗᑎᓪᓗ ᐃᖅᑲᓇᐃᔭᖅᑎᑖᕈᓐᓇᕐᓗᑎᓪᓗ 
ᓴᖅᑭᑎᑦᑎᖏᒻᒪᑦ ᐊᔾᔨᒌᖏᑑᓐᓂ ᐃᖅᑲᓇᐃᔭᖅᑏᓐᓂ ᒪᕐᕉᓐᓂᒃ. ᑕᐃᒪ ᐅᖃᕋᒪ ᓱᓕ ᓇᓗᓇᐃᕐᓗᒍ ᑖᒃᑯᐊᓗ 
ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ ᓲᕐᓗ ᐊᖏᕈᑎᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑎᒍᑦ ᐃᖅᑲᓇᐃᔮᓂᑦ ᒪᓕᒐᓂᒃ 
ᐱᑕᖃᕆᐊᓖᑦ ᐊᑐᕆᐊᓖᑦ.  
 
ᑕᐃᒪ ᒪᓕᒐᓕᐅᖅᑎ ᐊᐱᕆᕋᑖᕐᒪᑦ ᓇᓪᓕᐊᓐᓂ ᒪᓕᒐᕐᒥᑦ ᐱᔪᓐᓇᐅᑎᖃᖅᐳᖓ, ᑕᐃᒪ ᒥᓂᔅᑕᐅᓪᓗᖓ 
ᐊᐱᖅᑯᑎᒋᖅᑰᖅᑕᖓ ᑕᐃᒪᓐᓇ ᖃᐅᔨᒪᒻᒪᑦ ᒪᓕᒐᓕᐅᖅᑎ ᐊᔾᔨᒌᖑᒻᒪᑕ ᐊᒥᓱᐃᑦ ᒪᓕᒐᐃᑦ. ᑖᒃᑯᐊ ᓄᓇᕗᒥᑦ 
ᐃᓕᖓᔪᑦ ᑕᐃᒪ. ᑖᓐᓇᓕ ᐱᓪᓗᒍ ᐊᐅᓚᑦᑎᔩᑦ ᑲᑎᒪᔨᖏᑦᑎᒍᑦ ᒥᓂᔅᑕᓄᑦ ᑖᒃᑯᐊ ᑕᐃᒃᑯᑎᒎᓈᕐᖢᓂ ᐊᑐᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓂᕆᐅᓇᖅᑐᖅ ᑖᓐᓇ ᐱᖁᔭᖅ ᐊᖏᖅᑕᐅᑉᐸᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓂᓪᓕᐊᑐᐃᓐᓇᔾᔮᖏᒻᒪᑕ ᑕᖅᑳᓂᑐᐃᓐᓇᖅ. ᐃᓕᓐᓄᑦ ᐊᒃᓱᕈᖅᑎᑦᑎᒐᓄᐊᖅᑐᒍᑦ 
ᑭᓯᐊᓂ ᐅᖃᕈᒪᔪᖓ ᑐᑭᖃᓐᖏᑦᑑᖏᓐᓇᑦᑕ, ᑭᒡᒐᖅᑐᖅᑕᓐᓄᑦ.  
 
ᑕᐃᒪ ᑲᑎᒪᔩᑦ ᐅᖃᐅᓯᖃᐃᓇᖃᑦᑕᖅᓯᒪᒐᒃᑭᑦ ᐊᑕᐅᓰᓐᖏᒃᖢᖓ ᒪᕐᕈᐃᓕᖓᓂᐊᕐᒪᑎᑦ ᑖᒃᑯᐊ ᑎᒃᑯᐊᖅᑕᐅᔪᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ. ᐊᒻᒪᓗ ᒥᓂᔅᑕ ᐅᖃᕐᒪᑦ ᐃᒪᓐᓇ ᑐᑭᓯᐊᓐᖏᒻᒪᒋᑦ ᓲᕐᓗ ᐃᖢᐊᖏᑦᑐᒥ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᒪᐃᓕᐅᕐᓂᕋᖅᖢᓂᒋᑦ. ᑖᓐᓇ ᐃᖅᑲᓇᐃᔭᖅᑎᓪᓚᕆᑐᐃᓐᓇᐅᓂᐊᕐᒪᑕ 
ᐊᑯᓂᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑖᕋᓱᖃᑦᑕᕐᓂᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑦ, ᑕᒪᒃᑯᐊ ᑎᒥᐅᔪᑦ ᐃᓕᓐᓂᐊᕐᕕᒻᒥ ᐃᑲᔪᒃᖠᒃ ᑖᓐᓇ.  
 
ᑕᐅᑐᒃᑲᑯᓕ ᒐᕙᒪᒃᑯᑦ ᖃᐅᔨᒪᑐᐃᓐᓇᕐᒥ ᐱᓕᕆᔨᑖᕐᓂᐊᒥᒻᒪᑕ ᐊᑭᓕᑐᐃᓐᓇᖅᑐᖅ $5,000-ᒥᑦ ᐊᑭᓕᕐᓂᐊᕐᒥᔭᕗᑦ 
$5,000-ᒧᑦ ᓱᓕᕆᔪᑦ? ᑳᓐᑐᕌᑦ ᐱᐊᓂᒃᐸᑦ ᑳᓐᑐᕌᕆᔭᖓ ᑭᓯᐊᓂ ᑕᐃᒪ ᒐᕙᒪᒃᑯᑦ ᐊᒥᓱᓂᑦ ᐱᓕᕆᔪᓐᓇᕐᒪᑕ 
ᐊᒻᒪᓗ ᒥᓂᔅᑕ ᑎᑎᕋᖅᕕᒋᓚᐅᕋᒃᑯ ᖃᓄᖅ ᐅᖃᓕᒫᖅᖢᒍᓗ ᑖᓐᓇ ᐱᖁᔭᒃᓴᖅ ᓇᓗᓇᐃᖅᖢᒋᓪᓗ 
ᐊᒥᓱᐃᖅᑕᖅᖢᒋᑦ ᐊᑕᐅᓰᕐᓇᒋᑦ ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑏᑦ ᑖᒃᑯᓂᖓ ᑲᑎᒪᔨᐅᔪᓂᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕕᒻᒥᓗ ᐱᓕᕆᔪᑦ ᐃᓚᒋᔭᐅᖏᒻᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᖏᓐᓂ. 
ᑕᕝᕙ ᑐᓴᕈᑎ ᑐᓂᓯᒪᔭᕋ ᐃᓱᒪᒋᔭᐅᔾᔮᖏᒻᒪᑕ ᖃᐅᔨᒪᔨᒋᔭᐅᓂᕐᒧᑦ ᐃᖅᑲᓇᐃᔭᕐᒪᑕ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓄᑦ.  
 
ᑕᐃᒫᒃ ᐱᓪᓗᒋᓪᓕ ᓄᓇᓕᓐᓂ ᑲᑎᒪᔨᒪᕇᑦ, ᓲᖅ ᒥᓂᔅᑕ ᐊᑭᕋᖅᑐᖅᐸᖅ ᓄᓇᕗᒻᒥ ᐃᓕᓐᓂᐊᕕᒻᒧᑦ 
ᑲᑎᒪᔨᕐᔪᐊᖃᕐᓂᕐᒥᑦ ᑕᐃᒪᓐᓇ ᕿᑎᐊᓃᑦᑐᒥᑦ ᓲᕐᓗ ᒥᓂᔅᑕ ᐱᔪᓐᓇᕐᓂᖃᕈᒪᓪᓗᓂ ᑖᒃᑯᐊ 
ᐃᖢᐊᓛᖑᖅᑰᔨᒐᓗᐊᕐᒪᑕ ᓄᓇᕗᒻᒥᐅᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓗᒍ ᑖᓐᓇ ᑎᑎᕋᖅᑕᐅᓂᐊᕐᒪᑦ 
ᐅᖃᕐᒪᑦ ᒪᓕᒐᓕᐅᖅᑎ ᓱᓕᓐᖏᒻᒪᑦ. ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖅᑎᑖᖅᐸᑕ ᓄᑖᓂᑦ 
ᐃᖅᑲᓇᐃᔮᓂᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᖏᓐᓄᑦ ᐃᓗᐊᓂ ᒪᓕᒐᖃᖃᑕᐅᓗᑎᑦ.  
 
ᑕᐃᒪ ᖃᐅᔨᒪᔪᓂᒃ ᐃᖅᑲᓇᐃᔭᖅᑎᑖᕐᓗᑎᑦ ᐅᑭᐅᓄᑦ ᑕᓪᓕᒪᓄᑦ $5,000-ᑖᕐᓗᑎᑦ ᑕᖅᑭᑕᒫᑦ ᐃᓚᒋᔭᐅᓐᖏᑦᑐᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᖏᓐᓄᑦ ᑲᑐᔾᔨᖃᑎᒌᓐᖏᓐᓄᓘᓐᓃᑦ ᑖᓐᓇ ᓇᐅᒃ. ᑕᐃᒪᓕ ᓂᕆᐅᓇᖅᐳᖅ 
ᐃᑲᔫᑕᐅᕗᖅ ᑕᒪᓐᓇ ᐅᖃᐅᓯᕆᔭᖏᑦ ᐱᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᓂᔅᑕ ᐃᑲᔪᖅᓯᒍᓐᓇᕋᓗᐊᕐᒪᑦ ᐃᑲᔪᖅᑐᐃᔪᒪᓐᖏᒻᒪᑦ ᐃᑲᔪᖅᓯᔪᒪᓐᖏᒻᒪᑦ ᓲᕐᓗ 
ᐱᓵᕿᖃᑦᑕᕐᒪᑦ ᓴᖅᑮᑎᑦᑎᒐᒪ ᐅᕙᓐᓂ ᑕᐃᑯᖓᑐᐃᓐᓇᖅ ᐱᖏᒻᒪᑕ ᐱᒻᒪᕆᐅᑎᑦᑎᖏᓐᓇᑦᓯ ᐱᓕᕆᐊᑦᓯᓐᓂᒃ 
ᐅᐱᒋᔭᕆᐊᖃᕋᑦᑎᒍ ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᑦ ᓄᓇᓕᓐᓂ ᐃᑲᔪᖅᑐᕐᓗᒋᑦ 
ᐊᑐᐃᓐᓇᕈᕐᕕᒋᔪᓐᓇᖅᑕᕗᑦ ᐱᔪᓐᓇᐅᑎᓂᑦ ᖄᖓᒍᑦ ᐊᒻᒪ ᖃᐅᔨᒪᔨᐅᔪᓂᑦ ᐱᓕᕆᔨᑖᕋᓱᐊᓐᖏᒻᒪᑕ ᑭᓯᐊᓂ 
ᐱᔭᒃᓴᖃᕐᑎᑐᐃᓐᓇᖏᓪᓗᒋᑦ.  
 
ᐅᕙᖓ ᐊᓯᔾᔩᓪᓚᕆᓚᐅᖅᓯᒪᒐᒪ ᐃᓕᓐᓂᐊᖅᑐᓕᕆᓂᕐᒧᑦ 1980 ᐊᑐᖅᑎᓪᓗᒋᑦ ᓄᓇᑦᓯᐊᕐᒥ 
ᒪᓕᒐᓕᐅᖅᑎᐅᑎᓪᓗᖓ ᐃᓄᓕᒫᓂᑦ ᑐᓵᑎᑦᑎᖃᑦᑕᓚᐅᖅᓯᒪᔪᒍᑦ ᑕᐃᒪᓐᓇᐃᓕᐅᖅᓯᒪᓐᖏᑦᑐᑎᓪᓘᓐᓃᑦ 
ᐊᑕᐅᓯᕐᓘᓐᓃᑦ ᐅᓪᓚᔭᕋᑐᐃᓐᓇᖅᑐᖅ ᐊᑕᐅᓯᖅ ᐃᓄᒃ ᓄᓇᕗᒻᒥ. ᐃᒪᓐᓇ ᐊᔾᔨᐅᓐᖏᑦᑐᒥᑦ 
ᐃᖅᑲᓇᐃᔭᖅᑎᖃᓐᖏᖦᖢᓂ ᖃᐅᔨᒪᔨᒋᔭᒃᓴᒥᓂᑦ ᑕᐃᒪ ᒥᓂᔅᑕ ᑐᒡᓕᐊᓗ ᑖᓐᓇ ᐊᑐᐃᓐᓇᐅᕈᕐᕕᒋᔪᓐᓇᕋᑦᑎᒍ 
ᓄᓇᓕᓐᓂ ᑲᑎᒪᔨᑦ ᐃᓕᓐᓂᐊᖅᑐᓕᕆᓂᕐᒧᑦ ᓇᒻᒥᓂᖅ ᐃᓕᓐᓂᐊᕐᕕᒻᒥ ᐊᐅᓚᑦᑎᔪᓐᓇᕐᓂᖅᓴᐅᓗᑎᑦ 
ᐱᔭᒃᓴᖃᕐᑎᑕᐅᓗᑎᓪᓗ ᐃᓕᓐᓂᐊᖅᑐᓄᑦ. ᑕᐃᒪ ᐊᖏᖃᑎᒌᓗᒃᑖᕐᒪᑕ ᒥᓂᔅᑕᒥᑦ ᐊᒻᒪ ᐃᒻᒥᓂᒃ ᐃᒪᓐᓇ 
ᐊᒧᒃᓯᒪᔪᒻᒪᕆᐅᒻᒪᑕ ᑐᖓᐅᑦᑎᔪᑦ ᐃᓕᓐᓂᐊᕕᒻᒥ ᐊᓂᖃᑦᑕᖅᑐ ᐱᐊᓂᓚᐅᕋᑎᑦ ᐅᑎᒃᑲᓐᓂᕈᓐᓇᐃᓕᓪᓗᑎᑦ 
ᐃᓕᓐᓂᐊᕕᒻᒧᑦ ᑖᓐᓇ ᓇᓗᓇᐃᕈᑦᑎᒍ ᑕᖅᑲᐅᖓᓗ ᓴᖅᑭᑎᓪᓗᒍ ᑲᑉᐱᐊᓇᖅᑐᖅ.  
 
ᑕᐃᒪ ᐃᒪᓐᓇ ᐃᓱᒪᓇᓱᑐᐃᓐᓇᕋᕕᑦ ᐱᑦᑎᐊᖏᓐᓇᓱᒋᓪᓗ ᐋᒃᑲ ᐅᖃᓕᒫᓚᐅᖅᑕᕋ ᐱᖁᔭᖅ ᐊᑕᐅᓰᕐᓇᒍ ᐊᒻᒪᓗ 
ᐊᔾᔨᒋᓐᖏᑕᖓᓂᑦ ᐸᐃᑉᐹᖁᑎᖃᖅᑰᕋᕕᑦ ᐊᒻᒪ ᐅᖃᖅᓯᒪᔪᖅ ᐱᖁᔭᒥ ᐅᖃᓕᒫᖅᑕᒃᑲᓂ ᐃᓕᖓᓐᖏᒻᒪᑕ ᑕᐃᒪ 
ᐊᑐᐃᓐᓇᕈᕐᕕᒋᔭᕆᐊᖃᕐᑕᕐᒪ ᐃᕝᕕᑦ ᓇᓗᓇᐃᖅᓯᒪᔭᖏᓐᓂ ᑎᑎᕋᖅᓯᒪᔭᖏᓐᓂ. ᖁᔭᓐᓇᒦᒃ. ᑐᑭᓯᓯᒪᔭᖏᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕ ᐊᒥᓱᑦ ᐊᑕᐅᓯᖅ 
ᒪᓕᒐᓕᐅᖅᕕᒻᒥ ᐅᖃᓕᒫᖅᓯᒪᔪᖅ ᐱᖁᔭᔅᓴᒥᒃ. ᐊᖏᔪᐊᓗᒃ ᑖᓐᓇ ᐱᖁᔭᔅᓴᖅ ᐊᒻᒪᑦᑕᐅᖅ ᐅᖃᓕᒫᖅᓯᒪᒻᒥᔭᕋ 
ᑕᐃᓐᓇ ᐱᖁᔭᔅᓴᖅ.  
 
ᐊᐃᕙᔾᔪᑎᒋᓯᒪᓪᓗᑎᒍᓗ, ᓴᖅᑭᑎᖦᖢᒍᓗ 100 ᐅᖃᖃᑎᒋᓯᒪᔭᕗᑦ ᐊᔾᔨᒌᖏᑦᑐᑦ ᑎᒦᑦ ᓄᓇᕗᒻᒥ ᐃᓗᐊᓂ ᐊᒻᒪ  

ᐱᕕᖃᕈᓐᓇᓚᐅᕐᕋᒪ ᐃᓕᓴᐃᔩᑦ ᐊᒻᒪᓗ ᐊᖏᔪᖅᑳᖏᓪᓗ ᐃᓕᓐᓂᐊᕐᕕᒻᒥ ᓄᓇᕗᒻᒥ ᐅᖃᐅᓯᕆᓪᓗᒍ ᑖᓐᓇ 
ᐱᖁᔭᔅᓴᖅ. ᐊᒻᒪ ᐅᖃᖅᑲᐅᒐᒪ ᐅᑉᐱᕈᓱᒃᑲᒪ ᓂᑯᕕᖓᕕᒋᔭᕋ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᔅᓴᖅ 90-
ᐳᓴᓐᑎ ᐃᑲᔪᖅᓯᖅᑕᐅᓯᒪᔪᖅ ᐱᖁᔭᔅᓴᖅ.  
 
ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᐃᓱᒫᓘᑎᓕᐅᒐᓗᐊᑦ ᐊᒻᒪ ᑖᒃᑯᐊ ᐲᖅᑕᐅᕙᓪᓕᐊᓂᖏᑦ 
ᐃᓄᒃᑎᑐᑦ ᐃᓕᓐᓂᐊᕐᑎᑦᑎᔾᔪᑏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓱᒫᓘᑎᓖᑦ ᐃᓚᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑕᐅᓯᖅ ᐊᐱᖅᑯᑎ ᑭᖑᓪᓕᖅᐹᖅ. ᐱᕕᖃᕈᓐᓇᕐᓂᐊᕐᕋᒪ 
ᐅᐊᑦᑎᐊᕈᒃᑲᓐᓂᖅ ᐅᖃᖃᑎᒌᒍᑎᒋᓗᒋᑦ ᑕᒪᒃᑯᐊ. ᑕᐃᒪ ᒥᓂᔅᑕ ᓇᓗᓇᓐᖏᓚᖅ ᑐᓴᖅᓯᒪᒻᒪᑕ ᐊᒥᓱᓂᒃ 
ᑎᒥᐅᔪᓂᒃ ᐅᖃᖅᑕᖏᓐᓂᒃ. ᓲᕐᓕ ᑕᐃᒪ ᐊᔾᔨᒌᖏᖃᑎᒌᓗᐊᖅᐱᒋᑦ ᐱᔪᓐᓇᐅᑏᑦ, ᐱᔪᓐᓇᐅᑎᓪᓚᕇᑦ ᑕᐃᒃᑯᐊ. 
ᑐᑭᓯᓇᑦᑎᐊᕐᕋᔭᖅᑐᖅ ᐅᖃᖅᓯᒪᔪᖅ ᐱᖁᔭᔅᓴᒥᒃ ᐊᔾᔨᒋᖏᖦᖢᓂᐅᒃ. ᑕᐃᒪ ᒥᓂᔅᑕ ᐃᒪᐃᓕᐅᓂᐊᖅᐳᖅ, 
ᐃᒪᐃᓕᓐᓂᐊᖅᐴᓚᐃᓐᓇᕐᒪᑕ ᓲᖅ ᑖᒃᑯᐊ ᐱᓯᒪᔪᒪᕕᒋᑦ ᐱᔪᓐᓇᕐᓃᑦ ᐱᓕᕆᐊᑦ ᑕᕝᕙᓂ ᐃᕝᕕᑐᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒐᓗ ᑖᒃᑯᓂᖓ ᐅᖃᖃᑎᒌᓚᐅᕐᕋᑦᑕ 
ᐅᖃᕈᒪᓪᓗᖓᓗ ᑎᑎᕋᖅᑕᐅᓂᐊᕐᒪᑦ. ᑖᓐᓇ ᐱᖁᔭᔅᓴᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑎᒍᓯᒍᒪᒍᑎᒃ 
ᐊᐅᓚᑦᑎᖔᕈᒪᒍᑎᒃ ᐃᖅᑲᓇᐃᔭᖅᑎᑖᖃᑦᑕᕈᒪᒍᑎᒃ ᐃᓕᓴᐃᔨᓂᒃ ᐃᒋᑦᑎᖃᑦᑕᕐᓗᑎᓪᓗ, ᐃᖏᕐᕋᓂᖅᑕᖃᒻᒥᒻᒪᑦ 
ᑕᐃᒪᓐᓇᐃᓕᐅᕈᓐᓇᓂᐊᕐᒪᑕ.  
 
ᖃᓄᐃᒻᒪᑦ ᒥᓂᔅᑕᐅᔪᖅ ᑕᐃᒪᓐᓇ ᖃᐅᔨᓴᐃᖃᑦᑕᕈᒪᓂᐊᖅᐸ, ᐊᖏᖅᓯᖃᑦᑕᕐᓗᓂ ᖃᐅᔨᓴᐃᖃᑦᑕᕆᐊᖃᕆᕋᑦᑕ 
ᐱᖁᔭᕐᔪᐊᑎᒍᑦ. ᑖᒃᑯᐊ ᒥᓂᔅᑕ ᐱᔪᓐᓇᕐᓂᖃᖏᑉᐸᑦ ᑭᓇ ᓇᒧᓐᖓᕋᔭᕋᑦᑕᓕ ᒥᓂᔅᑕᐅᓗᖓ. ᐱᖁᔭᕐᔪᐊᖅ 
ᒪᓕᒃᖢᒋᑦ ᑐᓂᐅᖅᑲᕇᕋᒃᑭᓐ ᓴᓐᖏᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒪᓐᓇ ᑕᕝᕙ 
ᑎᒍᒥᐊᖅᓯᓇᓱᑉᐳᖓ ᖃᐅᔨᓴᐃᖃᑦᑕᓂᐊᕐᕋᑦᑕ ᐊᐅᓚᑦᑎᖃᑦᑕᕐᓗᖓᓗ.  
 
ᑖᓐᓇ ᑐᑭᓯᔭᐅᑦᑎᐊᖅᑰᖅᑐᖅ. ᐊᔾᔨᒌᓐᖏᑦᑐᑦ ᐅᖃᖃᑎᒋᒍᓐᓇᓚᐅᕋᑦᑎᒍ ᐊᑦᑐᖅᑕᐅᓯᒪᔪᓪᓗ. ᑕᐃᒪᓐᓇᖃᐃ 
ᓇᓗᓇᐃᖅᔫᒥᕙᕋᖃᐃ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕙᕐᓘᒃ, ᐃᓱᒪᔅᓲᑎᒋᓂᐊᖅᑕᕋ 77(2) ᐊᑐᖅᖢᒍ ᒪᓕᓪᓗᒍ 
ᑖᓐᓇ ᐱᔪᓐᓇᖅᑎᑕᕋ ᖄᒃᑲᓐᓂᐅᒍ 10-ᒥᓂᑦᓯᒃᑲᓐᓂᕐᒥᒃ ᐅᖃᓪᓚᒍᓐᓇᑎᓐᓂᐊᖅᐸᒋᑦ. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑎᐊᒃᑲᓐᓂᖁᔨᑐᐃᓐᓇᖅᑐᖓ ᒥᓂᔅᑕ ᓄᓇᓕᓐᓂ 
ᐃᖅᑲᓇᐃᔭᖅᑎᑖᕐᓂᖅ ᐊᐅᓚᑦᑎᓂᒃ ᓄᓇᓕᓐᓂ. ᐃᓕᓴᐃᔩᑦ ᐊᖓᔪᖅᑳᖏᑦ ᑖᒃᑯᐊ 
ᓄᓇᓕᓐᓂᕐᒥᐅᑕᐅᓂᕋᖅᑕᐅᔪᓐᓇᖅᐹᑦ?  

ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ ᐱᖓᓱᓪᓗᑭᐊᖅ ᐊᕐᕌᒎᐃᑦ, ᐃᓕᓐᓂᐊᕐᓕᓵᓂᑯᓐᓄᑦ ᐊᖅᐸᓯᓐᓂᓴᕐᓄᑦ 
ᐃᓕᓐᓂᐊᖅᑏᑦ ᒥᑦᑎᒪᑕᓕᒃᒥ 100-ᐳᓴᓐᑎᓂᒃ ᐃᓕᓴᐃᔨᖃᓚᐅᕐᒪᑕ ᒥᑦᑎᒪᑕᓕᒃᒥᐅᑕᐃᓐᓇᑦᑎᐊᓂᒃ 
ᐊᖓᔪᖅᑳᖓᓗ ᐃᓕᓐᓂᐊᕐᕕᒻᒥ, ᒥᑦᑎᒪᑕᓕᐅᑉ ᓯᓚᑖᓂ ᐃᖅᑲᓇᐃᔭᖅᑎᑖᓚᐅᓐᖏᑦᑐᑦ. ᑕᕝᕙ ᓄᓇᓕᓐᓂ 
ᐃᖅᑲᓇᐃᔭᖅᑎᑖᕐᓂᕋᖅᑕᐅᔪᓐᓇᖅᐹ? ᑭᓇᑐᐃᓐᓇᖅ ᓄᓇᓕᖓᑕ ᓯᓚᑖᓂ ᐃᓕᓴᐃᔨᑖᖅᑐᑦ ᑕᕝᕙᓂ 
ᐃᓕᓐᓂᐊᕐᕕᒻᒧᑦ ᓄᓇᓕᒻᒥᑦ ᑕᕝᕙᓂᑦᑕᐃᓐᓇᕐᒥᒃ ᓄᓇᓕᓐᓂ ᐃᖅᑲᓇᐃᔭᖅᑎᑖᖑᓂᕋᖅᑕᐅᔪᓐᓇᖏᓛᑦ. 
ᓇᓗᓇᐃᖅᓯᔪᓐᓇᖅᐹ ᓄᓇᓕᓐᓂᒡᒎᖅ ᐃᖅᑲᓇᐃᔭᖅᑎᑖᕆᔭᐅᔪᑦ ᑭᓲᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᒋᑐᐃᓐᓇᕆᓗᒍ ᐃᖃᓗᓐᓂ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐃᓕᓴᐃᔨᓂᑦ ᐱᔪᓐᓇᕐᒪᑕ ᑕᐃᒃᑯᐊ 
ᐃᓕᓴᕆᔭᐅᔾᔪᑎᖃᖅᖢᑎᑦ.  
 
ᑲᒪᒋᔭᐅᓂᖏᑦ ᐃᖅᑲᓇᐃᔭᖅᑎᑖᖃᑦᑕᕐᓂᖅ ᐊᒻᒪ ᓄᖅᑲᑎᑦᑎᓂᕐᒥᑦ ᐃᖅᑲᓇᐃᔭᕐᒥᑦ, ᐃᖅᑲᓇᐃᔭᖅᑐᓂ ᐃᓚᖏᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᐅᔪᑦ ᐃᓘᓐᓇᖓᐅᓐᖏᑦᑐᖅ ᐅᖃᖅᓯᒪᒻᒪᑕ ᓴᓐᖏᓂᕐᒥᒎᖅ ᐱᔪᒪᒻᒪᑕ 
ᐃᓕᓴᐃᔨᓂᓪᓗ ᐃᒋᑦᑎᖃᑦᑕᕈᓐᓇᕈᒪᓪᓗᑎᑦ. ᐊᐱᖅᑯᑎ ᐅᓇ ᑕᐃᒪᓕ ᑕᐃᒃᑯᓂᖓ ᑎᒍᓯᒍᒪᒍᒃᓯ ᐱᓕᕆᐊᓂᑦ 
ᐱᓕᕆᖃᑦᑕᓂᕐᒥᑦ ᒥᑦᑎᒪᑕᓕᒻᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᐅᖃᖅᐸᑕ, ᐃᓕᓴᐃᔨᓂᑦ ᐊᖏᔪᖅᑳᖏᓐᓄᓪᓗ 
ᐃᖅᑲᓇᐃᔭᖅᑎᖃᕈᒪᑉᐸᑕ DEA-ᑯᑦ ᒥᑦᑎᒪᑕᓕᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖃᑎᒌᒍᑎᓕᐅᕐᓗᑎᑦ. 
ᑮᓇᐅᕝᔭᒃᓵᖏᑦ ᓄᖅᑲᕈᒻᒪᓯᐊᒃᓴᖏᑦ ᐊᑲᐅᖏᓕᐅᕈᑎᖃᖅᐸᑕ ᐃᓂᖅᑎᕆᖃᑦᑕᕐᓗᑎ, ᐃᒋᑦᑎᖃᑦᑕᕐᓗᑎᓪᓗ 
ᐃᖅᑲᓇᐃᔭᖅᑎᓂᑦ ᐊᑭᓕᖅᓱᐃᖃᑦᑕᕐᓗᑎᑦ. ᑕᒻᒪᕐᓗᑎᑦ ᐊᕕᑦᑎᔭᕌᖓᑕ ᑖᒃᑯᐊ ᐃᓘᓐᓇᑦᑎᐊᖏᖅᑲᐃ ᑎᒍᑉᐸᒋᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᑕᐃᒪᓕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑕᐃᒪᓐᓇᐃᓘᕈᓐᓇᕋᔭᖅᐹ?  
 
ᐊᖏᓂᖅᐹᖅ ᐃᖅᑲᓇᐃᔭᖅᑎᑦᑎᔨᐅᔪᖅ ᓄᓇᓕᓐᓂ ᐃᓕᓐᓂᐊᕐᕖᑦ 20, 25, 30-ᓄᑦ ᑎᑭᒃᖢᒋᑦ ᐃᓕᓴᐃᔨᖃᕐᑐᑦ. 
ᑕᑯᓐᓇᕐᓗᒋᑦ ᑖᒃᑯᐊ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖏᑦ. ᑕᐃᑰᓈᖃᑦᑕᕐᒪᑕ 
ᑕᐃᒪᓐᓇᐃᓘᕈᒪᖏᒻᒪᑕᖃᐃ. ᒥᑦᑎᒪᑕᓕᒻᒥᐅᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᒃᓴᖅ 21 ᐊᑖᒍᑦ 
ᐊᑐᕐᓗᒍ. ᑎᒍᓯᔪᒪᑉᐸᑕ ᑖᒃᑯᓂᖓ ᐱᓕᕆᐊᒃᓴᓂᑦ ᒥᓂᔅᑕᐅᑉ ᑐᓂᓯᒍᓐᓇᕋᔭᕐᒥᒻᒪᑦ. ᒪᓕᒐᔭᒃᓴᖅ 21-ᒥᑦ 
ᐃᖅᑲᓇᐃᔭᖅᑐᓕᕆᔨᖃᖅᐸᑦ ᐊᒻᒪᓗ ᑮᓇᐅᔭᓕᕆᔨᖃᑦᑎᐊᖅᐸᑕ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᓄᖅᑲᕈᒻᒪᓯᐊᖅᑖᖅᑎᑦᑎᔪᓐᓇᓂᖅᐸᑕᓗ ᑕᐃᒪᐃᑦᑐᓐᓇᖅᑑᒐᓗᐊᑦ. ᑎᒍᓯᔪᓐᓇᖅᑐᑦ ᑖᒃᑯᓂᖓ ᐊᐅᓚᑦᑎᓂᕐᒥᑦ 
ᑲᒪᓂᕐᒥᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᐊᖅᓵᒻᒪᕆᓕᖅᐳᖓ. . . ᖃᑦᓯᓂ ᐊᑯᓂᐅᑎᒋᔪᖅ 
ᓄᓇᑖᕋᓱᐊᖅᓯᒪᓕᖅᐱᑕ?  
 
ᑰᓕ (ᑐᓵᔨᑎᒍᑦ): 40 ᐊᕐᕌᒎᓕᖅᑐᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓴᔪᒻᒪᕆᓕᕋᒪ. ᐱᔾᔪᑎᓕᒫᑦᑎᐊᖓᑦ ᓄᓇᑖᕋᓱᐊᕐᓂᐅᓚᐅᖅᑑᑉ 
ᑕᒫᓃᑦᑕᐅᕆᐊᖃᕈᓐᓃᕋᑦᑕᑭᐊᖅ ᐃᒃᓯᕙᐅᑖᖅ. ᐅᑉᐱᕈᓱᓪᓚᕆᑉᐳᖓ ᑐᑭᓯᖅᑰᖅᑐᖓ ᐃᓕᓐᓂᖅᑐᓕᕆᔨᒃᑯᑦ 
ᐱᓕᕆᕕᒋᔭᖓᑦ ᐃᖅᑲᓇᐃᔭᖅᑎᖃᓕᕇᕐᒪᑕ ᒥᓂᔅᑕᐃᑦ ᐅᖃᐅᓯᕆᔭᖏᓐᓂ. ᐃᖅᑲᓇᐃᔭᖅᑎᖃᓕᕇᖅᑐᑦ 
ᑕᐃᒃᑯᓂᖓ.  

ᐅᖃᓕᖅᐸ ᑕᐃᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓐᖏᒻᒪᑕ, ᓈᒻᒪᓐᖏᓗᐊᕐᒪᑕ? ᐃᖅᑲᓇᐃᔭᖅᑎᓯᓐᓄᑦ 
ᐃᖅᑲᓇᐃᔭᖅᑎᒋᔭᐅᔭᕆᐊᒃᓴᖅ. ᓇᓗᓇᐃᑦᑎᐊᑲᓐᓂᓚᐅᕐᓕᐅ ᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓪᓚᑦᑖᓚᐅᖅᑕ. ᑲᑎᒪᔨ ᑖᓐᓇ ᐅᖃᕐᒪᑦ, 
ᑕᐃᒃᑲᓂᖅᑐᓂ ᓇᓗᓇᐃᑦᑎᐊᕐᓗᒍ ᐅᔾᔨᕈᓱᑦᑎᐊᕐᓗᖓ, ᕿᓚᒻᒥᐅᓗᖓᓗ ᓇᓗᓇᐃᑦᑎᐊᕐᓗᒍ, ᖃᓄᑐᐃᓐᓇᖅ 
ᒥᑭᓪᓕᑎᑦᑎᓇᓱᖏᑦᑐᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. ᐃᒪᓐᓇᐃᓘᖅᑐᖓᓕ 
ᐅᓄᖅᑐᒻᒪᕆᐊᓗᐃᑦ ᓄᓇᓖᑦ ᐃᖅᑲᓇᐃᔭᖅᑎᑭᒃᓴᕐᒪᑕ.  
 
ᐊᐱᖅᑯᑎᖓ ᐃᒪᐃᓕᖃᖅᑲᐅᑉᐸᑦ: ᖃᓄᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑎᒍᓯᕙᓪᓕᐊᔪᓐᓇᖅᐸ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᑦ ᐃᓕᓴᐃᔨᓂᑦ ᐊᒻᒪ ᐃᒋᑦᑎᓂᕐᒥᑦ, ᐊᕕᑦᑎᓂᕐᒥᑦ? ᑕᐃᒃᑯᐊ ᑎᒍᔭᐅᔪᒪᑉᐸᑕ 
ᓇᓗᓇᐃᓚᐅᖅᑐᖓ ᐱᓕᕆᔪᓐᓇᖅᐱᓰ ᐊᔾᔨᒌᓐᖏᑦᑐᓂᖅ ᐃᖏᕐᕋᓂᕐᓂᑦ, ᐱᑕᖃᖅᐱᓰ ᐊᑐᖅᑕᐅᔪᓐᓇᓂᐊᖅᑐᓂᑦ?   
 
ᐆᑦᑑᑎᒋᓗᒍ, ᐃᒃᓯᕙᐅᑖᖅ, ᐃᒪᓐᓇᐃᖁᔨᒐᔭᖅᐳᖓ ᓄᓇᓕᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓱᐃᓗᑎᑦ 
ᓄᖅᑲᕈᒻᒪᓯᐊᒃᓴᖏᓐᓂ, ᐊᕕᑕᐅᔪᑦ ᐅᕝᕙᓘᓐᓃᑦ ᓄᖅᑲᖅᑐᑦ. 20-25 ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 25-
ᖑᓗᑎᑦ 26 ᓲᕐᓗ ᑲᖏᕐᑐᒑᐱᒻᒥᐅᑦ, ᒥᑦᑎᒪᑕᓕᒻᒥᓗ ᐃᓕᓴᐃᔨᒃᓴᓂ ᐱᔪᒪᓗᑎᑦ ᓴᖅᑭᔮᖅᑎᑦᑎᖃᑦᑕᕋᔭᖅᑐᑦ. 
 
ᐃᒃᓯᕙᐅᑖᖅ, ᒥᔅᑕ ᐊᕐᕚᕐᓗᒃ ᐃᓚᐅᓚᐅᕐᓯᒪᒻᒪᑦ ᒥᓂᔅᑕᐅᓚᐅᖅᓯᒪᓪᓗᓂᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᒃᑯᐊᓗ 
ᐃᓕᓐᓂᐊᖅᑐᓕᕆᔨᒻᒪᕇᑦ ᐲᖅᑕᐅᑎᓪᓗᒋᑦ ᐃᒃᓯᕚᖃᑎᒋᒪᐅᖅᓯᒪᓪᓗᒍ. ᐃᒪᓐᓇᐃᓕᓇᓱᖏᑦᑐᖓ 
ᖃᓄᑐᐃᓐᓇᑦᑎᐊᖅ ᑕᐃᒪᐃᓕᔪᓐᓇᖏᓐᓂᕋᐃᓗᖓ ᐅᖃᖏᑦᑐᖓ ᕼᐊᒻᓚᒃᑯᑦ ᑕᐃᒪᐃᓘᖃᑦᑕᕐᒪᑕᓕ 
ᐃᖅᑲᓇᐃᔭᕐᖢᑎᒃ. ᑕᐃᒃᑯᓂᖓ ᐱᓕᕆᔾᔪᑏᑦ ᑮᓇᐅᔭᐃᑦ, ᐊᑐᖅᑕᐅᔪᒪᒃᐸᑕ ᓄᓇᓕᖕᓂ ᐊᑐᖅᑕᐅᔪᓐᓇᖅᑐᑦ 
ᑮᓇᐅᔭᖅᑎᑕᐅᔭᕆᐊᖃᕐᒪᑕ ᑕᐃᒪᓐᓇᐃᑦᑐᑦ ᐱᓕᕆᐊᑦ. 
 
ᐃᒃᓯᕙᐅᑖᖅ, ᑕᐃᒃᑯᐊ ᐅᑎᖅᐸᑕ ᑎᒍᓯᔪᒪᔪᑦ ᐅᓄᕐᓂᖅᓴᐅᓗᑎᒃ ᑕᐃᒪᐃᑦᑐᓂᒃ ᐱᖁᔭᕐᔪᐊᓂᒃ ᐅᖃᖅᐳᒍᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᓕᐅᕈᓐᓇᖁᓪᓗᒋᑦ ᑭᓯᐊᓂ ᑕᐃᒪᐃᑦᑐᓐᓇᖁᓪᓗᒋᑦ ᐱᔪᓐᓇᕐᓂᖃᖅᑐᑦ 
ᐱᖁᔭᕐᔪᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᑐᐃᓐᓇᖃᐅᔪᖓ ᐆᒃᑑᑎᖃᖅᖢᖓ ᒥᓂᔅᑕᐅᑉ 
ᐅᖃᐅᓯᖏᓐᓂᒃ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐃᖅᑲᓇᐃᔭᖅᑎᖃᓕᕇᕐᒪᑕᒎᖅ. ᐊᐅᓚᑕᐅᖁᓪᓗᒋᑦ 
ᐃᓕᓐᓂᐊᕐᕖᑦ ᐊᐅᓚᓂᖏᑦ. ᐅᖃᖅᐸᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᓄᑖᓂᒃ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᐸᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐱᓕᕆᖃᑦᑕᖅᑕᖓᓂᒃ ᑕᐃᒃᑯᓂᖓ 
ᐅᖃᐅᓯᖃᖃᐅᔪᖓ. ᐅᖃᖅᑲᐅᓐᖏᑦᑐᖓ ᓄᑖᓂᒃ ᐃᓱᒪᒃᓴᖅᓯᐅᕈᑎᒃᓴᓂᒃ.  
 
ᐊᒻᒪᑦᑕᐅᖅ ᐳᐃᒍᖅᑰᕐᓂᕋᑦᑕ ᐊᐃᐳᕈ 1, 1999-ᖑᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐃᒋᑦᑎᓚᐅᖅᓯᒪᖏᓐᓇᑦᑕ ᐅᓄᖅᑐᐊᓗᖕᓂᒃ. ᒥᔅᑕ ᑰᒃ ᑕᕝᕙᓃᑦᑐᖅ ᑕᒫᓃᑦᑐᐊᓗᐃᑦ ᓱᓕ ᑕᒪᔾᔭ ᕿᑭᖅᑖᓗᖕᒥ 
ᐃᖅᑲᓇᐃᔭᖅᑏᑦ ᑖᒃᑯᐊᑦᑕᐃᓐᓇᐃᑦ, ᓄᓇᑦᑎᐊᕐᒦᓚᐅᖅᓯᒪᔪᑦ. ᓄᓇᕗᒥ ᒪᓕᒐᓕᐅᕐᕕᖓ ᓈᒻᒪᒋᔭᐅᖕᒪᑦ 
ᑕᒪᐅᖓᓚᐅᖅᑐᑦ ᑕᐃᒪᐃᑦᑐᒪᖕᒥᔫᒐᓗᐊᑦᑕᐅᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ  

ᐃᓱᒪᓕᐅᕐᓗᑎᒃ, ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᕐᓗᑎᒃ. ᑭᐅᔩᑦ, ᐸᐃᑉᐹᓕᕆᔩᑦ ᓱᓕ 
ᐃᖅᑲᓇᐃᔭᖅᑎᒋᔭᐅᖕᒪᑕ. 
 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᔪᐊᓗᖕᓂ ᐱᔪᒪᓗᑎᒃ $1 ᒥᓕᐊᓐᓂᒃ $2 ᒥᓕᐊᓐᓂᒡᓗ 
ᐱᔪᒪᖅᑰᓐᖏᑦᑑᒐᓗᐊᑦ 25-ᓄᑦ ᓄᓇᓕᖕᓂ ᐊᑐᓂ. ᒫᓐᓇᓕ ᐊᔾᔨᒌᓐᖏᑦᑐᓂᒃ ᐅᖃᓕᒫᖁᓕᕋᑦᑕ. ᑖᓐᓇ ᒥᓂᔅᑕ  
ᐊᐱᕆᔪᒪᖤᓕᖅᐸᕋ, ᐃᓚᐅᓚᐅᖅᓯᒪᒐᒪ ᕿᓚᒥᑯᓘᖅᖢᑎᒃ ᓈᓚᖕᓂᖃᖅᖢᑎᒃ ᑲᑎᒪᑎᑦᑎᑲᑕᒃᖢᑎᒃ ᑕᖅᑳᓂ 
ᐱᔪᒪᔪᑦ ᐅᓄᖅᑐᐊᓘᓚᐅᖅᑐᑦ ᓂᐱᓕᐅᖅᖢᑎᒍᑦ ᑎᑎᕋᖅᖢᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦᑕ 
ᐃᓗᐊᓃᑦᑐᑦ, ᑕᐃᑲᓃᑦᑐᑦ ᓱᓕ. ᐃᓚᖏᑦ ᐅᖃᐅᓯᖃᑦᑎᐊᖅᑐᒻᒪᕆᐊᓘᓚᐅᕐᒪᑕ ᐊᑐᓕᖁᔭᒥᖕᓂ, ᑕᐃᒃᑯᐊ ᑕᕝᕙ 
ᐊᑐᖅᑕᐅᖁᓇᐅᒐᓗᐊᖅ, ᐃᓚᖏᑦ ᓂᐱᓕᐅᖅᑕᐅᕙᓚᐅᖅᓯᒪᔪᑦ ᑲᑎᒪᑎᓪᓗᑕ ᑕᐃᒪᓐᓇ.  
 
ᐊᐱᖅᑯᑎᒐ ᐊᑯᓂᐅᓗᐊᖅᑎᑦᑐᒪᖏᓐᓇᒃᑯ ᐱᖁᔭᒃᓴᖅ 21-ᒧᑦ ᑭᓯᐊᓂᓕ ᑕᑯᔪᒪᒐᒪᔭᕋ ᑎᑎᕋᖅᓯᒪᔪᓂᒃ ᒥᓂᔅᑕ 
ᐊᖏᕈᓐᓇᖅᐸ ᑎᑎᕋᕐᓗᒋᑦ ᑕᐃᒃᑯᐊ ᐊᑲᐅᖏᓕᐅᕈᑎᑦ ᑎᑎᕋᖅᑕᐃᓐᓇᑦᑎᐊᕆᓗᒋᑦ? ᐅᐱᕐᖔᒧᑦ ᑲᑎᒪᕐᔪᐊᓕᕈᑦᑕ 
ᐅᐱᕐᖔᒥᑦ ᖃᐅᔨᒪᑦᑎᐊᕐᓂᖅᓴᐅᓂᐊᕋᑦᑕ ᓇᐅᒃᑯᑦ ᐊᑲᐅᖏᓕᐅᕈᑎᑕᖃᕐᒪᖔᑕ ᓱᓕ. ᒥᓂᔅᑕᓗ 
ᐊᔾᔨᒌᖏᑦᑑᖏᓐᓇᓐᓄᒃ, ᐊᔾᔨᒌᒥᒃ ᑐᕌᒐᒃᓴᖃᖅᑐᒍᑦ ᑖᔅᓱᒥᖓᑦᑕᐃᓐᓇᖅ, ᓯᕗᒧᐊᑦᑎᐊᖁᓪᓗᒋᑦ ᓄᓇᕗᒥ 
ᐃᓕᓐᓂᐊᖅᑏᑦ ᐃᓄᒃᑎᑐᑦ ᐅᖃᓪᓚᖑᓐᓇᑦᑎᐊᕐᓗᑎᒃ. ᑕᒪᓐᓇ ᐱᔭᕐᓂᖅᑐᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒐ ᑖᓐᓇ ᐊᕐᕌᒍ ᐅᖓᑖᓄᑦ 20 
ᖃᐅᔨᒪᓕᖅᑕᕋ ᐊᒃᓱᕉᑎᖃᑦᑎᐊᕐᒪᑦ ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪ ᑕᐃᒪᐃᓐᓇᖃᑎᒋᕙ ᑕᐃᒃᑯᐊ 
ᐃᓱᒪᒃᓴᖅᓯᐅᕈᑎᒋᓇᓱᖕᓂᐊᖅᑕᐸᕗᑦ ᐅᖃᐅᓯᕆᔭᖏᑦ.  
 
ᐱᔭᕇᖅᐸᑦ ᐅᓪᓗᖅ ᓲᕐᓗ ᐱᖁᔭᒃᓴᖅ 21 ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᖕᒪᑕ ᓄᓇᓕᖕᓄᑦ ᐳᓚᕋᔾᔪᑕᐅᓂᐊᕐᓗᓂ. 
ᐱᔭᕇᖅᐸᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒋᔪᓐᓇᖅᓯᓂᐊᕐᓗᒍ ᐱᖁᔭᒃᓴᖅ 13 ᒥᔅᑕ ᑰᓕ ᐅᖃᖃᐅᖕᒥᖕᒪᑦ ᐱᖁᔭᒃᓴᖅ 
13 ᑕᐃᖕᓇ ᓈᒻᒪᒋᔭᐅᓚᐅᖏᒻᒪᑦ. ᑕᐃᒪᐃᓐᓇ ᓴᖅᑭᑦᑎᓇᓱᒋᐊᖃᓕᓚᐅᖅᓯᒪᒐᒪ ᓄᑖᒥᒃ ᐱᖁᔭᒃᓴᒥᒃ 
ᐊᓯᔾᔨᖅᑕᐅᓗᑎᒃ ᑕᐃᒃᑯᐊ ᒪᓕᒐᓕᐅᖅᑎᐅᑉ ᐊᓯᔾᔨᖁᔭᖏᑦ ᐅᖃᐅᓯᕆᔭᖏᑦ ᒪᓕᒃᖢᖏᑦ ᐊᓯᔾᔨᕈᑎᐅᔪᑦ.  
 
ᐱᖁᔭᒃᓴᖅ 21-ᒥ ᒐᕙᒪᒃᑯᑦ ᒪᑐᐃᖓᑦᑎᐊᖅᑐᑦ ᖃᓄᖅ ᐊᓯᔾᔩᔪᓐᓇᕐᓂᐊᕐᒪᖔᕐᒥᒃ ᐃᓕᓐᐊᓂᖅᑐᓕᕆᓂᕐᒧᑦ 
ᐱᖁᔭᕐᔪᐊᒧᑦ ᒥᔅᑕ ᐊᕐᕚᕐᓗᒃ ᑕᐃᒪᓐᓇ ᐅᖃᖅᑲᐅᖕᒪᑦ ᑐᕌᒐᖃᕋᑦᑕ, ᐅᖃᓚᐅᕆᓪᓗᖓᓗ, ᐃᓛᒃ 
ᐅᖃᐃᓐᓇᖅᐸᒃᑲᒪ, ᐊᓯᔾᔩᔪᓐᓇᖅᓯᒐᔭᖅᑐᒍᑦ ᐱᐅᓯᕚᓪᓕᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓇᓗᓇᐃᖅᑕᐅᑲᓐᓂᖁᓪᓗᒍ ᒪᓕᒐᓕᐅᖅᑎᓕᒫᓄᑦ 
ᐊᐱᖅᓱᑎ ᒥᓂᔅᑕᒧᑦ ᒪᓕᒐᒃᓴᓄᑦ ᐱᖁᔭᒃᓴᖅ ᑲᑎᒪᔨᕋᓛᓄᑦ ᑎᒍᒥᐊᖅᑕᐅᔪᑦ ᐊᐱᖅᓲᑎᒋᔭᐅᔪᓐᓇᖅᑐᑦ 
ᐊᐱᖅᓱᕐᓂᕆᔭᖓᑦ ᑖᓐᓇ ᐊᕝᕕᐊᕐᓂᐊᖏᑉᐸᑦ ᑲᑎᒪᔨᕋᓛᑦ ᐱᓕᕆᐊᖓᓄᑦ. ᐊᑕᐅᑦᑎᑯᓪᓗ ᑕᒪᒃᑯᐊ 
ᐅᖃᐅᓯᐅᑎᔪᕈᕆᐊᖃᓐᖏᑦᑐᑦ ᑲᑎᒪᕐᔪᑎᒋᔭᐅᕐᔪᐊᕐᓗᑎᑦ ᑲᑎᒪᑐᐃᓐᓇᑎᓪᓗᒋᑦ.  

ᒥᔅᑕ ᑰᓕ, ᐊᑐᕐᓂᐊᖅᑕᕋ ᐱᔪᓐᓇᕐᓂᕋ ᒪᓕᒐᖅ 77(2) ᐊᑐᕐᓗᒍ ᐅᖃᖅᑎᑦᑐᓐᓇᓂᐊᖅᐸᒋᑦ 10-ᒥᓂᑦᓯᒃᑲᓐᓂᕐᒥᑦ. 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᖅᑲᐃᑎᒋᐊᑐᓐᖏᑕᖓ. ᖁᔭᓐᓇᒦᑦᑕᐅᖅ. ᑲᖔᓕᕋᒪ ᑕᑯᓐᖏᓇᒃᑯ ᒥᓂᔅᑕᐅᑉ ᐱᔪᒪᓂᖓ 
ᐃᓱᒪᔅᓴᖅᓯᐅᕈᑎᖃᕐᑎᓪᓗᒍ ᐊᓯᔾᔩᕈᒪᑎᓪᓗᒍ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔨᖃᑎᒌᖏᑦ 
ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᑦ. ᐊᖅᑭᓱᐃᓯᒪᑦᑎᐊᕐᒪᑕ ᑲᑎᒪᔨᖏᓐᓃᖔᖅᖢᑎᑦ 
ᓄᓇᓕᓐᓂ. ᑖᒃᑯᐊ ᐱᓕᕆᓯᒪᔭᖏᑦ ᐱᓕᕆᕝᕕᐅᑉ ᐱᓕᕆᖃᑦᑕᓚᐅᖏᑕᖏᑦ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ 
ᑕᐃᑲᓐᖔᕐᒪᑕ ᑕᖅᑲᒃᑯᓄᖓ.  
 
ᑕᑯᓚᐅᓐᖏᓇᑦᑕ ᓴᖅᑭᑕᐅᔪᓂᑦ ᐃᓱᒫᓘᑎᖃᕐᒪᑕ ᐅᓄᖅᑐᐋᓘᒻᒪᑕᒎᖅ ᐃᓕᓐᓂᐊᕐᓂᕐᒥᓂᑦ. ᐱᔭᕇᖅᓯᖏᑦᑐᑦ 
ᓄᖅᑲᑐᐃᓐᓇᖅᑐᑦ ᐊᒻᒪᓗᑦᑕᐅᖅ ᐅᓄᖅᑐᑦ ᐱᔭᕇᖅᓯᖏᑦᑐᑦ ᐃᓕᓐᓂᐊᓂᕐᒥᑦ 25-ᐳᓴᓐᑎᖏᑦ 
ᐱᔭᕇᖅᓯᓯᒪᓐᖏᒻᒪᑕ ᐅᐱᓐᖏᑦᑐᑦ ᒐᕙᒪᒃᑯᑦ ᐱᓂᐊᕐᓂᖏᓐᓂᑦ. ᐅᖃᕐᒪᑕ ᐊᕐᕌᒍᓄᒡᒎᖅ 40-ᓄᑦ 
ᐃᖅᑲᓇᐅᔭᖅᑕᐅᓯᒪᒻᒪᑕ ᓄᓇᕗᑦ ᓴᖅᑭᑕᐅᓇᓱᒃᖢᓂ ᐃᖅᑲᐃᑎᑕᐅᔭᕆᐊᓕᑦ.  
 
ᓂᕆᖃᑎᒋᓚᐅᕋᒃᑯ ᐃᓚᖓ ᐃᖅᑲᖅᑐᐃᔨ ᐊᑯᓂᐅᓐᖏᑦᑐᖅ ᑕᐃᔾᔮᖏᑕᕋ ᐅᖃᐅᑎᓚᐅᖅᓯᒪᔭᖓ ᐃᓄᐃᑦ 
ᑎᒥᖁᑎᒋᔭᖏᓐᓄᑦ ᒪᓕᒐᕐᓂᐊᖅᑎᐅᓚᐅᖅᓯᒪᓪᓗᓂ ᐅᖃᓚᐅᖅᓯᒪᔪᖅ “ᐃᒪᓐᓇ ᓄᓇᕗᑦ ᐃᓱᒪᒋᔭᐅᓐᖓᕐᒪᑦ 
ᓴᖅᑭᑕᐅᔪᒪᓕᕐᒪᑦ ᐅᒃᐱᕈᓱᓚᐅᖅᓯᒪᓐᖏᑦᑐᖓ ᓴᖅᑭᓛᕐᓂᐊᕐᓂᖓᓂ.” ᐊᒻᒪ ᒪᓕᒐᓕᐅᖅᑎᐅᖃᑎᒐ 
ᓴᓂᑦᑎᐊᓃᑦᑐᖅ ᐃᖅᑲᐅᒪᑦᑎᐊᖅᑐᖅ ᑕᐃᒪᓐᓇᑦᑕᐅᖅ ᑕᐅᑐᒻᒪᑦ, ᐊᒻᒪᑦᑕᐅᖅ ᒥᓂᔅᑕᐅᑉ ᐊᔾᔨᒋᓇᓂᐅᒃ 
ᐅᖃᐅᓯᕆᔪᓐᓇᑦᑎᐊᓚᐅᖅᑕᖓ ᐊᓯᔾᔨᕈᓐᓇᖅᖢᓂᐅᒃ ᐃᓱᒪᒋᔪᖅ ᑕᐃᒪᓐᓇ ᑕᖅᑲᒃᑯᓄᖓ ᑐᓴᕋᓱᐊᕐᓂᖃᓕᖅᖢᑎᑦ 
ᑕᐃᑯᖓ ᓄᖅᑲᓚᐅᖅᓯᒪᓐᖏᑦᑐᖅ.  
 
ᑕᐃᒃᑯᓄᖓ ᐊᖓᔪᖅᑳᕆᔭᐅᔪᓂᑦ ᑕᐃᓯᑲᐃᓐᓇᕈᒪᒐᒪ ᐅᖃᐅᓯᕆᔭᐅᓚᐅᖅᑐᓂᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ “ᐊᖓᔪᖅᑳᕆᔭᐅᓪᓗᖓ ᐃᓕᓐᓂᐊᑎᑦᑎᖁᑎᑎᓐᓄᑦ ᐃᓕᓐᓂᐊᕐᓂᓕᕆᓂᖅ ᑕᒪᓐᓇ 
ᑕᐅᑐᓐᖑᐊᕆᐊᖃᕋᑦᑕ ᑭᓱᑐᐃᓐᓇᐃᑦ ᐱᐅᓯᒋᐊᕈᓐᓇᕐᓂᖏᓐᓄᑦ ᐅᓪᓗᒥ ᐱᐅᓂᖅᓴᐅᓕᕐᓗᑎᑦ 
ᐃᓕᓐᓂᐊᕐᕕᑦᑎᓐᓂ” ᑕᐃᒪᓐᓇ ᓄᓇᕗᑦ ᓴᖅᑭᓚᐅᖅᓯᒪᒻᒪᑦ ᐊᓯᔾᔨᔪᐊᖏᒃᑲᓗᐊᖅᐸᑕ ᒐᕙᒪᒃᑯᑦ ᐃᓕᓐᓂᐊᕕᑦᑎᓐᓂ 
ᓱᕋᐃᓐᓂᖏᑉᐸᑕ ᑭᓱᑐᐃᓐᓇᖅ ᓱᕐᕋᔾᔮᖏᒻᒪᑦ” ᒥᓂᔅᑕ ᐅᖃᕋᑖᕐᒥᒻᒪᑦ ᓱᕐᕋᔾᔮᖏᒻᒪᒡᒎᖅ ᑕᒪᓐᓇ.  
 
ᓄᓇᕗᒻᒥ ᐊᖓᔪᖅᑳᕆᐅᔭᐅᔪᖅ (Nunavut’s precedent), ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒃᖢᒋᑦ 
ᓱᕙᒎᕐᒥᑦ, ᓄᓇᕗᒻᒥᐅᑦ ᑲᓇᑕᒥᑦ ᑐᓐᖓᕕᔾᔪᐊᖓᑦ ᐅᐃᕖᑦ ᐃᖅᑲᓇᐃᔭᖃᑎᖃᓕᕐᒪᑕ ᓄᓇᕗᑦ ᒐᕙᒪᒃᑯᖏᓐᓂ 
ᓴᖅᑭᑎᖁᓪᓗᒋᑦ ᓄᓇᓕᓐᓂ ᐊᐅᓚᑦᑎᖁᓪᓗᒋᑦ ᓄᓇᕗᒻᒥᐅᑦ ᐊᐱᖅᓱᓕᕐᒪᑕ ᒐᕙᒪᒃᑯᑦ ᖃᓄᐋᓗᒃ 
ᐃᑲᔪᖅᑐᐃᔪᓐᓇᖅᐸᑦ ᐅᐃᕖᒃᑯᓐᓂ ᐃᓕᓐᓂᐊᕐᕕᖏᓐᓂ ᑭᓯᐊᓂᓕ ᐊᓯᖔᖏᓐᓂ ᓄᓇᕗᒻᒥᐅᑦ ᐊᖓᔪᖅᑳᕆᔭᐅᔪᑦ 
ᑕᐃᒪᓐᓇᐃᓕᐅᖅᑎᑕᐅᒐᑎᑦ. ᑭᓇᑐᐃᓐᓇᑦᑎᐊᖅ ᒥᓂᔅᑕᐃ ᐱᓕᕆᐊᕆᔭᓕᒫᖏᓐᓂ ᓄᖅᑲᑎᑦᑎᓇᓱᓐᖏᑦᑐᖓ 
ᐃᓐᓇ ᐱᖁᔭᒃᓴᖅ 21 ᑕᐃᖅᑲᐅᒍᒃᑯ ᐅᐊᑦᑎᐊᑲᓐᓂᖅ ᓱᒻᒪᒃᑭᐊᖅ ᑕᒪᓐᓇ ᐊᑭᕋᖅᑐᕋᓱᒃᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓂᓐᖒᑎᖃᖅᑐᐃᓐᓇᐅᒐᔅᓯ ᑐᓵᔾᔪᑎᔅᓴᓂᑦ 
ᐱᑕᖃᐅᑐᐃᓐᓇᐅᒐᑦᑕ ᐃᕆᐊᓛᖏᑦᑐᖓᐅᒐᓗᐊᖅ 2-ᒥᓂᑦᓯᑦ ᐊᓂᒍᖅᓯᒪᓕᖅᑐᖅ ᐅᖃᖅᑲᐅᔪᖓ ᑖᓐᓇ 
ᒥᓂᔅᑕᕆᔭᐅᔪᖅ ᖃᓄᖅᑑᕈᑎᔅᓴᓄᑦ ᒪᑐᐃᖓᑦᑎᐊᖅᑐᑦ ᐋᖅᑭᒋᐊᖅᑕᐅᔪᒪᑉᐸᓪᓗ ᑖᓐᓇ ᐱᖁᔭᒃᓴᖅ 
ᐃᓅᓕᒫᕈᑎᒋᔭᐅᒃᑲᓐᓂᕆᐊᖃᖅᐸᓪᓗ ᒪᓕᒐᒃᓴᖅ 21 ᐊᐃᕙᐅᑎᒋᓇᓱᓐᖏᑕᕋ; ᐅᑯᐊ ᐱᓕᕆᐊᕆᓇᓱᒃᑲᑎᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ.  

ᐅᖃᓪᓚᒋᐊᖅᑐᓚᐅᖅᑐᑎᓪᓗ ᑲᑎᒪᔨᕋᓛᑯᓗᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ 
ᐊᑭᕋᖅᑐᖏᑦᑎᐊᖅᑕᕋ, ᒥᔅᑕ ᑰᓕ, ᖃᓄᖅᑑᕈᑎᒃᓴᓂᒃ ᕿᓂᑐᐃᓐᓇᖅᑐᖓ, ᐃᓱᒪᒃᓴᖅᓯᐅᕈᑎᒃᓴᓂᒃ ᐱᑕᖃᕈᔅᓯ.  
 
ᑕᐃᒪᓐᓇ ᒐᕙᒪᖃᕐᓗᓂ ᐃᓱᒪᖅᓱᕐᓂᕐᒥᒃ ᑐᙵᕕᓕᖕᒥ ᑕᐃᒪᐃᓕᐅᓲᖑᕗᒍᑦ.  
ᐃᓄᓕᒫᕈᑎᒋᔭᐅᖃᑦᑕᖅᓯᒪᔪᑦ, ᖃᓄᖅᑑᕈᑎᒃᓴᖅᑕᖃᖅᐸᑦ, ᐄ ᑕᐃᒫᑐᐃᓐᓈᕋᔭᖅᑐᖓ ᒪᓕᒐᒃᓴᖅ 13 
ᐱᓕᕆᐊᕆᓚᐅᕋᑦᑎᒃᑯ ᒥᔅᑕ ᑰᓕ ᑐᓴᖅᑐᒃᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᒪᒥᐊᓇᖅ ᓂᑲᓪᓗᓇᕆᖃᐅᒐᒃᑯ ᐅᑯᐊ 
ᐊᓯᔾᔨᓚᐅᒃᑮᓚᒐᓗᐊᕋᑦᑕ. ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, 25-ᕌᓗᖕᓂ ᓱᒻᒪᑦ 
ᑕᐃᒪᐃᑦᑑᑎᑦᑎᔪᒪᕕᓯ? ᑕᐃᒪᐃᓕᔪᖅᑕᖃᖃᐅᓐᖏᑦᑐᖓ, ᑕᐃᒪᐃᓕᔪᖅᑕᖃᖅᑲᐅᓐᖏᑦᑐᖅ. 
 
ᒪᕐᕈᐃᓕᖓᔫᖕᓂᑦ ᑐᒃᓯᕋᐅᑎᓂᒃ ᐱᑕᖃᑐᐊᕐᒪᑦ, ᑐᑦᑕᕐᕕᖕᒧᑦ ᒐᕙᖃᕐᕕᖕᒧᑦ ᐊᐅᓚᑕᐅᓗᑎᒃ, ᐊᒻᒪᓗ 25 
ᐊᔾᔨᒌᓐᖏᑦᑐᑦ. ᑕᐃᒪᐃᓕᐅᖏᑦᑐᒍᑦ. ᑖᒃᑯᐊ ᓴᙱᓃᑦ ᑐᓐᓂᖁᑕᐅᕙᓪᓕᐊᔪᓐᓇᖅᑐᑦ ᒫᓐᓇ ᑎᒍᒥᐊᖅᑕᐅᔪᑦ 
ᒐᕙᒪᒃᑯᓐᓄᑦ ᐊᕕᒃᑐᖅᓯᒪᔪᓄᑦ ᑐᓐᓂᖁᑕᐅᓗᑎᒃ. ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᕙᒎᕐᓂᒃ 
ᑕᐃᔭᐅᔪᓂᒃ ᐅᖃᓕᒫᓕᐅᕋᒥᒃ ᐃᒪᐃᓕᓚᐅᖅᑐᑦ, ᐃᓱᒫᓘᑎᒋᔭᐅᔪᑦ ᑖᒃᑯᐊ ᐃᓱᒫᓗᑎᒋᓚᐅᖅᑕᕗᑦ 25-ᓂ 
ᑎᒥᖑᖅᑎᑕᐅᓯᒪᔪᓂᒃ ᓴᖅᑭᑦᑎᔪᒪᖕᒪᑕ ᑭᓯᐊᓂ ᑖᓐᓇ ᐊᑐᕆᐊᑐᖏᑦᑐᖅ.  
 
ᓲᕐᓗ ᐋᓐᑎᐅᕆᐆᒥ ᓄᓇᓕᕋᓛᖑᓂᖅᓴᐃᑦ, ᐊᒻᒪᓗ ᖃᓂᒌᒃᑲᓐᓂᕐᓂᐊᕈᑦᑕ ᑲᑐᔾᔨᖃᑎᒌᒃᑰᕈᓐᓇᖅᓯᔪᒍᑦ. 
ᓱᖕᒪᓪᓕᑭᐊᖅ, ᑖᓐᓇ ᒥᓂᔅᑐ ᓇᓖᕌᕈᑎᓂᒃ ᕿᒥᕐᕈᓇᒍᓐᓇᓚᐅᖏᓚᖅ ᓄᓇᕗᒧᑦ ᐃᓕᖅᑭᓂᖅᓴᐅᓯᒪᔪᓂᒃ? ᓲᕐᓗ 
ᐅᐃᕖᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑎᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᕉᑎᖃᖏᑦᑐᖓᒎᖅ, 
ᐃᒪᐃᓕᖓᓂᕋᐃᖃᐅᖕᒪᑦ, ᑖᔅᓱᒧᖓ ᒪᓕᒐᓕᐅᖅᑎᒧᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ, ᐃᒃᓯᕙᐅᑖᖅ. 
 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐅᖃᐅᓯᖃᖅᑎᓪᓗᑕ ᒫᓐᓇ ᑕᕝᕙᓃᑦᑐᒍᑦ. ᑖᓐᓇ ᐱᖁᔭᒃᓴᖅ ᐊᓯᔾᔨᔾᔮᖏᑕᕋ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᓕᕐᒪᑦ. ᐅᓂᒃᑳᓕᐅᕈᑎᒋᔭᐅᓯᒪᖏᖢᓂᓗ ᑲᑎᒪᔨᕋᓛᓄᑦ, ᕿᒥᕐᕈᓇᔾᔮᖏᑕᒃᑲᐃᒃᑯᐊ 
23 25, ᐅᕝᕙᐅᕗᑦ ᐊᑲᐅᓐᖏᓕᐅᕈᑎᒋᔭᕗᑦ ᓵᑦᑎᓐᓃᑦᑐᑦ.  
 
ᐋᖅᑭᒋᐊᕈᑎᒃᓴᓂᒃ ᐱᑕᖃᕈᓂ, ᑖᓐᓇ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑐᔾᔨᖃᑎᒌᖏᓐᓂᒃ, 22-ᓄᑦ 
ᓄᓇᓕᖕᓄᑦ ᑐᕌᖓᔪᓂᒃ, ᐄ, ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ ᕿᒥᕐᕈᓇᒡᓗᑎᒃᑯᓪᓗ, ᑮᓇᐅᔭᖅᑎᒍᓪᓗ ᖃᓄᖅ 
ᐋᖅᑭᒍᓐᓇᕐᒪᖔᑦᑎᒃᑯᓐ ᑕᒪᒃᑯᐊᕈᓘᔭᐃᑦ ᐱᓕᕆᐊᕆᔪᓐᓇᖅᑕᕗᑦ. 

ᒥᔅᑕ ᐊᓚᕋᓚᐅᑉ ᑲᑎᒪᔨᕋᓛᖏᑦ ᐅᖃᖃᐅᖕᒪᑕ 120-ᓂᒃ ᐅᓪᓗᓂᒃ ᐅᐃᒍᔭᐅᔪᒪᓪᓗᓂ 
ᐃᓄᓕᒫᖅᑎᑦᑎᖃᑦᑕᕐᓂᐊᕋᒥᒃ ᐊᒻᒪᓗ ᑭᓱᓕᕆᔾᔪᑕᐅᓂᐊᕋᒥᒃ ᐅᑎᕈᑎᒃ ᒪᐅᖓ ᐅᕝᕙ ᐃᒪᐃᓕᐅᕈᒪᕙᕗᑦ. 
ᒪᑐᓯᔪᒪᖏᑦᑐᒎᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᑖᓐᓇ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒪᐃᓕᔪᑎᑦ 
ᑐᓴᕆᐅᑦᑎᐊᖅᑐᒍᑦ. ᖃᓄᖅᑑᕈᑎᒃᓴᒥᒃ ᑭᓯᐊᓂ ᐅᐊᑦᑎᐊᒃᑲᓐᓂᖅ, ᐄ, ᒪᒥᐊᖃᐅᕗᖓ, 
ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᐊᕕᒃᑐᖅᓯᒪᔪᓂᒃ ᓴᖏᓂᕐᓂ ᑐᓐᓂᖅᑯᑎᖃᕐᓂᖅᓴᐅᓗᑎᒃ.  
 
ᔮᓐᓄᐊᕆᒥ ᑎᑎᕋᖅᑕᐅᓚᐅᖅᑐᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑐᔾᔨᖃᑎᒌᖏᓐᓂᖔᖅᑐᑦ ᒪᒃᐱᒐᖅ 26ᒥ 
ᐅᓄᖅᑐᑦ ᐃᓕᓴᖅᑐᖁᑎᓖᑦ, ᐅᖃᓚᐅᖅᑐᑦ, ᐃᓕᓐᓂᐊᕐᕖᒡᒎᖅ ᐊᐅᓚᑕᐅᑦᑎᐊᕐᓂᖅᓴᐅᓚᐅᖅᑐᑦ ᖁᓕᑦ ᐊᕐᕌᒍᑦ 
ᐊᓂᒍᖅᓯᒪᓕᖅᑐᒥ, ᐅᓪᓗᒥ ᖃᓄᐃᓕᖓᓂᖓ ᑕᑯᒍᑦᑎᒃᑯᑦ ᐊᐅᓚᑕᐅᓚᐅᖅᓯᒪᖕᒪᑕ ᓂᕈᐊᖅᑕᐅᓯᒪᔪᓄᑦ 
ᑲᑎᒪᔨᓄᑦ, ᒫᖓᕈᓗᑐᐃᓐᓇᖅ ᐅᖃᓪᓚᓐᖏᑦᑐᒍᑦ. 
 
ᐊᒻᒪᓗ ᐃᓕᓴᖅᑐᖁᑎᓖᑦ ᐅᖃᓚᐅᕐᒥᔪᑦ, ᓄᓇᓖᑦ ᐅᖓᓯᓗᐊᓕᕐᒪᑕ ᑐᙵᔪᓂᒃ ᐱᑕᖃᕋᓂ. ᐊᐅᓚᑦᑎᔪᑦ 
ᐃᓕᓐᓂᐊᕐᕕᖕᓂ ᐊᑲᐅᓐᖏᓕᐅᕈᑎᖃᐅᖅᑐᑦ ᐱᔭᒃᓴᖅᑖᖅᑎᑕᐅᓯᒪᖏᓐᓇᒥᒃ ᓄᓇᓖᑦ, ᐊᐅᓚᑕᐅᖔᕐᒪᑕ 
ᒐᕙᒪᒃᑯᓐᓄᑦ. ᐋᖅᑭᒃᓱᐃᓇᓱᖃᑦᑕᖅᖢᑎᒃᓗ ᐊᑲᐅᓐᖏᓕᐅᕈᑎᓂᒃ ᖃᕋᓴᐅᔭᒃᑯᑦ ᑎᑎᕋᑲᑕᒃᖢᑎᒃ ᐅᖓᓯᓗᐊᒧᑦ.  
 
ᑕᐃᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐃᓕᓴᖅᑐᖁᑎᓖᑦ ᓇᓗᓇᕈᓐᓃᑎᐊᖅᑐᖅ 
ᐃᓱᒪᒋᔭᐅᔾᔫᒥᒍᒪᓪᓗᑎᒃ. ᐅᕝᕙ ᐅᖃᓕᒫᓵᖅᑕᒃᑲ ᐱᒋᐊᕈᑎᑐᐃᓐᓇᐃᑦ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒃᑯᓂᖓ 
ᓈᓚᒋᐊᓕᒃ ᐅᑯᐊ ᑲᑎᒪᔨᕋᓛᓄᑦ ᓵᓐᖓᑐᐃᓐᓇᓐᖏᓪᓗᓂ.  
 
ᑖᓐᓇ ᒥᓂᔅᑕᕆᔭᐅᔪᖅ ᐃᓕᓐᓂᒃ ᑭᒡᒐᖅᑐᐃᒍᕕᑦ ᐃᓕᓐᓂᐊᕐᕕᓐᓂᒃ ᐊᒻᒪᓗ ᐃᓕᓴᖅᑐᖁᑎᓕᓐᓂᒃ 
ᐋᖅᑭᒋᐊᕈᑎᔅᓴᓂᒃ ᓴᕐᕙᐃᔪᒪᔪᓐᓇᖅᑐᑎᑦ ᑕᐃᒃᑯᐊ ᐊᑲᐅᖏᓕᐅᕈᑎᕗᑦ ᐋᖅᑭᓂᐊᕐᒪᑕ. ᑕᐃᒪᐃᓕᕈᓐᓇᖅᐲᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐄ, ᑕᐃᒃᑯᐊ ᐱᕙᓪᓕᐊᔪᑦ 
ᐅᖃᓕᒫᓚᐅᖅᑕᒃᑲ ᐃᓚᖏᑦ ᑲᑎᒪᖃᑎᒋᓂᐊᖅᑕᑲᐃᒃᑯᐊ ᐱᓇᓱᐊᕈᓯᐅᓂᐊᖅᑐᒥ.  
 
ᐊᒃᓱᐊᓗᒃ ᐊᔪᓐᓇᓲᖑᒻᒪᑦ ᐱᖁᔭᔅᓴᓂᒃ ᓴᖅᑭᑦᑐᖃᑦᑎᓪᓗᒍ ᐋᖅᑭᒋᐊᕈᑎᔅᓴᑦ ᑕᒪᒃᑯᐊ ᒥᓂᔅᑕᒧᑦ 
ᐋᖅᑭᓱᖅᑕᐅᖃᑦᑕᖏᒻᒪᑕ ᒪᓕᒐᓕᐅᖅᑎᓄᓪᓕ ᑕᒪᒃᑯᐊ ᐱᓕᕆᐊᕐᕆᔭᐅᖃᑦᑕᕐᒪᑕ ᐊᒻᒪᓗ ᐄ, 
ᕿᒥᕐᕈᓇᒍᓐᓇᑎᐊᖅᑕᕋ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᓐᓇ ᑭᐅᒻᒪᑦ. ᐄ, 
ᐅᖃᓪᓚᖃᑎᒋᓂᐊᖅᐸᕋ ᑕᒪᑐᒪ ᒥᒃᓵᓄᑦ. ᐊᐱᖅᑯᑎᔅᓴᖃᒃᑲᓐᓂᕋᒪ, ᐅᖃᖅᑲᐅᒐᕕᑦ ᒥᓂᔅᑖ ᑕᐃᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑮᓇᐅᔭᖃᑦᑎᑕᐅᓂᐊᕐᒪᑕ ᖃᓄᖅ ᑕᐃᒃᑯᐊ ᓄᑖᑦ ᑮᓇᐅᔭᑦ ᐊᒻᒪᓗ ᐅᑯᐊ ᑲᔪᓯᑎᑕᐅᑉᐸᑕ 
ᑮᓇᐅᔭᖏᑦᑕ ᐅᓪᓗᒥ ᐊᑐᖅᑕᖏᑦᑕ ᖃᓄᑎᒋ ᐊᑦᔨᒌᖏᓐᓂᖃᕐᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ ᒪᕐᕉᒻᒪᑎᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᑦᑎᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐊᔭᐅᕆᔨᐅᓂᐊᕐᒪᑕ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑭᒡᒐᑐᕐᓗᒋᑦ ᑖᒃᑯᐊ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑖᓃᑐᑦ ᐃᒃᓯᕙᐅᑕᓕᒫᓪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᐃᒃᓯᕙᐅᑕᓕᒫᖏᑦ ᑕᕝᕙᓂ 
ᐃᒃᓯᕚᖅᖢᑎᒃ.  
 
ᑖᓐᓇ ᐱᖁᔭᕐᔪᐊᖅ ᑲᔪᓯᑎᑕᐅᑉᐸᑦ ᐊᑐᕈᒫᓐᓂᐊᖅᑐᖁᑎᖃᕐᓂᐊᖅᑐᒍᑦ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᒎᖅᑐᓂᒃ, 
ᐃᓐᓄᐃᕙᓪᓕᐊᒍᓐᓇᕐᓂᐊᕐᕋᑦᑕ ᐃᖅᑲᓇᐃᔭᓂᒃ. ᓲᕐᓗ ᓄᓇᓕᓐᓂ ᓄᓇᓖᑦ ᑲᑐᔾᔨᖃᑎᒌᖏᑦᑎᑐᑦ. ᐊᔭᐅᕆᔨᐅᓗᑎᒃ 
ᐃᓕᓐᓂᐊᕐᓂᓕᕆᓂᖅ ᐱᑦᔪᑎᒋᓪᓗᒍ ᓄᓇᕗᑦ ᐃᓗᐊᓂ, ᓄᓇᕗᓕᒫᒥ ᐃᓕᓐᓂᐊᖅᕕᓕᒫᓄᓪᓗ. ᑖᓐᓇ ᐱᐅᔪᖅ 
ᐱᐅᒋᔭᐅᔪᖅ ᓴᓐᖏᓈᖅᓯᓂᖅᓴᐅᓪᓗᓂᓗ.  
 
ᐱᖁᔭᔅᓴᖅ ᑖᓐᓇ ᑲᔪᓯᑎᑕᐅᑉᐸᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᓄᑦ ᐃᓯᕋᔭᖅᑐᑦ ᐱᖁᔭᕐᔪᐊᑉ ᐃᓗᓕᖏᑦ 
ᐱᒋᐊᖅᕕᒃᓴᖃᐅᒻᒥᒻᒪᑕ ᓇᓕᐊᒃᑯᑦ ᐃᓛᒃ ᐊᑕᐅᓯᐊᖏᑦᖢᑎᒃ. ᑕᐃᒪ ᑮᓇᐅᔭᓂᒃ 
ᐃᓕᐅᖅᑲᐃᑦᑕᐅᑎᒋᓕᒋᐊᖃᕋᔭᖅᑐᒍᑦ ᒪᐃᒥ ᓯᑎᐱᕆᒥᓘᓐᓂᑦ. ᒪᑯᐊ ᐃᖅᑲᓇᐃᔭᖅᑎᓂᒃ ᕿᓂᖅᑐᑦ, 
ᐱᔨᑦᑎᕈᑏᓪᓗ ᓴᖅᑭᑕᐅᓂᖏᑦ.  
 
. . . ᑕᒪᒃᑯᐊᕈᓘᔭᐃᑦ ᒪᓕᓪᓗᒍ ᐱᖁᔭᔅᓴᐅᑉ ᑲᔪᓯᑎᑕᐅᓂᐊᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᐅᖃᐅᓯᖃᕈᓐᓇᕐᒪᑦ. 
ᐊᐱᖅᑯᑎᒋᒃᑲᓐᓂᕈᒪᒻᒥᔭᕋ ᑖᒃᑯᐊ ᑐᑦᑕᖅᕖᑦ ᑲᒪᔪᒃᓴᖑᖅᑎᑕᐅᓯᒪᒻᒪᑕ ᐊᒻᒪᓗ ᑕᖅᑲᒃᑯᓂᖓ 
ᑐᓴᐅᒪᑎᑦᑎᔨᐅᓪᓗᑎᒃ. ᐊᓯᓕᒫᖏᑦ ᑕᐃᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᓄᓇᓕᓐᓂ ᑕᑯᓐᓇᕈᑦᑎᒃᑯ ᐃᓕᓐᓂᐊᖅᑐᑦ 
ᐃᓕᓐᓂᐊᕐᕕᒻᒦᖏᓐᓇᕐᓗᑎᒃ, ᑕᒪᒃᑯᐊᕈᓘᔭᐃᑦ. ᐸᕐᓇᐅᓯᐅᖅᓯᒪᕖᑦ ᑕᐅᕗᖓ ᐊᑐᕐᓂᐊᖅᑐᓂᒃ 
ᐃᖅᑲᓇᐃᔭᖃᑎᒋᔭᐅᔪᓐᓇᓂᐊᕐᒪᑕ ᐃᓕᓐᓂᐊᖅᕖᑦ ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. 
ᐃᓕᓐᓂᐊᕐᕈᓐᓇᖏᓐᓇᓂᐊᕐᒪᑕ ᐃᓕᓴᖅᑏᑦ. ᑕᒪᓐᓇ ᑲᔪᓯᑦᑎᐊᖅᐹ, ᑲᔪᓯᑦᑎᐊᖏᑉᐸᓪᓗ ᓱᒻᒪᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕐᕋᒃᑯᑦ, ᑳᑎ ᐅᒃᐱᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᑖᒻ ᐅᒃᐱᒃ. 
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓐᓂᕐᓗᖓᖃᐃ ᐅᕙᖓᑐᐊᖅ ᑕᖅᑲᐅᖓ 
ᓂᓪᓕᐊᔪᑐᐊᖑᓲᖑᙱᑦᑐᖓ. ᐱᖓᓱᓂ ᐊᕕᑦᑐᕐᓯᒪᔪᓂᒃ ᐊᓪᓚᕝᕕᖃᐅᖅᑐᒍ ᓄᓇᕘ ᐃᓗᐊᓂ ᒥᑦᑎᒪᑕᓕᒻᒥ, 
ᖃᒪᓂᑦᑐᐊᕐᒥ ᐊᒻᒪᓗ, ᖁᓪᓗᖅᑑᕐᒥ. ᐊᑐᓂᓪᓗ ᐃᖅᑲᓇᐃᔭᖅᑎᖃᖁᑎᖃᐅᖅᑐᑕ ᑐᙵᕕᐅᓂᐊᖅᑐᑎᒃ 
ᐃᓕᓐᓂᐊᕐᕕᖕᒥ ᐊᑦᑐᐊᓪᓗᑎᒃ ᐃᓕᓐᓂᐊᕐᕕᖕᒥ ᐊᒻᒪᓗ, ᐃᖅᑲᓇᐃᔭᖅᑐᖁᑎᖃᒃᑲᓐᓂᕆᓪᓗᑕ ᑲᑎᒪᔨᓄᑦ 
ᐱᕚᓪᓕᕈᑎᒃᓴᖏᓐᓄᑦ DEA Development Officers-ᖑᓂᕋᖅᑕᕗᑦ ᑕᐃᒃᑯᐊ ᐱᔨᑦᑎᕋᖅᑎᐅᓗᐊᖃᑦᑕᖅᑐᑦ 
ᐃᓕᓐᓂᐊᕐᕕᓄᑦ, ᑲᑎᒪᔨᓄᑦ, ᐊᒻᒪᓗ ᐃᓕᓐᓂᐊᕐᕕᐅ ᐊᖏᔪᖅᑳᖏᓐᓄᑦ.  
 
ᐅᖃᐅᓯᖃᒐᓛᓪᓗᖓᖃᐃ ᖃᓄᖅ ᐱᓕᕆᓂᖃᓲᖑᒻᒪᖔᑕ ᐅᐸᖃᑦᑕᑦᑎᐊᙱᑦᑐᓄᑦ ᐃᓕᓐᓂᐊᕐᕕᐅ ᐃᓗᐊᓃᑦᑐᒧᑦ. 
ᐃᓚᖏᑦ ᓄᓇᓖᑦ ᐊᒻᒪ, ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖃᐅᖅᑐᑦ ᐃᓕᓐᓂᐊᕐᕆᐊᑦᑎᐊᖃᑦᑕᖏᓐᓂᖅ 
ᐱᔾᔪᑎᒋᓪᓗᒍ. ᑖᒃᑯᐊ ᐱᓕᕆᖃᑎᖃᖃᑦᑕᖅᑐᑦ School Community Counsellor-ᓂᕋᖃᑦᑕᖅᑕᕗᑦ 
ᐃᓕᓐᓂᐊᕐᕕᖕᒥ ᐅᐸᖃᑦᑕᖏᑦᑐᑦ ᖃᓄᖅᑑᕋᓱᒃᑐᑎᒃ, ᐊᒻᒪᓗ ᑲᑎᒪᖃᑎᒋᔭᐅᕙᑦᑐᑎᒃ ᐊᖓᔪᖅᑳᖏᑦ 
ᐊᖓᔪᖅᑳᖏᓐᓄᑦ, ᐅᖃᕈᓐᓇᖅᑐᖓ ᓄᓇᓕᐅᑉ ᐃᓚᖓᓐᓂᒃ ᐱᕚᓪᓕᕈᑎᖃᕐᓯᒪᓪᓚᕆᑦᑐᖅ ᐊᒻᒪ ᐊᒥᓲᓂᕐᓴᐃᑦ 
ᐅᐸᖃᑦᑕᓂᕐᓴᐅᓕᖅᑐᑎᒃ ᓄᓇᓕᓐᓄᑦ.  
 
ᐊᒻᒪᓗ ᑖᓐᓇ ᐱᖁᔭᒃᓴᖅ 21 ᐃᓗᐊᓂ ᐊᖏᓪᓕᒋᐊᖅᑎᓯᒪᓪᓗᑎᒃᑯ. ᑖᓐᓇ ᐊᑐᖅᑕᐅᖁᓪᓗᑎᒃᑯ ᑲᑎᒪᔨᓕᒫᓄᑦ 
ᐃᓛ, ᐊᑐᓕᖅᑎᑕᐅᒃᑳᓪᓚᓂᖅᑲᑦ ᒪᓕᒐᒃᓴᖅ 21 ᐊᒻᒪᓗ, ᐊᑐᓂᑦᑕᐅ ᐱᔭᒃᓴᖃᕆᓪᓗᑎᒃ ᑲᑎᒪᔨᕋᓛᑦ ᓄᓇᓕᓐᓂ 
ᐃᓕᓐᓂᐊᕐᕕᓪᓗ ᓇᓗᓇᐃᕐᓯᔭᕆᐊᖃᖅᑐᑎᒃ ᐊᑐᐊᒐᕐᓂᑦ ᐅᐸᖃᑦᑕᓂᕐᒧᑦ ᐊᒻᒪᓗ, ᐃᓅᖃᑎᒌᑦᑎᐊᓂᕐᒧᑦ ᑕᕝᕙᓂ 
ᐃᓕᓐᓂᐊᕐᕕᐅ ᐃᓗᐊᓂ ᑲᔪᓯᑎᑕᐅᒍᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐊᐱᖅᑯᑎᒋᔭᕋ ᑐᑭᓯᑦᑎᐊᕈᒪᔪᖓ: Is it working? 
ᓄᑕᖅᑲᓂᒃ ᐃᓕᓐᓂᐊᖅᑐᓂᒃ ᐃᓕᓐᓂᐊᕈᒪᑦᑎᐊᖏᑦᑐᓂᒃ ᐃᓕᓐᓂᐊᕐᕕᒋᒋᐊᖃᙱᓐᓂᖏᓐᓂᒃ. ᐱᓕᕆᑦᑎᐊᕐᐹ? 
ᓇᓗᓇᐃᕐᓯᒪᑦᑎᐊᕐᐹ? ᖃᓄᖅ Local School, DEA-ᒃᑯᑦ ᑲᒪᓗᐊᖅᑑᔮᙱᒻᒪᑕ ᑕᒪᑐᒥᖓ ᑮᓇᐅᔭᖃᙱᓐᓇᒥᒃ 
ᓲᖃᐃᒻᒪ ᑲᒪᔨᖃᓪᓚᑦᑖᕋᑎᒃ. ᓈᒻᒪᒃᐹ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ: ᐊᓱᒻᒪᕆᐊᓗᒃ. (ᑐᓵᔨᑎᒍᑦ) ᐅᓂᒃᑲᐅᓯᕆᒃᑲᓐᓂᕆᐊᖃᖅᑕᒃᓴᕆᔭᐃᑦ ᓱᖕᒪᑦ ᐃᖏᕐᕋᑦᑎᐊᕐᒪᖔᑦ. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᓚᐅᕋᒪ ᐃᓕᓐᓂᐊᑦᑎᐊᙱᑦᑐᒥᒃ ᐃᓕᓐᓂᐊᖅᑐᑯᓗᖕᒥ ᒪᒃᑯᒃᑐᒥᒃ ᐃᓕᓐᓂᐊᕈᓐᓃᖃᑦᑕ. 
ᓲᕐᓕᑭᐊ ᐳᑭᖅᑕᓖᑦ ᐃᓚᐅᓚᐅᕐᐸᑦ ᐃᓕᓐᓂᐊᕐᕕᖕᒧᑦ ᐊᒡᔭᖅᑕᐅᓪᓗᓂ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓇᓗᓇᐃᕈᓐᓇᖏᑦᑕᕋ 
ᑕᐃᑲᓃᓚᐅᙱᓐᓇᒪ ᐸᓖᓯᒃᑯᓐᓄᑦ ᐊᒡᔭᖅᑕᐅᓂᖅᐸᑦ ᑕᐃᓐᓇ ᐃᓕᓐᓂᐊᕐᕕᖕᒧᑦ. ᑖᓐᓇ ᑭᐅᒍᓐᓇᖏᑦᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 



ᕿᑎᖅᑰ, ᒫᑦᓯ 6, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3454 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᒪᒃᑯᐊ ᒥᓂᔅᑕ ᐱᓕᕆᐊᕆᔪᓐᓇᙱᑦᑕᖏᑦ, 
ᐊᐱᕆᔾᔪᑎᒋᖃᑦᑕᖏᓪᓗᓯᐅᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᓇᑦᑕᐅᖅ ᐃᔪᕐᓇᒐᓚᖕᒪᕆᒃᑐᖅ ᐃᒪᐃᑦᑐᖃᓚᐅᕐᓂᖓᓂᒃ ᓂᓪᓕᐅᑎᖃᖅᑐᖓ ᐊᐱᕆᙱᑕᒋᑦ 
ᖃᓄᐃᑦᑐᓂᒃ ᒪᓕᒐᖃᕐᒪᑕ.  
 
ᐃᒃᓯᕙᐅᑕᖅ: ᒥᔅᑕ ᑰᓕ, ᑕᐃᓐᓇ ᐅᖃᐅᑎᓇᓵᖅᑕᐃᑦ ᑎᔅᓯᓇᑐᐃᓐᓇᕐᓂᕋᕐᖢᒍ ᑖᓐᓇ Parliamentary-ᖑᖏᖕᒪᑦ. 
ᐃᒻᒪᖃ ᒪᒥᐊᓚᐅᖅᑎᓪᓗᑎᑦ ᑭᓯᐊᓂ ᐅᖃᓪᓚᑦᑎᑐᓐᓇᕐᓂᐊᓕᕋᒃᑭ. ᒥᔅᑕ ᑰᓕ. 
 
ᑰᓕ: ᒪᒥᐊᔾᔮᓐᖏᑦᑐᖓ. ᑕᐃᒫᑲᓚᐅᖅᑐᖓ. 
 
ᐃᒃᓯᕙᐅᑕᖅ: ᒥᔅᑕ ᑰᓖ, ᐊᑭᕋᖅᑐᖅᐱᓐᖔ ᐅᖃᖅᑕᓐᓄᑦ? ᒥᔅᑕ ᑰᓕ. 
 
ᑰᓕ: ᐋᒡᒐ, ᒫᓐᓇ ᐅᖃᐅᓯᔅᓴᒃᑲ ᐱᐊᓂᖅᑲᐅᔪᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᑎᖁᑎᖃᙱᓐᓇᒪ. ᑕᕝᕙᓃᑦᑐᒍᑦ G-4. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᑲᑎᑦᑐᒋᑦ 
ᐊᐅᓚᑎᔾᔪᑏ ᒪᑭᒪᐅᑏᓪᓗ, ᓂᕈᐊᕈᑕᐅᔭᕆᐊᓖᑦ. $1,326,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᒡᕗᖓᕐᓗᑕ ᒪᒃᐱᒐᕐᒧᑦ G-5. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᐊᑐᐊᒐᐃᑦ ᐸᕐᓇᐃᔾᔪᑏᓪᓗ. 
ᑲᑎᓕᒫᕐᓗᒋᑦ ᐊᐅᓚᔾᔪᑏ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $940,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) G-6-ᒧᑦ. ᓇᐃᓪᓕᒋᐊᖅᓯᒪᔪᑦ. ᑮᓇᐅᔭᓕᕆᓂᕐᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᒋᐊᖃᖅᑐᑦ. $2,285,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) G-7-ᒨᕐᓗᑕ. ᓂᖃᐃᓱᕐᓂᖅ. ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᓇᓂ ᐃᓱᒫᓘᑎᖃ ᐊᐱᕆᒋᐊᕐᓇᐅᑎᒋᒍᒪᒐᒃᑯ ᑕᐃᓐᓇ $225 
ᑕᖅᑭᒧᑦ ᐅᖃᖅᑲᐅᔭᕋ. ᓱᓕᔪᕈᓈ, ᐃᓛ ᐊᕕᑦᑐᓯᒪᓂᕐᒥᖃᐃ ᐅᖃᐅᑎᔭᐅᕕᑦ? ᑕᕝᕗᖓ ᐅᖃᕈᓐᓇᐸ ᐅᕝᕙᓘᓐᓃᑦ 
ᐅᕙᓐᓄᑦ? ᐃᓄᑑᒍᓂ ᕿᑐᕐᖓᖃᙱᓪᓗᓂ ᐃᒪᐃᑦᑐᒥ ᐃᒪᐃᓪᓗᐊᑐᒥ ᑕᖅᑭᑕᒫᑦ ᐃᑲᔪᖅᑕᐅᔾᔪᑎᑖᕆᐊᓕᒃ 
ᐅᕝᕙᓘᓐᓃᑦ ᒪᕐᕉᓂᓪᓘᓐᓃᑦ ᐃᒻᒪᖃ ᑖᔅᓱᒪ ᑐᓴᖅᑎᑕᐅᒐᓛᕌᐱᒃᑯᒪᐃ. ᓇᑯᕐᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ ᐊᐱᕆᔪᒪᔭᒋᑦ ᑖᓐᓇ Income Support-ᓕᕆᔨ 
ᐃᖅᑲᓇᐃᔭᖅᑎ ᑕᒡᕗᖓ ᐊᐱᖅᓱᖅᑕᐅᕕᖕᒧᑦ ᐃᓯᖅᑕᐅᖁᒻᒪᖔᕐᐱᐅᒃ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ ᒥᔅ ᓵᓐᑎ ᑏᒪᓐ ᖃᐃᖁᑲᐃᓐᓇᕐᓂᐊᕋᒃᑯ ᑕᕝᕙᓂ 
ᖁᔭᓐᓇᒦᖅᑐᒍᓗ ᒥᓂᔅᑕᐅ ᑐᖏᓕᕆᔭᕋ ᑐᕙᓃᒍᓐᓇᖃᐅᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. ᐊᒻᒪ ᖁᔭᓐᓇᒦᕆᕙᒋᑦ ᑐᖏᓖᒃ. ᐃᖅᓱᒃᑏ, ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖓ 
ᐃᓯᖅᑎᑲᐃᓐᓇᕈᒃ ᑕᕝᕗᖓ ᐊᐱᖅᓱᖅᑕᐅᕕᖕᒧ.  
 
ᑐᙵᓱᒋᑦ, ᒥᔅ ᑏᒪᓐ. ᒫᓐᓇ ᐊᐱᕆᐊᕐᔪᒃᑲᓐᓂᕐᓂᐊᖅᐸᒋᑦ, ᒥᔅᑕ ᑲᑦᑐᒃ, ᑖᔅᓱᒥᖓ ᐊᐱᖅᑯᑎᒋᖅᑲᐅᔭᖏᑦᑕ 
ᒥᒃᓵᓄᑦ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᖓ ᐅᖃᐅᓯᖃᖅᑲᐅᒐᒪ ᐃᓱᒫᓗᒍᑎᒋᔭᓐᓂᑦ 
ᓂᖃᐃᓱᕐᓂᕐᒧᑦ ᑕᒪᒃᑯᐊ ᐃᑲᔪᖅᑕᐅᕙᑦᑐᑦ ᐃᑲᔫᓯᐊᕆᕙᑦᑕᖏᑦ ᑕᖅᑭᑕᒫᑦ. ᖅᑭᕐᒨᕐᒪᖔᖅ ᐅᕝᕙᓗ, 
ᒫᙵᑐᐃᓐᓇᕐᓘᓐᓃᑦ ᑖᒃᑯᐊ ᖃᑦᑎᐅᓂᖏᑦ ᐱᔭᐅᓯᒪᒻᒪᖔᑕ.  
 
ᐊᖓᔪᖅᑳᕆᔭᐅᔪᖅ ᕿᑐᕐᖓᖃᖅᑲᖅ ᐱᖃᑦᑕᕐᖓᕐᒪᑕ $225 ᑖᓐᓇ ᓈᒻᒪᑉᐹ? ᕿᑐᕐᖓᓕᒻᒧᑦ ᐅᐃᖃᙱᑦᑐᒧᑦ 
ᐅᕝᕙᓗ, ᒥᓂᔅᑕᐅᔪ ᑐᓴᖅᑎᑦᑎᒋᐊᕈᓐᓇᖅᑳ ᖃᓄᖅ ᐊᔾᔨᒌᙱᒻᒪᖔᑕ ᕿᑐᕐᖓᖃᙱᑦᑐᓄᑦ ᐊᒻᒪᓗ, 
ᕿᑐᕐᖓᓕᓐᓄᑦ ᐊᑕᐅᓯᕐᒥᓘᓐᓃᑦ ᕿᑐᕐᖓᖃᖅᑲᑦ. ᑕᒪᒃᑯᐊ ᑐᑭᓯᒋᐊᕐᕕᒋᒍᒪᑐᐃᓐᓇᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᖁᔭᓐᓇᒦᕈᒪᔭᕋ ᐊᐱᕆᒃᑲᓐᓂᕋᑖᕐᖓᑦ, 
ᑖᒃᑯᐊ ᐋᖅᑭᒋᐊᖅᓯᒪᔪᑦ ᐱᓯᒪᒐᒃᑭᓐ.  
 
ᐄ, ᕿᒥᕐᕈᓪᓗᒍ ᓴᓂᑭᓗᐊᕐᒥ ᐃᓚᒌᖑᔪᓄᑦ ᐃᒪᐃᓕᖓᔪᖅ, ᓴᓂᑭᓗᐊᕐᒧᑦ, ᓯᕗᓪᓕᖅᐹᒥ ᓇᓗᓇᐃᖅᓯᒪᒻᒪᑦ 
ᒪᓕᒃᑐᖅ ᐃᓚᒌᓄᑦ ᑖᒃᑯᐊ ᒪᕐᕉᑉᐸᑎᒃ ᐃᓪᓗᒥ $511-ᓚᐅᒐᔭᖅᑐᖅ. ᑖᒃᑯᓄᖓ ᒪᕐᕈᐃᓐᓈᓐᓄᑦ, $225 
ᐅᖓᑖᓃᑦᑐᖅ. ᐊᓪᓛᑦ, ᓇᑉᐸᕆᖏᑕᖓᓘᓐᓃᑦ ᐅᖃᐅᓯᕆᖅᑲᐅᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ $511 ᕿᑐᓐᖓᖃᖏᑦᑐᒨᑦ, ᐅᕝᕙᓘᓐᓂᑦ ᕿᑐᓐᖓᓕᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᐅᖃᕋᑖᖅᑐᖓ ᒪᕐᕉᒃ ᐃᓅᒃ. ᑖᓐᓇ 
ᐊᐱᖅᑯᑎᒋᑉᐸᒍᑦ ᐄ, $511-ᖑᔫᒃ ᒪᕐᕉᓐᓄᑦ  

ᒪᓕᓪᓗᒍ ᐊᑭᓕᐅᑕᐅᕙᑦᑐᑦ ᓴᓂᑭᓗᐊᕐᒧᑦ. 15-ᐳᓴᓐᑎᒥᒃ ᑖᒃᑯᐊ ᐊᑭᑦᑐᕆᐊᖅᓯᒪᓕᖅᑑᒐᓗᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᒍᑎᒋᖅᑲᐅᒐᒃᑯ, ᐅᖃᖅᕕᐅᓚᐅᖅᓯᒪᒐᒪᐃᓛᒃ ᐅᐃᖃᖏᑦᑐᖅ 
ᕿᑐᓐᖓᓕᒃ ᐱᓚᐅᖅᓯᒪᒻᒪᑦ ᓂᖃᐃᓲᑎᓂᒃ $245-ᒥᒃ. ᑖᒃᑯᐊ ᓈᒻᒪᑉᐹᑦ? ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐋᒡᒐᐃ, ᓱᓕᓐᖏᑦᑐᖅ ᑖᒃᑯᐊᓕ ᒪᓕᒃᑐᒋᑦ ᖃᑦᑎᐅᓂᖏᑦ $511-
ᖑᒐᔭᖅᑐᖅ. ᖄᖓᒍᓪᓗ ᐊᓯᖏᓐᓂᒃ ᐱᔪᓐᓇᕋᔭᕐᒥᔪᖅ. ᖃᐅᒻᒪᖅᑯᑎᖏᓐᓄᑦ ᑕᒪᒃᑯᐊ ᐊᑭᓕᕆᐊᖃᑦᑕᖏᓐᓄᑦ 
ᑖᒃᑯᐊ ᖄᖓᒍᒃᑲᓐᓂᖅ ᐃᑲᔫᑕᐅᒐᔭᕐᒪᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᖅᑲᒃᑲ ᑐᑭᓯᒍᒪᖅᑲᐅᔭᒃᑲ ᑕᕝᕙᑐᐊᓪᓕ ᐅᕙᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᐊᕐᕚᕐᓗᒃ. ᒪᒥᐊᓇᖅ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐊᕐᕚᓪᓘᑎᑕᐅᓕᖅᑐᖓ ᒪᕐᕈᐊᑎᖅᑐᖓ $10-ᒥᖅᑲᐃ ᐊᑭᓖᒍᒪ ᐊᓯᔾᔨᓛᖅᑐᖅ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᒍᑕᐅᔪᓂ ᓂᖃᐃᓱᕐᓂᐅᔪᖅ ᐊᔾᔨᒌᒻᒪᑕ ᑎᑭᑦᑐᒍ 
2011-ᕙᒻᒧᑦ. ᑕᒪᒃᑯᐊ ᓄᓇᕗᒻᒥ ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᑎᓪᓗᒋᑦ ᖁᕝᕙᕆᐊᒃᑲᓐᓂᕇᓚᐅᕐᒥᒻᒪᑦ 2007-08-ᒥ 
ᑕᐃᒪᓕ ᖃᐅᔨᒍᒪᔪᖓ. ᒥᓂᔅᑕ ᐅᖃᐅᑎᔪᓐᓇᕐᒪᖔᕐᒪ 2008-09 ᐊᒥᓱᕈᕆᐊᕈᑕᐅᔪᑦ ᐅᖃᕋᑖᓐᖓᑦ, 
ᐋᖅᑭᒋᐊᖅᑕᐅᕙᓪᓕᐊᓂᕋᖅᑐᒍ ᐃᓛᒃ, ᐊᑭᑦᑐᕆᐊᕐᓂᕋᖅᑐᒎ ᐃᓄᒋᐊᖅᓯᕙᓪᓕᐊᓂᖏᑦ ᒪᓕᒃᑐᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᒃᓴᑦᑎᐊᕙᐅᔪᖅ 
ᕿᒥᕐᕈᔭᕆᐊᖃᕐᒥᒐᑦᑕ ᑖᒃᑯᐊ ᐱᔭᐅᓪᓗᐊᑕᖃᑦᑕᖅᑐᑦ ᐅᖃᐅᓯᕐᖓᐅᑎᖏᑦ ᑲᑎᒪᔨᕋᓛᖑᔪᓂᑦ ᑖᓐᓇ 
ᓈᒻᒪᒃᑲᓗᐊᕐᒪᖓᖅ.  
 
ᒫᓐᓇᐅᔪᖅ ᑲᑎᑦᑐᒋᑦ ᐊᑐᖅᐸᑦᑕᖏᑦ ᓂᖃᐃᓱᕐᓂᕐᒧᑦ 1-ᐳᓴᓐᑎᒋᒻᒪᒋᑦ ᐊᑐᖅᑐᔅᓴᖁᑎᑦᑕ ᑕᕝᕗᖓ ᐃᓕᓗᒍ 
ᕿᒥᕐᕈᔭᕆᐊᖃᕐᒥᔪᒍᑦ ᑮᓇᐅᔭᓄᑦ ᐊᑐᖅᑐᔅᓴᓄᑦ ᐊᑭᑦᑐᕆᐊᓚᐅᕐᖓᑕ 2008-09 $3.4 ᒥᓕᐊᓐ ᑕᕝᕙᓂ  

ᐊᑐᓗᐊᖅᑐᒥᓂᐅᓚᐅᖅᑎᓪᓗᒋᑦ ᑕᕝᕗᖓᓗ ᐅᑎᐅᑎᔪ ᑕᐅᕗᖓ 2004-05-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᓗᓇᖃᑦᑕᖅᑰᖏᒃᑲᓗᐊᕐᒪᑕ ᐃᓚᓂ ᐊᕐᕌᒍᑕᒫᑦ ᐊᕐᕌᒍᑕᒫᑦ ᓂᖀᑦ 
ᐊᑭᑦᑐᕆᐊᖅᑐᑦ ᓱᓇᒐᓚᐃᑦ ᒪᑯᐊ ᐃᓪᓗᒥ ᐊᑐᖅᑕᐅᔭᕆᐊᖃᕐᑐᐃᑦ ᑖᒃᑯᐊᓗ ᐊᓐᓄᕌᖅᑖᕈᑎᔅᓵᕐᔪᖏᑦ 
ᐊᑭᑦᑐᐸᓪᓕᐊᖏᓐᓇᐅᔭᖅᖢᑎᑦ ᐊᕐᕌᒍᑕᒫᑦ ᐊᑭᑦᑐᑲᓐᓂᐸᑦᑐᑎᑦ ᐊᒻᒪᓗ ᐅᑭᐅᖅᓯᐅᑎᓂᓪᓗ 
ᐊᓐᓄᕌᖅᑖᕆᐊᖃᓕᖅᐸᑦᑐᑎᑦ ᑕᒪᒃᑯᐊ ᖃᐅᔨᒪᓇᖅᑑᒐᓗᐊᑦ. ᑭᓯᐊᓂ ᑐᑭᖃᓗᐊᖅᑑᔭᕈᓐᓃᕆᒐᒪᓕ ᒐᕙᒪᑦ 
ᑮᓇᐅᔭᑭᓴᖅᑐᖅ ᐊᕕᒐᔅᓴᖅ ᐊᖏᔫᕙᓐᖏᑦᑐᖅ ᓇᓗᓇᖏᑦᑑᒐᓗᐊᖅ ᑭᓯᐊᓂ ᑖᒃᑯᐊ ᒫᓐᓇ ᐅᑭᐅᖑᖅᑲᐅᔪᖅ 
ᐊᕐᕌᓂ ᓲᕐᓗ ᐱᒋᐊᖅᖢᑎᑦ ᐊᑭᑦᑐᕆᐊᓐᖏᑕᐃᓐᓇᖅᖢᑎᓪᓗ ᑖᒃᑯᐊ ᑕᒪᒃᑯᐊ ᐃᓱᒪᒋᓪᓗᒋᑦ ᐊᑭᑦᑐᕆᐊᕈᑕᐅᔪᑦ 
ᓂᕿᓄᑦ ᐅᕝᕙᓘᓐᓃᑦ ᓱᓇᒃᑯᑖᔅᓴᖏᓐᓄᑦ ᑖᒃᑯᐊ ᑮᓇᐅᔭᖏᑦᑕ ᐃᓚᒋᐊᕈᑎᔅᓴᕆᕙᑦᑕᖓᓄᑦ.  
 
ᓱᒐᒥᑭᐊᖅ ᑖᓐᓇ ᐃᓛᒃ ᓇᓗᓇᐃᕋᓗᐊᖅᖢᓂ ᐊᒥᓱᖑᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᑮᓇᐅᔭᖅ 
ᐊᖏᓪᓕᕚᓪᓕᖅᑑᒐᓗᐊᖅ ᑭᓯᐊᓂ ᑖᒃᑯᓄᖓ ᐃᑲᔫᑕᐅᕙᑦᑐᖅ ᐊᖏᓪᓕᕚᓪᓕᖏᑦᑎᐊᕐᒪᑦ. ᖃᓄᕐᓕᑭᐊᖅ ᑕᒪᓐᓇ 
ᐊᔪᖅᓴᓕᖅᐹᓕᖅᑐᑦ ᓇᓗᓇᓐᖏᑦᑎᐊᓕᖅᖢᑎᑦ ᓲᕐᓗ ᓂᕿ ᐊᑭᑦᑐᕆᐊᕋᓗᐊᕐᒪᑦ ᐊᓐᓄᕌᓪᓗ 
ᐊᑭᑦᑐᕆᐊᕋᓗᐊᖅᖢᑎᑦ ᐃᑲᔫᑎᒃᓴᖅ ᑖᓐᓇ ᐊᕐᕌᓂᓂᓪᓗ ᑮᓇᐅᔭᖅᑕᐹᓪᓕᖏᑦᑎᐊᕆᓗᓂ ᓇᓗᓇᐃᓐᖏᒻᒪᑦ 
ᑕᐃᓐᓇ ᐃᑲᔪᖅᑕᐅᔭᕆᐊ ᐃᓛᒃ ᐃᓚᒍᓯᑦᑕᐅᕌᕐᔪᒋᐊᖃᓲᖅ ᑮᓇᐅᔭᓕᐊᒐᔮᖏᓐᓄᑦ ᑕᖅᑭᕐᒧᑦ.  ᓱᒐᒥᑭᐊᖅ 
ᑕᑯᓇᑦᑕᐅᒋᐊᒃᑲᓐᓂᖅᓯᒪᓐᖏᓚᖅ ᐋᖅᑭᒋᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒐᕙᒪᐅᓕᖅᑎᓪᓗᑕ 2005-06 ᑖᒃᑯᐊ 
ᐊᑭᑦᑐᕆᐊᖃᑦᑕᖅᓯᒪᔪᑦ 15-ᐳᓴᓐᑎᒥᑦ ᑖᓇᓗ ᑲᒪᒋᔭᐅᓂᖓ 131-ᑲᓐᓂᐅᓚᐅᕐᒥᒻᒪᑕ ᓂᖃᐃᓱᒃᑐᖅ ᑕᒫᓂ 
ᓄᓇᕗᓕᒫᒥ ᑕᒫᓂ ᐊᕐᕌᒍᒥ ᐊᓂᒍᓚᐅᖅᑐᒥ.  
 
ᐄ, ᑖᓐᓇ ᓱᓕᔪᖅ ᒪᓕᒐᓕᐅᖅᑎ ᑖᒃᑯᐊ ᕿᒥᕐᕈᑲᓐᓂᕆᐊᖃᖅᑕᕗᑦ ᑖᒃᑯᐊ ᐃᓚᒋᐊᖅᑕᐅᑲᓐᓂᕆᐊᖃᕐᓂᖏᓐᓄᑦ 
ᓂᖃᐃᓱᑎᐅᔪᑦ ᑕᒪᒃᑯᓄᖓ ᐃᓐᓇᐅᔪᑦ ᐅᖃᐅᓯᕆᓚᐅᕐᒥᔭᖓᑦᑕᐅᖅ ᒪᑐᐃᖅᓯᒍᑎᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐃᓛᒃ ᓇᓗᓇᓐᖏᑎᐊᖅᑑᒐᓗᐊᖅ ᐊᒃᓱᐋᓗᒃ 
ᐱᓕᕆᓕᕋᑦᑕ ᐊᐃᕙᔾᔪᑎᒋᓕᖅᑐᒍ ᓱᓇᓗᒃᑖᑦ ᐊᑭᑦᑐᖅᐸᓪᓕᐊᓂᖏᓐᓄᑦ. ᐊᐃᕙᔪᐊᓘᓕᕋᑦᑕ ᐅᕙᓂ ᐃᒡᓗᒥ 
ᓴᓇᔪᓕᒫᑦᑎᐊᓪᓗ ᐊᑭᑦᑐᕆᐊᖅᑕᐅᔭᕆᐊᖃᓕᖅᑐᑎᑦ. ᐱᓗᐊᖅᑐᒥᒃ ᐊᓐᓂᕐᓇᒻᒪᕆᓕᕋᑕᖅᓱᓂ ᑕᒪᓐᓇ 
ᐊᖏᖃᑎᒌᒍᑕᐅᓇᓱᖅᑐᑦ ᑕᐃᒃᑯᐊ ᐃᓱᒪᓇᕐᒪᑕ ᓱᓇᓗᑦᑖᒡᒎᖅ ᐊᑭᑦᑐᖅᐸᓪᓕᐊᓕᕐᒪᑕ ᑮᓇᐅᔭᓕᐊᖏᑦ 
ᒥᑭᓗᐊᓕᕐᒪᑕ. ᓲᕐᓗ ᑕᐃᓐᓇ ᐅᖃᓚᐅᖅᓯᒪᓐᓂᕐᒪᑦ ᑮᓇᐅᔭᖓᒎᖅ ᑕᐃᒪᐃᖅᑲᐅᓐᖏᒻᒪᑦ ᒑᓯᒧᑦ ᒥᑭᓗᐊᖅᐳᖅ. 
ᑕᐃᒪᓐᓇᐃᓕᐅᖅᑑᔭᓕᕋᑦᑕ.  
 
ᑖᒃᑯᐊᑦᑕᐅᖅ ᐃᓱᒪᒋᔭᐅᔭᕆᐸᖃᖅᑰᓪᓚᑦᑖᖅᑐᑦ ᐱᕕᑦᑎᐋᓘᓕᕐᒪᑕ ᒪᑯᐊ ᑮᓇᐅᔭᖃᑦᑎᐊᖏᑦᑐᑦ ᑖᓐᓇᓕ ᑕᕝᕙᓂ 
Budget-ᖏᓐᓂ ᓇᓂᓯᔪᓐᓇᕋᔭᕈᕕᑦ ᓇᑭᒃᑭᐊᖅ ᑮᓇᐅᔭᒥᑦ ᐃᒻᒪᖃ ᐃᓚᒋᐊᕈᑎᔅᓴᒥᑦ ᑐᒃᓯᕋᓕᖃᑦᑕᕋᑦᑎ 
ᖃᓄᑐᐃᓐᓇᑦᑎᐊᖅ ᑕᐃᓐᓇᓗ $89.1 ᒥᓕᐊᓐ ᑮᓇᐅᔭᖅ ᓲᕐᓗ ᓇᑭᑦ ᓇᓪᓕᐅᒃᑯᒫᖃᕋᓗᐊᕋᑦᑕ? 
ᐊᖏᔫᖏᑦᑐᕈᓗᒻᒦᖑᓐᓅᓪᓕ ᑕᐃᓐᓇ ᒪᓕᑐᐃᓐᓇᕐᓗᒍ ᓂᕿᑦ ᐊᑭᑦᑐᕆᐊᕈᑎᒋᔭᖓ ᖃᐅᔨᒪᔭᐅᓐᖏᒻᒪᑦ ᖃᑎ 
ᐳᓴᓐᑎᒥᑦ ᐅᑭᐅᖅ ᒫᓐᓇ ᐊᑭᑦᑐᕆᐊᕐᒪᖔᑕ. ᐃᓚᒋᐊᕈᓯᖅᑕᐅᕚᓪᓕᐸᓪᓕ ᑖᓐᓇ 
ᐃᑲᔪᖅᑐᕆᐊᓪᓚᑲᓐᓂᕋᔭᕋᓗᐊᖅᐸᕋ. ᖃᓄᕐᓕ ᐃᓱᒪᒋᓇᔭᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᓇᓱᒃᓯᒪᔪᒍᑦ ᑖᒃᑯᓂᖓ 
ᐊᑭᑦᑐᕆᐊᖅᓯᒪᔭᕗᑦ 10-ᐳᓴᓐᑎᒃᑲᓐᓂᕐᒥᑦ $2-ᒥᓕᐊᓐᑲᓐᓂᐅᒐᔭᖅᑐᑦ ᑕᕝᕗᖓ ᒐᕙᒪᒃᑯᓐᓄᑦ ᐱᔭᕆᐊᖃᕋᔭᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᖁᔭᓐᓇᒦᒻᒪᕆᐊᓗᒃ. ᐊᒃᓱᓐ ᐃᑲᔪᖅᑐᒻᒪᕆᓐᓂᐊᖅᐸᒋᑦ ᑖᒃᓱᒥᖓ ᓴᖅᑭᑎᑦᑎᓇᔭᕈᕕᑦ 
ᑕᐃᒪᓐᓇᐃᓕᖓᔪᒥᒃ ᓇᓪᓕᒍᑦᑕᒻᒪᕆᐊᓘᓂᕋᖅᑕᐅᒐᑦᑕ ᓄᓇᕗᒻᒥᐅᑕᑎᒍᑦ. ᑖᓐᓇ ᑐᑭᖃᒃᑲᓐᓂᓚᖓᔪᖅ 
ᑕᐃᒪᓐᓇᐃᖃᑕᐅᓗᑎᑦ ᑖᒃᑯᐊᓗ ᒐᕙᒪᐅᖃᑎᒋᔭᑎᑦ ᑕᐃᒪᓐᓇ ᐃᓱᒪᓇᔭᖃᑎᒋᒍᑎᑦ. ᑖᓐᓇ ᐅᖃᐅᓯᑐᐃᓐᓇᖓᐃ, 
ᐃᒃᓯᕙᐅᑖᖅ, ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓈᓯᑳᓪᓚᑦᑐᖓ G-12-ᒥᐅᖅᑰᖅᑐᖏᓐᓇ G-10-ᒥ, 
ᐅᐸᑐᐃᓐᓇᕐᓂᐊᕐᕋᑦᑎᒍ ᑕᐃᓐᓇ Income Support ᒥᔅᑕ ᐊᓚᕋᓚᐅᑉ ᐅᖃᐅᓯᕆᔭᖓ $30,977,000 
ᐊᐱᖅᑯᑎᒋᔪᒪᖅᑲᐅᒐᒃᑯᑦ ᑭᓯᐊᓂ ᐊᓯᐅᔪᐊᓘᖅᑲᐅᒐᓗᐊᕐᒪᑦ ᑕᕝᕙᓂ G-7-ᒥ, Income Support-
ᓕᕆᓐᖑᐊᐱᒃᑭᓪᓗᑎᓪᓗ. ᓱᓇᐅᕝᕙ ᐅᓇ ᐊᖏᔪᖅᑳᒃᑯᕕᔾᔪᐊᒧᑦ ᐃᓕᓯᒪᑎᓪᓗᒍ ᐅᑯᐊ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ 
G-10-ᒥ ᐅᖃᖅᓯᒪᒻᒪᑦ ᑕᕝᕗᖓᖅᐸᑦ ᐊᐱᕆᖔᓐᓂᐊᓕᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒍᑦ) ᖁᕕᐊᓱᒃᑐᖓ ᑐᐸᑦᓯᒪᑦᑎᐊᕐᕋᑦᓯ ᑲᑎᒪᑐᐃᓐᓇᖅᑐᑦ ᖃᐅᔨᒪᖁᓪᓗᓯ 
ᐊᕐᕚᕐᓗᒃ, ᑕᐃᕕᑦᓗ ᑖᒃᑯᐊ ᐊᕐᕚᕐᓗᒃᑯᑦ ᐊᑎᖏᒃ ᐊᑦᔨᒌᒐᓚᑦᑎᐊᒻᒪᑎᒃ. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓐᓂᑎᓐᓂ ᓄᖅᑲᕈᒪᓕᖅᖢᖓ ᐱᖁᔨᒋᐊᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᒻᒪᑦ ᑖᓐᓇ ᐊᐃᕙᐅᑕᐅᔪᓐᓇᖏᑦᖢᓂ. ᑕᐃᒃᑯᐊ ᓈᒻᒪᓴᖅᑐᓕᒫᑦ 
ᐃᓵᒋᑦᑎ. ᐊᑭᕋᖅᑐᖅᑐᑦ, ᐃᓵᒋᑦᑎ. ᑲᔪᓯᔪᖅ ᐱᖁᔨᕗᖔᕈᑦ. ᑕᐃᒪ ᒪᑭᓐᓂᐊᓕᖅᐳᖓ ᑖᓐᓇ ᓄᖅᑲᕐᓂᐊᕐᓕᕐᓗᑕ 
ᐅᓂᒃᑳᕈᑎᒥᒃ.  
 
ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐱᓕᕆᔨᖏᓪᓗ.  
 
ᐅᖃᖅᑎ: ᑲᑎᒪᔩᑦ, ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏ ᑲᑎᒪᑐᐃᓐᓇᑎᓪᓗᒋᑦ. 
ᖁᕐᓗᖅᑑᒧᑦ ᑭᒡᒐᑐᖅᑐᖅ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕈᓯᓯ ᐅᖃᐅᓯᖃᖅᑲᐅᔪᑦ ᐱᖁᔭᔅᓴᖅ 23-ᒥᒃ ᐊᒻᒪᓗ 
ᐊᑐᕈᒫᓐᓂᐊᖅᑐᖅ. ᓄᖅᑲᕈᒪᓕᖅᖢᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᓂᑐᐃᓐᓇᕈᑕᐅᔪᑦ  
ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᑦ? ᒪᓕᒐᓕᐅᖅᑎ ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᙱᑦᑐᑦ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᑦ ᒫᑦᓯ 7-ᒥ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 28 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᐅᓪᓗᑐᐃᓐᓇᖅ, ᒫᑦᓯ 7, ᐱᒋᐊᓛᕆᓪᓗᑕ 
10-ᒨᖅᑲᑦ ᐅᓪᓛᒃᑯᑦ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 18:06ᒥ 
 



 

 

 


